
Пералік скарачэнняў
У пералік уключаны толькі тыя ска-

рачэнні, якія былі ўведзены ў рамках 
гэтай працы і тыя, якія не з’яўляюц-
ца агульнаўжывальнымі. Скарачэнні, 
значэнне якіх агульнавядомае (напры-
клад, СССР), сюды не ўключаем.

A/ARM – заканамернасць адносна ад-
чужэння арміі ў аўтарытарных рэжымах 
(паясненне ў падраздзеле 2.2.1).

ACL – [Паўднёвая Карэя] Anti-
Communist Law, антыкамуністычны за-
кон, які дзейнічаў у перыяд аўтарыта-
рызму з 1961 года.

ACT – action, дзеянне як экспланан-
дум, элемент мадэлі інтэнцыянальнага 
выяснення Леанарда Па́ры.

ARM – заканамернасць адносна 
палітыкі ў дачыненні да арміі ў аўтары-
тарных рэжымах (паясненне ў падраз
дзеле 2.2.1).

ASC - [Паўднёвая Карэя] Army Security 
Command, Вайсковае камандаванне бя-
спекі.

AUD – заканамернасць адносна смер-
ці аўтакрата (паясненне ў падраздзеле 
2.2.1). 

BAW – Belarusian Analytical Workroom, 
заснаваная праф. Андрэем Вардамац-
кім Беларуская аналітычная майстэрня, 
цэнтр сацыялагічных даследаванняў з 
сядзібай у Варшаве.

BM – belief on means, перакананне 
дзеючага суб’екта наконт адпаведных 
сродкаў дасягнення мэты, элемент мад-
элі інтэнцыянальнага выяснення Леа-
нарда Па́ры.

BTI – Bertelsmann Transformation 
Index, Індэкс трансфармацыі Бертэль-
смана, праект па вывучэнні каля 120 
краінаў у працэсе трансфармацыі, га-
лоўны праект Фонда Бертэльсмана.

C – conditions, сукупнасць умоў, у якіх 
дзейнічае пэўны закон або заканамер-
насць, а таксама сказы, якія апісваюць 
гэтыя ўмовы. Элемент мадэлі выяснен-
ня Карла Г. Гемпеля.

CAWI – Computer Assisted Web Inter
view, метад апытання, якое праводзіц-
ца  з дапамогай кампутара праз Сеціва.

CD – critical discussion, крытычная ды-
скусія, элемент схемы навуковага дасле-
давання паводле Карла Попера.

CPG – [Туніс] Compagnie des phosphas 
de Gafsa, Фасфатны завод Гафсы.

G – goal, меркаваная мэта дзеянняў, 
элемент інтэнцыянальнай мадэлі выяс-
нення Леанарда Па́ры.

DJP – [Паўднёвая Карэя] Democratic 
Justice Party, Дэмакратычная партыя 
справядлівасці, партыя ўлады ў часы 
Чон Ду Хвана.

DRP – [Паўднёвая Карэя] Democratic 
Republican Party, Дэмакратычная рэспу-
бліканская партыя, партыя ўлады ў ча-
сы Пак Чон Хі.

DSC – [Паўднёвая Карэя] Defence 
Security Command, Камандаванне аба-
ронай бяспекі.

EC – elite cohesion, адзінства (згурта-
ванасць) элітаў.

ECM – заканамернасць адносна эка-
намічнай матывацыі (паясненне ў па-
драздзеле 2.2.1).

EE – error elimination, выдаленне 
памылак, элемент схемы навуковага 
даследавання Карла Р. Попера.

EIU – The Economist Intelligence Unit, 
даследчы аддзел The Economist Group, 
які займаецца, сярод іншага, распра-
цоўкай глабальнага індэкса дэмакратыі.

ECON – заканамернасць адносна між-
народных эканамічных сувязяў (паяс-
ненне ў падраздзеле 2.2.1).

E/SAN – заканамернасць адносна 

эфектыўнасці санкцый (паясненне ў 
пад раздзеле 2.2.1). 

F – fact, факт (назіраная з’ява) як экс-
планандум, элемент мадэлі выяснення 
Карла Г. Гемпеля.

GONGO – Government-organized non-
government organizations, фармальна 
няўрадавыя арганізацыі, якія заснава-
ны дзяржаўнымі органамі або/і функ-
цыянуюць пад пільным кантролем дзяр-
жавы.

HES – заканамернасць адносна гары-
зантальна-эмуляцыйнай барацьбы за 
дэмакратыю (паясненне ў падраздзе-
ле 2.2.1).

HG – заканамернасць адносна змены 
структуры глабальнай гегемоніі (паяс-
ненне ў падраздзеле 2.2.1). 

IDEA – Institute for Democracy and 
Electoral Assistance, Інстытут спрыяння 
дэмакратыі і выбарчаму працэсу, між-
урадавая арганізацыя са штаб-кватэ-
рай у Стакгольме, якая займаецца, ся-
род іншага, распрацоўкай індэкса гла-
бальнага стану дэмакратыі (Global State 
of Democracy Index).

IE – intentional explanation, інтэнцыя-
нальнае выясненне.

INF – інфармацыйнае ўздзеянне 
палітычнага рэжыму на грамадства.

ISA – [Сінгапур] Internal Security Act, 
закон аб унутранай бяспецы.

KCIA – [Паўднёвая Карэя], Korean 
Central Intelligence Agency, Цэнтральнае 
разведвальнае ўпраўленне Карэі, якое 
існавала з 1961 па 1981 год.

L – law, закон або заканамернасць, а 
таксама сказ, які апісвае гэты закон (за-
канамернасць), элемент мадэлі выяс-
нення Карла Г. Гемпеля.

LEG/P – заканамернасць адносна пер-
саналістычна-харызматычнай легітыма-
цыі (паясненне ў падраздзеле 2.2.1).

LEG/¬P – заканамернасць адносна 
працэдурнай або выніковай легітыма-
цыі (паясненне ў падраздзеле 2.2.1).

М – мікраўзроўневы механізм, эле-
мент агульнай мадэлі выяснення Леа-
нарда Па́ры.

MDS – [Туніс] Mouvement des 
démocrates socialistes, Рух сацыялістыч-
ных дэмакратаў, палітычная партыя. 

MENA – Middle East and North Africa, 
рэгіён Блізкага Усходу і Паўночнай Аф-
рыкі.

MOB – заканамернасць адносна дэ-
макратычнай мабілізацыі грамадства 
(паясненне ў падраздзеле 2.2.1).

ND – намалагічна-дэдуктыўная ма-
дэль выяснення Карла Г. Гемпеля.

NR – забяспечанасць прыроднымі рэ-
сурсамі.

NSA - [Паўднёвая Карэя] National 
Security Act, закон аб нацыянальнай 
бяспецы, які дзейнічае ў краіне з 1948 
года.

NYT – New York Times.
PAP – [Сінгапур] People’s Action Party, 

Партыя народнага дзеяння, партыя ўла-
ды ў Сінгапуры. 

PART – заканамернасць адносна пар-
тыі ўлады (паясненне ў падраздзеле 
2.2.1).

PERS – заканамернасць адносна пер-
саналізацыі палітычнай сістэмы (паяс-
ненне ў падраздзеле 2.2.1).

PF – perturbing factors, узбуральныя 
фактары, элемент мадэлі інтэнцыяналь-
нага выяснення Леанарда Па́ры.

PFDis – disturbing factors, турбавальныя 
фактары, падмноства PF у мадэлі выяс-
нення Леанарда Па́ры.

PFOC – other causal factors, іншыя 
прычынныя фактары – адносна ўстойлі-
выя ўзбуральныя фактары, падмноства 
PF у мадэлі выяснення Леанарда Па́ры.

PSD – [Туніс] Parti socialiste destourien, 
Сацыялістычная дустураўская партыя. 
Партыя ўлады ў часы Хабіба Бургібы.

PSS – [Паўднёвая Карэя] Presidential 
Security Service, Служба бяспекі прэ-
зідэнта.

RCD – [Туніс] Rassemblement Consti-
tutionnel Démocratique, Канстытуцый-
ная дэмакратычная асамблея, партыя 
ўлады ў часы Бен Алі.

SAN – міжнародныя санкцыі.
SCNSM – [Паўднёвая Карэя] Special 

Committee for National Security Measures, 
Адмысловы камітэт па мерах нацыя-
нальнай бяспекі, структура, створаная 
генералам Чон Ду Хванам у канцы траў-
ня 1980 года.

UGTT – [Туніс] Union Générale 
Tunisienne du Travail, Усеагульная 
туніская канфедэрацыя працы. 

V-Dem – Varieties of Democracy, швед-
скі недзяржаўны навукова-даследчы ін-
стытут, які, сярод іншага, складае індэк-
сы розных аспектаў дзяржаўнага кіра-
вання прыкладна ў 200 краінах і тэры-
торыях. 

WB – заканамернасць адносна дабра-
быту грамадства (паясненне ў падраз-
дзеле 2.2.1).

WEST – заканамернасць адносна за-
ходняй ідэнтычнасці і сацыялізацыі 
элітаў (паясненне ў падраздзеле 2.2.1).

WVS – World Values Survey, Сусветны 
агляд каштоўнасцяў, глабальны даслед-
чы праект, запушчаны ў 1981 годзе.

АГС – арганізацыя грамадзянскай су-
польнасці.

АНТ – [Беларусь] Агульнанацыяналь-
нае тэлебачанне, дзяржаўны тэлеканал.

БПЦ – Беларуская Праваслаўная Царк-
ва (Маскоўскага Патрыярхату).

ІС НАН – Інстытут сацыялогіі Нацыя-
нальнай акадэміі навук Беларусі.

МВФ – Міжнародны валютны фонд.
НВ/НА – “Не ведаю” і “Няма адказу”.
НДА – недзяржаўная арганізацыя.
НІСЭПД – [Беларусь] Незалеж-

ны інстытут сацыяльна-эканамічных 
і палітычных даследаванняў, недзяр-
жаўны сацыялагічна-аналітычны цэнтр 
даследаванняў, які дзейнічаў у 1992–
2016 гадах.

НН – [Беларусь] Наша Ніва, недзяр-
жаўная газета.

РКЦ – Рымска-каталіцкая царква ў Бе-
ларусі. 

СА – стандартнае адхіленне.
СБП – [Беларусь] Служба бяспекі прэ-

зідэнта.
СБРБ – Савет Бяспекі Рэспублікі Бела-

русь.
СПБ – [Беларусь] Саюз палякаў Бела-

русі.
УКА – [Паўднёвая Карэя] Усенародная 

канферэнцыя па аб’яднанні – кансуль-
татыўны орган у Паўднёвай Карэі, ство-
раны для абмеркавання пытанняў, звя-
заных з мірным аб’яднаннем Паўднё-
вай і Паўночнай Карэй. У яе склад ува-
ходзілі прадстаўнікі грамадзянскай су-
польнасці, а таксама палітычных, рэлі-
гійных і акадэмічных колаў. У 1972–1987 
гады УКА, цалкам кантраляваная ўра-
дам, абірала прэзідэнта краіны.

УНС – [Беларусь] Усебеларускі народ-
ны сход. Згодна з рэдакцыяй Канстыту-
цыі, прынятай у 2022 годзе, з’яўляец-
ца “найвышэйшым прадстаўнічым ор-
ганам” і надзелены шэрагам паўнамо-
цтваў. У колах улады абмяркоўваецца 
магчымасць надання УНС права выбі-
раць прэзідэнта. 

Уступ
У ліпені 2025 года пайшоў трыццаць другі год знаходжання Аляксандра Лу-

кашэнкі на пасадзе прэзідэнта Беларусі. У Літве за гэты час змянілася пяць прэ-
зідэнтаў, у Польшчы – шэсць1, у Латвіі – восем. Спасярод 9,2 млн сённяшніх жыха-
роў Беларусі больш за тры мільёны нарадзіліся ў перыяд лукашэнкаўскай улады. 
Таксама ў групе аўтарытарных кіраўнікоў беларускі аўтакрат – адзін з “доўгажы-
хароў”: з 60 краін, залічаных EIU у 2025 годзе да “аўтарытарных”2, толькі ў шасці 
ёсць кіраўнікі, якія знаходзяцца на пасадзе даўжэй за Лукашэнку3.

Даўгавечнасць лукашэнкаўскага рэжыму – не адзіная яго асаблівасць. Вось ужо 
больш за чвэрць стагоддзя ён застаецца адным з найбольш персаналістычных, дзе 
дзяржаўная ўлада сканцэнтравана ў руках аднаго чалавека. Як вынікае з ацэнак 
V-Dem, у 2024 годзе Беларусь заняла другое месца ў свеце – пасля Нікарагуа – па-
водле ўзроўню персаналізацыі ўлады, атрымаўшы 99 балаў са 100. Пры гэтым Бе-
ларусь сімвалічна апярэдзіла нават Паўночную Карэю, якая доўгі час лічылася ўзо-
рам персаналісцкага рэжыму і стабільна атрымлівала 98,8 бала. Нават у абсалют-
ных манархіях гэты паказнік істотна ніжэйшы: у Саудаўскай Аравіі ён складае 88 з 
100, а ў Амане – 58 з 1004.

Чарговай адметнасцю рэжыму Лукашэнкі ёсць тое, што амаль 30 гадоў ён функ-
цыянаваў без партыі ўлады. Такія партыі ёсць у большасці сучасных аўтакратый. 
Напрыклад, у Расіі гэта Адзіная Расія, у Казахстане – Аманат (былы Нур-Отан), у 
Азербайджане – Новы Азербайджан, у Паўночнай Карэі – Працоўная партыя Карэі. 
Гэтую дэталь варта адзначыць не толькі як палітычны рарытэт, але і дзеля ўсведам-
лення значнасці цяперашніх працэсаў у рэжыме. Праіснаваўшы блізу трох дэкадаў 
без партыі ўлады і пасля відавочных ваганняў самога Лукашэнкі рэжым рашыў-
ся стварыць такую партыю: ёю стала партыя “Белая Русь”, заснаваная ў сакавіку 
2023 года на базе існуючага з 2007 года грамадскага аб’яднання з такой жа назвай. 

Стварэнне партыі ўлады – не адзіны і далёка не самы галоўны сімптом спробы 
перафарматавання палітычнай сістэмы. Пасля масавых пратэстаў 2020 года і іх бру-
тальнага падаўлення, пры ўзмацненні кантролю над грамадствам і ўсцяж трыва-
ючымі рэпрэсіямі, Лукашэнка спрабуе рэалізаваць уласны план палітычнай транс-
фармацыі. Згодна з прасунутымі рэжымам папраўкамі ў Канстытуцыю, якія дзейні-
чаюць з 15 сакавіка 2022 года, у палітычнай сістэме, акрамя парламента, у Беларусі 
з’явіўся яшчэ адзін прадстаўнічы орган – Усебеларускі народны сход (УНС). Верну-
та таксама кадэнцыйнасць прэзідэнта (максімум два тэрміны), а частка прэзідэнц-
кіх паўнамоцтваў размеркавана паміж УНС, Саветам міністраў і парламентам.
1 З улікам Караля Наўроцкага, які афіцыйна ўступіў на пасаду 6 жніўня 2025 года – крыху пазней за названую га-
давіну. Без уліку Наўроцкага – пяць.
2 Гл. The Economist Intelligence Unit. Democracy Index 2024: What’s wrong with representative democracy, стар. 22, 
https://www.eiu.com/n/campaigns/democracy-index-2024/ [20.05.2025].
3 Гэта Пол Бія, прэзідэнт Камеруна з 1982 года (але дэ-факта кіруе краінай з 1975 года), Тэадора Абіянг, прэзідэнт 
Экватарыяльнай Гвінеі з 1979 года, Мсваці III, кароль Эсваціні з 1986 года, Алі Хаменеі, вярхоўны лідар Ірана з 
1989 года, Эмамалі Рахмон, спікер Вярхоўнага Савета Таджыкістана з 1992 па 1994 год і прэзідэнт – з 1994 года, 
Ісаяс Афеверкі, прэзідэнт Эрытрэі з 1993 года. Да іх таксама можна дадаць Хасанала Болкіаха, султана Брунея (гэ-
тая краіна не ўключана ў індэкс EIU), які знаходзіцца ва ўладзе з 1967 года, а таксама Дэніса Сасу-Нгесо, які кіруе 
Рэспублікай Конга з 1979 года, але з перапынкам у 1993–1996 гадах.
4 V-Dem → Selected Indicators → Presidentialism Index, https://v-dem.net/data_analysis/ScatterGraph/ [20.05.2025].

https://www.eiu.com/n/campaigns/democracy-index-2024/
https://v-dem.net/data_analysis/ScatterGraph/

Факт даўгавечнасці беларускага рэжыму, яго ўваходжанне ў стадыю крызісу 
і спробы самарэфармавання з’яўляюцца, бадай, дастатковай падставай для та-
го, каб грунтоўна і ўсебакова прааналізаваць яго стан. Менавіта гэта і стала ас-
ноўнай мэтай праекта, які рэалізоўваўся ў Інстытуце філасофіі і сацыялогіі Поль-
скай акадэміі навук з траўня 2022 па верасень 2023 года пры фінансавай падтрым-
цы Нацыянальнага цэнтра даследаванняў і развіцця ў межах праграмы “Салідар-
ныя з навукоўцамі”. Гэтая манаграфія, беларуская версія якой дапрацоўвалася ця-
гам 2024–2026 гадоў, з’яўляецца галоўным вынікам гэтага праекта, а яе выданне 
стала магчымым дзякуючы ласкавай падтрымцы Інстытута «Палітычная сфера».

Манаграфія была задуманая як параўнальнае даследаванне, дзе галоўным 
аб’ектам вывучэння з’яўляецца сітуацыя ў Беларусі, але для яе лепшага разумен-
ня дэталёва прааналізаваныя тры іншыя кейсы недэмакратычных сістэмаў – Туні-
са, Паўднёвай Карэі і Сінгапура. Метадалагічныя прычыны такога выбару кей-
саў будуць прадстаўлены ў адпаведным месцы (падраздзел 1.4). У рамках уступу 
абмяжуемся заўвагай, што дадатковым матывам такога адбору было павышэн-
не дадатковай вартасці даследавання. У той час як працы, у якіх Беларусь параў-
ноўваецца з краінамі блізкага геаграфічнага кола (напрыклад, Беларусь і Сербія 
часоў Слабадана Мілошавіча5, Беларусь і Польская Народная Рэспубліка6) раз-по-
раз з’яўляюцца, рознабаковыя параўнанні з больш далёкімі краінамі, як паказва-
юць нашы назіранні, пакуль што не праводзіліся.

Адной з нашых амбіцый было разгледзець абраныя кейсы ў намалагічным 
ключы, гэта значыць выявіць і прымяніць адпаведныя заканамернасці. У грамад-
ска-палітычным свеце няма строгіх законаў – эквівалентаў законаў прыроды, але 
ёсць квазі-законы – нястрогія заканамернасці, якія могуць быць устаноўлены аль-
бо на падставе статыстычных даследаванняў, альбо выведзены з правераных тэо-
рый функцыянавання грамадска-палітычнай рэчаіснасці.

Праца складаецца з шасці раздзелаў. Першыя два раздзелы прысвечаны ін-
струментарыю: метадалогіі, дэфініцыям, класіфікацыям і зыходным устаноўкам. 
Кіруючыся канцэпцыяй трох узроўняў метадалогіі, якая была распрацавана поль-
ска-амерыканскім сацыёлагам Пятром Штомпкам, мы прэзентуем метадалагічны 
падыход у наступным парадку: спачатку на ўзроўні агульных прынцыпаў навуко-
вай рацыянальнасці, затым на ўзроўні прынцыпаў эмпірычнай праверкі і, нарэш-
це, на ўзроўні метадаў або прыёмаў атрымання дадзеных. У другім раздзеле былі 
ўведзены асноўныя азначэнні і класіфікацыі, а таксама прадстаўлены – з думкай 
аб намалагічнай складовай даследавання – грамадска-палітычныя заканамерна-
сці, якія маюць дачыненне да разгляданых кейсаў.

Наступныя чатыры раздзелы тычацца ўласна прадмету даследавання. У трэ-
цім раздзеле прадстаўляем кароткую гісторыю параўноўваных краін, звяртаючы 
5 Гл. В. Сіліцкі. Адкладзеная свабода. Посткамуністычны аўтарытарызм у Сербіі і Беларусі. Вільня: Інстытут 
беларусістыкі, 2012.
6 Паралельна з гэтым праектам рэалізаваўся даследчыцкі праект д-ра Паўла Баркоўскага і праф. Анджэя Гняз-
доўскага (таксама ў IFiS PAN і таксама пры падтрымцы NCBiR) прысвечаны параўнанню беларускага грамадзян-
скага супраціву ў часы Лукашэнкі і польскага грамадзянскага супраціву ў часы Польскай Народнай Рэспублікі. 
Вынікі гэтага даследавання былі апублікаваны ў кнізе: P. Barkouski, A. Gniazdowski. Przebudzenie Białorusi. Studia z 
fenomenologii rewolucji. Warszawa: Wydawnictwo IFiS PAN, 2025.

асаблівую ўвагу на працэсы і падзеі, якія паўплывалі на фармаванне палітычных 
сістэм у гэтых краінах. Абмяркоўваем таксама спецыфіку палітычнай сістэмы ў гэ-
тых краінах у цікавячыя нас адрэзкі часу, гэта значыць у перыяд недэмакратыі7 і – 
калі дэмакратызацыя адбылася – у перыяд дэмакратыі.

У чацвёртым раздзеле на аснове мадэлі Ёханэса Гершэўскага аналізуем струк-
турныя элементы палітычных сістэм недэмакратычнага перыяду. Наступным кро-
кам ёсць аналіз крызісаў, з якімі сутыкнуліся недэмакратычныя рэжымы ў параў-
ноўваных краінах і якія яны пераадолелі без увядзення сур’ёзных змен. У шостым 
раздзеле аналізуем працэсы трансфармацыі. У выпадку Туніса, Сінгапура і Паўд-
нёвай Карэі гаворка ідзе пра падзеі і працэсы, якія прывялі да падзення або па-
ступовага знікнення недэмакратычнай сістэмы, а пазней – да фармавання дэма-
кратычнага ладу. У выпадку Беларусі ў гэтым месцы будзе апісана “аўтарытарная 
трансфармацыя”, а калі казаць дакладней – абрысаваны яе асноўныя контуры, бо 
на момант працы над манаграфіяй гэты працэс усцяж трывае.

7 Пра спосаб і матывы выкарыстання гэтага тэрміна гл. 3.3.3.

Раздзел першы. Метадалогія 

Польскі сацыёлаг і метадолаг Пётр Штомпка вылучаў тры ўзроўні метадалогіі 
навуковага даследавання. Гэтыя ўзроўні былі сфармуляваны ў рамках разважан-
няў аб метадалогіі прыродазнаўчых навук, але яны ў роўнай ступені могуць быць 
прыменены і да метадалогіі сацыяльных навук. Першы ўзровень – узровень фар-
мулявання найбольш агульных крытэраў навуковага пазнання. Гаворка ідзе пра 
вылучэнне тых асаблівасцяў, якімі навуковае пазнанне адрозніваецца ад пазана-
вуковых відаў пазнання.

На другім узроўні гаворка ідзе аб вызначэнні тых асаблівасцяў навуковага дасле-
давання, якія робяць яго эмпірычным. Гэты ўзровень уключае такія пытанні, як 
інтэрсуб’ектыўнасць даследавання, магчымасць праверкі або крытэры прыняц-
ця гіпотэз.

Трэці ўзровень – гэта ўзровень “тэхнікі” даследавання, сукупнасці метадаў і 
прыёмаў, якія характэрны для дадзенай вобласці навукі або распрацаваны для 
канкрэтнага даследчага праекта. Гаворка ідзе перш за ўсё аб крыніцах і споса-
бах атрымання дадзеных. Метадалагічныя адрозненні паміж рознымі галінамі 
навук найбольш прыкметныя менавіта на гэтым узроўні. У той час як у біялогіі ці 
фізіцы мікраскоп або цыклатрон могуць быць зручным інструментам для атры-
мання дадзеных, у грамадскіх навуках гэта будуць анкеты, апытанні або паве-
дамленні ў СМІ8.

Паколькі ў сацыяльных навуках няма адзінага меркавання па метадалогіі ні на 
адным з гэтых трох узроўняў, прадставім цяпер наш метадалагічны падыход у 
дачыненні да кожнага з гэтых узроўняў.

1.1. Даследаванне як рашэнне праблем (узровень 1)
На першым, найбольш агульным метадалагічным узроўні, будзем кіравацца по-

глядам Карла Попера, што навуковае даследаванне палягае ў вырашэнні кагнітыў-
ных праблемаў. У адпаведнасці з гэтым падыходам, які Попер назваў крытыч-
ным рацыяналізмам9, асноўнымі інструментамі ў вырашэнні такога роду праблем 
з’яўляюцца тэорыі, якія паддаюцца эмпірычным тэстам і лагічнаму аналізу, дзяку-
ючы якім памылкі ліквідуюцца і тэорыі пераглядаюцца. Уся гэтая працэдура пры 
належным выкананні ўзбагачае нашы веды аб свеце, але не вычэрпвае ўсе пра-
блемы, таму адным з яе вынікаў ёсць з’яўленне новых кагнітыўных праблем, якія 
могуць стаць прадметам наступнага цыкла даследаванняў.

Увесь гэты працэс даследавання можна прадставіць з дапамогай наступнай 
формулы10:

P1 → TT1 → CD+EE → TT2 → P2.

8 P. Sztompka. Sociological Dilemmas: Towards a New Paradigm. New York: Academic Press, 1979, стар. 72-73.
9 Гл. K. R. Popper. Społeczeństwo otwarte i jego wrogowie, t. 2. Warszawa: PWN, 1993, стар. 236-238.
10 Прыводзім у адаптаванай версіі аўтарства Леанарда Па́ры (L. Parri. Explanation in the Social Sciences. A Theoretical 
and Empirical Introduction. Soveria Mannelli: Rubbettino, 2014, стар. 88.) Схема ў першапачатковай версіі прад-
стаўлена ў: K. R. Popper. Wiedza obiektywna. Ewolucyjna teoria epistemologiczna. Warszawa: PWN 1992, стар. 166.

P1 – гэта цікавячая нас кагнітыўная праблема. TT1 – гэта “пробная тэорыя”, 
(tentative theory). CD – гэта “крытычная дыскусія” (critical discussion), якая заклю-
чаецца ў асноўным у супастаўленні тэорыі з эмпірычнымі дадзенымі і лагічным 
аналізе на прадмет унутранай звязнасці (кагерэнтнасці). EE – гэта “выдаленне па-
мылак” (error elimination)  у пробнай тэорыі. TT2 – гэта новая, перагледжаная тэо-
рыя, а P2 – новы набор праблем.

Кагнітыўную праблему вызначаем з дапамогай двух асноўных тыпаў пытан-
няў: што ёсць? і чаму ёсць? Абодва пытанні на практыцы можна сфармуляваць 
па-рознаму. Напрыклад, першае пытанне можа мець наступныя формы: 

• Якія працэсы адбываюцца ў абшары А? 
• Якія ёсць аснаватворныя элементы з’явы З? 
• Пры якіх умовах адбываюцца дадзеныя працэсы або пры якіх абставінах 

дзейнічае дадзеная з’ява? 

Другое пытанне выглядае наступным чынам: 
• Якія фактары адказныя за існаванне дадзенага стану рэчаў або дадзе-

ных працэсаў? 
• Якую функцыю выконвае такі стан рэчаў у шырэйшым кантэксце?
У гэтай працы сфармулюем кагнітыўную праблему наступным чынам:
• [Пытанне тыпу што?] У чым палягаюць аснаватворныя рысы палітычнай 

сістэмы Беларусі? Якія працэсы адбываюцца ўнутры гэтай сістэмы?
• [Пытанне тыпу чаму?] Якія фактары абумоўліваюць менавіта такі стан 

беларускай палітычнай сістэмы?

Пытанні тыпу што? вызначаюць заданні апісальнага характару; пытанні тыпу 
чаму? – экспланацыйныя (выясняльныя) заданні.

Апісанне заключаецца ва ўпарадкаваным прадстаўленні рэлевантных дадзе-
ных аб цікавячай рэчаіснасці. Ужо на гэтай стадыі зазвычай патрэбна тэарэтычная 
перспектыва, якая дазваляе сфармуляваць зыходныя прадпасылкі базавай струк-
туры вывучанай рэальнасці. Упарадкаваны набор такіх прадпасылак будзем на-
зываць апісальнай мадэллю.

Выясненне (экспланацыя) – гэта адказ на пытанне, чаму адбыліся або адбыва-
юцца апісаныя працэсы або станы рэчаў. Класічнай канцэпцыяй выяснення лічыц-
ца канцэпцыя Карла Г. Гемпеля11. Выясненне ў гэтым падыходзе ёсць формай дэ-
дуктыўнага разумавання, дзе першая пасылка – гэта сцвярджэнне пэўнага зако-
ну L, другая пасылка – сцвярджэнне пэўных умоваў C, у якіх дзейнічае L, а ў якас-
ці высновы явіцца сцвярджэнне выясняемага стану рэчаў (факта) F. Першыя два 
сцвярджэнні ў гэтай схеме ўтвараюць эксплананс (выясняючае), трэцяе сцвярджэн-
не – экспланандум (выясняемае):

11  Гл. S. Glennan. Explanation // The Philosophy of Science. An Encyclopedia / Ed. S. Sarkar, J. Pfeifer. New York: Routledge, 
2006, стар. 275-276. Канцэпцыю Гемпеля (дакладней, Гемпеля-Опенгейма) часам называюць “класічнай” – гл.  A. 
Grobler. Metodologia nauk. Kraków: Znak & Aureus, 2006, стар. 103.

(ND)  Закон L    
  Умовы C
  ______________________
  Назіраная з’ява (факт) F

эксплананс

экспланандум

Паколькі ў гэтай мадэлі вялікую ролю адыгрывае закон, яна атрымала назву 
“намалагічна-дэдуктыўнай” мадэлі (ND).

Адным з найважнейшых элементаў паліталагічнага даследавання ёсць выяс-
ненне рашэнняў і дзеянняў суб’ектаў (палітычных актараў). У якасці такіх суб’ек-
таў могуць выступаць як фізічныя асобы, так і супольнасці, больш або менш фар-
мальна арганізаваныя. Італьянскі палітолаг і метадолаг Леанарда Па́ры прапануе 
наступную мадэль для гэтага тыпу выясненняў12: 

(IE)  Абраная мэта G    
  Перакананне наконт адпаведных 
  сродкаў дасягнення мэты, BM
  

Дзеянне A

эксплананс

экспланандум

Паколькі ў гэтай мадэлі рэканструкцыя намераў і перакананняў дзеючага суб’ек-
та іграе ключавую ролю, будзем называць яе і нтэнцыянальным выясненнем (IE – 
intentional explanation).

Як адзначае Па́ры, выясненне ў выглядзе ІЕ будзе няпоўным без прадпасыл-
кі аб рацыянальнасці дзеючага суб’екта. Выказванні аб намерах і перакананнях 
наконт сродкаў дасягнення мэтаў выконваюць тут функцыю Гемпелевых умоваў 
(С). Для таго, каб ІЕ можна было ўспрымаць як разнавіднасць НД, павінна з’явіц-
ца прадпасылка прыкладна такога зместу: “Кожны суб’ект дзейнічае рацыяналь-
на”. У сувязі з гэтым, схему ІЕ трэба мадыфікаваць наступным чынам13:

(ІЕ’) (Адпаведнік C) Абраная мэта G
 (Адпаведнік С) Перакананне наконт адпаведных 
 сродкаў дасягнення мэты G, BM 
 (Адпаведнік L) Прадпасылка аб рацыянальнасці 
 дзеючага суб’екта
 
 (Адпаведнік F) Дзеянне ACT

эксплананс

экспланандум

Прадпасылку аб рацыянальнасці ўслед за Поперам і Па́ры папярэдне сфармулю-
ем так: “Чалавек (...) дзейнічае (...) рацыянальна (...), калі найлепшым чынам вы-
карыстоўвае ўсю даступную інфармацыю для дасягнення абранай мэты”14.

12  Parri. Explanation in the Social Sciences, стар. 149.
 13  Гл. тамсама, стар. 166.
14  Тамсама, стар. 156. Пар.  K. R. Popper. The Poverty of Historicism. Boston: The Beacon Press, 1957, стар. 140-141.



16

Аўтарытарызм пад пагрозай • Беларуская палітычная сістэма ў параўнальнай перспектыве

Вышэйпрыведзеная прадпасылка з’яўляецца свайго роду ідэалізацыяй стану 
дзеючага суб’екта і можа выкарыстоўвацца толькі ў спалучэнні з іншай прадпа-
сылкай, званай ceteris paribus, гэта значыць дапушчэннем, што ў дадзеным вы-
падку не дзейнічалі ўзбуральныя фактары. На практыцы, аднак, чалавечыя інды-
віды прымаюць рашэнні і дзейнічаюць у стане “абмежаванай рацыянальнасці”: 
кагнітыўныя скажэнні, эмоцыі, дэфіцыт часу, стомленасць і г.д. у значнай ступені 
абумоўліваюць працэс выбару сродкаў для дасягнення абранай мэты. Такім чы-
нам, услед за Па́ры, у мадэль ІЕ і ІЕ’ уводзім дадатковы элемент: узбуральныя фак-
тары (perturbing factors – PF). Па́ры адрознівае два тыпы PF: а) турбавальныя фак-
тары (disturbing factors), такія як стомленасць, нервовасць, рассеянасць, хвароба 
і г.д., і б) “іншыя прычынныя фактары” (other causal factors) – адносна трывалыя 
фактары, такія як каштоўнасці, традыцыі або эмацыйныя ўстаноўкі15.

З увагі на існаванне і частае з’яўленне ўзбуральных фактараў варта ўвесці адроз-
ненне паміж дзеяннем у сэнсе вебераўскага ідэальнага тыпу і “рэальным дзеян-
нем” – такім, якое мае месца ў рэальным свеце. Услед за Па́ры, першы тып фар-
малізуем наступным чынам16:

АСТi = f(G, BMOpt ).

Дзеянне ў ідэальным свеце з’яўляецца функцыяй абранай мэты і аптымальных 
сродкаў дасягнення гэтай мэты. Падрадковы індэкс “i” тут азначае “ідэальна ра-
цыянальнае” дзеянне, то бок дзеянне ў сэнсе ідэальнага тыпу.

Каб адэкватна апісаць “рэальнае дзеянне”, неабходна ўключыць у формулу “ўз-
буральныя фактары” і адмовіцца ад успрымання ВМ як “ведання найлепшых з 
усіх магчымых сродкаў” дасягнення пастаўленай мэты. Канцэптуалізуем гэты тып 
дзеянняў наступным чынам:

АСТr = f(G, BM, PF).

Індэкс “r” тут азначае “рэальнае дзеянне”17.

1.2. Метадалагічны індывідуалізм (узровень 2)
1.2.1. Структура ці індывід? 

Адным з прадметаў спрэчак у метадалогіі сацыяльных навук з’яўляецца пытан-
не аб тым, ці можна вывучаць надындывідуальныя структуры, дыскурсы, нормы 
або сістэмы як нешта, што не залежыць ад дзеянняў паасобных людзей, ці, на-
адварот, іх трэба трактаваць толькі як вытворныя ад рашэнняў і дзеянняў інды-
відаў. Гаворка ідзе пра спрэчку паміж г.зв. метадалагічным калектывізмам і ме-
тадалагічным індывідуалізмам. Калі, напрыклад, французскі сацыяльны тэарэ-

15  Parri. Explanation in the Social Sciences, стар. 156.
16  Па́ры ўводзіць таксама падзел на “моцную” і “слабую” рацыянальнасць. У рамках нашага даследавання гэты 
падзел не мае істотнага значэння.
17  Гл. Parri. Explanation in the Social Sciences, стар 159. Прыводзім формулы ў крыху адаптаванай версіі.

тык Мішэль Фуко кажа, што “сапраўднымі суб’ектамі панавання з’яўляюцца ды-
скурсы, а не чалавечыя індывіды” і што “дыскурсы, а не індывіды ці групы інды-
відаў, канструююць сацыяльную рэальнасць, у тым ліку прысутныя ў ёй асобы, іх 
ролю і ідэнтычнасць”18, то выступае з пазіцыі метадалагічнага калектывізму. А калі 
брытанскі філосаф Джон Ўоткінс сцвярджае, што “кожную сацыяльную сітуацыю 
любой складанасці трэба разумець і тлумачыць як канфігурацыю індывідуальных 
людзей з акрэсленымі схільнасцямі, перакананнямі, разумовымі і фізічнымі здоль-
насцямі”, то выражае супрацьлеглую пазіцыю – метадалагічны індывідуалізм19.

Хоць забеспячэнне эмпірычнай праверкі можа быць праблемным у абедзвюх 
парадыгмах, варта прызнаць, што метадалагічны калектывізм усё ж больш пра-
блемны ў гэтым плане, чым метадалагічны індывідуалізм. Калі выказванні пра 
“дыскурсы” або “структуры” фармулююцца ў адрыве ад індывідаў, якія стаяць за 
гэтымі дыскурсамі або структурамі, то такія выказванні практычна немагчыма пад-
даць эмпірычнай праверцы. Даследаванні, якія праводзяцца ў духу метадалагіч-
нага калектывізму, зазвычай з’яўляюцца “тэорыяцэнтрычнымі”, калі тая ці іншая 
прывілеяваная тэорыя вызначае як адбор фактаў, так і іх інтэрпрэтацыю і не праду-
гледжвае “знешняй” (незалежнай ад гэтай тэорыі) праверкі вынікаў даследавання.

Выказванні аб рысах або дзеяннях індывідальных суб’ектаў таксама могуць быць 
праблематычнымі ў плане эмпірычнай правяральнасці. Так ёсць па меншай ме-
ры па дзвюх прычынах: (i) такія выказванні зазвычай тычацца супольнасцяў, а не 
канкрэтных індывідаў; (ii) прынамсі часам яны змяшчаюць у сабе так званыя мен-
талістычныя тэрміны: назвы, якія адносяцца да намераў, матываў, чаканняў, пера-
кананняў і г.д. Сказы аб супольнасцях або псіхічных станах зазвычай характарызу-
юцца значнай тэарэтычнай нагрузкай (theory-laden), г.зн. сфармуляваны на асно-
ве пэўных тэарэтычных дапушчэнняў, але гэтыя дапушчэнні рэдка выражаны экс-
пліцытна  і функцыянуюць як энтымемы. Такім чынам, любы эмпірычны тэст пра-
дугледжвае рэканструкцыю (моўчкі прынятых) тэарэтычных дапушчэнняў, што на 
практыцы можа быць даволі складаным.

Аднак існуе прынцыповая розніца паміж сітуацыяй, калі эмпірычнае тэставан-
не складанае, але магчымае, і сітуацыяй, калі яно немагчыма. Падыходзячы да 
справы прагматычна, задача палягае не столькі ў тым, каб ўсе цверджанні былі 
прадстаўлены ў якасці назіральных выказванняў, а любая “прымесь” тэорыі была 
экспліцытна выражана як спадарожнае дапушчэнне, колькі ў тым, каб у выпадку 
сумненняў такая аперацыя магла быць выканана. Напрыклад, сказ (1):

(1) Жадаючы любой цаной утрымаць уладу, Аляксандр Лукашэнка аддаў загад аб жор-
сткім падаўленні пратэстаў у Беларусі ў 2020 годзе.

можа выклікаць цяжкасці пры эмпірычнай праверцы, таму што змяшчае адня-
сенне да ўнутранага стану (жаданне ўтрымаць уладу), а таксама аднясенне да 
18  Гл.  W. Brown. Power after Foucault // The Oxford Handbook of Political Theory / Ed. J. S. Dryzek, B. Honig, A. Phillips. 
Oxford: Oxford University Press, 2006, стар. 65-66.
19  Гл. A. Chmielewski. Holizm i indywidualizm w naukach społecznych // Wyjaśnianie historii. Indywidualizm 
metodologiczny i teoria decyzji w naukach społecznych / Red. J. W. N. Watkins. Wrocław: Wydawnictwo Uniwersytetu 
Wrocławskiego, 2001, стар. 20.

сукупнасці дзеянняў вялікай колькасці неназваных індывідаў (“пратэсты”). Такі 
сказ, хаця і істотна адрозніваецца ад узорнага назіральнага цверджання, пры 
неабходнасці можа быць паддадзены эмпірычнай праверцы. Гэта запатрабуе 
адасаблення тэарэтычных прадпасылак (сувязь паміж загадам аб жорсткім па-
даўленні пратэстаў і жаданнем утрымаць уладу) ад эмпірычнага зместу (загад 
аб жорсткім падаўленні пратэстаў). Пасля такога адасаблення кожны з гэтых эле-
ментаў (тэарэтычная прадпасылка і эмпірычны змест) можа быць ацэнены асоб-
на. Такія аперацыі не заўсёды неабходныя, але важна тое, што – калі ўзнікае не-
абходнасць – сказ кшталту (1) можа быць паддадзены інтэрсуб’ектыўнай эм-
пірычнай праверцы.

Такім чынам, у спрэчцы паміж метадалагічным калектывізмам і індывідуаліз-
мам мы падтрымліваем апошні падыход як больш прыдатны з пункту гледжан-
ня эмпірычнай правяральнасці. Гэта і ёсць падыход, якім будзем кіравацца на 
Штомпкавым 2-м узроўні. 

1.2.2. Выясненні на макра- і мікраўзроўні

У выпадку выясняльных заданняў вартая ўвагі канцэпцыя “двухузроўневага 
выяснення”, прапанаваная згаданым вышэй метадолагам Леанарда Па́ры. Аўтар 
прапануе адрозніваць выясненні на макраўзроўні (адказ на пытанне чаму?) і вы-
ясненні на мікраўзроўні (адказ на пытанне як?). Выясненні першага тыпу змяшча-
юць выказванні аб надындывідуальных станах рэчаў і заканамернасцях, якія дзей-
нічаюць на гэтым узроўні. Другі тып выясненняў заключаецца ў паказанні таго, як 
паводзіны або рашэнні канкрэтных суб’ектаў абумоўліваюць узнікненне выясня-
нага стану рэчаў. 

Пытальнікавы крытэр (чаму? vs як?) наўрад ці ўдалы, таму што як “макраўзроў-
невыя”, так і на “мікраўзроўневыя” пытанні можна фармуляваць з дапамогай пы-
тання “чаму?”. Напрыклад, пытанне Чаму ВУП падае, калі павялічваецца выму-
шанае беспрацоўе? можа быць пытаннем аб кагнітыўных станах і дзеяннях чала-
века, якія абумоўліваюць падзенне ВУП у сітуацыі росту беспрацоўя. Іншымі сло-
вамі, выбар пытальнага займенніка (чаму? або як?) з’яўляецца хутчэй справаю 
стылю, чым крытэрам адрознення тыпу выяснення.

Непрыдатнасць пытальнікавага крытэру не змянае таго, што падзел на выяс-
ненні макра- і мікраўзроўневыя цалкам апраўданы. Каб праілюстраваць, як выгля-
дае мікраўзроўневае выясненне, скарыстаемся прыкладам з працы самога Па́ры. 
Няхай фактам, які трэба выясніць (экспланандум), будзе ўзмацненне “эфекту без-
білетніка”20 ў некаторай асацыяцыі А. У спалучэнні з законам Олсена, адпаведна 
якому распаўсюджанасць паводзінаў безбілетніка прапарцыйны памеру групы і 
зваротна прапарцыйны ўзроўню селектыўных стымулаў у гэтай групе, выясненне 
напатканай з’явы, якую абазначым умоўна “ПБ”21 будзе наступным:

20  Эфект безбілетніка палягае ў дармовым карыстанні агульнымі дабротамі ў аб’ёме, які перавышае удзел у 
выдатках на вытворчасць гэтых дабротаў.
 21  ПБ – распаўсюджанасць паводзінаў “безбілетніка”.

(ВБП) (L) Распаўсюджанасць паводзінаў безбілетніка 
 прапарцыйная да памеру асацыяцыі і зваротна 
 прапарцыйная ўзроўню селектыўных стымулаў 
 гэтай асацыяцыі.
 (C) Асацыяцыя А – вялікая, а ўзровень селектыўных 
 стымулаў – нізкі.

 (F) У асацыяцыі А высокая распаўсюджанасць 
 паводзінаў безбілетніка.

эксплананс

экспланандум

На думку Па́ры, у такім выясненні не хапае апісання механізмаў на мікраўзроўні, 
гэта значыць на ўзроўні рашэнняў і дзеянняў індывідаў22. У дачыненні да зако-
на Олсена, які дазваляе выясніць наяўнасць паводзінаў безбілетніка ўнутры 
пэўнай групы на макраўзроўні, Па́ры прапануе наступнае выясненне гэтага на 
мікраўзроўні. Спачатку ён адзначае, што лідэры асацыяцый, спрабуючы максі-
мальна павялічыць колькасць чальцоў і мінімізаваць эфект безбілетніка, звычайна 
ідуць трыма шляхамі: (а) прадастаўленне прыватных дабротаў у выглядзе выбарач-
ных стымулаў для чальцоў; (б) камунікацыйная стратэгія, заснаваная на кагнітыў-
ных аргументах, якая падкрэслівае, што толькі павелічэнне членства палепшыць 
якасць і колькасць тавараў, якія пастаўляюцца асацыяцыяй; (с) падкрэсліванне 
важнасці калектыўнай арганізаванасці, а таксама класавай, вытворчай і прафесій-
най салідарнасці. 

Патэнцыйныя чальцы асацыяцыі, тлумачыць далей Па́ры, ацэньваюць стратэ-
гіі падбору кадраў прыкладна так. Перш за ўсё, яны ацэньваюць чыстыя выгады 
(net benefits) членства. З аднаго боку, яны ацэньваюць выдаткі ў выглядзе член-
скіх узносаў і іншых абавязкаў, звязаных з удзелам у працы асацыяцыі. З іншага 
боку, яны таксама ацэньваюць выгады ў выглядзе грамадскіх і прыватных дабро-
таў, якія прапануе асацыяцыя, у тым ліку псіхалагічнае задавальненне ад прына-
лежнасці да асацыяцыі. Яны таксама ацэньваюць чыстыя выгады ад паводзінаў 
безбілетніка, якія паўстаюць з камбінацыі (а) выдаткаў у выглядзе ўсё больш ніз-
кага узроўню прадастаўлення асацыяцыяй дабротаў, і альтэрнатыўных выдаткаў 
у выглядзе немагчымасці спажываць выбарачныя даброты асацыяцыі, (b) выга-
ды ў выглядзе дармовага спажывання супольных дабротаў асацыяцыі.

У такой сітуацыі кожны патэнцыйны ўдзельнік сам вырашае, стаць яму чальцом 
ці быць “безбілетнікам”. Калі асацыяцыя налічвае мільёны патэнцыйных чальцоў, 
павелічэнне або зніжэнне ўзроўню дабротаў у арганізацыі з-за паводзін асобных 
чальцоў нязначнае; аднак, калі іх усяго некалькі сотняў, гэта можа быць даволі 
значным.

Тое, што было прадстаўлена ў трох абзацах вышэй, – гэта і ёсць мікраўзроўне-
вае выясненне з’явы павелічэння безбілетных паводзінаў у дадзенай асацыяцыі23. 
Такім чынам, перагледжаная мадэль тлумачэння будзе выглядаць так:

22  Гл. Parri. Explanation in the Social Sciences, стар. 85. Пры дэфініяванні сацыяльнага механізму Па́ры спасылаецца 
на працу Томаса Шэлінга: T. Schelling. Social mechanisms and social dynamics // Social Mechanisms: An Analytical 
Approach to Social Theory / Ed. P. Hedström, R. Swedberg. Cambridge: Cambridge University Press, 1998, стар. 32-33.
23  Parri. Explanation in the Social Sciences, стар. 85-86.

(ВБП’)  (L) Распаўсюджанасць паводзінаў безбілетніка 
  прапарцыйная да памеру асацыяцыі і зваротна 
  прапарцыйная ўзроўню селектыўных стымулаў 
  гэтай асацыяцыі.
  (C) Асацыяцыя А – вялікая, а ўзровень селектыўных 
  стымулаў – нізкі.
  (М) [Механізм эфекту безбілетніка]

  (F) У асацыяцыі А высокая распаўсюджанасць 
  паводзінаў безбілетніка.

эксплананс

экспланандум

З чыста лагічнага пункту гледжання элемент M тут лішні: каб экспланандум дэ-
дуктыўна вынікаў з эксплананса, дастаткова элементаў L і C. Аднак з эпістэмалагіч-
нага пункту гледжання M дужа важны, бо ён узбагачае веды пра цікавячыя з’явы, 
і ў той жа час дапамагае пазбегнуць калектывісцкай ілюзіі, якая палягае ва ўспры-
манні грамадскіх структур і нормаў у адрыве ад рашэнняў і дзеянняў індывідаў24. 
Элемент M таксама можа мець метадалагічнае значэнне на этапе CD+EE, таму што 
вывучэнне механізмаў на ўзроўні перакананняў і дзеянняў канкрэтных суб’ектаў, 
заангажаваных у выясняны стан рэчаў, можа прывесці да перагляду L або C.

1.3. Крыніцы дадзеных (узровень 3)
Трэці метадалагічны ўзровень, які вылучае Штомпка, тычыцца, як мы ўжо ка-

залі вышэй, крыніц або метадаў атрымання дадзеных. Пад “дадзенымі” падразу-
мяваем справаздачы аб наяўным стане рэчаў. Дадзеныя можна выкарыстоўваць:

a) для чыста апісальных задач – тады яны з’яўляюцца ключавым носьбітам ін-
фармацыі аб цікавячым абшары рэчаіснасці;

b) у рамках апісальна-выясняльных заданняў, дзе дадзеныя могуць выступаць:
a. у функцыі экспланандума;
b. у функцыі выказванняў аб умовах С як частка эксплананса;

c) у рамках праверкі гіпотэз (або тэорый) – тады дадзеныя функцыянуюць як 
патэнцыйныя фальсіфікатары (эквівалент Поперавых “базавых сказаў”25).

Немэтазгодным ёсць настойванне – як тое рабілі некаторыя неапазітывісты – 
на разуменні дадзеных выключна як справаздач аб пачу́ццевых уражаннях26. Апе-
раванне такімі дадзенымі было б у практыцы крайне складаным, а неабходнасць 
кожны раз кантактавацца з фізічнымі носьбітамі гэтых уражанняў хутчэй за ўсё зра-
біла б немагчымым пераход да іншых этапаў даследавання. Нагрувашчванне вы-
казванняў кшталту Паводле назірання назіральніка Н: у месцы М, у час Ч чалавек 
у форме з надпісам “ОМОН” ударыў іншага чалавека, які трымаў у руцэ бел-чы-
рвона-белы сцяг мела б пазнавальную вартасць толькі ў тым выпадку, калі б яны 
былі ператвораны ў абагульненую справаздачу аб маштабах або частаце фізічнага 
гвалту падчас пратэстаў. Такім чынам, з пункту гледжання даследчай прагматыкі, 

24  Гл. тамсама, стар. 9 і 55-56.
25  Гл. K. R. Popper. Logika odkrycia naukowego. Warszawa: PWN, 1977, стар. 73-74 і 87.
26  Гл. M. Juś. Spór o redukcjonizm w medycynie. Studium filozoficzne i metodologiczne. Toruń: Wydawnictwo Naukowe 
Uniwersytetu Mikołaja Kopernika, 2014, стар. 80.

нашмат больш “аплочваецца” абаперціся на абагульненыя дадзеныя, якія паўсталі 
ў выніку маніторынгу або ацэнак іншых людзей ці інстытуцый, нават нягледзячы 
на тое, што сувязь такіх дадзеных з зыходнымі сэнсарнымі уражаннямі можа 
быць вельмі апасродкаванай.

Пад дадзенымі будзем разумець розныя справаздачы: вынікі апытанняў гра-
мадскай думкі, статыстыку, паказнікі міжнародных індэксаў, паведамленні ў СМІ, 
справаздачы або прызнанні асобных людзей і г.д. – пры ўмове, што няма падаз-
рэнняў наконт іх маніпулятыўнага або ненаўмысна скажонага характару. Як і ба-
завыя сказы ў метадалогіі Попера, дадзеныя не з’яўляюцца эпістэмічнымі аксіё-
мамі27. Дадзеныя – гэта справаздачы, якія – у святле наяўных ведаў – знаходзяц-
ца па-за рацыянальным сумневам28, але ў выпадку ўзнікнення такіх сумневаў яны 
могуць быць перагледжаны або нават адкінуты.

1.3.1. Сацыялагічныя апытанні “ва ўмовах дыктатуры”

У межах нашага даследавання адной з крыніц дадзеных будуць вынікі апы-
танняў грамадскай думкі на палітычныя тэмы, якія праводзіліся ў аўтарытарных 
краінах (галоўным чынам гэта будзе тычыцца Беларусі). У сувязі з гэтым узнікае 
патрэба разгледзець засцярогу, якая гучыць прыкладна так: Сацыялагічныя апы-
танні немагчымыя ва ўмовах дыктатуры. Гаворка ідзе пра перакананне, што 
ў аўтарытарных краінах рэспандэнты схільныя хаваць свае сапраўдныя погляды 
на палітычныя тэмы (фальсіфікацыя прэферэнцый), а таму вынікі сацыялагічных 
апытанняў у такіх выпадках, маўляў, ненадзейныя.

Хаця ёсць доля праўды ў тым, што ва ўмовах аўтакратыі можа адбывацца – і, 
хутчэй за ўсё, раз-пораз адбываецца – фальсіфікацыя прэферэнцый, аднак гэта 
не значыць, што сацыялагічныя апытанні, якія праводзяцца ў аўтарытарнай краі-
не, не маюць ніякай пазнавальнай вартасці. Інтэрпрэтуючы такога роду дадзеныя, 
варта перадусім удакладніць, на што страх можа паўплываць, а на што наўрад ці 
ў такіх выпадках уплывае. 

Дапусцім, што пытанне Q тычыцца ацэнкі рашэння або палітыкі аўтарытарных 
уладаў. Тыповае размеркаванне варыянтаў наступнае:

a) Падтрымліваю дзеянні ўладаў.
b) Не падтрымліваю дзеянні ўладаў.
c) Не ведаю / Няма адказу.

27  Гл. K. R. Popper. Conjectures and Refutations. The Growth of Knowledge. London: Routledge & Kegan Paul, 1963, 
стар. 238-240.
28  Адносна дэфініцыі “быцця па-за рацыянальным сумневам”, гл. падраздзел 1.5.

Давайце вылучым усе магчымасці, якія могуць узнікнуць у гэтым кантэксце – 
гл. табліца 1.

Табліца 1. Фальсіфікацыя прэферэнцый – схема

Унутранае перакананне Варыянт, абраны падчас апытання

І Падтрымліваю “Падтрымліваю”

II Падтрымліваю “Не падтрымліваю”

III Падтрымліваю “Не ведаю / Няма адказу”

VI Не падтрымліваю “Не падтрымліваю”

V Не падтрымліваю “Падтрымліваю”

VI Не падтрымліваю “Не ведаю / Няма адказу”

VII У мяне няма меркавання “Падтрымліваю”

VIII У мяне няма меркавання “Не падтрымліваю”

IX У мяне няма меркавання “Не ведаю / Няма адказу”

Тэарэтычна фальсіфікацыя прэферэнцый можа адбывацца пяццю спосабамі: 
(II), (III), (V), (VI) і (VII). Тым не менш, па-за рацыянальным сумневам ёсць тое, гэта 
не адбудзецца спосабам (II) і вельмі імаверна, што не адбудзецца таксама споса-
бамі (III) і (VIII), таму што фактар страху ў гэтых выпадках нерэлевантны.

Калі фальсіфікацыя прэферэнцый сапраўды адбываецца, то яна прымае фор-
му (V) або (VI), а з гэтых двух спосабаў другі (VI) больш імаверны, чым першы (V). 
Іншымі словамі: 

a) Фактар страху можа весці да перакосу на карысць завышанай колькасці тых, 
хто “падтрымлівае” палітыку уладаў або “не ведае / не мае адказу”.

b) Фактар страху не можа весці да перакосу на карысць завышанай колькасці 
тых, хто “не падтрымліваю” палітыку ўладаў.

c) Рэспандэнты, якія ўнутрана не падтрымліваюць палітыку ўладаў, будуць 
больш схільныя фальсіфікаваць прэферэнцыі спосабам (VI), чым спосабам (V).

Сцвярджэнне (с) заснавана на законе пазбягання кагнітыўнага дысанансу. Чала-
веку ўласціва пазбягаць унутраных супярэчнасцяў. Фальсіфікацыя ўласных перака-
нанняў адмоўна ўплывае на самаацэнку і можа выклікаць псіхічны дыскамфорт, 
таму людзі імкнуцца пазбягаць гэтага, наколькі гэта магчыма29. Калі выражэнне 
ўнутранага пераканання ўспрымаецца як занадта рызыкоўнае, чалавек звычай-
на звяртаецца да варыянту “не ведаю” або пазбягае адказу. Гэта дазваляе, з ад-
наго боку, зменшыць страх перад магчымымі наступствамі, а з другога – пазбег-
нуць унутранай супярэчнасці. Пры наяўнасці “нейтральных” варыянтаў доля тых, 
хто абярэ варыянты, якія наўпрост супярэчаць іх унутраным перакананням, бу-
дзе хутчэй малая.

Ёсць яшчэ адна рэч, якую варта ўлічваць у ходзе інтэрпрэтацыі вынікаў сацыяла-
гічных апытанняў. У кожным грамадстве па кожным палітычным пытанні паўста-
юць тры групы:
29 Гл. G. Böhner, M. Wänke. Postawy i zmiana postaw. Gdańsk: Gdańskie Wydawnictwo Psychologiczne, 2004, стар. 74.

A. Рашучыя прыхільнікі опцыі O;
B. Рашучыя праціўнікі опцыі O;
C. Людзі, якія не маюць выразнай пазіцыі адносна O.
Група A і група B – гэта зазвычай дзве меншасці. Рэдка калі больш за 50 адсот-

каў насельніцтва маюць выразную, абгрунтаваную і паслядоўную пазіцыю па тым 
ці іншым пытанні грамадска-палітычнага характару. Таму калі колькасныя дасле-
даванні і маюць нейкае значэнне ў кантэксце ацэнкі пратэстнага патэнцыялу ці 
шанцаў на змены, то толькі ў той ступені, у якой яны дазваляюць вызначыць пра-
порцыі гэтых дзвюх меншасцяў.

Апытанні ва ўмовах аўтарытарызму дазваляюць лёгка вызначыць мінімаль-
ны памер “пратэстнай меншасці” – ён вызначаецца адсоткам рэспандэнтаў, якія 
абралі крытычны да палітыкі рэжыму варыянт. Складаней дакладна вызначы-
ць памер “праўладнай меншасці”. Фактар страху, ціск шырока распаўсюджана-
га афіцыйнага дыскурсу, жаданне гарманізаваць погляды і паводзіны – усё гэта 
прыводзіць да таго, што адсотак “праўладнага” насельніцтва можа апынуцца на-
дзіва высокім. У гэты адсотак увойдуць рашучыя прыхільнікі палітыкі рэжыму, гэ-
та значыць тыя, хто падтрымаў бы цяперашні палітычны курс нават у выпадку ды-
яметральнай змены грамадскай атмасферы. Але наколькі гэта вялікая гэтая пад-
група – ва ўмовах аўтарытарызму складана вызначыць з дапамогай тыповых са-
цыялагічных інтэрв’ю.

Імавернасць вышэйназваных скажэнняў, вядома, варта ўлічваць пры інтэрпрэ-
тацыі сацыялагічных дадзеных, атрыманых у ходзе апытанняў, праведзеных ў 
аўтарытарнай краіне. Тым не менш, няма падстаў адкідваць вынікі такога тыпу 
апытанняў як цалкам ненадзейныя. Аналагічна як амаль усе крыніцы ведаў, такія 
апытанні даюць частковыя веды аб рэчаіснасці, а гэта лепш, чым адсутнасць якіх-
кольвечы ведаў.

1.4. Роля параўнальнага аналізу
Параўнальны аналіз можа праводзіцца ў розных мэтах. Мэтай можа быць уста-

ляванне функцыянальнай сувязі паміж дзвюма ці больш зменнымі30. Мэтай можа 
быць таксама праверка тэорый у розных грамадскіх кантэкстах31. Мэты параўналь-
най работы могуць быць больш сціплымі і абмяжоўвацца апісальнымі задачамі: 
усталяваннем падабенстваў і адрозненняў паміж параўноўванымі аб’ектамі.

У рамках дадзенай працы галоўнай мэтай з’яўляецца вывучэнне стану белару-
скага аўтарытарызму, гэта значыць выяўленне яго моцных і слабых бакоў і рас-
пазнанне фактараў, якія абумоўліваюць такі стан рэчаў. Такім чынам, тут асноўнай 
мэтай параўнання не ёсць усталяванне функцыянальнай залежнасці паміж змен-
нымі. Роля параўнальнага аналізу тут патройная: 

• апісальная: прасачыць стратэгіі выжывання аўтарытарных рэжымаў у роз-
ных геаграфічных і культурных кантэкстах, выявіць падабенствы і адрозненні гэ-
30 A. Carpi, A. E. Egger. Comparison in Scientific Research // VisionLearning, https://www.visionlearning.com/en/library/
Process-of-Science/49/Comparison-in-Scientific-Research/152 [07.05.2023].
31 A. Przeworski, H. Teune. The Logic of Comparative Social Inquiry. New York: John Wiley and Sons, Inc., 1970, стар. 134.

тых стратэгій, што дазваліць зірнуць на беларускі аўтарытарызм у новым святле і 
заўважыць тое, што магло б быць незаўважным без такога параўнання;

• намалагічна-макраўзроўневы: паглядзець, як тыя ці іншыя грамад-
ска-палітычныя заканамернасці працуюць ці не працуюць у розных кантэкстах і 
якія наступствы гэта мае для беларускага кейсу;

• намалагічна-мікраўзроўневы: прасачыць працэсы на мікраўзроўні, то бок 
быць рэлевантным для кампанента М у прадстаўленай вышэй мадэлі выяснен-
ня Па́ры.

Пры выбары кейсаў для параўнальнага аналізу мы кіраваліся двума крытэрамі:
a) разнастайнасць кантэкстаў: адсочванне працэсаў у розных геаграфічных 

і культурных кантэкстах;
b) дыферэнцыяцыя працэсу трансфармацыі: прасочванне розных шляхоў дэ-

макратычнай трансфармацыі (або эвалюцыі).
Такім чынам, для параўнальнага аналізу мы вылучылі тры кейсы (акрамя Бела-

русі як галоўнага аб’екта даследавання): кейс Туніса, Паўднёвай Карэі і Сінгапура, 
якія прадстаўляюць тры розныя культурныя кантэксты і тры розныя формы дэма-
кратычнай трансфармацыі – гл. табліца 2.

Табліца 2. Дыферэнцыяцыя параўноўваных кейсаў

Культурны кантэкст Трансфармацыйны працэс

Туніс
Арабска-ісламскі, 
аднастайная этнічная 
структура

Аўтарытарная стабільнасць – раптоўнае 
падзенне – хуткая дэмакратызацыя

Паўднёвая 
Карэя

Азіяцкі хрысціянска-
будысцкі, аднастайны 
этнічны склад

Аўтарытарная стабільнасць – пераходны 
перыяд – дэмакратычная трансфармацыя

Сінгапур

Азіяцкі будысцка-
хрысціянскі, разнародная 
этнічная структура, у якой 
дамінуе кітайскі этнас

Нон-дэмакратычная стабільнасць 
– працяглы працэс лібералізацыі – 
паступовая трансфармацыя

Беларусь

Еўрапейскі хрысціянскі, 
з моцнай савецкай 
спадчынай. Аднародная 
этнічная структура, 
з высокай ступенню 
русіфікацыі

Аўтарытарная стабільнасць – крызіс – 
аўтарытарная трансфармацыя з няяснымі 
наступствамі

1.5. Фалібілізм навуковага пазнання
У адпаведнасці абранай на ўзроўні 1 перспектывай крытычнага рацыяналізму, 

навуку разглядаем як абшар “здагадак і абвяржэнняў”32, а не як набор пэўнасцяў. 
Наступствам такога погляду, званага фалібілізмам, з’яўляецца прызнанне таго, 
што нашы веды аб свеце фрагментарныя і могуць быць памылковымі33. Пры такім 
32  Гл. Popper. Conjectures and Refutations.
33  Гл. Popper. Społeczeństwo otwarte, tom II, стар. 386.

разуменні навуковага даследавання ўзрастае важнасць крытычнай рэфлексіі аб 
эпістэмічным статусе ключавых сцвярджэнняў. Арыенцірам тут будуць дзве схемы:

i) Схема Радэрыка Чызхолма, якую можна выкарыстоўваць для крытычнай 
ацэнкі любых цверджанняў;

ii) Схема Фелікса Каўфмана, якая можа быць прыдатнай для крытычнай 
ацэнкі выясняльных канструкцый.

Узроўні абгрунтаванага пераканання Чызхолма. Радэрык Чызхолм вылучаў 
пяць такіх узроўняў: пэўнасць, відавочнасць, быццё па-за рацыянальным сум-
невам, імавернасць і раўнамоцнасць. Табліца 3 змяшчае азначэнні асобных 
эпістэмічных катэгорый разам з прыкладамі34.

Табліца 3. Іерархія ўзроўняў абгрунтаванага пераканання Чызхолма

Катэгорыя Азначэнне Прыклады і заўвагі

Пэўнасць

p ёсць пэўным для S = Df  Для лю-
бога q перакананне аб p больш 
апраўдана для S, чым устрыманне 
ад прыняцця q, і перакананне аб p 
прынамсі гэтак жа апраўдана для S, 
як і перакананне аб q.

Напрыклад, пэўнымі з’яўляюцца 
матэматычныя і лагічныя законы.

Пэўнае не можа быць фальшывым.

Відавочнасць

p ёсць відавочным для S = Df  Для 
любога сказа q перакананне аб p 
прынамсі гэтак жа апраўдана для S, 
як устрыманне ад прыняцця q.

Напрыклад, выказванне “Сонца 
свеціць” падчас сузірання ззяючага 
сонца. Іншы прыклад: “Зямля існа-
вала [прынамсі] шмат гадоў”, “Хма-
рачос, у якім я зараз знаходжуся, 
існаваў таксама учора”.

Быццё па-за 
рацыяналь-
ным сумневам

p ёсць па-за рацыянальным сум-
невам для S = Df У S больш падстаў 
лічыць, што p, чым успрымлівацца 
ад прыняцця p.

Напрыклад, “Хмарачос, у якім я 
зараз знаходжуся, будзе існаваць і 
заўтра”.

Імавернасць
p ёсць імаверным для S = Df У S 
больш падстаў лічыць, што p, чым 
лічыць, што ¬p.

Напрыклад, “Імаверна, што 
праз год я буду жыць” (= “Больш 
імаверна, што праз год я буду 
жыць, чым тое, што праз год буду 
памерлым”).

Раўна-
моцнасць

p ёсць раўнамоцным для S = Df [S 
мае прынамсі столькі ж падста-
ваў лічыць, што p, колькі лічыць, 
што ¬p] & [S мае прынамсі столькі 
ж падставаў, каб лічыць, што ¬p , 
колькі лічыць, што p] 

[У дачыненні да зачатага дзіця-
ці да таго, як былі праведзены 
прэнатальныя абследаванні] Выка-
званне “Зачатае дзіця – хлопчык” 
раўнамоцнае выказванню “Зачатае 
дзіця – дзяўчынка”.

Эпістэмічная тыпалогія элементаў выяснення Каўфмана. У сваёй працы “Ме-
тадалогія сацыяльных навук” Фелікс Каўфман адрознівае чатыры тыпы выяснен-
ня з пункту гледжання эпістэмічнага статусу асобных яго кампанентаў. Прыводзім 
34  Азначэнні і некаторыя прыклады прыведзены за аўтарам канцэпцыі, гл. R. Chisholm. Theory of knowledge, 3rd 
edition. Englewood Cliffs, N.J.: Prentice Hall, 1989, стар. 9-12.

адпаведны фрагмент у крыху змененым варыянце (змены звязаны з дапасаван-
нем да прынятаў у рамках гэтай працы тэрміналогіі)35.

1. Выясненне лагічна ўпісана ў (logically entailed in) сфармаваныя веды.
2. Законы (L), якія выкарыстоўваюцца ў выясненні, з’яўляюцца агульнапрыня-

тымі, але ўмовы (С) – не.
3. Умовы (С), якія выкарыстоўваюцца ў выясненні, з’яўляюцца агульнапрыня-

тымі, але законы (L) – не.
4. Ні законы (L), ні ўмовы (С) не з’яўляюцца агульнапрынятымі36.
У першым выпадку маем справу з выясненнем, якое Гемпель назваў “рэаль-

ным”, проціпастаўляючы яго “патэнцыйнаму” выясненню37. Каб выясненне было 
рэальным, акрамя быцця фармальна карэктным, яно павінна змяшчаць сказы аб 
законах і ўмовах, праўдзівасць якіх устаноўлена. Аднак, калі праўдзівасць сказаў 
не ўстаноўлена, гэта значыць хаця б адна з пасылак выяснення з’яўляецца гіпо-
тэзай, то – згодна з тэрміналогіяй Гемпеля – мы маем справу з патэнцыйным вы-
ясненнем. Такім чынам, сітуацыі 2–4, вылучаныя Каўфманам, з’яўляюцца трыма 
разнавіднасцямі патэнцыйных выясненняў.

35  Галоўным чынам гаворка ідзе пра замену тэрміна “факт”, які выкарыстоўваў Каўфман, на тэрмін “умова” 
(пазначаны сімвалам “С” у ND).
36  F. Kaufmann. Methodology of the Social Sciences. New York: The Humanities Press, 1958, стар. 69.
37  Гл. C. G. Hempel. Aspects of Scientific Explanation. New York: The Free Press, 1965, стар. 247-249.

Раздзел другі. Канцэпцыйная схема
У гэтым раздзеле апрацуем класіфікацыі палітычных сістэм, прадставім азначэн-

ні асноўных тэрмінаў і абмяркуем паказнікі, якія будуць выкарыстоўвацца для ідэн-
тыфікацыі палітычных сістэм. Прадставім таксама – на аснове даследаванняў ін-
шых навукоўцаў – “грамадска-палітычныя заканамернасці”, якія маюць дачынен-
не да аналізу апісваных тут працэсаў і з’яў.

2.1. Класіфікацыя палітычных сістэм, азначэнні і паказнікі
2.1.1. Дэмакратыя vs недэмакратыя

У сваёй кнізе “Капіталізм, сацыялізм і дэмакратыя” нямецкі палітолаг Ёзэф Шум-
петэр прапанаваў наступнае азначэнне дэмакратыі: “Дэмакратыя – гэта сістэма 
прыняцця палітычных рашэнняў, у якой індывіды набываюць уладу [power] пры-
маць рашэнні праз канкурэнтную барацьбу за галасы выбарцаў”38. Дзякуючы сваёй 
лаканічнасці і яснасці гэты падыход стаў важным арыенцірам у сучаснай палітыч-
най навуцы. Аднак ён таксама выкліка́ў шэраг засцярог. 

Некаторыя палітолагі, як Тэры Л. Карл або Лары Дайманд, крытыкавалі пады-
ход Шумпетэра за “змылу электаралізму” (fallacy of electoralism), якая заключаец-
ца ў разгляданні выбарчага працэсу як адзінай умовы дэмакратыі. Такі падыход, 
на думку крытыкаў, ігнаруе тое, што выкананне выбарчых працэдур можа суісна-
ваць з немагчымасцю ўдзелу грамадзян у грамадска-палітычным жыцці і сістэма-
тычнымі парушэннямі правоў чалавека, як тое было, напрыклад, у Расіі ў дзевя-
ностыя гады ці у Турэччыне пасля 2002 года39. Як адзначаў у канцы дзевяностых 
амерыканскі палітолаг індыйскага паходжання Фарыд Закарыя, усё больш пры-
кметным становіцца феномен “неліберальнай дэмакратыі” – “формы дзяржаўнага 
кіравання, пры якой адбываюцца свабодныя і справядлівыя выбары, але дзе ня-
ма верхавенства закону, падзелу ўладаў і абароны асноўных свабод, такіх як сва-
бода слова, права на сходы, вызнанне рэлігіі і права на ўласнасць40.

Цягам апошняй чвэрці стагоддзя ў асяроддзі тэарэтыкаў нарматыўнай дэмакра-
тыі сфармаваўся кансенсус, што мусяць быць выкананы некаторыя “пазавыбар-
чыя імператывы”, каб можна было казаць аб паўнавартаснай дэмакратыі. Маюц-
ца на ўвазе перадусім чатыры імператывы:

1.	 Неабмежаванне дэмакратычна абранай улады суб’ектамі, пазбаўленым вы-
барчага мандата.

2.	 Гарантаванне асноўных правоў чалавека і грамадзянскіх свабод.
3.	 Гарызантальная адказнасць.
4.	 Вяршэнства закону.

38  J. Schumpeter. Capitalism, Socialism, and Democracy. London: Allen and Unwin, 1976, стар. 260.
39  Пар. L. Diamond. Is the Third Wave Over? // Journal of Democracy, vol. 7, no. 3. 1996, стар. 22; L. Diamond. 
Developing Democracy. Toward Consolidation. Baltimore and London: The John Hopkkins University Press, 1999, стар. 
8-9, R. Rose, N. Munro. Elections Without Order. Cambridge: Cambridge University Press, 2002, стар. 42.
40  F. Zakaria, The Rise of Illiberal Democracy, // Foreign Affairs, November-December, 1997, https://www.foreignaffairs.
com/articles/1997-11-01/rise-illiberal-democracy [19.09.2023].

https://www.foreignaffairs.com/articles/1997-11-01/rise-illiberal-democracy
https://www.foreignaffairs.com/articles/1997-11-01/rise-illiberal-democracy

Наконт (1). Гэты імператыў прадугледжвае выключэнне сітуацыі, калі абраныя 
ўлады застаюцца пад уплывам груп або інстытутаў, якія, не маючы выбарчага ман-
дата, кантралююць працэс прыняцця рашэнняў у дзяржаве41. Такімі суб’ектамі мо-
гуць быць армія, алігархі, рэлігійныя інстытуты, дынастычная манархія і інш.

Наконт (2). Нават калі ў краіне праводзяцца канкурэнтныя, свабодныя і справядлі-
выя выбары і калі дзейнічае прынцып (1), усё роўна можа мець месца дыскрыміна-
цыя часткі грамадства, што несумяшчальна з паўнавартаснай дэмакратыяй. Адсюль 
другі імператыў: гарантыя асноўных правоў чалавека і грамадзянскіх свабодаў.

Наконт (3). Выбарчы працэс робіць магчымай “вертыкальную” падсправаздач-
насць (зверху ўніз: улада нясе адказнасць перад выбарцамі), але патрэбны такса-
ма механізмы “гарызантальнай падсправаздачнасці”. Такія механізмы становяц-
ца магчымымі перш за ўсё дзякуючы падзелу ўлады на заканадаўчую, выканаў-
чую і судовую. Але, на думку некаторых даследчыкаў, у паўнавартаснай дэмакра-
тычнай сістэме павінен існаваць яшчэ адзін элемент гарызантальнай падсправаз-
дачнасці: працэс публічнага абмеркавання (дэліберацыя). Гэты працэс палягае ў 
тым, што прыняццю грамадскіх палітычных рашэнняў папярэднічае адкрытая пу-
блічная дыскусія, якая прадугледжвае рацыянальную аргументацыю і рэагаван-
не на контраргументы42.

Наконт (4). Нарэшце, у дэмакратычнай сістэме павінна дзейнічаць вяршэнства 
закону. Іншымі словамі, “правілы гульні” павінны быць адзінымі для ўсіх удзель-
нікаў палітычнага жыцця і прымяняцца “справядліва, паслядоўна і прадказальна 
ў аднолькавых выпадках”43.

Прадстаўленыя вышэй умовы (паўнавартаснай) дэмакратыі ляжаць у аснове 
многіх сучасных індэксаў дэмакратыі (напрыклад, індэксаў EIU, V-Dem). Асобныя 
даследчыя групы пры складанні індэксаў дэмакратыі ўлічваюць некаторыя дадат-
ковыя параметры. Напрыклад, EIU, акрамя выбарчага працэсу, палітычнага ўдзелу 
і грамадзянскіх правоў, таксама ўлічвае якасць функцыянавання ўрада і “палітыч-
ную культуру” (у апошнім выпадку маецца на ўвазе перадусім ступень грамадскай 
падтрымкі дэмакратыі). V-Dem, акрамя выбарчага, ліберальнага, удзельнага і аб-
меркавальнага кампанентаў дэмакратыі, улічвае таксама роўнасны (эгалітарны) 
складнік, бо эксперты гэтага інстытута лічаць, што грамадская няроўнасць абця-
жарвае выкарыстанне фармальна прадастаўленых правоў і свабод. Тым не менш, 
фундаментальныя ўмовы дэмакратыі зводзяцца да пяці імператываў:

I) Усеагульныя, свабодныя і справядлівыя выбары, на якіх абіраюцца цэнтраль-
ныя і мясцовыя органы заканадаўчай і выканаўчай улады.

II) Неабмежаванне абранай улады суб’ектамі, пазбаўленымі выбарчага ман-
дата (гэта не датычыцца кантролю з боку судовай улады).

III) Гарантыя правоў чалавека і грамадзянскіх свабод.
IV) Гарызантальная падсправаздачнасць (забяспечаная падзелам уладаў наяў-

насцю абмеркавальнага працэсу).
V) Прававая дзяржава, калі забяспечана вяршэнства закону.

41  Гл. Diamond. Developing Democracy, стар. 9.
42  Гл. тамсама, стар. 10.
43  Гл. тамсама, стар. 10.

Паколькі выкананне/невыкананне кожнага з гэтых імператываў падлягае гра-
дацыі, мяжа паміж дэмакратыяй і аўтарытарызмам (або дэмакратыяй і недэма-
кратыяй) непазбежна размытая і даволі ўмоўная. Хуан Лінц акрэслівае аўтарыта-
рызм як “сістэму абмежаванага палітычнага плюралізму, у якой адсутнічаюць ін-
стытуцыйныя гарантыі для арганізавання і канкурэнцыі інтарэсаў у грамадстве”44. 
У падобным ключы аўтарытарызм (аўтакратыя) дэфініюецца ў V-Dem: “сістэма, у 
якой канкурэнтны ўдзел у палітыцы абмежаваны або падаўлены, лідэры выбіра-
юцца ў выніку дамоўленасцяў у вузкім коле палітычнай эліты, а пасля заняцця ад-
паведных пасадаў, яны ажыццяўляюць уладу з нязначнымі інстытуцыйнымі аб-
межаваннямі”45.

Аўтарытарнае кіраванне можа быць больш або менш персаналізаваным. У вы-
падку высокай ступені персаналізацыі ўлады маем справу з персаналістычнай 
аўтакратыяй, якую часам называюць прэзідэнцыялізмам. Аўтарытарны перса-
налізм палягае ў “сістэмнай канцэнтрацыі палітычнай улады ў руках аднаго чала-
века, нясхільнага дэлегаваць іншым суб’ектам права [самастойна] прымаць рашэн-
ні, акрамя самых дробязных”46.

2.1.2. Пяць кампанентаў палітычнай сістэмы

Паколькі палітычная сістэма – з’ява складаная, агульныя паказнікі ўзроўню дэ-
макратыі або аўтакратыі не заўсёды дазваляюць адэкватна ўлавіць спецыфіку 
палітычнай сістэмы той ці іншай краіны. Напрыклад, агульны індэкс дэмакратыі 
Сінгапура, які паводле V-Dem складаў у сярэднім 0,32/1 паміж 2011 і 2025 гадамі, 
можа стварыць ілжывае ўражанне аб узроўні палітычнага ўдзелу ў краіне. Вось 
жа ўзровень удзельнай дэмакратыі ў згаданы перыяд складаў усяго 0,11/1 і быў 
амаль на такім жа ўзроўні, што ў Беларусі ў 2016–2019 гадах (0,10/1)47. У сувязі з 
гэтым будзем рэгулярна ўлічваць паасобныя кампаненты палітычнай сістэмы, а 
менавіта: выбарчы, удзельны, ліберальны, роўнасны і абмеркавальны. Пераліча-
ныя кампаненты для кожнай краіны асобна ацэньваюцца ў рамках праекта V-Dem. 
Ніжэй, выкарыстоўваючы метадалагічныя паясненні V-Dem, ахарактарызуем кож-
ны з гэтых складнікаў.

Выбарчы складнік заснаваны на ідэі падсправаздачнасці ўладаў перад гра-
мадзянамі. Базавым механізмам рэалізацыі гэтай ідэі з’яўляецца палітычная кан-
курэнцыя ў рамках выбарчага працэсу, калі палітычныя суб’екты імкнуцца здабыць 
адабрэнне выбарцаў для сваіх дзеянняў або праграмаў. Гэта становіцца магчы-
мым пры спаўненні пяці ўмоваў: а) усеагульнае выбарчае права; б) палітычныя 
арганізацыі і арганізацыі грамадзянскай супольнасці могуць свабодна дзейніча-

44  Гл. J. J. Linz. An Authoritarian Regime: Spain, // Mass Politics / Ed. E. Allardt, S. Rokkan. New York: Free Press, 1970, 
стар. 251-283.
45 V-Dem → Selected Indicators → Institutionalized autocracy → Clarification, https://v-dem.net/data_analysis/
VariableGraph/  [31.01.2026].
46  M. Bratton, N. Van de Walle. Democratic Experiments in Africa: Regime Transitions in Comparative Perspective. 
Cambridge: Cambridge University Press, 1997, стар. 63, M. L. Mezey. Presidentialism: Power in Comparative Perspective. 
Boulder, CO: Lynne Rienner Publishers, 2013.
47 V-Dem → Selected Indicators → Electoral democracy index, https://v-dem.net/data_analysis/VariableGraph/ 
[31.01.2026].

ць; в) выбары з’яўляюцца справядлівымі, гэта значыць не характарызуюцца фаль-
сіфікацыямі або сістэматычнымі парушэннямі; г) тое, якім будзе склад урада, за-
лежыць ад вынікаў выбараў; д) у міжвыбарчы перыяд існуе свабода слова, калі 
незалежныя ад дзяржаўнага кантролю СМІ могуць прадстаўляць альтэрнатыўныя 
погляды на пытанні палітычнага значэння48.

Удзельны (партыцыпацыйны) складнік прадугледжвае “актыўны ўдзел гра-
мадзян ва ўсіх палітычных працэсах, як выбарчых, так і пазавыбарчых”. У асно-
ве ідэі палітычнага ўдзелу ляжыць перакананне, што сапраўдная дэмакратыя не 
можа абмяжоўвацца толькі дэлегаваннем улады ў дзяржаве праз выбарчыя пра-
цэдуры, і што грамадзяне павінны, калі гэта магчыма, рэгулярна ўдзельнічаць у 
кіраванні дзяржавай. Паколькі неабходнай умовай палітычнага ўдзелу з’яўляец-
ца эфектыўна функцыянуючая выбарчая сістэма, індэкс “удзельнай дэмакратыі” 
ўключае ў сябе таксама індэкс выбарчай дэмакратыі49.

Ліберальны складнік заключаецца ў гарантаванні правоў чалавека і правоў мен-
шасцяў, каб пазбегнуць так званай тыраніі большасці. Узровень ліберальнай дэма-
кратыі вызначаецца на аснове наступных параметраў: а) канстытуцыйныя гаран-
тыі грамадзянскіх свабод, б) вяршэнства закону, в) незалежнасць судовай сістэ-
мы і г) наяўнасць дзейсных механізмаў стрымак і процівагаў (checks and balances). 
Як і ў выпадку ўдзельнай дэмакратыі, тут таксама ўлічваецца індэкс выбарчай дэ-
макратыі50.

Роўнасны складнік адносіцца да ступені роўнасці – як матэрыяльнай, так і 
нематэрыяльнай – у грамадстве. Пастулат уліку ступені роўнасці заснаваны на 
перакананні, што няроўнасці ўскладняюць карыстанне фармальна прадастаўле-
нымі правамі і свабодамі і зніжаюць здольнасць грамадзян з усіх сацыяльных 
груп да палітычнага ўдзелу. Пры складанні індэкса роўнаснай дэмакратыі ўлі-
чваюцца наступныя моманты: а) ці абароненыя правы і свабоды аднолькава ў 
адносінах да ўсіх сацыяльных груп; б) наколькі раўнамерна размяркоўваюцца 
рэсурсы паміж рознымі сацыяльнымі групамі; в) ці групы і асобы маюць роў-
ны доступ да ўлады. Акрамя таго, улічваецца таксама паказнік выбарчай дэ-
макратыі51.

Абмеркавальны складнік тычыцца таго, ці важным для грамадства рашэнням 
папярэднічае адкрытае і публічнае абмеркаванне, у ходзе якога ўдзельнікі кіру-
юцца прынцыпамі рацыянальнай аргументацыі. Ідэя абмеркавальнай дэмакра-
тыі заснавана на дапушчэнні, што “дэмакратыя – гэта нешта большае, чым набор 
існуючых прэферэнцый”. Важным элементам дэмакратыі з’яўляецца “шматузроў-
невы дыялог – ад фармавання прэферэнцый да канчатковага рашэння – паміж ін-
фармаванымі і кампетэнтнымі ўдзельнікамі, адкрытымі да змены сваіх поглядаў 
48 V-Dem → Selected Indicators → Electoral democracy index, https://v-dem.net/data_analysis/VariableGraph/ 
[31.01.2026].
49  V-Dem → Selected Indicators → Participatory democracy index, https://v-dem.net/data_analysis/VariableGraph/ 
[31.01.2026].
50  V-Dem → Selected Indicators → Liberal democracy index, https://v-dem.net/data_analysis/VariableGraph/ 
[31.01.2026].
51  V-Dem → Selected Indicators → Egalitarian democracy index, https://v-dem.net/data_analysis/VariableGraph/ 
[31.01.2026].

[пад уздзеяннем аргументацыі]”. Тут таксама ўлічваецца ўзровень выбарчай дэ-
макратыі52.

Час ад часу будзем таксама звяртацца да дадзеных іншых індэксаў і ўлічваць 
паказнікі тых ці іншых кампанентаў сістэмы. У такіх выпадках адпаведныя паяс-
ненні будуць давацца па меры з’яўлення такой неабходнасці.

2.2. Грамадска-палітычныя заканамернасці
У падраздзеле 1.1. мы прадставілі мадэль выяснення Гемпеля, у якой ключа-

вую ролю адыгрывае элемент L, гэта значыць сцвярджэнні аб законах, якія кіру-
юць разгляданай рэальнасцю. У той час як у выпадку прыродазнаўчых навук існа-
ванне і распазнанне законаў не выклікае асаблівых пярэчанняў, у выпадку грама-
дазнаўчых – выклікае: тут няма кансенсусу адносна таго, ці магчымы тут законы, 
ці не53. Некаторыя метадолагі сацыяльных навук (напр. Ўільям Дрэй, Робін Дж. 
Колінгвуд, прадстаўнікі герменеўтычнай традыцыі) адмаўлялі магчымасць выяс-
нення сацыяльных ці гістарычных з’яў намалагічным спосабам.

Сам Гемпель лічыў, што намалагічна-дэдуктыўныя выясненні могуць і павінны 
выкарыстоўвацца ў сацыяльных або гістарычных навуках. Тое, што ў гэтых навуках 
рэдка сустракаюцца такія выясненні ў разгорнутым выглядзе, на яго думку, звяза-
на з тым, што грамадскія/гістарычныя законы занадта складаныя. Такім чынам, з 
меркаванняў практычнасці даследчыкі, якія працуюць у гэтых галінах, фармулю-
юць выясненні ў “эліптычнай”, няпоўнай версіі54. Карл Попер бачыў гэтую спра-
ву інакш. На яго думку, справа не ў тым, што грамадскія або гістарычныя законы 
занадта складаныя, а ў тым, што яны занадта трывіяльныя і таму не вартыя таго, 
каб іх экспліцытна фармуляваць55.

У гэтай працы будзем кіравацца перакананнем, што хоць у сацыяльна-палітыч-
най рэчаіснасці няма строгіх, дэтэрміністычных законаў, але існуюць рознага роду 
заканамернасці – паўтаральныя спосабы таго, як адбываюцца з’явы або па дзеі. 
Як прыкмецілі Пшэворскі і Тэўнэ, “сацыяльныя паводзіны ўпісваюцца ў абмежа-
ваны набор распазнавальных мадэляў [patterns]”56.

Ніжэй прадставім каля пятнаццаці заканамернасцяў, рэлевантных для выяснен-
ня цікавячых з’яў і працэсаў. Кожную з гэтых заканамернасцяў ахарактарызуем у 
повязі з добра-ўсталяванымі тэорыямі. Пад добра-ўсталяванымі тэорыямі будзем 
разумець тое, што ў англамоўнай літаратуры прынята называць well-established 
theories або corroborated theories – такія тэорыі, які былі паддадзены эмпірычнай 
праверцы і не былі сфальсіфікаваны57. Такім чынам, сфармуляваныя заканамер-
насці можна лічыць “лагічна ўпісанымі ва ўжо сфармаваныя веды” (гл. класіфіка-
цыю выясненняў Каўфмана ў 1.5). У большасці выпадкаў прадставім таксама “мі-
52  V-Dem → Selected Indicators → Deliberative democracy index, https://v-dem.net/data_analysis/VariableGraph/ 
[31.01.2026].
53  Гл. Sztompka. Sociological Dilemmas, chapter III.
54  C. G. Hempel. Explanation in Science and in History // Philosophical Analysis and History / Ed. W. H. Dray, New York: 
Harper & Row, 1966, стар. 107.
55  Popper. Społeczeństwo otwarte, rozdz. XXV, sekcja 2.
56  Przeworski, Teune. The Logic of Comparative Social Inquiry, стар. 4.
57  Гл. Popper. Logika odkrycia naukowego, rozdz. 10.

краўзроўневыя выясненні” – схематычнае апісанне механізмаў, якія працуюць на 
ўзроўні дзеючых суб’ектаў (гл. падраздзел 1.2.2).

У дачыненні да кожнай з прадстаўленых ніжэй заканамернасцяў дзейнічае за-
сцярога “пры іншых роўных умовах” (ceteris paribus), гэта значыць заканамер насць 
дзейнічае пры ўмове, што не перашкаджаюць спадарожныя фактары. Ніводная 
з наступных заканамернасцяў не мае эпістэмічнага статусу вышэйшага за быццё 
па-за рацыянальным сумневам (гл. табліцу 3). 

2.2.1. Прэзентацыя заканамернасцяў

ПЕРСАНАЛІЗАЦЫЯ СІСТЭМЫ

(PERS) Чым больш персаналізаваная дзяржаўная ўлада ў аўтакратыі, тым 
менш яна стабільная.

Згоднасць з добра-ўсталяванай тэорыяй. У артыкуле “Што ведаем аб дэма-
кратызацыі праз дваццаць гадоў?”, які быў апублікаваны ў 1999 годзе, амеры-
канская палітолаг Барбара Гедэс даводзіць, што аўтарытарныя персаналістычныя 
рэжымы значна менш трывалыя, чым аўтакратыі, у якіх улада ажыццяўляецца 
калегіяльна, гэта значыць аднапартыйныя сістэмы. У прыватнасці, яна паказвае, 
што спасярод рэжымаў, якія існавалі ў 1946 годзе, толькі 15 адсоткаў датрывалі 
да 1998 года, тады як спасярод аднапартыйных рэжымаў – 50 адсоткаў58. Да па-
добнай высновы (што персаналісцкія рэжымы параўнальна больш кволыя) так-
сама прыходзяць нямецкія палітолагі Штэфен Кайліц і Даніэль Штокемер у сваёй 
працы “Легітымнасць рэжыму, згуртаванасць эліты і трываласць аўтакратычных 
рэжымаў” (гл. ніжэй).

Мікраўзроўневае выясненне. Механізмы заканамернасці PERS могуць быць 
дваякімі: яны могуць быць звязаныя з гатоўнасцю кіроўнай эліты абараняць ула-
ду аўтакрата ў крызіснай сітуацыі, а таксама могуць быць звязаныя з эрозіяй якас-
ці дзяржаўнага кіравання.

1. Матывацыя кіроўнай эліты абараняць аднаасобную ўладу аўтакрата звы-
чайна даволі нізкая. Як пішуць Кайліц і Стокемер,

[у персаналісцкай сістэме] кіроўная эліта фрагментаваная і даволі слаба звязана з лё-
сам палітычнага рэжыму. Паколькі ўлада правіцеля не мае ні інстытуцыйных, ні трады-
цыйных абмежаванняў, усе чальцы кіроўнай эліты ў персаналісцкіх рэжымах пастаян-
на знаходзяцца пад пагрозай выключэння. (…) Як толькі аўтакрат-персаналіст не ў ста-
не забяспечыць дастатковую колькасць дабротаў, прадстаўнікі эліты пачынаюць шу-
каць альтэрнатыву, што ў канчатковым выніку можа пакінуць аўтакрата-персаналіста ў 
самотнай барацьбе за выжыванне59.

58  B. Geddes. What Do We Know About Democratization After Twenty Years // Annual Review of Political Science, Vol. 
2, 1999; L. Blaydes. Elections and Distributive Politics in Mubarak’s Egypt. Cambridge: Cambridge University Press, 2011, 
rozdz. 3; J. Gandhi, A. Przeworski. Cooperation, Cooptation, and Rebellion under Dictatorship // Economics and Politics, 
Vol. 18, 2006; B. Geddes. Why Parties and Elections in Authoritarian Regimes? // Annual Meeting of the American 
Political Science Association, 2005; B. Magaloni. Voting for Autocracy: Hegemonic Party Survival and its Demise in 
Mexico. Cambridge: Cambridge University Press, 2006; B. Geddes, J. Wright, E. Frantz. How Dictatorships Work. Power, 
Personalization, and Collapse. Cambridge: Cambridge University Press, 2018, стар. 225.
59  S. Kailitz, D. Stockemer. Regime Legitimation, Elite Cohesion and the Durability of Autocratic Regime Types // 
International Political Science Review, Vol. 38, № 3, 2017, стар. 338.

2. Персаналісцкія формы ўлады зніжаюць якасць кіравання, што ў нейкі мо-
мант можа прывесці да сістэмнага крызісу. З-за высокай ступені персаналіза-
цыі цэнтр улады добра ідэнтыфікуецца, што ёсць пазітыўным момантам для часткі 
элітаў, асабліва сілавога блоку. Аднак пабочным эфектам такога стану рэчаў з’яўля-
ецца раптоўнае або паступовае зніжэнне якасці кіравання. Паколькі адзін чала-
век па чыста фізічных прычынах не ў стане кіраваць усімі працэсамі, а працэс дэ-
легавання прыняцця рашэнняў неінстытуцыяналізаваны і непрадказальны, сістэ-
ма не здольная аднаўляцца і адаптавацца да зменлівых абставін. Розныя прабле-
мы кіравання проста назапашваюцца і ў любы момант могуць перарасці ў сістэм-
ны крызіс.

ПАРТЫЯ ЎЛАДЫ
(PART) Наяўнасць рэальна дзеючай партыі ўлады павышае ўстойлівасць аўта-

кратыі.
Згоднасць з добра-ўсталяванай тэорыяй. Гэтая заканамернасць часткова звя-

зана з PERS, але не павінна разглядацца як функцыянальна ад яе залежная. Партыя 
ўлады можа існаваць у высокаперсаніфікаваных аўтакратыях і тады – пры ўмове, 
што функцыянуе там як рэальна дзеючы інстытут – яна зніжае рызыкі, вынікаючыя 
з PERS. Пра гэта сведчаць даследаванні амерыканскіх палітолагаў Эрыкі Франц і 
Андрэа Кендал-Тэйлар, якія, вывучыўшы каля 100 персаналісцкіх рэжымаў, прый-
шлі да высновы, што персаналісцкія аўтакратыі з партыяй улады больш устойлі-
выя, чым іх аналагі без такой партыі. Аўтары дадаюць, што вялікую ролю іграе тое, 
калі і як ствараліся гэтыя партыі: партыі, створаныя самімі аўтакратамі на ранняй 
стадыі знаходжання ва ўладзе або незадоўга да прыходу да ўлады, павялічва юць 
устойлівасць сістэмы60.

Мікраўзроўневае выясненне. Партыя стварае прастору для ўнутранай канкурэн-
цыі, дзякуючы якой адсейваюцца кадры, найменш прыдатныя для функцыяна-
вання рэжыму: нелаяльныя і/або некампетэнтныя. Наяўнасць партыі таксама да-
зваляе вырашаць канфлікты ўнутры элітаў “не выносячы смецця з хаты”, а значыць, 
памяншае колькасць выпадкаў скандальнага выхаду з сістэмы. Партыя ўлады так-
сама з’яўляецца зручнай пляцоўкай для генерацыі і апрабацыі новых ідэй, што ў 
сваю чаргу дазваляе рэжыму эфектыўней задавальняць грамадскі попыт і пра-
духіляць рэвалюцыйныя тэндэнцыі.

ПЕРШЫНСТВО ЛЕГІТЫМАЦЫІ
(LEG) Чым мацнейшая легітымацыя, тым больш эфектыўная кааптацыя і рэ-

прэсіі.
Згоднасць з добра-ўсталяванай тэорыяй і выясненне на мікраўзроўні. У сва-

ёй працы “Тры стаўпы стабільнасці”61 нямецкі палітолаг Ёханэс Гершэўскі вылучаў 
тры аснавасяжныя элементы (“стаўпы”) аўтарытарнай сістэмы: легітымацыя, рэ-
прэсіі і кааптацыя элітаў. Гэтыя элементы будуць падрабязна прадстаўлены ў ча-
60  E. Frantz, A. Kendall-Taylor. Pathways to Democratization in Personalist Dictatorships // Democratization, vol. 24, no. 
1, 2016.
61  J. Gerschewski. The Three Pillars of Stability // Democratization, vol. 20, no. 1, 2013.

цвёртым раздзеле, а тут мы звернем увагу на тое, што Гершэўскі называе бонусам 
узаемадапаўняльнасці (complementarity bonus). Гаворка ідзе пра станоўчы эфект 
узаемадзеяння легітымацыі, сістэмы рэпрэсій і кааптацыі, прычым галоўную ролю 
адыгрывае першы фактар. Моцная легітымацыя робіць рэпрэсіі больш эфектыў-
нымі, бо частка грамадства гатовая падтрымліваць іх як справядлівае пакаранне 
для “парушальнікаў парадку”, а іншыя – проста не надаваць ім вялікага значэння 
(У мяне ўсё ў парадку, і мяне мала хвалюе, што нехта быў недзе пабіты).

Моцная легітымацыя таксама спрыяе паспяховай кааптацыі паміж элітамі. Рызы-
ка “дэзерцірства” ў такой сітуацыі меншая, а калі і здараецца, то дэзерціра можна 
адносна лёгка нейтралізаваць (пасадзіць у турму, пакінуць без працы, выгнаць за 
мяжу або забіць), без сур’ёзнай рызыкі пабочных эфектаў.

ТЫП ЛЕГІТЫМАЦЫІ І РЭПРЭСІІ

(LEG/P) Чым большае значэнне адыгрывае персанальна-харызматычная ле-
гітымацыя, тым больш інтэнсіўныя рэпрэсіі пры падаўленні пратэстаў. 

(LEG/¬P) Рэжымы, заснаваныя на працэдурнай або выніковай  легітымацыі, 
схільны да больш талерантнага стаўлення да апазіцыі, чым рэжымы, заснава-
ныя на персанальна-харызматычнай легітымнасці.

Згоднасць з добра-ўсталяванай тэорыяй. Прыведзеныя вышэй заканамер-
насці сугучныя з даследаваннямі Эды Керэмоглу, Себасцьяна Хельмаера і Нільса 
Вайдмана. Гэтыя навукоўцы, даследаваўшы 16357 выпадкаў палітычнай мабіліза-
цыі ў аўтарытарных краінах у 2003–2015 гадах, прыйшлі да высновы, што тэндэн-
цыя да жорсткіх рэпрэсій характэрная для аўтакратыі, дзе легітымацыя завязана 
на асобе лідэра. Інакш ёсць у сітуацыі, калі рэжымы легітымуюць сябе на аснове 
выніковасці кіравання або працэдураў – тады рэпрэсіі значна менш інтэнсіўныя і 
схільнасць да кампрамісных рашэнняў вышэйшая62.

Выясненне на мікраўзроўні. У персаналісцкіх рэжымах, дзе вялікую ролю ады-
грывае харызматычная легітымацыя, любы пратэст успрымаецца як фактычны або 
патэнцыйны ўдар па сэрцавіне сістэмы – асобе лідэра. Паколькі харызматычная 
легітымацыя грунтуецца на імплікацыі: [У нас мудры і моцны лідэр]   [У краіне ўсё 
добра ва ўсіх адносінах] , пратэст, нават калі не накіраваны непасрэдна супраць 
лідэра, уяўляе сабой пагрозу базавай легітымацыі, што азначае пагрозу для ўсёй 
сістэмы. Нават калі пасыл пратэсту зводзіцца да канстатацыі таго, што ў краіне не 
ўсё добра, усё роўна гэта ўспрымаецца рэжымам як замах на асобу лідэра. Бо калі 
лідэр – “мудры і моцны”, а ў краіне не ўсё добра, значыць, ён або нямудры, або 
нямоцны. Іншымі словамі, адмаўляючы наступства імплікацыі, пратэстоўцы так-
сама адмаўляюць яго аснову.

Але калі пратэст успыхвае, напрыклад, вакол эканамічных праблемаў у сістэме, 
якая абапіраецца перадусім на выніковую легітымацыю, у рэжыму няма такіх важкіх 
прычынаў баяцца, што вастрыё пратэсту будзе накіравана ў яго фундамент. У гэтай сі-
туацыі рэжыму прасцей знайсці нерэпрэсіўныя рашэнні, якія задаволяць пратэстоў-

62 E. Keremoğlu, S. Hellmeier, N. B. Weidmann. Thin-Skinned Leaders: Regime Legitimation, Protest Issues, and Repression 
in Autocracies // Political Science Research and Methods, vol. 10, no. 1, 2022.



35

Аўтарытарызм пад пагрозай • Беларуская палітычная сістэма ў параўнальнай перспектыве

цаў і не будуць пагражаць самому рэжыму, напрыклад, прызнаючы, што праблемы 
паўсталі ў выніку некампетэнтнасці ці несумленнасці асобных чыноўнікаў, а не урада ў 
цэлым. Іншай магчымай стратэгіяй вырашэння праблемы нерэпрэсіўным шляхам мо-
жа быць спасылка на знешнія фактары, напрыклад, эканамічныя крызісы. Калі рэжым 
заснаваны на выніковай або працэдурнай легітымацыі, няма чакання, што лідэр паві-
нен кантраляваць усе аспекты жыцця, як напрыклад прадухіленне крызісаў63.

ЭЛІТЫ: ГЕАПАЛІТЫЧНАЯ ТОЕСНАСЦЬ І МІЖНАРОДНАЯ САЦЫЯЛІЗАЦЫЯ

(WEST) Чым мацнейшая празаходняя геапалітычная тоеснасць элітаў і чым 
мацнейшая заходняя міжнародная сацыялізацыя, тым большая ў іх гатоўна-
сць падтрымліваць прадэмакратычныя пратэсты або выбіраць максімальныя 
кампрамісныя рашэнні.

Грузінскі палітолаг Бідзіна Лебанідзэ ў сваёй працы “Расія, Еўразвяз і постсавец-
кая параза дэмакратыі” акрэслівае геапалітычную тоеснасць як “сукупнасць пе-
ракананняў адносна культурных каштоўнасцяў, якія ляжаць у аснове прыхільнас-
ці эліты да пэўнага інтэграцыйнага праекту” (напрыклад, для ЕЗ vs Еўразійскі эка-
намічны саюз). Міжнароднай сацыялізацыяй ён – спасылаючыся на канцэпцыю 
повязяў (linkages) Лявіцкага і Уэя64 – называе “сукупнасць нефармальных сувязяў 
з элітамі іншых краін і прадстаўнікамі міжнародных арганізацый”. Такія сувязі звы-
чайна ўзнікаюць падчас навучання або стажыроўкі ў іншай краіне, сумесных пра-
ектаў, а таксама праз розныя формы асабістых або прафесійных зносінаў65.

Згоднасць з добра-ўсталяванай тэорыяй. У згаданым вышэй даследаванні 
Лебанідзэ паказвае, што геапалітычная ідэнтычнасць і міжнародная сацыяліза-
цыя элітаў “аказваюць непасрэдны ўплыў на магчымасці знешніх актараў уплы-
ваць на пэўную краіну”66.

Выясненне на мікраўзроўні. Натуральна, што эліты зацікаўлены ў падтрыманні 
дастаткова добрых стасункаў са сваімі калегамі ў іншых краінах, асабліва калі гэ-
тыя стасункі супадаюць з адпаведнай геапалітычнай тоеснасцю. Гэты каштоўнас-
на-камунікатыўны фактар адыгрывае асаблівую ролю ў сітуацыі палітычнага кры-
зісу. У выпадку моцнай заходняй сацыялізацыі і заходняй геапалітычнай тоеснас-
ці эліты менш ахвотна падтрымліваюць рэпрэсіі, часцей аддаюць перавагу пера-
мовам з апазіцыяй, а ў выпадку занадта інтэнсіўных рэпрэсій павялічваецца іма-
вернасць масавага сыходу элітаў з працы ў рэжымных структурах.

ВОЙСКА

(ARM) Аўтакраты схільныя ўмацоўваць апарат унутранай бяспекі за кошт арміі.
(A/ARM ) Адчужэнне вайскоўцаў ад удзелу ў дзяржаўным кіраванні і досту-

пу да дзяржаўных рэсурсаў павялічвае верагоднасць непадпарадкавання пад-
час унутраных выклікаў. 
63  Тамсама, стар. 150.
64  S. Levitsky, L. A. Way. Competitive Authoritarianism: Hybrid Regimes after the Cold War. Cambridge: Cambridge 
University Press, 2010, chapter 3.
65  Гл. B. Lebanidze. Russia, European Union, and the Post-Soviet Democratic Failure. Springer VS, 2020, стар. 36-37.
66  Тамсама.

Сувязь з добра-ўсталяванай тэорыяй і выясненне на мікраўзроўні. У сваёй 
параўнальнай працы “Егіпет і Туніс: палітычны кантроль над вайскоўцамі пры Му-
бараку і Бен Алі” амерыканская палітолаг Рыза А. Брукс вылучае тры базавыя ім-
ператывы, якія вызначаюць палітыку аўтакрата ў дачыненні да арміі:

a) імператыў кіравання, які заключаецца ў максімальным кантролі 
над працэсамі ўнутры краіны і абмежаванні кантролю з боку кааптаваных 
суб’ектаў, у прыватнасці ваеннай эліты;

b) імператыў недапушчэння ваеннага перавароту;
c) імператыў рэпрэсій, які прадугледжвае гатоўнасць арміі для ўдзелу 

ў падаўленні пратэстаў, калі сілы ўнутранай бяспекі не ў стане зрабіць гэ-
та самастойна67.

Праблема, аднак, у тым, што імператыў кіравання і імператыў недапушчэння 
ваеннага перавароту цяжка сумясціць з імператывам рэпрэсій. Найбольш нату-
ральным спосабам рэалізацыі першых двух імператываў з’яўляецца абмежаван-
не ўдзелу ваеннай эліты ў працэсе прыняцця рашэнняў і яе доступу да рэсурсаў. 
Гэта зніжае рызыку празмернага ўмяшання вайскоўцаў ў кіраванне дзяржавай і 
рызыку дзяржаўнага перавароту, але павялічвае рызыку непадпарадкавання пры 
нарастанні пратэстаў. Адчужаныя ад кіравання вайскоўцы не жадаюць удзельні-
чаць у рэпрэсіях, бо не лічаць, што ў выпадку падзення рэжыму шмат што губля-
юць. У сваю чаргу, у вачах значнай часткі грамадства і міжнароднай грамадскасці 
яны маюць рэальныя шанцы праславіцца як “героі, верныя народу” і разлічваць 
на паляпшэнне становішча арміі пасля краху існуючай сістэмы68.

ПРАДЭМАКРАТЫЧНАЯ МАБІЛІЗАЦЫЯ

(MOB) Чым мацнейшая прадэмакратычная мабілізацыя грамадства, тым 
большыя шанцы на дэмакратызацыю.

Сувязь з добра-ўсталяванай тэорыяй. Эмпірычнае даследаванне Доўна Бран-
каці, у якім аўтар даследаваў масавыя пратэсты з 1989 па 2011 гады, выявіла, што 
ў 25 адсоткаў выпадкаў масавая мабілізацыя ў падтрымку дэмакратыі была галоў-
ным фактарам дэмакратызацыі69. Гэты адсотак не настолькі вялікі, каб казаць пра 
непасрэдную эфектыўнасць такога тыпу мабілізацыі, але дастаткова вялікі, каб 
зрабіць выснову, што ён як мінімум ускосна спрыяе дэмакратычным пераўтварэн-
ням – гл. выясненне на мікраўзроўні. 

Выясненне на мікраўзроўні. Масавыя пратэсты, асабліва агульнанацыяналь-
ныя, вядуць да “дэатамізацыі” апанентаў рэжыму, што ў сваю чаргу змяняе мен-
тальнасць як грамадзян, так і чыноўнікаў. Апаненты рэжыму пераконваюцца, што 
іх шмат, а можа, і большасць, і яны перастаюць адчуваць сябе “белай варонай”, 
што значна павялічвае іх матывацыю і веру ў магчымасць змены сістэмы.

Пратэсты ўплываюць і на свядомасць тых, хто не з’яўляецца іх удзельнікам, у 

67  R. A. Brooks. Egypt and Tunisia: Political Control of the Military Under Mubarak and Ben Ali // Oxford Research 
Encyclopedia of Politics, 31.08.2021, https://oxfordre.com/politics/view/10.1093/acrefore/9780190228637.001.0001/
acrefore-9780190228637-e-1890 [10.09.2023].
68  Тамсама.
69  D. Brancati. Democracy Protests: Origins, Features and Significance. Cambridge: Cambridge University Press, 2016.

тым ліку прыхільнікаў рэжыму і нейтральных грамадзян. На кожнага паасобнага 
пратэстоўца прыпадаюць дзясяткі сваякоў, сяброў і знаёмых. Такім чынам, калі ў 
акцыях пратэсту ўдзельнічае, да прыкладу, 1 адсотак насельніцтва, то доля тых, 
хто адчуе непасрэдны ўплыў гэтых пратэстаў (праз размовы, дыскусіі і аповеды з 
першых вуснаў), складзе 10 адсоткаў і нават больш. Нават калі сваякі і сябры пра-
тэстоўцаў з’яўляюцца прыхільнікамі рэжыму, знаходжанне ў полі непасрэднага 
ўздзеяння пратэсту азначае, што існаванне апазіцыі перастае быць чымсьці да-
лёкім і абстрактным, а становіцца адчувальнай рэальнасцю. У такой сітуацыі пад-
трымка рэжыму ці абыякавасць перастаюць быць опцыямі па змоўчанні. Людзі 
вымушаныя пераасэнсаваць сваё стаўленне да палітычнай рэчаіснасці і задацца 
пытаннем: Чаму я падтрымліваю рэжым? або Чаму я стаю ўбаку? Такое пера-
асэнсаванне неабавязкова вядзе да прыняцця апазіцыйных поглядаў, але адры-
вае людзей ад рутыннага ладу мыслення пра палітыку. Гэта ў сваю чаргу можа пад-
рыхтаваць глебу для змены стаўлення ў будучыні, калі будуць здарацца чарговыя 
“анамаліі” ў выглядзе пратэстаў або пагаршэння сітуацыі ў краіне.

Апроч таго, пратэсты звычайна набываюць шырокі міжнародны рэзананс і змя-
няюць вобраз грамадства на міжнароднай арэне. Гэта спрыяе з’яўленню новых 
ініцыятыў і праектаў, якія могуць стаць новым фактарам дэмакратызацыі ў да-
дзенай краіне.

ГАРЫЗАНТАЛЬНА-ЭМУЛЯЦЫЙНАЯ БАРАЦЬБА ЗА ДЭМАКРАТЫЮ

(HES – horizontal emulative struggle) Досвед гарызантальна-эмуляцыйнай ба-
рацьбы за дэмакратыю павялічвае шанцы на дэмакратычную кансалідацыю ў 
выпадку звяржэння аўтакратыі. 

Сувязь з добра-ўсталяванай тэорыяй. Канадскі палітолаг Сева Гуніцкі ў сва-
ёй канцэпцыі трынаццаці хваляў дэмакратызацыі вылучае г.зв. эмуляцыйна-га-
рызантальныя хвалі. Яны палягаюць у тым, што ўплыў міжнароднага кантэксту на 
ўнутраныя дэмакратычныя рухі невялікі, а поспех гэтых рухаў залежыць перш за 
ўсё ад унутраных фактараў. У межах перыяду ад Амерыканскай рэвалюцыі дру-
гой паловы XVIII стагоддзя да другога дзесяцігоддзя ХХІ стагоддзя Гуніцкі вылучыў 
тры такія хвалі: 

• “атлантычная хваля” 1774–1795 гадоў, калі адбыліся дэмакратызацыйныя 
змены ў Паўночнай Амерыцы, а таксама ў Ірландыі і Польшчы;

• “хваля мадэрнізацыі” ў 1974–1988 гадах, калі адбывалася дэмакратызацыя 
ў Паўднёва-Заходняй Еўропе, Паўднёвай Амерыцы і Паўднёва-Усходняй Азіі;

• “каляровыя рэвалюцыі” у першым дзесяцігоддзі ХХІ стагоддзя, калі адбы-
валася дэмакратызацыя або значныя спробы пераходу да дэмакратыі ў Харватыі, 
Сербіі, Грузіі, Украіне і Кыргызстане70.

Хвалі гарызантальна-эмуляцыйнага характару звычайна расцягнутыя ў часе (яны 
доўжацца ў сярэднім трынаццаць гадоў), але ў выпадку поспеху іх наступствы 
70  Гл. S. Gunitsky. Democratic Waves in Historical Perspective // Perspectives on Politics, 16 (3) 2018, стар. 637 - 642. 
Да хвалі “каляровых рэвалюцый” Гуніцкі таксама адносіць працэсы ў Беларусі ў 2005-2006 гадах, Азербайджане ў 
2005 годзе і Арменіі ў 2007 годзе, хоць яны і не завяршыліся – паводле стану на момант публікацыі ягонай працы 
ў 2018 годзе – трансфармацыйным поспехам.

больш трывалыя, чым у выпадку раптоўных і хуткіх дэмакратызацыйных уздымаў. 
Што праўда, у дачыненні да краінаў са спадчынай каляровых рэвалюцыяў не мо-
жам сказаць, што там адбылася кансалідацыя дэмакратыі, але тут мы маем спра-
ву з хваляй, якая занадта блізкая да часе, каб рабіць нейкія акрэсленыя высновы. 
У дачыненні да дзвюх гістарычных хваляў гэтага тыпу – “атлантычнай” і “мадэрні-
зацыйнай” – можна сказаць, што здабыткі трансфармацыі больш трывалыя, чым 
у выпадку іншых тыпаў трансфармацыі, такіх як раптоўная і хутка распаўсюджа-
ная хваля дэмакратызацыі падчас Арабскай вясны.

Выясненне на мікраўзроўні. У сітуацыі, калі няма “знешняга садзейнічання” ў 
выглядзе змены структуры міжнароднай гегемоніі або “віруснай” хвалі пратэстаў 
у рэгіёне, барацьба за дэмакратыю звычайна прадугледжвае працяглую працу без 
раптоўнага эфекту. У такой сітуацыі энтузіясты-рэвалюцыянеры, схільныя дзейні-
чаць паводле эмацыйных імпульсаў, даволі хутка адсейваюцца. Працу над дэма-
кратычнымі пераменамі вядуць людзі больш рацыянальнага складу, якія вераць 
у важнасць маленькіх крокаў, не маюць максімалісцкіх чаканняў і здольныя скан-
цэнтравацца на адтэрмінаваным эфекце. Такі тып мыслення і дзеянняў адыгрывае 
важную ролю на этапе постаўтарытарнай рэканструкцыі дзяржавы: рацыяналізм 
і гатоўнасць да доўгай працы, якія засталіся ў спадчыну ад перыяду барацьбы за 
дэмакратыю, павялічваюць шанцы на дэмакратычную кансалідацыю.

ЭКАНАМІЧНАЯ МАТЫВАЦЫЯ І РОСТ МАТЭРЫЯЛЬНАГА ДАБРАБЫТУ

У якасці выключэння сфармулюем заканамернасць адносна эканамічнай маты-
вацыі (ECM – economic motivation) у спалучэнні з клаўзулай “хіба што”, бо іншая за-
канамернасць (WB – well-being) істотна абмяжоўвае дзеянне гэтай заканамернасці.

(ECM) Эканамічная матывацыя мацней за палітычную або ідэалагічную ма-
тывацыю, за выключэннем выпадкаў, калі дзейнічае заканамернасць WB.

(WB) Па меры росту дабрабыту ў грамадстве расце попыт на дэмакратыю і 
грамадзянскія свабоды. 

ECM: сувязь з добра-ўсталяванымі тэорыямі. Схільнасць чалавека да наза-
пашвання матэрыяльных дабротаў абумоўлена эвалюцыйным працэсам, таму 
што валоданне гэтымі дабротамі павялічвае шанцы на выжыванне і рэпрадук-
тыўны поспех. Гэтая заканамернасць знайшла адлюстраванне як у народнай му-
драсці, так і ў філасофскіх канцэпцыях. Лацінская прымаўка Primum vivere, deinde 
philosophari, цытаваная цягам многіх  стагоддзяў, змяшчае наступны пасыл: каб 
займацца інтэлектуальнай дзейнасцю (philosophari), трэба спачатку задаволіць 
біялагічныя патрэбы (vivere).

Падобны пасыл змяшчае і канцэпцыя “піраміды патрэбаў” амерыканскага псі-
холага Абрахама Маслоўа. Паводле Маслоўа, чалавек нясхільны задавальняць 
патрэбы больш высокага ўзроўню (напрыклад, у пазнанні, эстэтыцы, самарэалі-
зацыі), пакуль не будуць задаволены патрэбы больш нізкага ўзроўню (спато-
ленне смагі, здаволенне голаду, здабыццё бяспекі)71. Іншыя ўплывовыя канцэп-
цыі – постматэрыялізму Рональда Інглхарта і чалавечага ўпаўнаважання (human 
71  Гл. A. H. Maslow. A Theory of Human Motivation // Psychological Review, Vol. 50, No. 4, 1943.

empowerment) Хрыстыяна Вельцэля – таксама заснаваныя на тэзісе, што задаваль-
ненне матэрыяльных патрэб (“патрэбы выжывання”) папярэднічае задавальнен-
ню “постматэрыяльных” (“эмансіпацыйных”) патрэбаў72.

У дачыненні да сацыяльна-палітычнай рэчаіснасці названая заканамернасць 
выяўляецца ў тэндэнцыі значнай часткі грамадства адмаўляцца ад некаторых пра-
воў і свабод у абмен на эканамічныя выгады (рэальныя або чаканыя). Такім чы-
нам, грамадская падтрымка аўтакратыі (недэмакратыі) часцяком з’яўляецца эле-
ментам грамадскага кантракту, калі людзі пагаджаюцца з адсутнасцю палітыч-
ных і грамадзянскіх правоў у абмен на эканамічную стабільнасць і рост даходаў73.

WB: сувязь з добра-ўсталяванай тэорыяй. Карэйскі палітолаг Пак Чон Мін, 
абмяркоўваючы тэму выніковай легітымацыі, адзначае, што існуюць два парогі, 
якія вызначаюць рамкі эфектыўнасці гэтага тыпу легітымацыі: ніжні і верхні па-
рог. У першым выпадку гаворка ідзе пра забеспячэнне пэўнага мінімуму дабро-
таў, дзякуючы якому значная частка грамадства будзе схільная лічыць наяўную 
ўладу апраўданай і пажаданай. Але ёсць таксама, – кажа аўтар, – верхняя мяжа, 
за якой захаванне аўтарытарнай улады становіцца праблематычным. “Калі сацы-
яльна-эканамічныя ўмовы значна палепшыліся, [аўтарытарная] палітычная сістэ-
ма становіцца лішняй, таму што яе місія [лічыцца ўжо] выкананай”74.

Некаторыя іншыя тэорыі таксама вядуць да падобных высноў, напрыклад, тэо-
рыя ўзаемасувязі паміж дэмакратызацыяй і ростам сярэдняга класа75. Роля сярэд-
няга класа ў кантэксце дэмакратызацыі звязана, сярод іншага, з тым фактам, што 
ў грамадстве павялічваецца колькасць грамадзян, якія дастаткова заможныя, каб 
засяродзіцца на “звышматэрыяльных” каштоўнасцях, якія ўключаюць між іншым 
свабоду і грамадзянскую самарэалізацыю.

WB: выясненне на мікраўзроўні. Рост дабрабыту, асабліва калі ён адбываец-
ца дзякуючы ўласнай кампетэнтнасці і працавітасці грамадзян, умацоўвае пачуц-
цё асабістай незалежнасці ад улады. Паколькі аўтакратыі звычайна характарызу-
юцца адсутнасцю празрыстых правілаў і нясуць пастаянную рызыку неапраўда-
нага ўмяшання дзяржавы ў прыватнае ці прадпрымальніцкае жыццё, для замож-
най часткі грамадства дэмакратызацыя пачынае ўспрымацца як інвестыцыя ў пер-
спектывы будучага развіцця і пашырэнне магчымасцяў як эканамічнай, так і гра-
мадзянскай і культурнай самарэалізацыі.

ЭКАНАМІЧНЫЯ СУВЯЗІ

(EСON) Наяўнасць моцных эканамічных сувязяў з іншымі краінамі павялі-
чвае шанцы на дэмакратызацыю.

Сувязь з добра-ўсталяванай тэорыяй. Канадскія даследчыкі Марк С. Мангер і 
72  R. Inglehart. The Silent Revolution: Changing Values and Political Styles Among West Publics. Princeton: Princeton 
University Press, 1977; C. Welzel. Freedom Rising Human Empowerment and the Quest for Emancipation. Cambridge: 
Cambridge University Press, 2013.
73  Гл. D. Easton. A Systems Analysis of Political Life. Chicago: Chicago University Press, 1979, стар. 268.
74  Chong-min Park. Authoritarian Rule in South Korea: Political Support and Governmental Performance // Asian Survey, 
vol. 31, no. 8, 1991, стар. 758.
75  S. Huntington. The Third Wave: Democratization in the Late Twentieth Century. University of Oklahoma Press, 1991, 
стар. 66.

Марк А. Пікап са спасылкай на Ацэмоглу і Робінсана сцвярджаюць, што чым больш 
цесна нацыянальная эканоміка інтэграваная ў сусветную эканоміку, тым большая 
верагоднасць таго, што ў недэмакратычнай краіне адбудзецца дэмакратызацыя76.

Выясненне на мікраўзроўні. Звычайна эканамічныя эліты, якія дасягнулі по-
спеху дзякуючы супрацоўніцтву з аўтарытарным рэжымам, маюць падставы ба-
яцца пераходу да дэмакратыі, бо лічаць (і не без падстаў), што стануць прадме-
там экспрапрыяцыі як былыя хаўруснікі рэжыму. Але калі эканоміка краіны моц-
на інтэграваная з сусветнай эканомікай, рызыка для “праўладных” эканамічных 
элітаў меншая, таму што ў гэтай сітуацыі лёгка перавесці капітал у іншую краіну. 
Гэта, у сваю чаргу, зніжае іх матывацыю абараняць рэжым любым коштам, каб у 
крызіснай сітуацыі яны маглі супрацьстаяць прымяненню рэпрэсіўных рашэнняў, 
а калі яны ўжо прымяняліся, адмовіцца ад падтрымкі рэжыму77.

МІЖНАРОДНЫЯ САНКЦЫІ

Добра-ўсталяваная тэорыя. Міжнародныя санкцыі (SAN), персанальныя або 
эканамічныя, з’яўляюцца штучнай мерай, скіраванай на ўздзеянне на сістэму сты-
мулаў для пэўных палітычных суб’ектаў у мэтавай краіне. Як правіла, гаворка ідзе 
аб павышэнні коштаў некаторых дзеянняў (напрыклад, удзел у рэпрэсіях). 

Уплыў санкцый на дэмакратызацыю ў цэлым невялікі. Даследаванні Гэры Хаф-
баўэра і інш. паказалі, што з 80 выпадкаў, калі міжнародныя санкцыі былі ўве-
дзеныя з мэтай змены рэжыму і дэмакратызацыі, толькі ў 25 выпадках мэта бы-
ла дасягнута78. Аднак аўтары пазначылі некаторыя фактары, якія могуць паўплы-
ваць на эфектыўнасць санкцый. Такімі фактарамі з’яўляюцца: 1) згаданая вышэй 
наяўнасць трывалых эканамічных сувязяў з іншымі краінамі, што дае магчы масць 
дзейнічаць заканамернасці ECON; 2) сіла інфармацыйнага ўплыву аўтакратаў на іх 
грамадства (INF), згуртаванасць элітаў (EC – elite cohesion) і даступнасць для рэжы-
му прыродных рэсурсаў (NR – natural resources)79. Паміж фактарам ECON і эфек-
тыўнасцю санкцый сувязь станоўчая, паміж  INF, EC і NR і эфектыўнасцю санкцый 
– адмоўная.

У сувязі з вышэйсказаным заканамернасць адносна эфектыўнасці санкцый 
(абазначым яе “E/SAN”) прадставім наступным чынам:

(E/SAN) З пункту гледжання дэмакратызацыі санкцыі будуць больш эфектыў-
ныя, чым больш з наступных умоў (Cn) выканана:

С1 (SAN & EСON)
С2 (SAN & ¬NR)
С3 (SAN & ¬ЕС)
С4 (SAN & ¬INF)

76 Гл. M. S. Manger, M. A. Pickup. The Coevolution of Trade Agreement Networks and Democracy // Journal of Conflict 
Resolution, vol. 60, іss. 1, 2016, https://doi.org/10.1177/0022002714535431 [16.08.2023].  
77  Гл. тамсама, стар.60.
78  G. C. Hufbauer, J. J. Schott, K. A. Elliott, B. Oegg. Economic Sanctions Reconsidered, 3rd edition. Columbia University 
Press, 2007, стар. 127. Гедэс і калегі таксама прыходзяць да падобных высноў, гл. Geddes et al. How Dictatorship 
Work, стар. 59.
79  Hufbauer et al. Economic Sanctions Reconsidered, стар. 127.

Тут варта адзначыць, што сэнс санкцый не абавязкова зводзіцца да змены рэжы-
му і дэмакратызацыі. Можа ён заключацца ў тым, каб паказаць, што зло ў выгля-
дзе фальсіфікацыі выбараў, рэпрэсій ці іншых формаў парушэння правоў чалаве-
ка не застаецца беспакараным. Такім чынам, санкцыі азначаюць, што адказныя 
за рэпрэсіі атрымліваюць сігнал ад міжнароднай супольнасці аб недапушчальна-
сці тых ці іншых дзеянняў.

Санкцыі могуць таксама ўплываць і на тыя суб’екты ўнутры краіны, якія яшчэ 
не падпадалі пад іх дзеянне, але ўваходзяць у “групу рызыкі” з-за сувязяў з рэжы-
мам. Такім чынам, санкцыі могуць стаць стымулам для таго, каб пераасэнса ваць 
цяперашнюю формулу функцыянавання такім чынам, каб мінімізаваць супра-
цоўніцтва з рэпрэсіўным рэжымам, бо такое супрацоўніцтва – з-за рызыкі санк-
цыяў і іміджавых выдаткаў – можа стаць для іх нявыгадным з гледзішча бізне-
совых перспектыў.

ЗМЯНЕННЕ СТРУКТУРЫ ГЛАБАЛЬНАЙ ГЕГЕМОНІІ

(HG) Змены ў структуры глабальнай гегемоніі звычайна выклікаюць новую 
хвалю дэмакратызацыі.

Сувязь з добра-ўсталяванай тэорыяй. Фармулюючы заканамернасць HES, 
мы згадвалі выдзеленую Севам Гуніцкім “гарызантальна-эмуляцыйную хвалю” 
дэмакратызацыі. Заканамернасць HG у сваю чаргу грунтуецца на ягонай кан-
цэпцыі “вертыкальнай хвалі”. (Як і гарызантальныя, вертыкальныя хвалі могу-
ць быць эмулятыўнымі і віруснымі, але ў нашым выпадку гэты далейшы падзел 
не дужа істотны.)

Вертыкальная хваля дэмакратызацыі палягае ў тым, што яна адбываецца ў сі-
туацыі сур’ёзных змен у структуры глабальнай гегемоніі. Прыкладамі такіх змен 
з’яўляюцца змены, якія адбыліся пасля дзвюх сусветных войнаў, а таксама пасля 
заканчэння халоднай вайны і аслаблення/распаду Савецкага Саюза. Пасля Пер-
шай сусветнай вайны, у 1919–1922 гадоў, дэмакратызацыя адбылася амаль ва ўсіх 
краінах Еўропы. Пасля Другой сусветнай вайны – у Заходняй Еўропе, Японіі і мно-
гіх краінах Паўднёвай Амерыкі (1945–1950). Пасля заканчэння халоднай вайны – 
у краінах былога камуністычнага блока і Афрыцы на поўдзень ад Сахары (1989–
1994)80.

Дэмакратычныя змены могуць, вядома, адбыцца і ў перыяд, калі структура 
сусветнай гегемоніі стабільная, але тады яны менш відовішчныя і працэс мо-
жа быць парушаны аўтакратычнымі ўладамі, не зацікаўленымі ў распаўсюдзе дэ-
макратыі. Аслабленне або падзенне вялікіх дзяржаў ёсць – як паказвае гісторыя 
мінулага стагоддзя – вельмі моцным фактарам дэмакратызацыі ў свеце, асабліва 
калі гэта аўтакратычныя дзяржавы.

СМЕРЦЬ АЎТАКРАТА

(AUD – autocrat’s death) Смерць аўтакрата больш спрыяе перафарматаванню 
ўлады ўнутры кіроўнай эліты, чым краху ўсёй сістэмы.
80  Gunitsky. Democratic Waves, стар. 683-684.

Сувязь з добра-ўсталяванай тэорыяй. Андрэа Кендал-Тэйлар і Эрыка Франц, 
даследаваўшы 79 выпадкаў смерці аўтакратаў у перыяд з 1946 па 2012 год, вы-
явілі, што ў 92 адсоткаў выпадкаў аўтарытарная сістэма выжыла81. Напрыклад, ні 
смерць Сталіна (1953 год), ні Мао Цзэдуна (1976 год), ні Кім Ір Сена (1994 год) не 
прывялі да краху сістэм, у межах якіх яны ажыццяўлялі аўтарытарнае кіраванне. 

Апошняе дзесяцігоддзе (не ахопленае даследаваннямі вышэйзгаданых паліто-
лагаў) прынесла новыя прыклады выжывання аўтакратыі пасля смерці аўтакрата. 
У 2013 годзе памёр аўтарытарны кіраўнік Венесуэлы Уга Чавес, але створаная ім 
сістэма кіравання захавалася. У 2016 годзе памёр аўтакрат Узбекістана Іслам Ка-
рымаў, але рэжым, зазнаўшы невялікія мадыфікацыі, перажыў смерць аўтакрата.

Выясненне на мікраўзроўні. Калі аўтарытарны лідэр краіны памірае, прапаган-
да рэжыму моцна выкарыстоўвае ўласцівы ўсім культурам імпэратыў шанавання 
памяці памерлых. Улады ладзяць грандыёзныя пахавальныя цырымоніі, абвяш-
чаюць дні жалобы, ствараюць атмасферу жалобы і смутку, і на гэтым фоне апазі-
цыі цяжка ладзіць масавыя акцыі пратэсту. Гэта дазваляе кіроўнай групоўцы вый-
граць час для перазапуску механізмаў улады. У сваю чаргу дэклараванне праця-
гу “курсу вялікага папярэдніка” становіцца фактарам легітымацыі новай улады ў 
рамках старой сістэмы.

2.2.2. Абмежаваная рацыянальнасць і “чорныя лебедзі”

Кожная з выдзеленых вышэй заканамернасцяў можа быць падатнай на тое, што 
Па́ры называе “узбуральнымі фактарамі”. Немагчыма стварыць поўны спіс такіх фак-
тараў, але можна вылучыць два тыпы: абмежаваную рацыянальнасць аўтакрата і 
г.зв. чорныя лебедзі. Другі тып прадставім коратка, а першаму нададзім больш увагі.

Метафара “чорнага лебедзя”, якую папулярызаваў ліванскі філосаф і эканаміст 
Насім Талеб, выражае “невядомыя невядомыя” (unknown unknowns) – сукуп насць 
здарэнняў, якія могуць перашкодзіць планам дзеючага суб’екта, і якія немагчы-
ма прадбачыць на стадыі планавання ні ў плане тыпу, ні верагоднасці з’яўлення82. 
Пакідаючы ўбаку пытанне акрэслення (не)верагоднасці “чорных лебедзяў”, абмя-
жуемся канстатацыяй, што любыя нетыповыя здарэнні (неўраджай, тэрарыстычны 
акт, фінансавы крызіс, эпідэмія, раптоўнае з’яўленне новых актараў на палітычнай 
сцэне і інш.) могуць стаць для аўтакратаў вось такімі “чорнымі лебедзямі”. Нетыпо-
выя абставіны звычайна патрабуюць творчага мыслення, інавацыйных падыходаў 
і дэцэнтралізаванага прыняцця рашэнняў. Тымчасам у кансалідаваных аўтакратыях 
звычайна дзейнічае няпісанае правіла: твая справа не думаць, а рабіць тое, што 
табе загадваюць зверху. Гэты прынцып можа працаваць толькі ў перыяд стабіль-
насці, але ў крызісных і нестандартных сітуацыях ён вельмі ненадзейны.

Больш падрабязна абмяркуем яшчэ адзін тып узбуральных фактараў, а даклад-
ней крыніцу такіх фактараў – абмежаваную рацыянальнасць аўтакрата. У падраз-
дзеле 1.1.1 было згадана, што любое інтэнцыянальнае выясненне – а менавіта яно 
81 A. Kendall-Taylor, E. Frantz. When Dictators Die // Journal of Democracy, Vol. 27, № 4, 2016.
82 Гл. N. N. Taleb. Czarny łabędź. Jak nieprzewidywalne zdarzenia rządzą naszym życiem. Poznań: Zysk i S-ka, 2020, стар. 
16; S. Hajikazemi, A. Ekambarama, B. Andersen, Y. J-T. Zidane. The Black Swan – Knowing the Unknown in Projects // 
Procedia – Social and Behavioral Sciences, Vol. 226, 2016, стар. 185.

ляжыць у аснове выясненняў ў грамадскіх навуках – грунтуецца на прадпасылцы 
аб рацыянальнасці дзеючага суб’екта. Мы таксама сказалі, што на практыцы лю-
дзі дзейнічаюць у стане абмежаванай рацыянальнасці, гэта значыць, выбіраючы 
сродкі для дасягнення сваіх мэтаў, людзі падатлівыя на рознага роду кагнітыўныя 
скажэнні і абумоўныя сітуацыйнымі фактарамі (напрыклад, дэфіцытам часу). Не-
каторыя памылкі ў выбары сродкаў могуць быць бяскрыўднымі і зварачальнымі, 
але некаторыя могуць прывесці да эфекту, адваротнага чаканаму.

Тое, што аўтакраты дзейнічаюць у стане абмежаванай рацыянальнасці, лагіч-
на вынікае з паўсюдна прыманай тэзы, што ў рэальным жыцці ўсе людзі функцы-
януюць у стане абмежаванай рацыянальнасці. Дзякуючы працы амерыканска-
га палітолага Дэніэла Трызмана83 мы можам пазнаёміцца з тыповымі сітуацыямі, 
калі кагнітыўныя і сітуацыйныя абмежаванні аўтакратаў выклікалі супрацьлеглы 
да задуманага эфект, а менавіта страту ўлады, хоць мэтай прадпрынятых дзеян-
няў было захаваць ці ўмацаваць уладу. Тыпалогія Трызмана базуецца на даследа-
ванні 316 выпадкаў страты ўлады аўтакратамі ў перыяд з 1832 па 2015 год. Нека-
торыя з гэтых выпадкаў (23 адсоткаў) аўтар аднёс да выпадкаў “дэмакратызацыі 
па ўласным жаданні”, а некаторыя (3 адсоткаў) – да “незапланаванай, але непаз-
бежнай дэмакратызацыі”. Аднак пераважная большасць (74 адсоткаў), паводле 
Трызмана, гэта “дэмакратызацыі праз памылку”.

Адзначым, што Трызман не аналізуе гэтыя выпадкі праз прызму тэорыі абме-
жаванай рацыянальнасці, а выкарыстоўвае ўзяты са штодзённай камунікацыі тэр-
мін “памылка” (mistake). Аднак гэта не мяняе галоўнай высновы, што боль шасць 
рашэнняў аўтакрата паддадзена рызіцы праліку, і прынамсі некаторыя з гэтых 
пралікаў могуць мець катастрафічныя наступствы для ўлады аўтакрата.

Трызман спачатку адрознівае тры асноўныя сітуацыі, у якіх аўтакраты могуць 
рабіць памылкі:

1. Адносіны з унутрыпалітычнымі аўтсайдэрамі. Гаворка ідзе пра незаўва-
жанне або запозненае заўважанне агмянёў пратэсту, а таксама пра няўдалы вы-
бар спосабаў рэагавання на заўважаныя агмяні пратэсту. Найбольш распаўсюд-
жаныя памылкі ў гэтай катэгорыі: празмерныя або неадпаведныя саступкі; ад-
сутнасць саступак у сітуацыях, калі яны былі б мэтазгоднымі; празмерныя або 
немэтазгодныя рэпрэсіі; адсутнасць рэпрэсій, якія маглі б аслабіць апазіцыю і пе-
рашкодзіць дэмакратычнай мабілізацыі; адчужэнне ключавых для рэжыму груп; 
пралікі пры арганізацыі і правядзенні выбараў або рэферэндумаў.

2. Адносіны з інсайдэрамі сістэмы. Гаворка ідзе пра памылкі ў падборы ка-
драў і няўдалае размеркаванне ўплыву і задач унутры кіроўнай эліты. Да тыпо-
вых памылак у гэтай катэгорыі адносяцца: дэлегаванне ключавых паўнамоцтваў 
таму, хто альбо прыхільна ставіцца да дэмакратызацыі, альбо занадта слабы, каб 
абараняць статус-кво; адчужэнне войска або службаў бяспекі (або іх часткі); ад-
чужэнне цывільных эліт, якія раней былі лаяльнымі.

83  D. Treisman. Democracy by Mistake: How the Errors of Autocrats Trigger Transitions to Freer Government // American 
Political Science Review, Vol. 114, № 3, 2020, https://www.cambridge.org/core/journals/american-political-science-
review/article/democracy-by-mistake-how-the-errors-of-autocrats-trigger-transitions-to-freer-government/7F9054A5F
636EEE21B3BF56EF1BF8930 [10.08.2023].

3. Адносіны з міжнароднымі суб’ектамі. Гэта памылкі ў знешняй палітыцы, 
якія правакуюць вонкавае ўмяшанне або ізаляцыю рэжыму.

Прыгледзьмася тыпалогіі “памылак з дэмакратызацыйным эфектам” і іх часта-
це – гл. графік 1.

Графік 1. Тыпалогія і частата “памылак”, якія прывялі 
да страты аўтарытарнай улады, адсоткаў

Крыніца: Treisman, 2020

Раскрыем цяпер змест таго, што на графіку 1 прадстаўлена з дапамогай ска-
рачэнняў.

“Зашмат саступак”. Гаворка ідзе аб празмерных або неадпаведных саступках, 
якія ўзмацняюць апазіцыю і ствараюць эфект даміно. Прыкладам можа служыць 
палітыка перабудовы Міхаіла Гарбачова ў другой палове васьмідзясятых гадоў. У 
сувязі з назапашваннем праблем як у эканоміцы, так і ў сістэме дзяржаўнага кіра-
вання Гарбачоў распачаў пэўныя рэформы, якія павінны былі абнавіць сістэму і 
зрабіць яе больш жыццяздольнай. Некаторыя элементы гэтай рэформы, такія як 
патрабаванне свабоды слова (галоснасць) і дэмакратыі, выклікалі каскад састу-
пак, якія ў канчатковым выніку прывялі да падзення камуністычнага рэжыму.

“Недастатковыя саступкі”. У дадзеным выпадку гаворка ідзе пра адмову ад 
саступак, якія дазволілі б аўтакрату раскалоць і дэмабілізаваць апазіцыю або зай-
мець новых саюзнікаў. Прыкладам можа служыць пазіцыя прэзідэнта Малі Мусы 
Траорэ ў 1990-1991 гадоў Траорэ, нягледзячы на ўсеагульную незадаволе насць, 
заняў бескампрамісную пазіцыю і адмовіўся праводзіць нават касметычныя рэ-
формы. Гэта ўзмацніла пратэсты і скончылася адхіленнем Траорэ ад улады вай-
скоўцамі.

“Зашмат рэпрэсіяў”. Празмерныя або хібныя рэпрэсіі ў многіх выпадках уз-
мацняюць пратэстны рух, што ў канчатковым выніку аказваецца контрпрадук-
тыўным. Прыкладам можа служыць сітуацыя ў Бангладэш у 1990 годзе. Пад-
час жорсткага падаўлення пратэстаў сілавікі застрэлілі некалькіх студэнтаў і ад-
наго прафесара. Гэта выклікала масавыя дэманстрацыі па ўсёй краіне і прывя-
ло да дэлегітымацыі рэжыму. У выніку прэзідэнт-аўтакрат Хусэйн Эршад падаў 
у адстаўку (крыху пазней быў арыштаваны). Рэпрэсіі супраць пратэстоўцаў ва 
Украіне ў пачатку 2014 года мелі аналагічны эфект: прыняты ў студзені рэпрэ-
сіўны пакет законаў яшчэ больш узмацніў пратэсты, а расстрэл дэманстрантаў 
18–20 лютага паглыбіў раскол ва ўладнай групоўцы, у выніку чаго прэзідэнт Вік-
тар Януковіч збег з краіны, а ўлада перайшла да палітыкаў, якія падтрымлівалі 
Еўрамайдан.

“Замала  рэпрэсіяў”. У іншых выпадках няздольнасць рэжыму выявіць новыя 
агмяні апазіцыі або прадухіліць пратэсты вядзе да яго краху.

“Правальная палітыка”. Гаворка ідзе пра сур’ёзныя памылкі ва ўнутранай 
палітыцы, якія дыскрэдытуюць уладу і адчужаюць ключавыя групы. Часцей за 
ўсё такая сітуацыя ўзнікае пры неэфектыўнай эканамічнай палітыцы і пашырэнні 
карупцыі, асабліва калі на фоне збяднелага народа аўтакрат і яго асяроддзе вы-
стаўляюць напаказ свой раскошны лад жыцця.

“Страта кантролю над выбарамі”. Маюцца на ўвазе памылкі ў арганізацыі і 
планаванні выбараў або плебісцытаў. Як і ў выпадку з рэпрэсіямі, праблема мо-
жа заключацца альбо ў адмове ад маніпулявання (напрыклад, праз залішнюю са-
маўпэўненасць), альбо, наадварот, у занадта відавочнай фальсіфікацыі выбараў. 
Класічным прыкладам электаральнай памылкі з’яўляецца рэферэндум у Чылі ў 
1988 годзе, падчас якога грамадзяне павінны былі выказаць сваю згоду або няз-
году на падаўжэнне прэзідэнцкіх паўнамоцтваў аўтакрата Аўгуста Піначэта. Упэў-
нены ў сваёй перамозе прэзідэнт вырашыў не ўмешвацца ў працэс рэферэндуму. 
У выніку Піначэт прайграў (56 адсоткаў прагаласавалі супраць падаўжэння тэрміну 
яго паўнамоцтваў). З іншага боку, выбарчыя маніпуляцыі і фальсіфікацыі, калі іх 
маштаб занадта вялікі, таксама рызыкоўныя. Напрыклад, у 1986 годзе філіпінскі 
аўтакрат Фердынанд Маркас актыўна выкарыстоўваў куплю галасоў, запалохван-
не, пазбаўленне выбарчых правоў і адкрытае махлярства, каб забяспечыць пера-
могу. Гэта выклікала беспрэцэдэнтныя масавыя пратэсты, раскол сярод эліт і ад-
хіленне аўтакрата ад улады.

“Пакрыўджаныя эліты”. Гаворка ідзе пра адчужэнне раней лаяльных цывільных 
элітаў або дапусканне/правакаванне непаразуменняў паміж інсайдэрамі рэжыму. 
Гістарычным прыкладам можа служыць канфлікт паміж аргентынскім аўтакратам 
Хуанам Перонам (кіраваў з 1946 па 1955 год) і каталіцкім епіскапатам, які раней 
быў лаяльным да рэжыму.

“Пакрыўджаныя сілавікі”. Гаворка ідзе пра такія праблемы, як невыплочванне 
зарплат для салдатаў; настойванне на прымяненні сілы, калі вайскоўцы аддаюць 
перавагу больш прымірэнчаму падыходу; прызначэнне на кіруючыя пасады ў ар-

міі ці службах бяспекі карупцыянераў і/або таксічных людзей, адсутнасць пасля-
доўнасці ў павышэнні афіцэраў і г.д.84 

“Няўдалая намінацыя”. Прычынай падзення аўтакратыі можа быць тое, што 
аўтакрат давярае ключавыя пасады ў дзяржаве асобе, якая насамрэч сімпатызуе 
прыхільнікам дэмакратычных пераўтварэнняў, або занадта слабай, каб пераш-
кодзіць тэндэнцыям дэмакратызацыі.

“Міжнародны канфлікт”. Сур’ёзныя замежнапалітычныя памылкі, якія дыскрэ-
дытуюць рэжым або прыводзяць да міжнароднай ізаляцыі, могуць мець кепскія 
наступствы для рэжыму. Прыкладам можа служыць Фалклендская вайна, распа-
чатая аргентынскім аўтакратам Леапольда Гальцьеры ў 1982 годзе. Паражэнне ў 
гэтай вайне сур’ёзна падарвала рэпутацыю Гальцьеры ў грамадстве і эліце, аса-
бліва ваеннай, і ў выніку ён страціў уладу.

84 Гл. Інтэрнэт-дадатак да Democracy by mistake: https://dataverse.harvard.edu/dataset.xhtml?persistentId=doi:10.7910/
DVN/PYRVKV [10.08.2023].

Раздзел трэці. Гістарычны фон і палітычная 
спецыфіка параўноўваных краін

Мэта гэтага раздзела – прадставіць гісторыю незалежнасці Туніса, Паўднёвай 
Карэі, Сінгапура і Беларусі, паказаць спецыфіку палітычнай сістэмы на розных эта-
пах гэтай гісторыі і раскрыць яе культурныя і дэмаграфічныя абумоўленні. У пада-
гульняльнай частцы будуць прадстаўлены дыяграмы, якія будуць адлюстроўваць 
сем груп ацэнкавых дадзеных:

a)	 Сярэдняе значэнне паказнікаў пяці кампанентаў палітычнай сістэмы: выбар-
чага, партыцыпацыйнага, роўнаснага, ліберальнага і абмеркавальнага.

b)	 Індэкс персаналізацыі дзяржаўнай улады (прэзідэнцыялізм).
c)	 Індэксы кожнага з пяці вышэйзгаданых кампанентаў цікавячых нас палітыч-

ных сістэмаў.

3.1. Туніс
3.1.1. Эпоха Бургібы

Гісторыя незалежнага Туніса пачалася 20 сакавіка 1956 года, калі было створа-
на Каралеўства Туніс – канстытуцыйная манархія на чале з прадстаўніком роду 
Хусайнідаў Мухамедам VIII. Менш чым праз паўтара года манархія была зрыну-
тая і заменена Туніскай Рэспублікай на чале з лідэрам руху за незалежнасць Ха-
бібам Бургіба. Яго партыя Neo-Dustur, якая ў 1964 годзе была перайменаваная ў 
Сацыялістычную дустураўскую партыю (PSD – Parti socialiste destourien), стала аб-
салютным манапалістам на палітычнай сцэне краіны. У 1964–1980 гадах PSD бы-
ла адзінай легальнай партыяй у краіне і мела 100 адсоткаў месцаў у парламенце. 
У сваю чаргу, у васьмідзясятых гадах партыя ўдзельнічала ў выбарах у якасці пар-
тнёра па кааліцыі прафсаюза “Усеагульная канфедэрацыя працы Туніса” (UGTT – 
Union Générale Tunisienne du Travail ) і разам з партнёрам па кааліцыі надалей ме-
ла 100 адсоткаў дэпутацкіх месцаў.

У адрозненне ад Егіпта, дзе дзяржаўнасць заснавана на нацыянальнай ідэн-
тычнасці85 або Лівіі, якая адносіцца да транснацыянальнай моўнай ідэнтычнасці 
(панарабізм)86, транснацыянальная рэлігійная ідэнтычнасць (ісламізм) адыгры-
вае важную ролю ў туніскім грамадстве 87. Гэтая ідэнтычнасць і рэлігійны фактар 
аказалі моцны ўплыў на развіццё палітычнай сістэмы, якая мусіла пастаянна ўлі-
чваць, з аднаго боку, рэлігійную адчувальнасць большасці грамадства, а з друго-
га боку, неабходнасць стрымлівання ісламісцкага фундаменталізму.

З першых гадоў здабыцця незалежнасці Бургіба імкнуўся ліквідаваць практы-
кі, заснаваныя на роднасных або племянных сувязях. У прыватнасці, ён распачаў 
зняцце правадыроў плямёнаў, “кульмінацыяй якой стала афіцыйная замена паса-
85 M. Moaddel. National Identity Versus National Pride in the Modalities of Liberal Territorial Nationalism and Islamic 
Nationalism in Muslim-Majority Countries // In: Values, Political Action, and Change in the Middle East and the Arab 
Spring / Ed. M. Moaddel, M. J. Gelfand. Oxford: Oxford University Press, 2017, стар. 67.
86 Тамсама.
87 Тамсама.

ды шэйха на пасаду амды (мэра) у 1979 годзе”88. Штогод урад Бургібы інвеставаў 
у адукацыю амаль 25 адсоткаў дзяржаўнага бюджэту. Гэта хутка дало адчуваль-
ныя вынікі: доля дзяцей, якія наведвалі пачатковую школу, вырасла з 25 адсоткаў 
у 1956 годзе да прыкладна 70  адсоткаў праз дзесяць гадоў89.

Пасля кароткага “сацыялістычнага” перыяду, у другой палове шасцідзясятых га-
доў Бургіба пераарыентаваў Туніс на рынкавую эканоміку90. Акрамя таго, адкрыц-
цё нафты ў сямідзясятых гадах паскорыла рост ВУП; у канцы дзесяцігоддзя сярэд-
негадавыя тэмпы дасягалі 20 адсоткаў. З тых часоў міжнародная супольнасць раз-
глядала краіну як свежа індустрыялізаваную і здольную выкарыстоўваць свае па-
раўнальныя перавагі, такія як блізкасць да Еўропы, дыверсіфікаваную перапра-
цоўчую прамысловасць, танную, але пры гэтым кваліфікаваную працоўную сілу і 
прыродную прыгажосць краіны (прывабнасць для турыстаў)91.

У пяцідзясятых і шасцідзясятых гадах інтэграцыя Туніса ў сусветны рынак скла-
далася ў асноўным з экспарту такой сыравіны, як фасфаты, і, у меншай ступені, сы-
рой нафты і прыроднага газу92. З 1980 года паляпшэнне эканамічнага балансу Туні-
са было цесна звязана з узмацненнем супрацоўніцтва са знешнімі суб’ектамі, аса-
бліва з Еўрапейскім Саюзам. У 1995 годзе Туніс стаў першай краінай на поўдзень 
ад Міжземнага мора, якая падпісала пагадненне аб свабодным гандлі з ЕС93. Гэта 
пагадненне, якое ўступіла ў сілу ў 1998 годзе, прадугледжвала паступовую адме-
ну ўсіх бар’ераў узаемнага гандлю прамысловымі таварамі да 2008 года94 З 1995 
года Туніс з’яўляецца таксама чальцам Сусветнай гандлёвай арганізацыі.

На працягу многіх гадоў Туніс атрымліваў дапамогу ад шматбаковых донараў, 
такіх як Міжземнаморская ініцыятыва ЕС95. Акрамя таго, эканоміка Туніса харак-
тарызавалася арыентаванай на глабальны рынак дыверсіфікацыяй асартыменту 
прапанаваных тавараў і паслуг, асабліва ў апрацоўчай прамысловасці, уключаю-
чы тэкстыльную, гарбарную і электронную прамысловасць96. “Туніс зарэкаменда-
ваў сябе як надзейны і гатовы да супрацоўніцтва партнёр у рэгіянальных (напры-
клад, Саюз арабскага Магрыба) і міжнародных арганізацыях (напрыклад, МВФ), 
у адрозненне ад іншых краін рэгіёну”97.

Аднак, як адзначае эксперт па Блізкім Усходзе Марк Тэслер, пабочным эфектам 
гэтага поспеху стаў рост карупцыі ва ўрадзе, пагаршэнне ўзроўню жыцця ніжэй-
шых класаў і пашырэнне прорвы паміж багатымі і беднымі. Каэфіцыент няроўна-
сці ў даходах павялічыўся з 1:36 у канцы шасцідзясятых да 1:45 у пачатку васьмі-
88 M. M. Charrad, N. E. Reith. Local Solidarities: How the Arab Spring Protests Started // Sociological Forum, Vol. 34, 
№ S1, 2019, стар. 1180.
89 M. Tessler. Tunisia’s New Beginning // Current History, Vol. 89, № 546, 1990, стар. 169.
90 BTI, Tunisia Country Report 2006, стар. 3, https://bti-project.org/fileadmin/api/content/en/downloads/reports/
country_report_2006_TUN.pdf [29.082023].
91 Тамсама.
92 BTI. Tunisia Country Report 2003, стар. 2, https://bti-project.org/fileadmin/api/content/en/downloads/reports/
country_report_2003_TUN.pdf [16/08/2023]. 
93 France24. The Reign of Zine El Abidine Ben Ali, 28/04/2008, https://www.france24.com/en/20080428-reign-zine-el-
abidine-ben-ali-tunisia [16.08.2023].
94 Tunisia Country Report 2003, стар. 14.
95 Тамсама.
96 Тамсама, стар. 3.
97 Тамсама, стар. 15.

дзясятых, пры гэтым 20 адсоткаў найбагацейшага насельніцтва спажывалі 50  ад-
соткаў нацыянальнага багацця, а 20 адсоткаў найбяднейшага – толькі 5  адсот-
каў98. Пасляваенны рэпрадуктыўны бум, у сваю чаргу, стварыў яшчэ адну прабле-
му: больш за 60 адсоткаў насельніцтва было ва ўзросце да 25 гадоў, і таму попыт 
на працоўную сілу значна перавышаў магчымасці рынку працы99.

Пасля пратэстаў васьмідзясятых гадоў100 Бургіба абвясціў ідэю “неатрадыцыя-
налізацыі”. “Гэтая палітыка мела на мэце даць большую аўтаномію мясцовым су-
польнасцям і правінцыям, якія раней занядбоўваліся, чаму павінна была служыць 
рэформа мясцовай адміністрацыі, накіраваная на аднаўленне ўлады племянных 
шэйхаў”101. Аднак у рэчаіснасці гэта быў элемент пашырэння сістэмы кліентэліз-
му зверху ўніз: “гэтая палітыка замест таго, каб прыцягваць прадстаўнікоў, абра-
ных самімі мясцовымі супольнасцямі, фаварызавала лаяльных рэжыму сельскіх 
старэйшын”102.

3.1.2. Эпоха Бен Алі

7 лістапада 1987 года прэм’ер-міністр урада Туніса Зін эль-Абідзін Бен Алі бяс-
кроўна адхіліў ад улады хворага 84-гадовага прэзідэнта і заняў яго месца. Першыя 
гады прэзідэнцтва Бен Алі характарызаваліся палітычнай “адлігай”, якая нават бы-
ла ўспрынята некаторымі назіральнікамі як прадвеснік дэмакратызацыі. У 1990 
годзе цытаваны вышэй Марк Тэслер назваў адзін са сваіх артыкулаў Новы пача-
так для Туніса, дзе выказаў асцярожнае перакананне, што пад кіраўніцтвам но-
вага прэзідэнта адбываецца паступовая дэмакратызацыя грамадскага і палітычна-
га жыцця103. Акрамя легалізацыі некалькіх апазіцыйных партый і абвяшчэння пла-
на шырокага нацыянальнага дыялогу, Бен Алі таксама змяніў назву кіроўнай пар-
тыі на Канстытуцыйны дэмакратычны сход (RCD – Rassemblement Constitutionnel 
Démocratique), што павінна было яшчэ больш падкрэсліць разрыў з аўтарытар-
ным мінулым туніскай дзяржавы104.

У 1987–1991 гадах адбылася шырокая лібералізацыя знешняга гандлю, прываты-
зацыя дзяржаўных прадпрыемстваў, дэвальвацыя нацыянальнай валюты, ашчад-
ная бюджэтная палітыка і паляпшэнне інвестыцыйных умоў з мэтай павелічэння 
прамысловага экспарту105. Гэтыя рэформы ажывілі эканоміку і ўмацавалі механіз-
мы свабоднага рынку. Эксперты ВТІ ў 2003 годзе канстатавалі: “Асноўныя прын-
цыпы рынкавай канкурэнцыі захоўваюцца ўзорна. (…) Кошты на 90 адсоткаў сва-
бодныя; інвестыцыйны клімат – пазітыўны106.

У 1992 годзе кіраванне Бен Алі стала больш аўтарытарным, што не выклікала 
асаблівага пярэчання з боку заходніх краін, асабліва з боку Францыі – былога ка-

98 Tessler. Tunisia’s New Beginning, стар. 170.
99 Тамсама.
100 Падрабязней пра гэтыя пратэсты гл. падраздзел 5.2.
101 Charrad, Reith. Local Solidarities, стар. 1183.
102 Тамсама, стар. 1183-1184.
103 Tessler. Tunisia’s New Beginning, стар. 169.
104 Гл. BTI. Tunisia Country Report 2006, стар. 2.
105 Тамсама, стар. 3.
106 BTI. Tunisia Country Report 2003, стар. 6.

ланізатара і галоўнага эканамічнага ды культурнага партнёра. Як сцвярджаецца ў 
адной з публікацыяў France24, “краіне [тады] быў патрэбны быў моцны лідэр для 
барацьбы з фундаменталісцкай пагрозай”107.

Такім чынам, пасля кароткай “адлігі” Бен Алі аднавіў мадэль аўтарытарнага 
кіравання свайго папярэдніка. Парламент па-ранейшаму меў вельмі абмежава-
ныя паўнамоцтвы ў плане кантролю над выканаўчай уладай; зрэшты пераважную 
большасць складалі чальцы RCD: па законе 80 адсоткаў месцаў у 189-мясцовым 
парламенце было забраніравана для кіроўнай партыі. Такім чынам, апазіцыйныя 
партыі не мелі нават тэарэтычнай магчымасці атрымаць больш за 20 адсоткаў мес-
цаў108. Апроч таго, прэзідэнт меў права выдаваць дэкрэты па большасці пытанняў.

Тым не менш, RCD больш не была абсалютным манапалістам палітычнага жыц-
ця. У 1994 годзе на ўсеагульных выбарах апазіцыя атрымала 19 месцаў у парла-
менце, а на наступных – 34 месцы. На выбарах у мясцовыя органы ўлады 2000 го-
да кіроўная партыя атрымала абсалютную ўладу ў 195 з 257 муніцыпалітэтаў, але 
ў астатніх 62 муніцыпалітэтах ёй прыйшлося ўтварыць кааліцыю з іншымі палітыч-
нымі сіламі109.

Аднак невялікае аслабленне манаполіі кіроўнай партыі кампенсавалася ўзма-
цненнем ролі прэзідэнта ў кіраванні краінай. Дэ-факта гэта адбылося ўжо ў пер-
шыя гады кіравання Бен Алі, але праз паўтара дзясятка гадоў было замацавана 
юрыдычна. У 2002 годзе ў Канстытуцыю і выбарчае заканадаўства была ўнесена 
папраўка, якая дазволіла прэзідэнту балатавацца на чацвёрты тэрмін (перадусім з 
думкай аб прэзідэнцкіх выбарах у 2004 годзе). Папраўкі да Канстытуцыі 2002 года 
прадугледжвалі таксама стварэнне другой палаты парламента з шырокімі паўна-
моцтвамі. Дзве траціны дэлегатаў у гэтую палату павінны былі абірацца шляхам 
выбараў, а адна траціна – прызначацца прэзідэнтам110.

Прэзідэнт таксама меў шырокія паўнамоцтвы па прызначэнні суддзяў, а сама 
судовая ўлада мела абмежаваныя паўнамоцтвы. Напрыклад, Канстытуцыйны Суд 
не мог самастойна выносіць рашэнне аб адпаведнасці Канстытуцыі якіх-небудзь 
законаў або дэкрэтаў111. У палітычных справах суддзі заўсёды знаходзіліся пад мо-
цным ціскам з боку прэзідэнта або яго атачэння. Тым не менш, з пункту гледжан-
ня эканомікі і абароны асабістай уласнасці, сістэма правасуддзя Туніса, асабліва 
ў часы Бен Алі, ацэньвалася даволі высока ў міжнародных рэйтынгах112.

3.1.3. Постаўтарытарная эпоха

У канцы 2010 года ўспыхнулі масавыя пратэсты, якія прымусілі Бен Алі пакі нуць 
краіну і прывялі да страты ім улады. Адносна хутка былі запушчаны дэмакратыч-
ныя інстытуты (свабодныя выбары, новая канстытуцыя, якая ўстанаўлівае падзел 
107 France24. Ben Ali: President for Life?, 02/08/2008, https://www.france24.com/en/20080802-ben-ali-president-life-
tunisia-politics  [16.08.2023].
108 France24. President Ben Ali to Seek Fifth Term, 30/07/2008, https://www.france24.com/en/20080730-president-ben-
ali-seek-fifth-term [16.08.2023].
109 BTI. Tunisia Country Report 2003, стар. 9.
110  Тамсама.
111 Тамсама.
112 BTI. Tunisia Country Report BTI 2003.

уладаў, палітычны плюралізм, свабодныя СМІ і інш.). Індэкс дэмакратыі EIU з 2014 
па 2020 гады ўключаў Туніс у групу краін з “заганнай дэмакратыяй”, а якасць дэ-
макратыі ў гэты перыяд ацэньвалася прыкладна на тым жа ўзроўні, што і ў Харва-
тыі, Сербіі або Чарнагорыі113.

У новай постаўтарытарнай рэальнасці ўмерана ісламісцкая Партыя Адраджэння 
(Энахда) выйшла на першы план у палітычным жыцці краіны: на свабодных усе-
агульных выбарах 2011 года яна атрымала падтрымку 37 адсоткаў выбарцаў – у 
чатыры разы больш, чым другая партыя з найбольшай падтрымкай на выбарах 
Кангрэс за рэспубліку, які набраў 8,7 адсоткаў галасоў. На наступных выбарах по-
спех Энахды быў значна сціплейшым (27,8 адсоткаў у 2014 годзе і 19,6 адсоткаў у 
2019-м), але ва ўмовах высокай палітычнай фрагментацыі партыя амаль усё дзе-
сяцігоддзе была адной з самых выразных і ўплывовых палітычных сіл.

Неўзабаве пасля звяржэння аўтакратыі ў Тунісе пачало распаўсюджвацца рас-
чараванне эканамічнай сітуацыяй і рост антаганізму паміж ісламізмам і секуляры-
змам. Для некаторых груп, як адзначае Тэслер, “прасоўванне рэлігійных каштоў-
насцяў стала больш важным, чым вырашэнне эканамічных праблем, (...) а іслам-
скі экстрэмізм, нават калі не падтрымліваўся адкрыта, па меншай меры маўкліва 
талераваўся дзяржаўнымі ўладамі”114.

У ліпені 2021 года, на фоне нарастаючага грамадска-палітычнага крызісу прэ-
зідэнт Каіс Саід пайшоў на спрэчны з пункту гледжання вяршэнства права ўчынак: 
адправіў у адстаўку прэм’ер-міністра і прыпыніў дзейнасць парламента, сканцэн-
траваўшы ўсю ўладу ў сваіх руках. Праз год адбыўся канстытуцыйны рэферэн-
дум, падчас якога была прынята Канстытуцыя, якая ўстанаўлівала суперпрэзідэнц-
кую сістэму кіравання115. На парламенцкіх выбарах 2022-2023 гадоў116, у якіх узялі 
ўдзел толькі 12 адсоткаў выбарцаў, амаль палову месцаў (80 з 161) у парламенце 
атрымала новаствораная прапрэзідэнцкая партыя “Рух 25 ліпеня”. 

Прэзідэнцкія выбары 2024 года прайшлі ва ўмовах выключэння апанентаў і аб-
межаванняў для СМІ. Каіс Саід атрымаў 90,7 адсоткаў галасоў пры яўцы, што не 
дасягнула і 30 адсоткаў. Палітычныя рэпрэсіі ўзмацніліся: пераследу падвяргаліся 
журналісты, юрысты і грамадскія актывісты117. Дэкрэт-закон 2022-54 стаў інстру-
ментам барацьбы з іншадумствам118. Падрабязней працэс аўтарытарызацыі аб-
мяркоўваецца ў падраздзеле 6.1.7. 

113 Гл. EIU. Democracy Index 2021. The China Challenge, February 2022, https://www.eiu.com/n/campaigns/
democracy-index-2021/?utm_source=economist&utm_medium=daily_chart&utm_campaign=democracy-index-2021 
[11.08.2023].
114 Гл. M. Tessler. Change and Continuity in Arab Attitudes towards Political Islam: The Impact of Political Transitions in 
Tunisia and Egypt from 2011 to 2013 // In: Values, Political Action, and Change in the Middle East and the Arab Spring / 
Ed. M. Moaddel, M. J. Gelfand. Oxford: Oxford University Press, 2017, стар. 257.
115 Гл. Freedom House. Tunisia: Freedom in the World 2025 Country Report. https://freedomhouse.org/country/tunisia/
freedom-world/2025 [28.05.2025].
116 Першы тур прайшоў 17 снежня 2022 года, другі – 29 студзеня 2023 года.
117 Freedom House. Tunisia: Freedom in the World 2025 Country Report.
118 H. Nafti. The Regime of Kais Saied: Populist Authoritarianism by Default // Noria Research Paper (MENA Politics), 5.01.2024, 
https://noria-research.com/mena/the-regime-of-kais-saied-populist-authoritarianism-by-default/ [28.05.2025].

3.1.4. Падагульненне

Гісторыю палітычнай сістэмы ў гісторыі незалежнага Туніса можна прадста віць 
так:

1) Перыяд аўтарытарызму (1957–2010).
a. Эпоха Бургібы (1957–1987).
b. Эпоха Бен Алі (1987–2010).

2) Постаўтарытарны перыяд (2011– цяпер).
a. Падперыяд гібрыднай сістэмы з дэмакратызацыйнымі тэндэнцыямі 

(2011–2014).
b. Падперыяд (заганнай) дэмакратыі (2014–2020).
c. Падперыяд гібрыднай сістэмы з аўтарытарнымі тэндэнцыямі (2021– 

цяпер).

Варта тут таксама дадаць, што ў эпоху Бургібы партыя ўлады (PSD) была больш 
важнай, чым у часы Бен Алі, а ўзровень персаналізацыі дзяржаўнай улады V-Dem 
ацэньвае ў 0,53-0,54 па шкале ад “0” да “1”. Аўтарытарызм Бен Алі быў значна 
больш персаналізаваным, а роля кіроўнай партыі зменшылася. Сярэдні індэкс дэ-
макратыі, індэкс персаналізацыі ўлады і індэкс пяці палітычных кампанентаў за 
ўвесь перыяд незалежнасці ў гісторыі Туніса прадстаўлены на графіках 2 і 3.

Графік 2. Паказнік дэмакратыі і персаналізацыі дзяржаўнай улады 
ў Тунісе (шкала ад “0” да “1”)

Крыніца: V-Dem

Графік 3. Паказнікі паасобных складнікаў палітычнай сістэмы 
Туніса (шкала ад “0” да “1”)

Крыніца: V-Dem

3.2. Паўднёвая Карэя
Пасля Другой сусветнай вайны Карэя, як былая японская калонія, была падзе-

лена на дзве сферы ўплыву – зону ЗША і зону СССР. 15 жніўня 1948 года на кантра-
ляванай амерыканцамі частцы краіны была абвешчана Рэспубліка Карэя, больш 
вядомая як “Паўднёвая Карэя”. Праз тры тыдні Карэйская Народна-Дэмакратыч-
ная Рэспубліка (“Паўночная Карэя”) аб’яўлена ў зоне, кантраляванай СССР.

Стварэнне дзвюх Карэй з рознымі ідэалогіямі, эканамічнымі мадэлямі і геапалітыч-
най арыентацыяй аказала моцны ўплыў на гісторыю абедзвюх краін. Усе гэтыя роз-
нагалоссі ўскладняліся праблемай аб’яднання Карэі, якую кожны з двух антагані-
стычных урадаў разумеў як усталяванне сваёй улады над іншай часткай краіны, што, 
у сваю чаргу, выклікала ўзаемны недавер і падазронасць. Вайна паміж Паўночнай 
Карэяй і Паўднёвай Карэяй з 1950 па 1953 год яшчэ больш узмацніла гэты недавер.

3.2.1. Ад неліберальнай дэмакратыі праз аўтарытарызм 
да ліберальнай дэмакратыі

Джон Нільсан Райт, эксперт даследчага цэнтра “Фонд Карэі”, вылучае пяць эта-
паў у пасляваеннай гісторыі Паўднёвай Карэі:

1) этап неліберальнай дэмакратыі (1945–1960);
2) дэкада дэмакратычнага аўтарытарызму (1961–1972);
3) этап суцэльнага аўтарытарызму119 (1972–1987);
4) этап дэмакратычнага патэрналізму (1987–2001);
5) этап удзельнай дэмакратыі (2002– цяпер)120.

119 У арыгінале “authoritarian exceptionism”, літаральна: аўтарытарная выключнасць.
120 J. Nilsson-Wright. Contested Politics in South Korea. Democratic Evolution, National Identity and Political Partisanship // 
Chatham House Research Paper (Asia-Pacific Programme), July 2022, стар. 5, https://www.chathamhouse.org/2022/07/
contested-politics-south-korea /2-south-koreas-democratic-evolution [10.05.2023].



54

Аўтарытарызм пад пагрозай • Беларуская палітычная сістэма ў параўнальнай перспектыве

Перыяд неліберальнай дэмакратыі. Першы этап характарызаваўся стварэн-
нем найважнейшых дэмакратычных інстытутаў: канстытуцыі, парламента, выбар-
чых працэдур, фармальнага падзелу ўлад. Аднак магчымасці палітычнага ўдзелу, 
а таксама свабода слова і сходаў былі моцна абмежаваныя.

У красавіку 1960 года ў краіне адбыліся масавыя дэманстрацыі з-за фальсіфіка-
цыі на прэзідэнцкіх выбарах. Нягледзячы на тое, што ўладам удалося здушыць 
пратэсты з дапамогай войска, прэзідэнт Сынма́н Лі падаў у адстаўку і ўцёк з краі-
ны. На працягу 1960 года ўсталявалася Другая рэспубліка з парламенцкай сістэ-
май. Адбылася палітычная адліга: множыліся прафесійныя саюзы, дэманстрацыі 
адбываліся амаль кожны тыдзень, у публічнай прасторы з’яўляліся левыя лозун-
гі, якія выклікалі рэзкі супраціў падчас урада Сынма́на Лі.

Дзесяцігоддзе дэмакратычнага аўтарытарызму. Пасля бурнага года дэ-
манстрацый і пратэстаў у траўні 1961 года генерал Пак Чон Хі здзейсніў дзяржаў-
ны пераварот. Праз паўтара года прэзідэнцкая сістэма была адноўлена, і ў 1963 
годзе Пак перамог на прэзідэнцкіх выбарах, праўда, з мінімальнай перавагай. У 
выніку паўстала “Трэцяя рэспубліка”, якая характарызавалася эканамічнымі рэ-
формамі, больш цесным супрацоўніцтвам з ЗША і аўтарытарным стылем кіраван-
ня, захоўваючы пры гэтым элементы дэмакратыі (напрыклад, выбарчыя працэду-
ры ў цэлым выконваліся).

Стадыя суцэльнага аўтарытарызму. У пачатку 1970-х гадоў напружанасць 
паміж прэзідэнтам Паўднёвай Карэі Пак Чон Хі і апазіцыяй, што набірала моц, 
істотна ўзрасла. Каб умацаваць сваю ўладу, у канцы 1971 года Пак увёў надзвы-
чайнае становішча, а восенню наступнага – ваеннае. Кульмінацыяй гэтых падзей 
стала прыняцце так званай Канстытуцыі Юсін (“Канстытуцыі адраджэння”), якая 
ўсталявала ў краіне рэжым суперпрэзідэнцкай рэспублікі і скасавала прамыя вы-
бары кіраўніка дзяржавы. 

З 1972 па 1987 год прэзідэнтаў Паўднёвай Карэі абіралі не прамым галасаван-
нем грамадзян, а ўскосна – праз калегію выбаршчыкаў, вядомую як Усенародная 
канферэнцыя па аб’яднанні (УКА). Дэлегатаў УКА (каля 2359 у 1972 годзе) фар-
мальна выбіралі грамадзяне, але ўсе кандыдаты праходзілі жорсткую праверку 
і павінны былі быць “палітычна бесстароннімі”, што на практыцы азначала іх ла-
яльнасць да ўрада. Па сутнасці, УКА была марыянеткавым органам. На выбарах 
1972 года Пак Чон Хі, будучы адзіным кандыдатам, атрымаў 2357 з 2359 галасоў. 

Прэзідэнт таксама атрымаў права прызначаць адну траціну чальцоў парламента, 
а абмежаванне колькасці прэзідэнцкіх тэрмінаў было скасавана. Акрамя таго, ён 
займеў права прыпыняць дзеянне канстытуцыі, выдаваць дэкрэты у надзвычай-
ных сітуацыях, прызначаць усіх суддзяў і распускаць Народны сход (парламент).

У кастрычніку 1979 года Пак Чон Хі быў забіты адным з яго бліжэйшых паплеч-
нікаў, але сістэма Ю-сін захавалася, зазнаўшы толькі нязначныя мадыфікацыі. У 
1980–1987 гадах аўтарытарную ўладу ў краіне ажыццяўляў генерал Чон Ду Хван, 
які не менш жорстка падаўляў сваіх апанентаў, чым яго папярэднік.

Этап дэмакратычнага патэрналізму. Пад уплывам як унутраных фактараў 
(узрастанне антырэжымных настрояў у грамадстве), так і знешніх (маючыя адбыц-

ца Алімпійскія гульні ў Сеу́ле, заканчэнне халоднай вайны) у 1987 годзе рэжым 
вырашыў пайсці на сур’ёзныя саступкі апазіцыі. Былі адноўлены прамыя выба-
ры прэзідэнта і абмежаваны яго паўнамоцтвы, абвешчана амністыя палітвязням 
і перагледжана выбарчае заканадаўства для рэальнай палітычнай канкурэнцыі.

Нягледзячы на далёка пасунутую лібералізацыю палітычнага жыцця, на прэ-
зідэнцкіх выбарах, якія адбыліся ў снежні 1987 года па новых правілах, перамог 
прадстаўнік ancien régime Ро Дэ У. Аднак замест таго, каб спрабаваць аднавіць 
аўтарытарную ўладу, Ро працягнуў працэс палітычнай лібералізацыі, распачаты ў 
1987 годзе. Абранне ветэранаў антыюсін

аўскай апазіцыі на двух чарговых прэзідэнцкіх выбарах запар – Кім Ён Сама ў 
1993 годзе і Кім Дэ Чжуна ў 1998 годзе – замацавала працэс палітычнай транс-
фармацыі і разрыву з эпохай аўтакратыі. Тым не менш, як адзначае Нільсан-Райт, 
“палітычная культура Паўднёвай Карэі па-ранейшаму заставалася элітарнай і іе-
рархічнай”, з абмежаванымі магчымасцямі палітычнага прасоўвання для людзей 
па-за блізкім колам лідэраў асобных палітычных груп121.

Этап дэмакратыі ўдзелу. Адной з праграмных мэтаў Но Му Хёна, абранага 
прэзідэнтам у канцы 2002 года, было ўмацаванне грамадзянскай супольнасці і 
стварэнне “ўдзельнага ўрада”. Нягледзячы на тое, што прэзідэнцтва Но было су-
праваджалася шматлікімі кантраверсіямі, яго намаганні па ўмацаванні дэмакра-
тычнага духу былі значнымі. На працягу першага дзесяцігоддзя гэтага стагоддзя 
ў Паўднёвай Карэі назіралася ўмацаванне дэмакратычных інстытутаў, павышэн-
не празрыстасці грамадскага жыцця і аслабленне рэгіяналізму122.

Паўднёвая Карэя займела славу аднаго з “азіяцкіх тыграў” дзякуючы каласаль-
ным эканамічным поспехам. Эканоміка Паўднёвай Карэі дынамічна развівалася 
як у часы аўтарытарызму, так і ў часы дэмакратыі. Падчас кіравання аўтакратаў 
Пака і Чона ВУП краіны рос у сярэднім на дзевяць адсоткаў у год: з 2,4 млрд до-
лараў ЗША у 1961 годзе да 148 млрд долараў  у 1987 годзе123 Сярэднегадавы рост 
ВУП у перыяд з 1988 па 2021 год складаў крыху больш за пяць адсоткаў124.

3.2.2. Падагульненне

Гісторыю Рэспублікі Карэя можна падзяліць на два перыяды: аўтарытарны 
(1948–1987) і дэмакратычны (1992– сёння).

Перыяд аўтарытарызму ў Паўднёвай Карэі характарызаваўся высокай ступен-
ню персаналізацыі дзяржаўнай улады, асабліва на этапе “суцэльнага аўтарыта-
рызму” (1972–1987). Перыяд паміж 1987 і 1992 гадамі можна рэтраспектыўна 
абазначыць як пераходны, хаця найбольш важныя працэсы дэмакратызацыі ад-
быліся ўжо ў канцы васьмідзясятых. З моманту запуску Індэкса дэмакратыі EIU ў 
2006 годзе статус Паўднёвай Карэі вагаўся на мяжы “поўнай” і “заганнай” дэма-
кратыі, што збольшага перагукаецца з ацэнкамі V-Dem (гл. графік 4). Тое, што ця-

121 Тамсама, стар. 13.
122 Гл. тамсама, стар. 14.
123 Гл. World Bank, via MacroTrends. GDP in South Korea, 1960-2023, https://www.macrotrends.net/countries/KOR/
south-korea/gdp-gross-domestic-product [16.08.2023]. Гл. таксама Park. Authoritarian Rule in South Korea, стар. 745.
124 Гл. World Bank. GDP in South Korea, 1960-2023.

гам больш чым за трыццаць гадоў не было “аўтарытарнага рэцыдыву”, дазваляе 
казаць, што краіна дасягнула ўзроўню кансалідаванай дэмакратыі125.

Графік 4. Індэкс дэмакратыі і персаналізацыі дзяржаўнай улады 
ў Паўднёвай Карэі (шкала ад “0” да “1”)

Крыніца: V-Dem

Графік 5. Паказнік паасобных складнікаў палітычнай сістэмы 
Паўднёвай Карэі (шкала ад “0” да “1”)

Крыніца: V-Dem

3.3. Сінгапур
3.3.1. Бурны пачатак і спакойнае развіццё

Сінгапур стаў цалкам незалежнай краінай 9 жніўня 1965 года. Да гэтага ён быў 
брытанскай калоніяй амаль паўтара стагоддзя (1819–1962), за выключэннем чаты-
125 Гл. L. Diamond. China and East Asian Democracy: The Coming Wave // Journal of Democracy, vol. 23, no. 1, 2012, стар. 6.

рох гадоў японскай акупацыі падчас Другой сусветнай вайны (1942–1945). У 1963 
годзе краіна ўвайшла ў Федэрацыю Малайзіі, але праз два гады была выключана 
малайзійскім парламентам.

Кожны з гэтых гістарычных вопытаў наклаў адбітак на далейшыя тэндэнцыі 
палітычнага і культурнага развіцця гэтай краіны. Брытанскі перыяд, акрамя папу-
лярызацыі англійскай мовы ў краіне, прывіў элітам краіны этас канкурэнцыі і па-
вагі да менеджэрскіх кампетэнцый126, малайзійскі стаў трамплінам для незалеж-
ніцкага дыскурсу127, а перыяд японскай акупацыі стаў ключавым негатыўным пун-
ктам аднясення ў наратыве нацыянальнай незалежнасці128.

Досвед японскай акупацыі і нарастаючыя розныя сацыяльна-эканамічныя пра-
блемы ў першае пасляваеннае дзесяцігоддзе зрабілі Сінгапур, як і многія іншыя 
краіны рэгіёну, лёгкай здабычай для камуністычных рухаў, якія актыўна падтрым-
ліваліся Савецкім Саюзам і Кітайскай Народнай Рэспублікай (КНР). Такім чынам, 
пяцідзясятыя і шасцідзясятыя гады былі адзначаны жорсткай барацьбой паміж 
прыхільнікамі эканамічнага лібералізму, якія гуртаваліся вакол Партыі народна-
га дзеяння (PAP – People’s Action Party) на чале з Лі Куан Ю, і левымі групоўкамі, 
якія выступалі за сацыялістычную эканоміку і цеснае супрацоўніцтва з СССР129. З 
гадамі ідэалагічнае супрацьстаянне стала менш жорсткім, але захавалася на мно-
гія дзесяцігоддзі.

Сінгапур вядомы тым, што на працягу посткаланіяльнага перыяду ім кіравала 
адна партыя – згаданая вышэй PAP. Аднак у шасцідзясятыя гады пазіцыі РАР былі 
не такімі моцнымі, як у наступныя дзесяцігоддзі, і існавалі рэальныя шанцы для 
стварэння двухпартыйнай палітычнай сістэмы. Падчас усеагульных выбараў 1963 
года левая партыя Барысан Сосіяліс, у той час галоўны канкурэнт РАР, здолела 
атрымаць 13 з 51 месца ў парламенце. Аднак кіраўніцтва партыі загадала сваім 
дэпутатам байкатаваць парламент і весці вулічную палітычную барацьбу. У 1968 
годзе партыя цалкам байкатавала выбары, у выніку РАР атрымала ўсе месцы ў 
парламенце. Як адзначае палітолаг Бэн-Хуат Чуа, байкот Барысана “паклаў канец 
шанцам ‘нармальнай’ двухпартыйнай палітычнай сістэмы”, і з таго часу апазіцый-
ным партыям “прыйшлося пачынаць практычна з нуля, дасягнуўшы свайго пер-
шага прарыву ў 1981 годзе”130.

“Прарыў”, пра які згадвае Чуа, заключаўся ў тым, што ўпершыню пасля доўгай 
паўзы адзін апазіцыйны кандыдат здолеў атрымаць месца ў парламенце. З 1966 
па 1981 год PAP заставалася безумоўным палітычным манапалістам, кантралюю-
чы ўсе дэпутацкія мандаты. Апазіцыя вярнулася ў парламент у 1981 годзе, але яе 
прадстаўніцтва з таго часу не перавышала дзесяці дэпутатаў, таму РАР беспера-
пынна захоўвала абсалютную большасць. На апошніх выбарах у траўні 2025 года 

126 Гл. M. Weiner. Empirical Democratic Theory // Competitive Elections in Developing Countries / Ed. M. Weiner, E. 
Özbudun. Durham, NC: Duke University Press, 1987, стар. 19.
127 D. Heng, S. M. K. Aljunied. Reframing Singapore. Memory – Identity – Trans-Regionalism. Amsterdam University Press, 
ICAS, 2009, стар. 22.
128 Гл. тамсама, стар. 23.
129 Гл. Kuan Yew Lee. The Singapore Story: Memoirs of Lee Kuan Yew. Hoboken, NJ: Prentice-Hall, 1998, стар. 446-452.
130 Beng-Huat Chua. Arrested Development: Democratization in Singapore // Third World Quarterly, vol. 15, no. 4, 1994, 
стар. 656.



58

Аўтарытарызм пад пагрозай • Беларуская палітычная сістэма ў параўнальнай перспектыве

партыя атрымала 87 з 97 абіральных131 месцаў132.
З 1959 па 1990 год прэм’ер-міністрам Сінгапура быў Лі Куан Ю (Лі-старэйшы). 

Пасля яго пасаду займалі яго блізкі прыхільнік Го Чок Тонг (1990–2004), а затым 
яго старэйшы сын Лі Сянь Лун (Лі-малодшы), які заставаўся на чале ўрада да 2024 
года. 15 траўня 2024 года пасаду прэм’ер-міністра заняў Лоўрэнс Вонг – чацвёрты 
прэм’ер-міністр Сінгапура і першы, народжаны пасля здабыцця незалежнасці133. 

У палітычнай сістэме Сінгапура прэм’ер-міністр з’яўляецца не толькі лідэрам 
кіроўнай партыі134, але і мае шырокія паўнамоцтвы ў кіраванні дзяржавай. Вышэй-
шыя суддзі прызначаюцца прэзідэнтам па прадстаўленні прэм’ер-міністра. У сваю 
чаргу, кандыдаты на пасаду прэзідэнта праходзяць адбор праз працэдуру, якая 
кантралюецца PAP135. 

3.3.2. Сістэмная анамалія?

Паколькі ў гісторыі незалежнага Сінгапура ніколі не было сур’ёзных палітычных 
узрушэнняў, а палітычны працэс быў узорнай эвалюцыяй, вылучыць якія-небудзь 
этапы ў палітычнай трансфармацыі краіны няпроста. На графіку 6 добра відаць, 
наколькі “стрыманым” быў палітычны працэс у Сінгапуры. 

Сярод палітолагаў таксама няма адзінага меркавання адносна кваліфікацыі 
палітычнай сістэмы Сінгапура падчас кіравання Лі Куан Ю. Бэн-Хуат Чуа, абмяр-
коўваючы сістэму часоў Лі-старэйшага, прапануе тэрмін “мерытакратыя”, пад якім 
ён разумее сістэму, якая “амаль выключна заснавана на тэхнічна-інструменталь-
най рацыянальнасці, дзе ўрадавыя рашэнні маюць характар экспертных вырашэн-
няў тэхнічных праблем”136. Мерытакратыя характарызуецца мінімальным узроў-
нем палітычнага ўдзелу з боку грамадства і сур’ёзнымі абмежаваннямі свабоды 
слова і сходаў. У краіне існуюць выбарчыя працэдуры, вынікі выбараў не фаль-
сіфікуюцца, але з-за няроўнасці магчымасцяў паміж кіроўнай партыяй і апазіцы-
яй цяжка казаць пра сумленны выбарчы працэс137.

Японскаму публіцысту Хісасуэ Роічы прыйшлося выкарыстаць аж чатыры тэр-
міны, каб апісаць палітычную сістэму, створаную Лі Куан Ю: “элітарызм, мерыта-
кратыя, рэалізм і аўтарытарызм”. У той час як Сінгапур адкрыты для замежнага 
капіталу для падтрымання эканамічнага росту, занятасці і інавацый, “ключавыя 
сектары эканомікі кантралююцца групай дзяржаўных прадпрыемстваў, якія пад-

131 Не ўсе месцы “выбарныя”. З 1985 года правы чальцоў парламента атрымалі “найлепшыя прайграўшыя” – 
тым кандыдатам са спісаў апазіцыйных партый, якія, хоць і прайгралі палітычным супернікам, усё ж дасягнулі 
найлепшага выніку сярод усіх кандыдатаў у дадзеным спісе, гл. таксама падраздзел 4.3.7.
132 Ng Jun Sen. GE2025: Stunning victory for PAP, winning 87 of 97 seats with higher national vote share in PM Wong’s 
first electoral test. 04.05.2025, https://www.channelnewsasia.com/singapore/ge2025-pap-secures-victory-seats-
opposition-challenge-5107201 [03.07.2025].
133 PM Lawrence Wong. At the Swearing-In Ceremony. Singapore: Prime Minister’s Office, 23.05.2025, https://www.
pmo.gov.sg/Newsroom/PM-Lawrence-Wong-at-the-Swearing-In-Ceremony-2025 [03.07.2025].
134 За выключэннем кароткага перыяду ў 1990–1992 гадах, калі Лі Куан Ю, перадаўшы пасаду прэм’ер-міністра Го 
Чок Тонгу, працягваў выконваць абавязкі генеральнага сакратара (кіраўнічая функцыя) РАР.
135 S. Giolando. Technocracy, Autocracy, and Democracy in Singapore // Democratic Erosion, 07.03.2022, https://www.
democratic-erosion.com/2022/03/07/technocracy-autocracy-and-democracy-in-singapore/ [15.08.2023].
136 Beng-Huat. Arrested Development, стар. 658.
137 Гл. графік 7. Узровень свабоды слова і сходаў адлюстроўвае індэкс ліберальнага кампанента.

трымліваюцца ўрадавымі фондамі”, адзначае Роічы138.
Таксама няма згоды адносна таго, як кваліфікаваць палітычную сістэму Сінгапу-

ра на сучасным этапе яе існавання. У 2006–2013 гадах EIU класіфікаваў палітыч-
ную сістэму Сінгапура як “гібрыдную”, а з 2014 года залічвае яе да “заганных дэ-
макратый”139. Іншыя індэксы па-ранейшаму называюць Сінгапур недэмакратычнай 
краінай: IDEA кваліфікуе яго як “гібрыдны рэжым”140, V-Dem як “выбарчую аўта-
кратыю”141, Freedom House як “часткова свабодную” краіну142. У літаратуры мож-
на таксама сустрэць акрэсленне цяперашняй сінгапурскай сістэмы як “канкурэнт-
ны аўтарытарызм”143, “кансенсакратыя” (панаванне кансенсусу)144 або – зноў жа 
– мерытакратыя145.

3.3.3. Падагульненне

Пры ўсіх існуючых разыходжаннях у кваліфікацыі палітычнай сістэмы Сінгапу-
ра і адсутнасці якога-небудзь пералому ў палітычным працэсе краіны, цяжка не 
пагадзіцца з тым, што паміж Сінгапурам сямідзясятых і Сінгапурам 2020-х існуе 
выразная розніца ў ступені дэмакратызацыі. У сувязі з вышэйсказаным варта ад-
значыць наступнае:

a) У выпадку Сінгапура немагчыма выразна адрозніць “перыяд аўтакратыі” і 
“перыяд дэмакратыі”.

b) Палітычная сістэма Сінгапура не была дэмакратычнай прынамсі да канца 
80-х гадоў, таму будзем называць яе “недэмакратыяй”, пакідаючы адкрытым пы-
танне, ці была гэта аўтакратыя ці нейкі “трэці тып”.

c) Прынамсі з моманту сыходу прэм’ер-міністра Лі Куан Ю краіна паволі руха-
ецца ў напрамку дэмакратыі.

138 H. Ryōichi. Prospects for Expanded Democracy in a Post-Lee Singapore // Nippon.com, Feb 15, 2023, https://www.
nippon.com/en/in-depth/a08603/  [15.08.2023].
139 EIU. Frontline democracy, табліца 3.
140 IDEA, Global State of Democracy Indices, https://www.idea.int/gsod-indices/countries-regions-profile?rsc=%5B830%5D 
[16.08.2023].
141 V-Dem, Defiance in the Face of Democratization, March 2023, табліца 1, https://v-dem.net/documents/29/V-dem_
democracyreport2023_lowres.pdf [16.08.2023].
142 Freedom House, Freedom in the World 2023, https://freedomhouse.org/country/singapore/freedom-world/2023 
[16.08.2023].
143 S. Ortmann. Singapore: Authoritarian but Newly Competi ti ve // Journal of Democracy, vol. 22, no. 4, 2011, Diamond. 
China and East Asian Democracy, стар. 8.
144 Гл. J. Donnelly. Twenti eth-Century Realism // Traditi ons of Internati onal Ethics / Ed. T. Nardin, D. R. Mapel. Cambridge: 
Cambridge University Press, 1992, стар. 85-111.
145 V. Chua, R. Morck, B. Yeung. The Singaporean Meritocracy: Theory, Practice, and Policy Implications // In: Making 
Meritocracy: Lessons from China and India, from Antiquity to the Present / Ed. T. Khanna, M. Stynyi. Oxford: Oxford 
University Press, 2022.

Графік 6. Індэкс дэмакратыі і персаналізацыі дзяржаўнай улады ў Сінгапуры 
(па шкале ад “0” да “1”)

Крыніца: V-Dem

Графік 7. Паказнік паасобных складнікаў палітычнай сістэмы ў Сінгапуры 
(шкала ад “0” да “1”)

Крыніца: V-Dem

3.4. Беларусь
Беларусь мае адносна нядоўгую гісторыю незалежнасці: цалкам незалежнай 

дзяржавай яна стала толькі ў 1991 годзе. Нягледзячы на тое, што перыяд з 1991 па 
1994 год характарызаваўся значна больш высокім узроўнем дэмакратыі, чым пе-
рыяд пасля 1994 года, тут немагчыма казаць пра паўнаспраўную дэмакратыю, бо 
на палітычнай сцэне дамінавала посткамуністычная наменклатура, якая кантра-
лявала ўрад, СМІ, сілавыя структуры і мела большасць у парламенце. Гэта была 
не столькі дэмакратычная сістэма, колькі гібрыдная. Уся астатняя гісторыя неза-

лежнай Беларусі праходзіць у ценю аўтарытарнай улады аднаго чалавека – Аляк-
сандра Лукашэнкі.

3.4.1. Аўтарытарная стабільнасць 
У 1993–1994 гадах Аляксандар Лукашэнка, тагачасны дэпутат і старшыня пар-

ламенцкай камісіі па барацьбе з карупцыяй, пачаў сваю прэзідэнцкую кампанію. 
Лукашэнка выступаў супраць прыватызацыі, капіталізму і “жулікаў” (як ён назы-
ваў тагачасных бізнесоўцаў), а таксама заходніх краінаў на чале з ЗША, якія ўсё 
гэта прасоўваюць. Такая рыторыка трапіла на спрыяльную глебу: значная частка 
грамадства, стомленая інфляцыяй, высокімі коштамі, беспрацоўем і нізкімі зароб-
камі, ахвотна падтрымала “свайго чалавека”. У 1994 годзе на адносна свабодных 
прэзідэнцкіх выбарах у другім туры Лукашэнка набраў 80,3 адсоткаў галасоў пры 
яўцы 70,6 адсоткаў146.

У Беларусі дэмакратычныя інстытуты знаходзіліся ў зачаткавым стане147, таму 
Лукашэнку спатрэбілася ўсяго два гады, каб усталяваць аўтарытарную ўладу. Па-
праўка да Канстытуцыі, прасунутая Лукашэнкам у лістападзе 1996 года, фактыч-
на скасавала падзел дзяржаўнай улады і ўсталявала суперпрэзідэнцкую палітыч-
ную сістэму. Найбольш важныя асаблівасці гэтай сістэмы былі добра апісаны пра-
фесарам Эндру Уілсанам:

Новая канстытуцыя фармальна захавала прынцып падзелу ўлад, але не прадугледжвала 
ніякіх механізмаў яго рэалізацыі: на змену моцнаму аднапалатнаму парламенту павінна 
была прыйсці значна слабейшая двухпалатная сістэма, якая складаецца з Палаты прад-
стаўнікоў і Савета Рэспублікі. 110 чальцоў першай палаты былі “абраны” па ўказанні прэ-
зідэнта; бессэнсоўныя выбары праводзіліся кожныя чатыры гады. Савет Рэспублікі, або 
“верхнюю” палату, нават не абіралі. Ад кожнай з шасці абласцей Беларусі і горада Мен-
ска было дэлегавана па восем прадстаўнікоў, яшчэ восем прызначаны непасрэдна прэ-
зідэнтам. Дэкрэты прэзідэнта набылі вышэйшую юрыдычную сілу, чым акты парламен-
та. Парламент не мог прыняць ніводнага законапраекта аб павелічэнні або памяншэнні 
дзяржаўных выдаткаў без згоды прэзідэнта або кабінета міністраў. (…) Калі Палата прад-
стаўнікоў двойчы не зацвердзіла кандыдатуру прэзідэнта на пасаду прэм’ер-міністра, ёй 
пагражаў роспуск. Прэзідэнт [непасрэдна] прызначае шэсць з дванаццаці чальцоў Кан-
стытуцыйнага суда і Цэнтральнай выбарчай камісіі, а астатнія шэсць прызначаюцца верх-
няй палатай, Саветам Рэспублікі, па прадстаўленні прэзідэнта. Прэзідэнт таксама прызна-
чае ўсіх чальцоў Вярхоўнага суда і Вышэйшага гаспадарчага суда, а таксама ўсіх ваенных 
і акруговых суддзяў148.

У парламенце і мясцовых саветах, палітычная вага якіх пасля 1996 года і так ста-
ла нікчэмнай, доля апазіцыянераў вагалася паміж 0 адсоткаў і 1 адсоткаў. За 25 
гадоў не было ніводнага мэра або мясцовага савета, якія б занялі апазіцыйную 
пазіцыю. З 2001 года выбары і рэферэндумы ў Беларусі рэгулярна фальсіфікуюц-
146 Гл. Commission on Security and Cooperation in Europe. Report on the Belarusian Presidential Election, June 23, 1994 
and July 10, 1994, стар. 15, https://www.csce.gov/sites/helsinkicommission.house.gov/files/Report%20on%20the%20
Belarusian%20Presidential%20Election%201994.pdf [16.08.2023].
147 Гл. L. A. Way. Deer in Headlights: Incompetence and Weak Authoritarianism after the Cold War // Slavic Review 71, 
no. 3, 2012.
148 A. Wilson. Belarus. The Last European Dictatorship, 2nd edition. Yale University Press, 2021, стар. 184-185.

ца, не прыходзіцца казаць пра якую-кольвечы палітычную канкурэнцыю. Дзяржаў-
ныя СМІ былі цалкам падпарадкаваныя палітычнаму кантролю, а недзяржаўныя 
былі альбо зачыненыя, альбо абмежаваныя. З 1997 года адносіны з Еўразвязам, 
а таксама ЗША сталі напружанымі і, за выключэннем двух кароткіх перыядаў па-
цяплення (2008–2010 і 2014–2019), застаюцца такімі дагэтуль.

У другой палове мінулага дзесяцігоддзя рэжым пайшоў на эканамічную лібе-
ралізацыю. У лістападзе 2017 года Лукашэнка падпісаў дэкрэт “Аб развіцці прад-
прымальніцтва”, які значна знізіў ступень умяшання дзяржавы ў дзейнасць суб’ек-
таў гаспадарання. У снежні таго года быў падпісаны дэкрэт “Аб развіцці лічба-
вай эканомікі”, які ў сваю чаргу лібералізаваў умовы вядзення бізнесу ў сферы ін-
фармацыйных тэхналогій. У жніўні 2018 года прэм’ер-міністрам быў прызначаны 
прыхільнік рынкавай эканомікі Сяргей Румас. Нацыянальны банк быў прафесія-
налізаваны, зменшылася нагрузка на дзяржаўны сектар, стала падтрымлівацца 
развіццё прыватнага сектара, асабліва ў сферы інфармацыйных тэхналогій149. За-
нятасць у прыватным сектары стала перавышаць колькасць занятых у дзяржаўных 
прадпрыемствах, і амаль палова ВУП прыходзілася ўжо на прыватны сектар150. У 
рэйтынгу Doing Business Сусветнага банка за 2019 год Беларусь была на 37-м мес-
цы (для параўнання: Бельгія – на 45-м, Італія – на 51-м, а Кіпр – на 57-м). Для Бе-
ларусі гэта быў відавочны поспех, улічваючы, што усяго пяць гадоў раней яна зай-
мала 63-е месца, а дзесяць гадоў раней – 110-е151. Аднак эканамічная лібераліза-
цыя доўжылася занадта коратка і было занадта шмат сістэмных праблем, каб гэ-
ты працэс мог ператварыцца ў працяглы эканамічны рост і аднаўленне росту да-
брабыту грамадства.

3.4.2. Крызіс і спроба аўтарытарнай трансфармацыі

З набліжэннем прэзідэнцкіх выбараў 2020 года апарат улады быў перафарма-
таваны такім чынам, каб забяспечыць выжыванне рэжыму. У снежні 2019 года 
кіраўніком Адміністрацыі прэзідэнта быў прызначаны генерал Ігар Сяргеенка, 
які раней займаў пасаду намесніка старшыні КДБ па контрразведвальнай дзей-
насці152. Прагматык-тэхнакрат Сяргей Румас і яго група былі адхіленыя ад ула-
ды ў чэрвені 2020 года. Новым прэм’ерам стаў Раман Галоўчанка, які раней уз-
начальваў Дзяржаўны ваенна-прамысловы камітэт і быў звязаны з сілавым апа-
ратам153.

Практычна ўвесь выбарчы працэс суправаджаўся пастаянна нарастаючымі рэ-
прэсіямі, якія дасягнулі свайго піку 9–11 жніўня і атрымалі назву “трох начэй тэро-
ру”. За гэтыя дні было затрымана больш за 6 тысяч чалавек, многія з іх падверглі-
ся жорсткім катаванням, а адзін чалавек – Аляксандар Тарайкоўскі – быў забіты 
АМАПам154. На пазнейшых этапах рэпрэсій загінула больш за дзесяць чалавек – 

149 Тамсама, стар. 260.
150 Тамсама, стар. 261.
151 Рэйтынг Doing Business, https://archive.doingbusiness.org/en/rankings [16.08.2023].
152 Wilson. Belarus, стар. 268.
153 Тамсама, стар. 279.
154 Тамсама, стар. 287.

некаторыя ў выніку наўмыснага забойства, некаторыя праз занадта цяжкія ўмо-
вы, у якіх яны апынуліся з-за рэпрэсій.

Спроба жорсткага падаўлення паслявыбарчага пратэсту яшчэ больш ускладніла 
сітуацыю для рэжыму. Катаванні ў зняволенні і забойства некалькіх пратэстоўцаў 
шакавалі раней апалітычныя або лаяльныя пласты грамадства: лекараў, чыноўнікаў, 
дзяржаўных журналістаў, працоўных, прадстаўнікоў цэркваў, а нават прадстаўнікоў 
сілавых структур. Большасць краінаў і арганізацыяў заходняга свету не прызналі ле-
гітымнасці пераабрання Лукашэнкі. Былі ўведзены санкцыі – спачатку персаналь-
ныя, потым эканамічныя. Пачаўся масавы адток прафесіяналаў з дзяржаўных струк-
тур, а таксама таленавітых бізнесоўцаў, медыкаў і дзеячаў культуры.

27 лютага 2022 года – у кантэксце расійска-ўкраінскай вайны, у якую на баку 
Расіі быў уцягнуты рэжым Лукашэнкі – у краіне прайшоў рэферэндум аб чарго-
вай папраўцы ў Канстытуцыю. Новая рэдакцыя асноўнага закона, якая абавязвае 
з 15 сакавіка 2022 года, не прадугледжвае глыбокіх сістэмных змяненняў: іх аб’ём 
значна больш сціплы, чым у выпадку паправак 1996 года. Тым не менш, некато-
рыя змены маюць прыкметы сістэмнай трансфармацыі, напрыклад, стварэнне 
яшчэ аднаго – у дадатак да парламента – прадстаўнічага органа, у выглядзе Усе-
беларускага народнага сходу (УНС). Больш падрабязна гэтыя змены будуць раз-
гледжаны ў падраздзеле 6.4.

3.4.3. Падагульненне

З 1997 года Беларусь з’яўляецца аўтарытарнай краінай, а сярод аўтарытарных 
краін вылучаецца вельмі высокай ступенню персаналізацыі дзяржаўнай улады. 
Да 2023 года беларускі рэжым функцыянаваў без партыі ўлады, што таксама ра-
біла яго даволі ўнікальнай палітычнай з’явай, бо большасць сучасных аўтакратый 
такую партыю мае.

Графік 8. Індэкс дэмакратыі і персаналізацыі дзяржаўнай улады ў Беларусі 
(па шкале ад “0” да “1”)

Крыніца: V-Dem

Графік 9. Паказнікі паасобных складнікаў палітычнай сістэмы Беларусі 
(шкала ад “0” да “1”)

Крыніца: V-Dem

Індэкс EIU з моманту свайго запуску ў 2006 годзе год за годам класіфікуе бела-
рускі рэжым як “аўтарытарны”155; IDEA – з 2000 года як “аўтарытарызм” (у 1991–
1999 гадах як “гібрыдны рэжым”)156, Freedom House – як “несвабодную” краіну157, 
а Nations in Transit – як “кансалідаваны аўтарытарны рэжым”158. Графікі 8 і 9 пака-
зваюць дынаміку аўтакратызацыі краіны за 33 гады незалежнасці.

3.5. Супастаўленне адрозненняў і падабенстваў
Абапіраючыся на абрысаваны гістарычны фон і характарыстыку палітычных 

сістэм параўноўваных краін, падсумуем найбольш важныя адрозненні і падабен-
ствы паміж Беларуссю і астатнімі краінамі, якія нас тут цікавяць.

1. Беларусь мае значна карацейшую гісторыю незалежнасці ў параўнанні з 
астатнімі параўноўванымі краінамі, а яе гісторыя да здабыцця незалежнасці бы-
ла пазначана працяглым – трываючым больш за два стагоддзі – перыядам залеж-
насці ад Расіі: спачатку – у складзе Расійскай імперыі, а пазней – у складзе СССР. 
Ні Туніс, ні Сінгапур, ні Паўднёвая Карэя ніколі не былі гістарычна або культурна 
ўзалежнены ад Расіі; іх гісторыя да здабыцця незалежнасці характарызавалася 
залежнасцю альбо ад заходняга свету (Туніс і Сінгапур), альбо ад Японскай імпе-
рыі (Карэя).

2. Перыяд беларускага аўтарытарызму адносна аднастайны: адна і тая ж асоба 
(Аляксандар Лукашэнка) кіруе краінай у рамках амаль нязменнай сістэмы ўлады 
155 EIU. Frontline democracy, табліца 3.
156 Global State of Democracy Indices, https://www.idea.int/gsod-indices/countries-regions-profile?rsc=%5B830%5D 
[04.10.2023].
157 Freedom House. Freedom in the World 2023. Belarus, https://freedomhouse.org/country/belarus/freedom-
world/2023 [25.06.2023].
158 Freedom House. Nations in Transit 2022. Belarus, https://freedomhouse.org/country/belarus/nations-transit/2022 
[25.06.2023].

(персаналізацыя, без партыі ўлады) ужо больш за 30 гадоў. Пасля канстытуцый-
нага рэферэндуму 2022 года адбываюцца некаторыя мадыфікацыі формулы кіра-
вання (стварэнне УНС, спроба запуску партыі ўлады, прапрацоўка ідэі надзялення 
УНС правам выбару прэзідэнта), але гэта пакуль што немагчыма казаць пра сістэм-
ныя змены. Тым часам у Тунісе аўтарытарны перыяд меў двух лідэраў (не лічачы 
манарха ў першы год незалежнасці). Формула кіравання таксама мянялася (сту-
пень персаналізацыі, роля партыі ўлады, стратэгіі кааптацыі). У Паўднёвай Карэі 
недэмакратычны перыяд меў трох кіраўнікоў (не лічачы двух “пераходных”, тэр-
міны якіх доўжыліся не больш за паўтара года). У сваю чаргу перыяд “суцэльнага 
аўтарытарызму” дзеліцца на два падперыяды.

З пункту гледжання аднастайнасці недэмакратычнага перыяду найбольшае па-
дабенства можна пабачыць паміж Беларуссю і Сінгапурам, але, канешне ж, адроз-
ненні тут больш істотныя: сінгапурская сістэма яшчэ ў часы Лі Куан Ю характары-
завалася функцыянаваннем рэальных выбарчых працэдур, партыя ўлады была 
важным суб’ектам палітычнага жыцця, а палітычныя эліты пазбягалі левай па-
пулісцкай рыторыкі.

3. Варта таксама адзначыць адрозненні ў стаўленні рэжымаў да перыяду, які 
папярэднічаў здабыццю незалежнасці. Ідэя захавання моцных сувязяў з савец-
кім мінулым была і застаецца ключавым элементам ідэалогіі рэжыму Аляксан-
дра Лукашэнкі. Інакш было ў Тунісе (стаўленне да перыяду французскага пратэк-
тарату), Паўднёвай Карэі (стаўленне да часу быцця японскай калоніяй) і Сінгапура 
(стаўленне да часу быцця брытанскай калоніяй). Кіраўнікі ўсіх трох краін, прынамсі 
на раннім этапе незалежнасці, падкрэслівалі неабходнасць разрыву з каланіяль-
ным мінулым і вызвалення ад апекі былых пратэктараў.

Па меры аддалення ад моманту здабыцця незалежнасці, у абодвух выпадках 
адбываўся перагляд стаўлення да перыяду, які папярэднічаў здабыццю незалеж-
насці. У выпадку Туніса, Сінгапура і Паўднёвай Карэі адбылася пераацэнка ў бок 
больш станоўчага ўспрымання гэтага мінулага; у Беларусі – у бок менш услаўляль-
нага стаўлення да савецкага мінулага159.

4. Найважнейшым падабенствам Беларусі з астатнімі параўноўванымі краінамі 
з’яўляецца наяўнасць у гісторыі незалежнасці перыяду недэмакратыі, які ў Паўд-
нёвай Карэі і Тунісе меў характар кансалідаванай аўтакратыі, а ў Сінгапуры – “ме-
рытакратыі” або канкурэнтнага аўтарытарызму. Калі параўноўваць Паўднёвую 
Карэю і Беларусь, варта адзначыць наступнае падабенства. У абедзвюх краінах 
адразу пасля здабыцця незалежнасці былі спробы ўвесці дэмакратыю, але праз 
некаторы час усталявалася аўтарытарная ўлада, з той толькі розніцай, што ў вы-
падку Карэі абодва працэсы былі больш расцягнутымі ў часе: у Карэі дэмакраты-
зацыя спроба доўжылася каля 15 гадоў, у Беларусі – менш за пяць; у Карэі перы-
яд некансалідаванага аўтарытарызму доўжыўся каля 10 гадоў, у Беларусі – кры-
ху больш за два гады.

159 Гл. P. Rudkouski. Soft Belarusianisation. The ideology of Belarus in the era of the Russian-Ukrainian conflict // 
OSW Commentary, 2017.11.03, стар. 4-5, https://www.osw.waw.pl/en/publikacje/osw-commentary/2017-11-03/soft-
belarusianisation-ideology-belarus-era-russian-ukrainian [20.06.2023]. 

Раздзел чацвёрты. На этапе недэмакратыі.  
Стаўпы стабільнасці параўноўваных сістэмаў

Гэты раздзел будзе прысвечаны параўнанню механізмаў функцыянавання недэ-
макратычных рэжымаў у Тунісе, Сінгапуры і Паўднёвай Карэі з аўтарытарным 
рэжымам у Беларусі. Паколькі гісторыя недэмакратыі ў некаторых з гэтых краін 
неаднастайная, а нас цікавіць перыяд, які непасрэдна папярэднічаў дэмакраты-
зацыі, падчас аналізу мы засяродзімся на наступных адрэзках часу:

a)	 У выпадку Туніса – на перыяде з 1957 года (прыход да ўлады Хабіба Бургі-
бы) па 2010 год (апошні год прэзідэнцтва Бен Алі). Прыярытэт будзе аддавацца 
аналізу сітуацыі ў часы Бен Алі (1987–2010), але паколькі палітычная сістэма яго 
часоў была ў значнай ступені працягам сістэмы Бургібы, будзем рэгулярна звяр-
таць увагу на працэсы на больш ранніх этапах.

b)	 У выпадку Паўднёвай Карэі – на перыядзе з 1972 па 1987 гады, гэта значыць 
часах Чацвёртай і Пятай рэспублік, калі канстытуцыйным чынам у краіне была ўста-
лявана суперпрэзідэнцкая мадэль кіравання.

c)	 У выпадку Сінгапура – на перыядзе знаходжання Лі Куан Ю на пасадзе 
прэм’ер-міністра незалежнага Сінгапура (з 1965 па 1990 год). Прызнанне 1990 го-
да як terminus ad quem у гэтым выпадку вельмі ўмоўнае, бо сыход Лі-старэйшага з 
пасады прэм’ер-міністра не прывяло да выразных змен у палітычнай сістэме. Па-
колькі ўся гісторыя незалежнага Сінгапура характарызуецца адсутнасцю палітыч-
ных цэзураў, а наконт эпохі Лі Куан Ю не выпадае сумнявацца, што яна была недэ-
макратычнай, у гэтым раздзеле гэтая эпоха будзе вызначаць часавыя рамкі для 
аналізу палітычнай сістэмы Сінгапура.

d)	 У выпадку Беларусі – на перыядзе з 1994 года (прыход да ўлады Аляксан-
дра Лукашэнкі) па цяперашні час.

Для аналізу механізмаў функцыянавання недэмакратычных сістэм у параў-
ноўваных краінах будзем выкарыстоўваць мадэль аўтарытарызму, распрацава-
ную нямецкім палітолагам Ёханэсам Гершэўскім. У сваёй працы “Тры стаўпы ста-
більнасці”160 Гершэўскі вылучыў тры аснавасяжныя элементы аўтарытарнай сістэ-
мы: легітымацыя, рэпрэсіі і кааптацыя элітаў.

Легітымацыя – гэта сукупнасць сацыяльна-палітычных умоў і спадарожных 
інтэрпрэтацый, з дапамогай якіх у грамадстве падтрымліваецца вера ў тое, што 
кіроўная група мае права кіраваць краінай161. Калі легітымацыя разумеецца як 
працэс, яе можна разумець як узаемадзеянне кіроўнай групы і грамадства.

Рэпрэсіі – гэта сукупнасць пакаральных мераў, накіраваных на павышэнне ры-
зыкі для тых, хто ўтварае рэальную або патэнцыйную пагрозу ўладзе кіроўнай 
групы162. Галоўнымі актарамі тут з’яўляюцца кіроўная група і (патэнцыйная) апазі-
цыя ў шырокім сэнсе гэтага слова.
160 Gerschewski. Three Pillars of Stability.
161 Гл. M. Weber. Economy and Society: An Outline of Interpretive Sociology. Berkeley, CA: University of California Press, 1978.
162 Гл. R. J. Goldstein. Political Repression in Modern America from 1870 to the Present. Chicago, IL: University of Illinois 
Press, 1978, стар. xxvii.

Кааптацыя элітаў – гэта працэс здабыцця і падтрымання лаяльнасці ўплыво-
вых людзей або арганізацый у грамадстве, а таксама прыцягненне да кіравання 
краінай прафесіяналаў у галіне эканомікі, дыпламатыі, інфармацыйных тэхнало-
гій і г.д. Галоўныя актары тут – кіроўная група і эліты.

Апісаную тут мадэль можна схематычна прадставіць наступным чынам - рысу-
нак 1.

Рысунак 1. Мадэль аўтарытарнай сістэмы паводле Гершэўскага

АўтарытарызмСістэма

“Стаўпы”

Актары:

Легітымацыя

Кіроўная група
vs насельніцтва

Кіроўная група
vs 

(патэнцыйная) 
апазіцыя

Кіроўная група
vs 

эліты

Рэпрэсіі Кааптацыя

Крыніца: уласная апрацоўка на базе: Gerschewski. Three Pillars of Stability.

Паколькі мадэль Гершэўскага прэзентуе аўтарытарную сістэму ў вельмі агуль-
ным ключы, будзем выкарыстоўваць дадатковыя аналітычныя інструменты пад-
час дэталёвага аналізу. Яны будуць уводзіцца па меры ўзнікнення адпаведных 
тэмаў.

Хоць сінгапурскую сістэму часоў Лі Куан Ю мы абазначылі з дапамогай прыва-
тыўнага тэрміна “недэмакратыя”, мадэль Гершэўскага будзем прымяняць такса-
ма да аналізу гэтай сістэмы. Тое, што сістэма Лі-старэйшага ўтрымлівала аўтары-
тарныя элементы, з’яўляецца дастатковай падставай, каб аналізаваць яе такім 
чынам.

4.1. Легітымацыя
4.1.1. Азначэнне легітымацыі і яе тыпы

Этымалагічна “легітымацыя” (ад лац. legitimus) азначае прывядзенне ў адпа-
веднасць з законам або стан адпаведнасці з законам. Доўгі час гэты панятак ад-
носіўся да нарматыўнага аспекту ажыццяўлення ўлады: якой павінна быць ле-
гітымная ўлада? З часоў Макса Вебера акцэнт у вывучэнні легітымацыі зрушыўся 
на апісальны аспект: якім чынам розныя валадары намагаюцца спарадзіць пера-
кананне ў сваёй легітымнасці?163

Галоўнае дапушчэнне вебераўскага падыходу заключаецца ў тым, што ўсе рэжы-
мы імкнуцца апраўдаць сваё кіраванне, каб павялічыць стабільнасць і эфектыўна-
сць164. Сам Вебер разумеў легітымацыю (Legitimität ) як набор перакананняў, дзя-
куючы якім грамадзяне ўспрымаюць дзяржаўных кіраўнікоў як легітымных165, а 
таксама стратэгіі генеравання такіх перакананняў з боку кіраўнікоў. Юлія Граўво-
гель і Крыстыян фон Зост акрэсліваюць легітымацыю як “набор умоваў і спада-
рожных інтэрпрэтацый, якія падтрымліваюць веру грамадства ў тое, што кіроўная 
група мае права кіраваць краінай”166.

Згодна з прынятай тут мадэллю Гершэўскага (гл. рысунак 1), у легітымацыі
ўдзельнічаюць два тыпы актараў: кіроўная група і насельніцтва. Першы стварае 
адпаведныя ўмовы і спараджае адпаведныя інтэрпрэтацыі, а другі іх прымае або 
не прымае. Паколькі тэрмін “легітымацыя” можа азначаць як дзейнасць, так і рэ-
зультат пэўнай дзейнасці167, зыходную схему аналізу можна падаць наступным 
чынам (табліца 4).

Табліца 4. Легітымацыя: аналітычная схема

Дзейнасны аспект Рэзультатны аспект

З боку кіроўнай 
групы

(1) Сукупнасць дзеянняў, 
накіраваных на спараджэнне 
пераканання ў максімальна шырокіх 
грамадскіх колаў, што кіроўная група 
кіруе краінай легітымна.

(2) Сукупнасць артэфактаў, 
што паўсталі ў рамках 
легітымізацыйных дзеянняў.

З боку 
грамадства

(3) Набор ментальных або 
абмеркавальных дзеянняў у 
дачыненні да легітымізацыйных 
дзеянняў або іх рэзультатаў.

(4) Адносна ўстойлівае 
перакананне сярод чальцоў 
дадзенага грамадства ў тым, 
што кіроўная група кіруе краінай 
апраўдана (легітымна).

У гэтай працы нас перш за ўсё будзе цікавіць легітымацыя ў сэнсе (1), г.зн. якім 
чынам кіроўная група і яе ідэолагі спрабуюць абгрунтаваць легітымнасць наяўнай 
улады. У некаторых выпадках, асабліва калі будзе неабходнасць ацаніць эфектыў-
163 Weber. Economy and Society, стар. 213.
164 Гл. J. Grauvogel, C. von Soest. Claims to Legitimacy Count: Why Sanctions Fail to Instige Democratization in Authoritarian 
Regimes // European Journal of Political Research, 53 (4), 2014 .
165 Гл. Weber. Economy and Society, стар. 213.
166 Гл. Grauvogel, von Soest. Claims to Legitimacy Count .
167 Абапіраемся на семіятычныя штудыі польскага логіка і эпістэміёлага Казіміра Твардоўскага, гл. K. Twardowski. O 
czynnościach i wytworach: kilka uwag z pogranicza psychologii, gramatyki i logiki. Lwów: Księgarnia Gubrynowicza i Syna, 1911.

насць той ці іншай стратэгіі легітымацыі, мы таксама будзем аналізаваць легіты-
мацыю ў сэнсе (4). У кантэксце аналізу механізмаў функцыянавання недэмакра-
тыі няма неабходнасці аналізаваць легітымацыю ў сэнсе (2) або (3), хіба што такі 
аналіз неабходны для лепшага разумення эфектыўнасці/неэфектыўнасці пэўных 
легітымізацыйных дзеянняў. Такім чынам, прымем наступныя тэрміналагічныя 
рашэнні:

a) Тэрмін “легітымацыяРД” будзем ужываць тады, калі трэба падкрэсліць, што 
гаворка ідзе пра легітымацыю ў значэнні (1) (надрадкоўе “РД” – гэта абрэвіятура 
выразу “рэжымна-дзейнасная”). Паколькі гэта будзе найчасцейшы спосаб выка-
рыстання тэрміна, прымем тут дадатковае рашэнне:

a’) Калі тэрмін “легітымацыя” выкарыстоўваецца без якога-кольвечы надрад-
коўя, ён будзе выкарыстоўвацца ў значэнні (1).

b) Тэрмін “легітымацыяРР” будзем ужываць тады, калі трэба падкрэсліць, што 
гаворка ідзе пра легітымацыю ў значэнні (2) (надрадкоўе “РР” – гэта абрэвіятура 
выразу “рэжымна-рэзультатная”).

c) Тэрмін “легітымацыяГД” будзем ужываць тады, калі трэба падкрэсліць, што 
гаворка ідзе пра легітымацыю ў значэнні (3) (надрадкоўе “ГД” – гэта абрэвіятура 
выразу “грамадска-дзейнасная”).

d) Тэрмін “легітымацыяГР” будзем ужываць тады, калі трэба падкрэсліць, што 
гаворка ідзе пра легітымацыю ў значэнні (4) (надрадкоўе “ГР” з’яўляецца абрэвія-
турай выразу “грамадска-рэзультатная”).

Кіраўнікі могуць спрабаваць абгрунтаваць легітымнасць сваёй улады рознымі 
спосабамі. Макс Вебер адрозніваў тры тыпы легітымацыі: легальна-рацыянальную, 
традыцыйную і харызматычную168. У сучасным свеце традыцыйная легітымацыя, 
якая прадугледжвае наяўнасць біялагічнага або прававога спадкаемцы папярэд-
ніка з моцнай легітымнасцю, з’яўляецца адносна рэдкай з’явай. Ва ўсялякім разе, 
яна не тычыцца краінаў, выбраных тут для параўнальнага аналізу. А вось легаль-
на-рацыянальная (якую мы будзем называць працэдурнай) і харызматычная ле-
гітымацыя ўсцяж даволі распаўсюджаныя і вельмі актуальныя для нашага аналізу.

Акрамя “вебераўскіх” формаў легітымацыі, розныя даследчыкі вылучалі і іншыя:
a) Выніковая легітымацыя (performance legitimation169, specific support170) – 

апраўдванне кіравання шляхам акцэнтавання яго станоўчых вынікаў.
a) Ідэалагічная або ідэалагічна-ідэнтычнасная легітымацыя (ideology-and-

identity legitimation171, diffusive support172) – апраўданне кіравання на падставе та-
го, што кіраўнікі абараняюць сістэму каштоўнасцяў або/і культурную тоеснасць 
дадзенага грамадства.

168 Гл. M. Weber. The Three Types of Legitimate Rule // Berkeley Publications in Society and Institutions, 4 (1), 1958.
169 Гл. S. White. Economic Performance and Communist Legitimacy // World Politics, vol. 38, no. 3, 1986; C. von Soest, 
J. Grauvogel. Identity, Procedures and Performance: How Authoritarian Regimes Legitimize their Rule // Contemporary 
Politics, vol. 23, no. 3, 2017.
170 Easton. A Systems Analysis…, стар. 268.
171 У арыгінале: “Procedures, performance, ideology and identity, international engagement” – гл. A. Dukalskis, J. 
Gerschewski. What Autocracies Say (and What Citizens Hear). Proposing Four Mechanisms of Autocratic Legitimation // 
Contemporary Politics” 23 (3), 2017.
172 Гл. Easton. A Systems Analysis…

b) Легітымацыя праз міжнароднае заангажаванне173 – апраўданне кіраван-
ня шляхам спасылкі на важную геапалітычную місію або міжнароднае прызнан-
не дасягненняў рэжыму.

У дачыненні да Туніса, Сінгапура, Паўднёвай Карэі і Беларусі мы падрабязна 
разгледзім чатыры тыпы легітымацыі: працэдурную, выніковую, ідэалагічную і ха-
рызматычную. Легітымацыю праз міжнароднае заангажаванне, якую вылучаюць 
Дукальскіс і Гершэўскі, не заўсёды можа выдзеліць як асобную легітымізацыйную 
стратэгію, бо ў многіх выпадках яна зводзіцца да ідэалагічнай легітымацыі. Такім 
чынам, “легітымацыя праз міжнароднае заангажаванне” будзе служыць дадат-
ковай аналітычнай катэгорыяй і будзе выкарыстоўвацца несістэматычна: толькі ў 
тых выпадках, калі яна яскрава явіцца як асобная форма апраўдання кіравання, 
якая не можа быць зведзена да іншых формаў легітымацыі. 

З пункту гледжання канфігурацыі розных формаў легітымацыі можна вылучыць: 

a) Збалансаваныя канфігурацыі – калі розныя формы легітымацыі выкары-
стоўваюцца рэжымам у больш-менш роўнай ступені.

b) Незбалансаваныя канфігурацыі – калі рэжым робіць акцэнт на адну-дзве 
формы легітымацыі, а іншыя выкарыстоўвае ў значна меншай ступені.

Падрабязныя азначэнні вышэйназваных тыпаў легітымацыі ў двух аспектах 
– рэжымна-дзейнасным і грамадска-рэзультатным – з’явяцца ў падраздзелах, 
прысвечаных паасобным формам легітымацыі. Там таксама будзе абмеркавана 
спецыфіка адпаведных стратэгій легітымацыі і, пры неабходнасці, будуць уведзе-
ныя дадатковыя аналітычныя катэгорыі.

4.1.2. Значэнне паасобных формаў легітымацыі 
ў параўноўваных сістэмах

Колькаснае параўнанне розных форм легітымацыі з’яўляецца няпростай зада-
чай, паколькі легітымацыя – і як працэс, і як рэзультат – з’ява складаная. У выпад-
ку легітымацыіГД і легітымацыіГР гэтая задача дадаткова ўскладняецца тым, што 
маем справу з ментальнымі актамі або станамі вялікай колькасці людзей, а веды 
пра такога тыпу працэсы або станаў цяжка здабыць.

Тым не менш, у выпадку легітымацыіРД , якая нас тут больш за ўсё цікавіць, мо-
жам скарыстацца вынікамі колькасных ацэнак экспертаў V-Dem у дачыненні да 
ўсіх асноўных формаў легітымацыі – гл. графікі 10–13.

173 Гл. H. Holbig. International Dimensions of Legitimacy: Reflections on Western Theories and the Chinese Experience // 
Journal of Chinese Political Science” 16(2), 2011; Dukalskis, Gerschewski. What Autocracies Say… 

Графік 10. Чатыры формы легітымацыі ў туніскай аўтакратыі
 (шкала ад “0” да “100”)

Крыніца: V-Dem

Графік 11. Чатыры формы легітымацыі ў паўднёвакарэйскай аўтакратыі 
(шкала ад “0” да “100”)

Крыніца: V-Dem

Графік 12. Чатыры формы легітымацыі ў сінгапурскай недэмакратыі
(шкала ад “0” да “100”)

Крыніца: V-Dem

Графік 13. Чатыры формы легітымацыі ў беларускай аўтакратыі 
(шкала ад “0” да “100”)

Крыніца: V-Dem

У наступных падраздзелах больш дэталёва прааналізуем функцыянаванне па-
асобных формаў легітымацыі як у рэжымна-дзейнасным аспекце, так і – па маг-
чымасці – у грамадска-рэзультатным.

4.1.3. Працэдурная легітымацыя

Працэдурную легітымацыю дэфініюем наступным чынам:

Дэфініцыя ў дзейнасным 
ключы (легітымацыяРД)

Генераванне ў грамадстве пераканання, што кіроўная група 
мае права кіраваць краінай, спасылаючыся на ўстаноўленыя 
працэдуры, такія як усеагульныя выбары174.

Дэфініцыя ў рэзультатным 
ключы (легітымацыяГР)

Перакананне чальцоў грамадства ў тым, што кіроўная 
група мае права кіраваць краінай на базе ўстаноўленых 
працэдураў, такіх як усеагульныя выбары.

Па меры распаўсюджвання канстытуцыйных формаў кіравання большасць 
кіраўнікоў, у тым ліку аўтарытарных, імкнуцца легітымізаваць сваю ўладу праз 
выбарчыя працэдуры. У аўтакратычнай сістэме поўнае захаванне такіх працэдур 
нясе ў сабе розныя рызыкі: людзі могуць прагаласаваць за альтэрнатыўнага кан-
дыдата або выбарчы поспех аўтакрата можа быць не такім пераканаўчым, як таго 
хацелася б. Таму ў аўтарытарных рэжымах гэты тып легітымацыі часта (хоць і не 
заўсёды) палягае ў стварэнні бачнасці выканання пэўных устаноўленых правілаў 
палітычнай гульні, а выбары ці плебісцыты звычайна суправаджаюцца маніпуля-
цыямі і фальсіфікацыямі175. Праблема, аднак, у тым, што такія прыёмы цяжка сха-
ваць, што патэнцыйна аслабляе легітымізацыйны эфект. Даследаванні паказва-
юць, што ў пасляваенны перыяд прыкладна 26 адсоткаў аўтарытарных рэжымаў 
заняпалі ў выніку выбарчага працэсу, калі спроба чарговай імітацыі працэдурнай 
легітымацыі прывяла да эфекту, адваротнага задуманаму176.

Сярод рэжымаў, уключаных у параўнальны аналіз, усе, акрамя рэжыму Паўд-
нёвай Карэі, вельмі клапаціліся аб тым, каб іх грамадзяне мелі давер да працэ-
дурнай легітымацыі. Гэты тып легітымацыі наймацней падкрэсліваўся ў Сінгапу-
ры, а да 2020 года ён адыгрываў вельмі важную ролю і ў Беларусі. Аднак пасля 
падзей 2020 года гэты від легітымацыі ў Беларусі радыкальна дэградаваў: павод-
ле індэксу V-Dem яе паказнік яе ролі знізіўся амаль у чатыры разы ў параўнанні з 
сярэднім паказнікам у перыяд з 1995 па 2019 гады – гл. табліца 5.

Табліца 5. Сярэдні паказнік працэдурнай легітымацыі па шкале ад “0” да “100”

Паўднёвая Карэя ў 1972–1987 гадах 32

Туніс у 1957–2010 гадах 66

Беларусь у 1994–2019 гадах 79

Сінгапур у 1965–1990 гадах 83

Беларусь у 2023 годзе 21

Крыніца: вылічэнне на аснове дадзеных V-Dem
174 Гл. A. Schedler. Elections Without Democracy. The Menu of Manipulation // Journal of Democracy, Vol. 13, № 2, 2012.
175 Падрабязней пра ролю працэдурнай легітымацыі ў аўтарытарных рэжымах гл. A. Schedler. Electoral 
Authoritarianism: The Dynamics of Unfree Competition. Boulder, CO: Lynne Rienner Publishers, 2006.
176 Geddes et al. How Dictatorships Work, стар. 180. Гл. таксама P. Rudkouski, S. Krivecky, N. Butylin, A. Tarasevich, J. 
Dynko, V. Mojeiko, T. J. Vázquez Sánchez. Toward a New Belarus. Transformation Factors // BISS Research, no. 1, 2021, 
https://belinstitute.com/en/article/toward-new-belarus-transformation-factors [25.06.2025].

Давайце зараз паглядзім, як выглядае працэдурная легітымацыя ў паасобных 
краінах.

Туніс
Нягледзячы на тое, што выбарчыя працэдуры дзейнічалі ў краіне з моманту 

ўтварэння Туніскай Рэспублікі ў 1957 годзе, яны не стваралі прасторы для якой-не-
будзь палітычнай канкурэнцыі. На працягу ўсяго перыяду аўтарытарызму ў краі-
не дэ-факта дзейнічала аднапартыйная сістэма (у 1963–1981 гадах таксама дэ-ю-
рэ). У 2002 годзе парламент быў пераўтвораны з аднапалатнага ў двухпалатны177. 
З гэтага моманту траціна чальцоў гэтай новай палаты вылучалася прэзідэнтам, а 
астатнія абіраліся ўскосна гарадскімі саветамі і карпаратыўнымі арганізацыямі гра-
мадзянскай супольнасці (GONGO)178. Больш за тое, парламенцкія выбары звычай-
на суправаджаліся паўсюдным уплывам прэзідэнта і партыі ўлады (RCD)179.

На прэзідэнцкіх выбарах Хабіб Бургіба – да таго, як яго прызналі “пажыццёвым 
прэзідэнтам” – здабываў 100 адсоткаў галасоў. У 1974 годзе за “выдатныя заслугі 
перад туніскім народам” пастановай парламента “камбатант Бургіба” быў абвеш-
чаны пажыццёвым прэзідэнтам, таму на працягу трынаццаці гадоў прэзідэнцкія 
выбары не праводзіліся.

Пасля прыходу да ўлады Бен Алі ў 1999 годзе прэзідэнцкія выбары былі безаль-
тэрнатыўнымі, бо толькі адзін кандыдат – дзейны прэзідэнт – аказваўся здольным 
адпавядаць фармальным умовам вылучэння. У 1999 годзе былі скасаваныя зака-
надаўчыя нормы, якія на практыцы не дазвалялі апазіцыянерам балатавацца ў 
прэзідэнты, таму прэзідэнцкія выбары сталі фармальна плюралістычнымі180. Яны 
крыху паўплывалі на пашырэнне прасторы палітычнай канкурэнцыі. Падчас выба-
раў 2004 года афіцыйныя вынікі прызналі дзеючаму прэзідэнту Бен Алі больш за 
94 адсоткаў сапраўдных галасоў, што азначала пераканаўчую перамогу над тры-
ма апазіцыйнымі кандыдатамі. Паводле афіцыйных крыніц, партыя ўлады  RCD 
набрала 87,6 адсоткаў галасоў181.  

Каментуючы выбарчыя працэсы ў Тунісе ў першым дзесяцігоддзі XXI стагод-
дзя, эксперты ВТІ адзначаюць, што стаўка рабілася на “ўскосныя стратэгіі” пра-
духілення рэальнай канкурэнцыі паміж кандыдатамі, а не на прамую маніпуляцыю 
вынікамі выбараў182. Замест наўпростай фальсіфікацыі выбараў, сфальсіфікалася, 
напрыклад, статыстыка насельніцтва была, каб перавесці нейкі невялікі гарадок 
з высокай ступенню лаяльнасці да рэжыму ў статус абласной сталіцы, а асноўныя 
апазіцыйныя гарады “былі паніжаны да статусу адміністрацыйнага засценка”183.

Другім фактарам электаральнага “поспеху” стаў эфект безальтэрнатыўнасці. 
“Нягледзячы на тое, што выбару не было, няма ніякіх сумненняў у тым, што боль-
177 BTI. Tunisia Country Report 2003, стар. 4.
178 BTI. Tunisia Country Report 2006, стар. 11.
179 BTI. Tunisia Country Report 2003, стар. 4.
180 BTI. Tunisia Country Report 2006, стар. 2.
181 Тамсама, стар. 3.
182 BTI. Tunisia Country Report 2008, стар. 6, https://bti-project.org/fileadmin/api/content/en/downloads/reports/
country_report_2008_TUN.pdf [21.06.2025]. 
183 Charrad, Reith. Local Solidarities, стар. 1181.

шасць тунісцаў падтрымала новага прэзідэнта”, – пісаў пра выбары 1989 года экс-
перт па Тунісе Марк Тэслер184. Вось некаторыя характэрныя выказванні розных 
тунісцаў адносна матываў іх галасавання за Бен Алі:

– Я яго не падтрымліваю. Я проста за яго галасую. Гэта розныя рэчы. Аднойчы (...) 
адзін з маіх знаёмых пайшоў у банк, каб падаць заяўку на крэдыт. У яго папрасілі 
бюлетэнь...185

– Па звычцы галасую за Бен Алі. Ён адзіны, каго я ведаю186.
– Я буду галасаваць за Бен Алі ў нядзелю. Мы яму давяраем, бо ён сумленна выканаў 

усё, што абяцаў. (…) Гэта праўда, што я беспрацоўны, але альтэрнатывы Бен Алі няма187. 
– Проста той, каго ты ведаеш, лепшы за таго, каго не ведаеш188.

Такім чынам, механізмы стварэння бачнасці працэдурнай легітымацыі былі да-
волі вытанчанымі і на працягу доўгага часу, відаць, стваралі ў кіроўнай эліты ўра-
жанне, што яны эфектыўныя. Аднак пабочным прадуктам такога стану рэчаў ста-
ла паступовая страта повязі паміж элітамі і грамадствам і заняпад каналаў зварот-
най сувязі, што ў сваю чаргу стварала пачуццё адчужэння, асабліва ў бедных рэ-
гіёнах. Як рэтраспектыўна заўважыў Мунір Сайдані,

характэрнай асаблівасцю дэлегатаў [з бедных рэгіёнаў], якія былі “абраны” прадстаўляць 
сваіх выбарцаў у розных нацыянальных установах, асабліва ў дзвюх палатах парламента, 
з’яўляецца тое, што адразу пасля абрання і сталага замацавання ў сталіцы яны становяц-
ца недасяжнымі і адчужанымі ад свайго электарату189.

Паўднёвая Карэя
Як мы адзначалі вышэй, рэжым Чацвёртай і Пятай рэспублік Карэі не быў схіль-

ны акцэнтаваць увагу на працэдурнай легітымацыі, што, верагодна, было звязана 
з адчуваннем, што такая стратэгія легітымацыі не будзе вельмі эфектыўнай. Пры-
нятая ў 1972 годзе Канстытуцыя Юсін, якая ўстанавіла суперпрэзідэнцкую сістэму 
кіравання, з самага пачатку выклікала сур’ёзную апазіцыю як у грамадстве, так і 
ў парламенце. Згодна з гэтай канстытуцыяй, прэзідэнт абіраўся ўскосна калегіяй 
выбарцаў без абмежавання колькасці прэзідэнцкіх тэрмінаў190. Прэзідэнт такса-
ма меў непасрэдны ўплыў на склад Нацыянальнай асамблеі: ён прызначаў тра-
ціну яго чальцоў.

Пасля прыходу да ўлады Чон Ду Хвана ў 1979 годзе палажэнне аб прызначэнні 
прэзідэнтам чальцоў парламента было адменена, але гэта не паўплывала на дэ-
184 Tessler. Tunisia’s New Beginning, стар. 183.
185 C. Simon. Un bonheur ambigu // Le Monde, 23.10.1999, стар. 14.
186 France24. Huge Turnout in Election, President Ben Ali Set For Victory, 25.10.2009, https://www.france24.com/
en/20091025-huge-turnout-election-president-ben-ali-set-victory [25.06.2023].
187 France24. Nation Prepares for Polls to Open in Presidential Election, 25.10.2009, https://www.france24.com/
en/20091025-nation-prepares-polls-open-presidential-election [25.06.2023].
188 France24. President Set for Fifth Term as Election Campaign Ends, 23.10.2009, https://www.france24.com/
en/20091023-president-set-fifth-term-election-campaign-ends [25.06.2023]. 
189 M. Saidani, Revolution and Counterrevolution in Tunisia: The Forty Days That Shook the Country // Boundary 2, 39 (1) 
2012, стар. 46.
190 Гл. Ki-bom Kim. Revisions of the Korean Constitution (II) // Korea Journal 14 (8), 1974.

макратызацыю выбарчага працэсу, паколькі галоўная апазіцыйная партыя – Но-
вая дэмакратычная партыя – была забароненая. Падчас Чацвёртай рэспублікі гэ-
тая партыя мела даволі вялікае прадстаўніцтва ў парламенце – каля чвэрці пар-
ламентараў былі прадстаўнікамі гэтай партыі. Як адзначаюць даследнікі тае эпо-
хі Цім Шорак і Бэ Сон Кван, Чон імкнуўся легітымізаваць сваё кіраванне праз вы-
барчы працэс нават менш, чым яго папярэднік. Ён аддаваў перавагу “кабінетна-
му стылю”, пры якім прэзідэнта абірае нават не калегія выбарцаў, а Нацыяналь-
ная асамблея, што, па словах Шорака, аказалася вельмі непапулярным у паўднёв-
акарэйскім грамадстве191.

Сінгапур
Працэдурная легітымацыя, а таксама дзве іншыя формы легітымацыі – выніко-

вая і харызматычная – адыгралі важную ролю ў функцыянаванні рэжыму Лі Ку-
ан Ю. У палітычнай рэчаіснасці для гэтага была моцная аснова. “[У Сінгапуры] ня-
ма практык кшталту маніпуляцый, падтасовак са скрынямі для галасавання або 
фальсіфікацыі вынікаў выбараў”, – піша Сал Джаланда192. Падобнага меркавання 
прытрымліваюцца Даян Маузі і Роберт С. Мілн, аўтары кнігі пра палітыку Сінгапура: 

У Сінгапуры няма фальсіфікацыі галасоў, запалохвання выбарцаў, недакладнага падліку 
галасоў або спроб стварыць фіктыўных або “шматразовых” выбарцаў шляхам маніпуля-
цый са спісамі выбарцаў. Дзярждэпартамент ЗША рэгулярна паведамляе, што “сістэма га-
ласавання і падліку галасоў з’яўляецца справядлівай, дакладнай і свабоднай ад маніпу-
ляцый”193.

Майкл Хаас, які ў цэлым даволі крытычна ставіцца да кіроўнай партыі PAP, пры-
знае: “няма ніякіх сумненняў у тым, што ля скрыняў для галасавання маецца істот-
ная, большасная дэмакратыя”194.

Як Джаланда, так і Маўзі і Мілн адзначаюць, што, нягледзячы на фармальную і 
прававую карэктнасць, выбары ў Сінгапуры нельга лічыць справядлівымі. Па-пер-
шае, прэм’ер-міністр мае неабмежаваныя паўнамоцтвы мяняць выбарчыя акру-
гі, што дае магчымасць маніпуляваць межамі гэтых акругаў. Па-другое, РАР кан-
тралюе перыяд легальнай кампаніі, а сама выбарчая кампанія доўжыцца вельмі 
коратка (звычайна каля 10 дзён)195.

Тое ж тычыцца і штодзённага кіравання краінай. Эліты Сінгапура паважаюць пра-
цэдуры і вяршэнства закона. Але, як адзначае Чуа Бэн-Хуат, “рашэнні, якія прыма-
юцца праз гэтыя працэдуры, могуць быць вельмі недэмакратычнымі”196.
191 Гл. T. Shorrock. South Korea: Chun, the Kims and the Constitutional Struggle // Third World Quarterly, vol. 10, no. 
1, 1988, стар. 95; Kwang-bae Sun. South Korean Politics in Transition: Democratization, Elections, and the Voters // 
Dicussion Paper (Australian National University), no 20, 1997, стар. 3, https://pacificinstitute.anu.edu.au/sites/default/
files/resources-links/PSC_Regime_WP_20.pdf [25/06/2023] .
192 Giolando. Technocracy, Autocracy…
193 D. K. Mauzy, ‎R. S. Milne. Singapore Politi cs Under the People’s Acti on Party. New York: Routledge, 2002, стар. 143.
194 M. Haas. Mass Society // In: The Singapore Puzzle / Ed. Michael Haas. Westport, CT: Praeger, 1999, стар. 171.
195 Giolando. Technocracy, Autocracy…
196 Beng-huat Chua. Arrested Development: Democratisation in Singapore // Third World Quarterly, vol. 15, no. 4, 1994, 
стар. 657.

Беларусь
У 1994 годзе Аляксандр Лукашэнка атрымаў пераканаўчую працэдурную легіты-

мацыю: у другім туры прэзідэнцкіх выбараў пры яўцы 70,6 адсоткаў за яго прага-
ласавала 80,3 адсоткаў выбарцаў. Ні ўнутраныя, ні вонкавыя назіральнікі сур’ёз-
ных фальсіфікацый тады не зафіксавалі197, а калі і адбываліся фальсіфікацыі вы-
бараў, то на карысць фаварыта наменклатуры Вячаслава Кебіча, а не Лукашэнкі.

З 1996 года, калі быў праведзены канстытуцыйны рэферэндум, працэдурная ле-
гітымацыя беларускага рэжыму падлягала эрозіі з-за сістэматычных фальсіфіка-
цый выбараў. З часам выбары ператварыліся ў поўную імітацыю выбарчага пра-
цэсу – гл. графік 14.

Графік 14. Выбарчы працэс і плюралізм у Беларусі (шкала ад “0” да “100”)

Крыніца: EIU

Тым не менш, да 2020 года беларускі рэжым спрабаваў карыстацца працэдур-
най легітымацыяй, чаму спрыялі дзве акалічнасці: практыка датэрміновага гала-
савання і захаванне адносна шырокай падтрымкі Лукашэнкі ў грамадстве.

З-за практыкі датэрміновага галасавання выбарчыя фальсіфікацыі было цяжэй 
выявіць; абвінавачванні апазіцыі ў фальсіфікацыях мусілі грунтавацца на ўскосных 
дадзеных, што аслабляла аргументацыйную сілу абвінаваўцаў. Такім чынам, ад 
выбараў да выбараў практыка датэрміновага галасавання станавілася ўсё больш 
распаўсюджанай: калі ў 1994 годзе яна ахоплівала толькі 3,2 адсоткаў выбарцаў 
і абмяжоўвалася сапраўды выключнымі сітуацыямі (хворыя і старыя), то ў 2020 і 
наступных гадах яна складала – паводле афіцыйных звестак – 42-43 адсоткаў (гл. 
табліцу 6). Улічваючы тое, наколькі моцна працаваў дзяржаўны апарат, каб заа-
хвоціць грамадзян да датэрміновага галасавання, можна меркаваць, што гэтая 
лічба, як і сама яўка, магла быць завышанай, але маштабы датэрміновага галаса-
вання сапраўды былі, хутчэй за ўсё, даволі вялікімі198.
197 Гл. Commission on Security and Cooperation in Europe. Report on the Belarusian Presidential Election, June 23, 
1994 and July 10, 1994, https://www.csce.gov/sites/helsinkicommission.house.gov/files/Report%20on%20the%20
Belarusian%20Presidential%20Election%201994.pdf [22.06.2023].
198 Гл. Wilson. Belarus, стар. 217.

Хоць няма сумневаў, што вынікі выбараў фальсіфікаваліся як мінімум з 2001 го-
да, то варта таксама канстатаваць, што доўгі час Лукашэнка сапраўды меў значную 
падтрымку ў грамадстве – падрабязней гл. падраздзел 5.4.4. Механізм функцыя-
навання такога віду легітымацыі (як легітымацыіГР ) у свой час добра патлумачыў 
беларускі палітолаг Віталь Сіліцкі:

Калі апытанні паказваюць, што, напрыклад, 10 адсоткаў падтрымліваюць апазіцыю, а 35 
адсоткаў падтрымліваюць Лукашэнку, то гэта азначае, што з 10 чалавек, з якімі сярэдне-
статыстычны беларус сустракаецца кожны дзень, 3–4 – за ўладу, 1 – за апазіцыю, 5–6 – 
альбо абыякавы да палітыкі, альбо не верыць у Лукашэнку, але не ведае, за каго галаса-
ваць. Таму 75 адсоткаў тых, хто верыць, што Лукашэнка зноў стане прэзідэнтам, прагна-
зуюць вынікі правільна. Было б дзіўна, калі б у футбольным матчы лік быў 4:1 і нехта сум-
няваўся ў перамозе каманды-лідара. 
(…) У той жа час, у адрозненне ад Сербіі, фальсіфікацыі прынцыпова не мянялі выніку вы-
бараў у беларусі. Менавіта гэты факт, таксама як і безумоўная ўпэўненасць і саміх сяброў 
выбарчых камісій, і назіральнікаў, і публікі ў канчатковым выніку выбараў зрабілі супраціў 
фальсіфікацыі немагчымым. Урэшце, абарона “розніцы ў галасах” не мела вялікага сэнсу199.

Табліца 6. Дынаміка колькасці выбарцаў, якія прагаласавалі датэрмінова200

Год прэзідэнцкіх выбараў 
або рэферэндуму

Афіцыйны адсотак прагаласаваўшых 
датэрмінова

1994 3,2
2001 4,6

2004 (рэферэндум) 17,4
2006 31,3
2015 36
2020 41,7

2022 (рэферэндум) 42,9
2025 41,8

Культываваная рэжымам працэдурная легітымацыя ўплывала не толькі на бе-
ларускае грамадства, але і на некаторых заходніх назіральнікаў. Прафесар Ўілсан 
у сваёй кнізе звяртае ўвагу на тое, што, напрыклад, амерыканскае тэлебачанне 
ABC News, камэнтуючы прэзідэнцкія выбары 2006 года, спасылалася на дадзе-
ныя сацыялагічнага агенцтва EcooM, якое абслугоўвае рэжым. У выніку васьмімі-
льённая аўдыторыя пачула, што “84,2 адсоткаў апытаных у рамках экзіт-пола рэ-
спандэнтаў заявілі аб падтрымцы Лукашэнкі”. ABC дадала, што EcooM “успрыма-
ецца як урадавая ўстанова”, але “не ставіць пад сумнеў надзейнасць гэтых дад-
199 Сіліцкі. Адкладзеная свабода , стар. 117-119.
200 Дадзеныя паводле: Organization for Security and Co-operation in Europe / Office for Democratic Institutions and 
Human Rights. Belarus, Presidential Election, 9 September 2001: Final Report. Warsaw: OSCE/ODIHR, 4.10.2001, стар. 
21, https://www.osce.org/files/f/documents/9/e/14459.pdf [22.05.2025]; Wilson. Belarus, стар. 217, 265; РБК. На 
выборах в Белоруссии досрочно проголосовала почти половина избирателей, 09.08.2020, https://www.rbc.ru/
rbcfreenews/5f2f86cd9a794795a0006342 [25.06.2023]; Sputnik Беларусь. Як прайшло датэрміновае галасаванне і 
калі стануць вядомыя вынікі рэферэндуму. 26.02.2022, https://bel.sputnik.by/20220226/yak-prayshlo-datermnovae-
galasavanne--kal-stanuts-vyadomy-vynk-referendumu-1060838411.html [22.05.2025]; Sputnik Беларусь. Итоги 
досрочного голосования на президентских выборах – инфографика. 25.01.2025, https://sputnik.by/20250125/
itogi-dosrochnogo-golosovaniya-na-prezidentskikh-vyborakh--infografika-1093024092.html [15.02.2025]. 

зеных”201
  . Перакананне наконт маштабнасці рэальнай падтрымкі Лукашэнкі, відаць, 

было настолькі моцным, што журналісты не бачылі патрэбы нюансаваць гэтае пы-
танне. Адсутнасць моцных і заўважных палітычных апанентаў у публічнай прасто-
ры краіны магло ствараць уражанне, што Лукашэнка сапраўды карыстаецца шы-
рокай грамадскай падтрымкай.

2020 год стаў сур’ёзным выпрабаваннем для працэдурнай легітымацыі бела-
рускага рэжыму, што ў выніку прывяло да краху гэтай легітымізацыйнай стратэгіі. 
Выбарчая кампанія пачалася на фоне надзвычай нізкага даверу да Цэнтрвыбар-
кама. Паводле сацыялагічных даследаванняў, праведзеных у сакавіку-красавіку 
2020 года Інстытутам сацыялогіі Нацыянальнай акадэміі навук Беларусі (ІС НАН 
Беларусі)202, толькі 11 адсоткаў жыхароў Менска давяралі ЦВК203.

Па меры набліжэння выбараў і адразу пасля іх узнікла некалькі іншых факта-
раў, якія падрывалі працэдурную легітымацыю204:

• Аўдыёзапісы, якія сведчаць аб фальсіфікацыі выбараў. Адным з самых рэза-
нансных стаў аўдыёзапіс кіраўніка Акцябрскага раёну Віцебска Сяргея Сташэўска-
га. На запісе чуваць, што на выбарчым участку № 25 чыноўнік прымушаў сябраў 
выбарчай камісіі да фальсіфікацый на карысць Аляксандра Лукашэнкі205. Таксама 
шырокае распаўсюджванне атрымалі фота бюлетэняў з абгарэлымі бакамі. Было 
заўважна, што на гэтых картках былі пазначаныя альтэрнатыўныя кандыдаты206. 
Гэта было ўспрынята ў грамадстве як няўдалая спроба знішчыць доказы падтрым-
кі апанентаў Лукашэнкі.

• Непублікаванне копіяў пратаколаў галасавання, хоць закон гэтага патра-
буе ад выбарчых камісій. Некаторыя камісіі ўвогуле не вывешвалі пратаколы, а ся-
бры камісій пакідалі ўчасткі ў суправаджэнні супрацоўнікаў міліцыі і АМАПа, ча-
сам праз чорны ход. Некаторыя вывешвалі пратаколы, але без подпісаў. Частым 
было чыненне перашкодаў ў фатаграфаванні пратаколаў207.

• Статыстычная анамалія. У межах супольнай грамадзянскай ініцыятывы 
праектаў “Голос”, “Зубр” і “Честные люди” была апублікаваная справаздача аб вы-
барчым працэсе. На падставе 1310 фатаздымкаў пратаколаў (спасярод 5767) і пры-
кладна 550 тысяч бюлетэняў аўтары справаздачы вызначылі, што на ўчастках, дзе 
былі сфатаграфаваныя пратаколы, агульная колькасць выбарцаў галоўнага апа-
нента Лукашэнкі Святланы Ціханоўскай склала 81 адсоткаў. Фота індывідуальных 
бюлетэняў (дасланых выбарцамі ў рамках кампаніі грамадзянскай праверкі гала-
соў) дазволілі праверыць размеркаванне галасоў у многіх пратаколах. Гэтак былі 
201 Wilson. Belarus, стар. 218.
202 Грамадскасці стала вядома аб выніках даследавання ў чэрвені 2020 года. Падобна на тое, што яны не былі 
прызначаны для абнародавання.
203 TUT.BY. Институт социологии НАН: В апреле уровень доверия Лукашенко в Минском составе 24%, 19.06.2020, 
https://news.tut.by/economics/689489.html [20.06.2020].
204 Апісваем гэтыя фактары на базе Toward a New Belarus, стар. 20-21.
205 Белсат. В Витебске глава Октябрьского района заставлял комиссию переделывать протоколы на участке, 
где победила Тихановская. АУДИО, 08.11.2020, https://belsat.eu/ru/news/falsifikatsii-v-vitebske/ [30.08.2020].
206 Радыё Свабода. Праваабаронцам у Берасьці прынесьлі абгарэлыя бюлетэні для галасаваньня. ФОТА, 
15.08.2020, https://www.svaboda.org/a/30785175.html [30.08.2020].
207 Исследование о результатах выборов Президента Республики Беларусь 2020 года. На основе официальных 
протоколов УИК и данных платформы Голос, июль 2021 г., https://drive.google.com/file/d/1uQcTp2glPA0ZA3hRiqj
ehntwWIOQncA-/view [17/09/2021].

атрыманы доказы таго, што з 1310 выбарчых участкаў, для якіх былі атрыманы 
доказы ў выглядзе фатаздымкаў пратаколаў і асобных бюлетэняў, значныя фаль-
сіфікацыі адбыліся на 400 з іх208.

• Акцыі сацыёлагаў, якія працавалі ў дзяржаўных установах, і вулічныя “га-
ласаванні”. 17 жніўня 2020 года падчас акцыі пратэсту супрацоўнікі ІС НАН Бела-
русі трымалі плакаты, на якіх заяўлялі аб фальсіфікацыі экзіт-полаў і патрабавалі 
агучыць сапраўдныя вынікі галасавання209. Сваё значэнне мелі і стыхійныя вулічныя 
галасаванні. Напрыклад, падчас мітынгу рабочых завода “Хімвалакно” ў Гародні 
нехта – у адказ на запэўніванні дырэктара, што на выбарах перамог Лукашэнка – 
крыкнуў: “Хто галасаваў за Ціханоўскую, устаньце!” Амаль усе, хто быў бачны на 
аматарскім тэлефонным відэазапісе, падняліся210.

• Вынікі апытання месенджара Telegram. Адразу пасля выбараў “Telegram в 
Беларуси” правёў апытанне сярод беларускіх карыстальнікаў наконт таго, як яны 
галасавалі на выбарах. “Telegram в Беларуси” – афіцыйны верыфікаваны канал, 
даступны толькі карыстальнікам з беларускай сім-картай. Канчатковыя вынікі апы-
тання былі наступныя. Калі адняць колькасць небеларусаў (не маюць беларускага 
пашпарта) і тых, хто з Беларусі, але не ўдзельнічаў у галасаванні, то атрымліваец-
ца 1 468 106. З іх 51 адсотак заявілі, што прагаласавалі за Святлану Ціханоўскую, 
а толькі 4 адсоткаў – што галасавалі за Лукашэнку211. 

• Спробы ўладаў спыніць кампанію супраць фальсіфікацыі выбараў. Сам 
факт таго, што ўлады пастаянна спрабавалі стрымаць кампаніі грамадзян за сум-
ленныя выбары, моцна паўплываў на ўспрыманне легітымнасці выбараў. Як і ў 
выпадку апытанняў грамадскай думкі, так і тут узнікала здаровагасэнсавае пы-
танне: калі дзейны прэзідэнт сапраўды мае такую высокую падтрымку, наво-
шта ўскладняць альтэрнатыўны падлік галасоў або незалежны маніторынг вы-
барчага працэсу?

Спроба займець яшчэ адну пераканаўчую працэдурную легітымацыю ў вы-
глядзе больш чым 80 адсоткаў выбарчай падтрымкі дзейнага прэзідэнта ў 2020 
годзе была контрпрадуктыўнай. Назіраная рэальнасць моцна кантраставала 
з афіцыйна абвешчанымі вынікамі выбараў 9 жніўня, якія выклікалі сур’ёзны 
крызіс легітымацыі рэжыму. Спраўдзілася заява Віктара Бабарыкі, які на мо-
мант выбараў ужо сядзеў за кратамі, што “волю народа немагчыма сфальсіфіка-
ваць”212. Фальшаванне рэальнасці заўсёды мае свае межы. Калі наратыў скла-
даецца з 5 адсоткаў хлусні, такі манеўр можа спрацаваць, але нашмат скла-
даней, калі ён складаецца з 50 адсоткаў хлусні. У другім выпадку хлусня ста-
новіцца занадта відавочнай, каб яе можна было схаваць і каб яна была пры-
нята большасцю. 
208 Тамсама.
209 Telegraf.by. Социологи НАН РБ призвали коллег озвучить реальные цифры экзит-полов, 17.08.2020, https://
telegraf.by/obshhestvo/sociologi-nan-rb-prizvali-kolleg-ozvuchit-realnye-cifry-ekzit- полов/ [30.08.2020].
210 Reform.by. Рабочие Гродно Химволокно голосовали за Тихановскую, 13.08.2020, https://www.youtube.com/
watch?v=k_7kCDRZiPs [25.06.2021].
211 Telegram in Belarus. За кого Вы проголосовали на выборах президента Республики Беларусь? Окончательные 
результаты, 15.08.2020, https://t.me/telegrambelarus/9 [07.08.2023].
212 НН. Волю народа фальсіфікаваць немагчыма. Ініцыятыўную групу Бабарыкі зарэгістравалі ў ЦВК, 20.05.2020, 
https://m.nashaniva.com/252060/ [08.07.2023].

На фоне крызісу працэдурнай легітымацыі, выкліканага падзеямі 2020 года, бе-
ларускі рэжым дэ-факта адмовіўся ад ранейшай практыкі кантраляванага допуску 
апазіцыйных кандыдатаў да выбарчага працэсу, што дазваляла раней імітаваць 
палітычную канкурэнцыю. З гэтага моманту выбары перасталі выконваць нават 
сімвалічную функцыю канала зваротнай сувязі з грамадствам. Роля электараль-
ных працэдур як крыніцы легітымнасці ўлады істотна знізілася.

Звяртае на сябе ўвагу канстытуцыйны рэферэндум 2022 года, у выніку якога 
быў інстытуцыялізаваны Усебеларускі народны сход (УНС) у якасці “найвышэй-
шага прадстаўнічага органа”. Гэты крок можна трактаваць як спробу перамя сціць 
цэнтр палітычнай легітымацыі з электаральнай сферы ў сферу карпаратыўнай 
(ідэалагічна абумоўленай) прадстаўнічасці, мінімальна залежнай ад прамога на-
роднага волевыяўлення.

Парламенцкія выбары 2024 года сталі паказальным прыкладам згаданай тэн-
дэнцыі. Апазіцыйныя сілы заклікалі да іх байкоту, місія АБСЕ не была запрошана, 
а за 110 мандатаў змагаліся 265 кандыдатаў, якія прадстаўлялі выключна праўлад-
ны спектр213. У заявах шэрагу заходніх дзяржаў гэтыя выбары былі характарыза-
ваны як “поўны фарс”214.

Нешта падобнае назіралася і падчас прэзідэнцкіх выбараў 2025 года. Паводле 
афіцыйных звестак, Лукашэнка атрымаў 86,8 адсоткаў галасоў пры яўцы 81,5 ад-
соткаў. Незалежнае назіранне за выбарамі было забаронена, а прысутнічалі толь-
кі дэлегацыі ад краін СНД, якія традыцыйна агучваюць праўладную трактоўку вы-
барчага працэсу. Выбарчая кампанія праходзіла пад знакам падтрымкі расійскай 
ваеннай палітыкі, у поўнай адсутнасці альтэрнатыўных кандыдатур, пад поўным 
адміністрацыйным і інфармацыйным кантролем215.

Такім чынам, выбарчыя працэдуры ў Беларусі перайшлі ў плоскасць палітыч-
нага рытуалу, а іх легітымізацыйныя функцыі значна аслабіліся. Па стане на 2025 
год цяжка казаць пра працэдурную легітымацыю як пра істотны фактар захаван-
ня палітычнага парадку: яна альбо адсутнічае, альбо функцыянуе на мінімаль-
ным узроўні (гл. табліцу 5).

213 K. Kłysiński, P. Żochowski. Voting with no alternative. Parliamentary and local ‘elections’ in Belarus, 27.02.2024 // 
OSW Analyses, https://www.osw.waw.pl/en/publikacje/analyses/2024-02-27/voting-no-alternative-parliamentary-and-
local-elections-belarus [03.07.2025].
214 AP News. Belarus’ election reinforces the authoritarian leader’s 30-year rule. Only loyalists could run, 26.02.2024, https://
apnews.com/article/belarus-election-parliament-lukashenko-f661f6bc765aab265e1032d0e3b8d447 [03.07.2025].
215 The Guardian. Belarus opposition and western leaders denounce stage-managed Lukashenko victory, 27.01.2025, 
https://www.theguardian.com/world/2025/jan/27/belarus-opposition-western-leaders-denounce-stage-managed-
lukashenko-election-victory [03.07.2025].

4.1.4. Выніковая легітымацыя

Выніковую легітымацыю дэфініюем наступным чынам:

Дэфініцыя ў дзейнасным 
ключы (легітымацыяРД)

Апеляванне да станоўчых вынікаў кіравання, асабліва ў 
абшары бяспекі, міру і эканамічнага развіцця, з мэтай 
спараджэння ў грамадстве пераканання наконт таго, што 
кіроўная група мае права ажыццяўляць уладу ў краіне216.

Дэфініцыя 
ў рэзультатным ключы 
(легітымацыяГР)

Перакананне чальцоў грамадства ў тым, што кіроўная група 
мае права кіраваць краінай, таму што яна эфектыўна дбае пра 
бяспеку, парадак і сацыяльна-эканамічнае развіццё ў краіне.

Альфрэд Стэпан вылучае два кампаненты гэтай формы легітымацыі: “наступаль-
ны” і “абарончы”. Першы палягае ў акцэнтаванні эканамічнага развіцця (рэаль-
нага або фікцыйнага), якое дадзеная кіроўная група здольная гарантаваць. Дру-
гі кампанент палягае ў падкрэсліванні таго, што кіроўная група абараняе грамад-
ства як ад знешніх, так і ад унутраных пагроз217. Паколькі тэрмін “наступальны” 
(offensive) можа ўвесці ў зман (можа наводзіць на думку нейкія ваенныя дзеянні, 
тады як гаворка ідзе пра эканамічную палітыку), у нашай працы заменім яго тэр-
мінам “эканамічны”. У сваю чаргу тэрмін “абарончы”, які добра адлюстроўвае за-
думаны змест выказвання, пакінем у аўтарскім варыянце.

У цэлым усе параўноўваныя рэжымы спрабавалі выкарыстоўваць выніковую 
легітымацыю, падкрэсліваючы альбо эканамічны, альбо абарончы складнік, аль-
бо абодва. Выключэнне складае беларускі рэжым пасля 2020 года, калі адбыло-
ся істотнае аслабленне гэтай легітымізацыйнай стратэгіі – не настолькі радыкаль-
нае, як у выпадку з працэдурнай легітымацыяй, але таксама вельмі сур’ёзнае – 
гл. табліцу 7.

Табліца 7. Сярэдні паказнік выніковай легітымацыі па шкале ад “0” да “100”

Паўднёвая Карэя ў 1972–1987 гадах 88

Сінгапур у 1965–1990 гадах 83

Беларусь у 1995–2020 гадах 79

Туніс у 1957–2010 гадах 71

Беларусь у 2021–2023 гадах 61

Крыніца: вылічэнне на аснове V-Dem

216 Дэвід Істан называе гэта “акрэсленай падтрымкай” (specified support), але не згодны з тым, каб называць 
гэта “легітымацыяй” – гл. Systems Analysis, стар. 268. Гл таксама: P. Brooker. Non-Democratic Regimes, 3rd edition. 
Basingstoke: Palgrave Macmillan, 2014; von Soest, Grauvogel. Identity, Procedures…; M. L. Ross. Oil and Democracy 
Revisited. Mimeo: UCLA, 2009..
217 Гл. A. Stepan. State Power and the Strength of Civil Society in the Southern Cone of Latin America // In: Bringing the 
State Back In / Ed. P. B. Evans, D. Rueschemeyer, T. Skocpol. Cambridge: Cambridge University Press, 1985. 

Туніс
Рэжымы Бургібы і Бен Алі даволі актыўна выкарыстоўвалі выніковую легітыма-

цыю і імкнуліся да таго, каб мела пад сабой рэальныя падставы. Як было сказана 
ў папярэднім раздзеле, пасля “сацыялістычных” шасцідзясятых гадоў218 адбыўся 
пераход да рынкавай эканомікі. У справаздачы за 2003 год эксперты BTI так аха-
рактарызавалі эканамічныя працэсы, якія пачаліся ў сямідзясятыя гады: “Туніс 
ператварыўся ў новую індустрыялізаваную краіну, карыстаючыся шматлікімі па-
раўнальнымі перавагамі, такімі як блізкасць да еўрапейскіх рынкаў, усё больш ды-
версіфікаваная перапрацоўчая прамысловасць, добра падрыхтаваная, кваліфіка-
ваная і ў той жа час танная рабочая сіла і мэтанакіраванае выкарыстанне прырод-
най прыгажосці прыроды для турыстычнага бізнесу”219.

Пасля прыходу да ўлады Бен Алі курс на рынкавую эканоміку яшчэ больш уз-
мацніўся. У 1987–1991 гадах адбылася шырокая лібералізацыя знешняга гандлю, 
прыватызацыя дзяржаўных прадпрыемстваў, дэвальвацыя нацыянальнай валю-
ты і паляпшэнне інвестыцыйнага клімату, што дазволіла павялічыць прамысловы 
экспарт220. У 1991–2001 гадах сярэднегадавы прырост ВУП складаў 4,9 адсоткаў, 
а за апошнія тры гады гэтага перыяду ён быў на ўзроўні 5,2 адсоткаў221. У 2002 го-
дзе адбылося значнае запаволенне эканамічнага росту (рост ВУП склаў усяго 1,9 
адсоткаў), што было звязана з непрадбачанымі абставінамі: засухай, раўнамер-
ным ростам у Еўропе, тэрактам у Джэрбе222. Але ў наступныя гады рост аднавіўся: 
у 2003 годзе ён склаў 5,5 адсоткаў, у 2004 годзе – 5,8 адсоткаў223.

На працягу многіх гадоў Сусветны эканамічны форум указваў на Туніс як на 
амаль узорную краіну з пункту гледжання эканамічнай канкурэнтаздольнасці224. У 
сярэдзіне першага дзесяцігоддзя справаздача аб глабальнай канкурэнтаздольна-
сці, апублікаваная Сусветным эканамічным форумам, паставіла Туніс на 30-е мес-
ца сярод 125 краін па ўзроўні глабальнай канкурэнтаздольнасці. Туніс стаў адной 
з вядучых афрыканскіх эканомік з пункту гледжання канкурэнтаздольнасці ў не-
каторых сектарах эканомікі, такіх як аўтазапчасткі, тэкстыль і новыя інфармацый-
на-камунікацыйныя тэхналогіі225. У справаздачы за 2008 год эксперты ВТІ прый-
шлі да такой высновы: “Сёння Туніс дасягнуў статусу новай індустрыяльнай краі-
ны і па многіх параметрах канкурэнтаздольны з такімі краінамі, як Румынія, Бал-
гарыя і Турэччына”226.

Рэжым Бен Алі таксама прадпрымаў дзеянні ў галіне сацыяльнай палітыкі, такія 
як аказанне фінансавай дапамогі сем’ям, якія жывуць у нястачы, і актыўная паліты-
ка на рынку працы. Такія крокі былі накіраваны на змякчэнне напружанасці, звяза-
218 Tessler. Tunisia’s New Beginning, стар. 169.
219 BTI. Tunisia Country Report 2003, стар. 2.
220 Тамсама, стар. 1-2.
221 Тамсама, стар. 8.
222 Тамсама, стар. 15.
223 BTI. Tunisia Country Report BTI 2006, стар. 13.
224 Гл. BTI. Tunisia Country Report 2003, стар. 15. У сваю чаргу, па дадзеных Сусветнага эканамічнага форуму ў 2004 
годзе, Туніс быў прызнаны другой найбольш канкурэнтаздольнай афрыканскай эканомікай пасля Паўднёва-
Афрыканскай Рэспублікі (сусветна: 41-е месца са 104 краін у рэйтынгу) - гл. BTI. Tunisia Country Report 2006, стар. 8.
225 BTI. Tunisia Country Report 2008, стар. 22-23.
226 Тамсама, стар. 4.

най з узнікненнем сацыяльнай няроўнасці (часты пабочны эфект рынкавых рэфор-
маў)227. Рэжыму таксама ўдалося захаваць сацыяльную дыспрапорцыю на ўмера-
ным узроўні і скараціць маштабы беднасці228. На думку экспертаў ВТІ, сваімі эка-
намічнымі поспехамі і актыўнай сацыяльнай палітыкай улады даволі “эфектыўна 
злагодзілі патэнцыйныя трэнні, асабліва паміж ісламістамі і секулярыстамі, а так-
сама паміж беднымі і “нуварышамі”„229.

Паводле стану на пачатак 2000 года ўсе грамадзяне мелі магчымасць карыстац-
ца бясплатнай базавай амбулаторнай медыцынскай дапамогай у паліклініках. 
Дзяржава таксама падтрымлівала стварэнне малога бізнесу праз крэдыты пад ніз-
кія адсоткі. Гендэрная дыскрымінацыя была зменшана дзякуючы рэформе сямей-
нага заканадаўства230. Урад падтрымліваў інтэграцыю пэўных груп (напр. беспра-
цоўных, моладзі) праз мэтавыя ініцыятывы, такія як абавязковыя “ахвяраванні” ў 
дзяржаўныя Нацыянальны фонд салідарнасці або Нацыянальны фонд занятасці231. 

Урады пад кіраўніцтвам Бен Алі імкнуліся гарантаваць больш шырокі доступ да 
адукацыі для ніжэйшага класа232. Выдаткі дзяржавы на адукацыю ў канцы дзевя-
ностых гадоў складалі 7,7адсоткаў ВУП (19,9 адсоткаў бюджэта). ВТІ даволі станоў-
ча ацэньваў сістэму пачатковай і сярэдняй адукацыі, якая існавала ў часы Бен Алі. 
Аднак, як адзначаюць спецыялісты ВТІ, сітуацыя ў сферы вышэйшай адукацыі бы-
ла горшай. Гаворка ідзе перш за ўсё аб праблеме прафесійнай арыентацыі выпуск-
нікоў дзяржаўных ВНУ. Кепска выглядала таксама палітыка ў такой стратэгічнай 
сферы, як даследаванні і развіццё (research and development). У 1990–2000 гадах 
выдаткі на падтрымку гэтай сферы складалі ў сярэднім 0,3 адсоткаў ВУП (вельмі 
нізкі паказнік у міжнародным маштабе)233. З пачатку 2000-х яны пачалі павольна 
павялічвацца: у сярэдзіне дзесяцігоддзя яны складалі ўжо 1,07 адсоткаў ВУП234.

Рэжым Бен Алі таксама актыўна выкарыстоўваў абарончы складнік выніковай 
легітымацыі. Калі ў траўні 2000 года на алжырска-туніскай мяжы адбылася стра-
ляніна, дзяржаўныя СМІ асвятлялі гэтую падзею вельмі шырока, з павучальнымі 
пасыламі. На думку Садзікі, такім спосабам рэжым актыўна ствараў вобраз “во-
рага” або павялічваў пачуццё “пагрозы”, каб функцыянаваць у грамадскай дум-
цы як адзіны эфектыўны абаронца235. У інтэрв’ю “Le Monde” адзін з туніскіх наву-
коўцаў сказаў: “Краіна вельмі падобная на паліцэйскі ўчастак. паліцыя. (…) Шы-
рока распаўсюджаная параноя і страх перад “фундаменталісцкай пагрозай” слу-
жаць апраўданнем для атмасферы паліцэйскага ўчастка”236.

Улічваючы відавочныя поспехі ў сацыяльна-эканамічнай палітыцы і існаванне 
розных крыніц грамадскага страху перад пагрозамі, можна меркаваць, што выніко-

227 BTI. Tunisia Country Report 2003, стар. 3.
228 Тамсама, стар.6.
229 BTI. Tunisia Country Report 2006, стар. 14.
230 BTI. Tunisia Country Report 2003, стар. 7-8.
231 Тамсама, стар. 13.
232 Тамсама, стар. 6.
233 Тамсама, стар. 8.
234 BTI. Tunisia Country Report 2006, стар. 15.
235 L.Sadiki. Bin Ali’s Tunisia: Democracy by Non-Democratic Means // British Journal of Middle Eastern Studies, vol. 29, 
no. 1, 2002, стар. 77.
236 Le Monde (Catherine Simon). La Tunisie sous Ben Ali: Une Machine Policiere, 21.10.1999, стар. 14.

вая легітымацыя была таксама моцнай у грамадскім успрыманні. У 2002 годзе адзін 
туніскі эксперт адзначыў: “Рэжым Бен Алі (...) заснаваны на ўзрастаючай праслой-
цы ayshtn (тых, хто жыве камфортна)”237. У сваю чаргу “France24”, апісваючы ат-
масферу ў краіне ў кантэксце выбараў 2008 года, піша: “Многія выбарцы ставяць 
Бен Алі ў заслугу таго, што Туніс стаў адной з самых квітнеючых і стабільных краін 
у рэгіёне, які пакутуе ад галечы і палітычных узрушэнняў”238.

Такі стан рэчаў з’яўляецца прыкладам даволі распаўсюджанай у аўтарытарных 
сістэмах з’явы, якая называецца “сацыяльны кантракт”, які заключаецца ў адмове 
грамадзян ад многіх свабод і правоў у абмен на бяспеку і матэрыяльны дабрабыт. 
“У гэтай краіне ‘здзелка’простая, – сказаў адзін з тунісцаў у інтэрв’ю “Le Monde”. 
– Мы пакідаем палітыку прэзідэнту, а ён узамен пакідае нам магчымасць есці. У 
нас нават ёсць тэрмін для гэтага: khubzism, што азначае ‘Ясі і сядзіш ціха’”239. Мно-
гія тунісцы прынялі аўтарытарнае кіраўніцтва Бен Алі як цану, якую яны павінны 
былі заплаціць за стабільнасць240.

Паўднёвая Карэя
Паводле ацэнак V-Dem, выніковая легітымацыя адыгрывала важную ролю ў 

паўднёвакарэйскай аўтакратыі, і сярод краін, ахопленых параўнальным аналі-
зам, рэжым гэтай краіны найбольш актыўна выкарыстоўваў гэтую форму легіты-
мацыі (гл. табліцу 7). Як і ў выпадку з Тунісам, для гэтага былі рэальныя прычыны, 
прычым яшчэ глыбейшыя і больш важкія.

Ужо ў часы Пак Чон Хі Паўднёвая Карэя стала адной з найбагацейшых краін 
свету з развітай эканомікай. Яго пераемнік, Чхон Ду Хван, нягледзячы на вельмі 
спрэчны старт (падзеі ў Кванджу – гл. падраздзел 5.1), хутка займеў грамадскую 
падтрымку дзякуючы эфектыўнай эканамічнай палітыцы. Ён засяродзіўся галоў-
ным чынам на захаванні хуткага эканамічнага росту і стрымліванні інфляцыі241. У 
1982–1987 гадах сярэднегадавы тэмп эканамічнага росту склаў больш за 9 адсот-
каў, а ВУП на душу насельніцтва павялічыўся амаль удвая, у той час як сярэднега-
давы індэкс спажывецкіх цэн павялічыўся менш чым на 4 адсоткаў. Як заўважыла 
даследчыца палітычнай трансфармацыі Джэніфер Гандзі, Паўднёвая Карэя, якая 
на пачатку шасцідзясятых знаходзілася ў больш-менш такім жа эканамічным ста-
не, як Заір, напрыканцы васьмідзясятых была ў сорак пяць разоў пераўзыходзіла 
яго паводле ВУП242.

Ураду Чона таксама ўдалося знізіць узровень беспрацоўя і палепшыць размер-
каванне даходаў. У 1981–1987 гадах сярэднегадавы ўзровень беспрацоўя складаў 
менш за 4 адсоткі243, а каэфіцыент Джыні, які ў 1980 годзе складаў 0,389, у 1985 
237 Sadiki. Bin Ali’s Tunisia, стар. 59.
238 France24. Three Quarters of Tunisians Turn Out to Vote (official reports), 25.10.2009, https://www.france24.com/
en/20091025-three-quarters-tunisians-turn-out-vote-official-reports [25.06.2023].
239 Le Monde. Un bonheur ambigu, стар. 14.
240 France24. Ben Ali Slams Tunisia Unrest, But Pledges More Jobs, 10.01.2011, https://www.france24.com/en/20110110-
tunisia-president-ben-ali-slams-unrest-terrorist-acts-pledges-more-jobs [25.06.2023]. 
241 Park. Authoritarian Rule... стар. 745.
242 J. Gandhi. Political Institutions under Dictatorship. Cambridge: Cambridge University Press, 2008, стар. 139-140.
243 Park. Authoritarian Rule... стар. 747-748.

годзе быў ужо на ўзроўні 0,363244. Тым не менш у грамадскай думцы пытанне як 
беспрацоўя, так размеркавання даходаў успрымаліся як адносна слабыя месцы 
палітыкі Чона. У адным апытанні грамадскай думкі 1987 года сярэдняя ацэнка раз-
меркавальнай палітыкі складала 1,77/4. Палітыка занятасці была ацэненая крыху 
вышэй, але таксама невысока: 2,18/4. Зусім па-іншаму грамадскасць успрымала 
такія сферы, як нацыянальная бяспека, нацыянальны дабрабыт або антыінфляцый-
ная палітыка: сярэднія ацэнкі склалі адпаведна 3,24/4, 2,93/4 і 2,91 – гл. табліца 8.

Табліца 8. Паўднёвая Карэя. Грамадскае ўспрыманне эфектыўнасці ўрада245

Фармулёўка пытання: З 1981 года цяперашні ўрад спрабуе дасягнуць самых розных мэтаў. 
Як вы лічыце, наколькі паспяхова ўлада дасягнула гэтых мэтаў: ці можна сказаць, што ў на-
званых сферах улада была вельмі эфектыўнай, даволі эфектыўнай, даволі неэфектыўнай, 
зусім неэфектыўнай?

Абшар палітыкі Сярэдняе значэнне СА  адсоткаў НВ/НА

Свабода слова 1,74 0,87 14,4

Размеркаванне даходаў 1,77 0,82 12,0

Правы чалавека 1,79 0,89 15,8

Грамадскі лад 2,08 0,96 8,0

Рэгіянальны разрыў 2,13 0,95 18,2

Працаўладкаванне 2,18 0,89 24,0

Забруджванне 2,27 1,00 10,2

Узровень жыцця на вёсцы 2,36 1,04 9,8

Дабрабыт работнікаў 2,39 0,92 15,8

Інфляцыя 2,91 0,77 7,4

Нацыянальнае багацце 2,93 0,79 9,6

Абарона 3,24 0,68 14,8

Адказам на паасобныя элементы ацэнкі эфектыўнасці ўлады былі прыпісаны наступныя ліка-
выя значэнні:

1 = цалкам неэфектыўны,
2 = даволі неэфектыўна,
3 = даволі эфектыўны
4 = вельмі эфектыўны.
“СА” - стандартнае адхіленне.
НВ/НА – адсотак абраўшых “Не ведаю” і “Няма адказу”.

Аўтакратыя Паўднёвай Карэі асаблівым чынам выкарыстоўвала абарончы кам-
панент выніковай легітымацыі. У дыскурсе рэжыму, як унутраным, так і вонкавым, 
стала гучала заява, што “Мы знаходзімся ў стане квазівайны”. Гэта стала пастаян-
ным апраўданнем абмежавання грамадзянскіх свабод і палітычнага ўдзелу. Як 
244 Тамсама.
245 Тамсама, стар. 746.

сказаў Хам Пхён Чун, галоўны дарадца Чона, падчас сустрэчы ў ЗША ў пачатку ва-
сьмідзясятых гадоў: “Улічваючы, што мы жывем па суседстве з Паўночнай Карэяй, 
якая знаходзіцца не далей ад Сеу́ла, чым міжнародны аэрапорт Далеса ад цэнтра 
Вашынгтона, гэта абсурдна патрабаваць ад Паўднёвай Карэі такога ўзроўню цяр-
пімасці да ўнутранай апазіцыі, які раўняўся б з дэмакратычнай практыкай Злуча-
ных Штатаў”246.

Сінгапур
У кантэксце апраўдання свайго кіравання эліты PAP заўсёды падкрэслівалі, што 

іх палітыка вядзе да эканамічнага росту і дабрабыту грамадзян. Гэты спосаб ле-
гітымацыі мае не менш салідныя падставы, чым легітымацыя працэдурная. На 
момант здабыцця незалежнасці эканоміка краіны была ў жудасным стане: ВУП 
на душу насельніцтва быў ніжэй за 320 долараў. Напрыканцы дваццатага стагод-
дзя Сінгапур быў ужо адной з найбагацейшых краін свету з развітай рынкавай эка-
номікай і моцнымі міжнароднымі сувязямі. Зараз ВУП на душу насельніцтва скла-
дае 60 тыс. даляраў ЗША247.

Легітымацыю кіроўнай эліты Сінгапура ўзмацняе таксама адсутнасць фінанса-
вай карупцыі: індэкс кліентэлізму ніколі не перавышаў 0,23 (у Азіяцка-Ціхаакіян-
скім рэгіёне сярэдні паказнік у пасляваенны перыяд складаў 0,52). Прыхільнымі 
да ўлады публіцыстамі такі стан рэчаў прыпадносіцца ў маральных катэгорыях – 
як прыкмета маральнай сталасці кіраўнікоў партыі і краіны. З канфуцыянскай філа-
софіі быў нават адаптаваны адмысловы тэрмін, цзюнь-цзы (маральна развіты ча-
лавек), каб надаць гэтаму кампаненту легітымацыі больш глыбокі сэнс248.

Шашы Джаякумар, які напісаў гісторыю PAP з 1985 па 2021 гады па просьбе Лі 
Куан Ю249, так ахарактарызаваў мысленне першага кіраўніка краіны: “Рабіць тое, 
што працуе, – вось што характарызавала мысленне Лі і яго бліжэйшых паплечнікаў. 
Яны адмаўляліся ад розных “ізмаў” ды ідэалогій”250. Некаторыя людзі называ юць 
гэты падыход “ідэалогіяй эканамічнага прагматызму”, якая зводзіцца да прызнання 
імператыву эканамічнага развіцця як найважнейшага кампанента стратэгіі выжы-
вання Сінгапура як нацыі251.

Эфект выніковай легітымацыі выразна прасочваецца і ў грамадскіх  настроях. Як 
кажа Чуа, “пры кожнай выпадковай размове з сінгапурцам з’яўляецца сціжма на-
раканняў на рознага роду дзяржаўнае ўмяшанне. Для большасці людзей, аднак, 
гэта кампраміс, які палягае ў тым, што яны палепшылі матэрыяльныя ўмовы жыц-
ця за кошт некаторых абмежаванняў сваіх грамадзянскіх і палітычных свабод”252.
246 New York Times (Henry Scott Stokes). Korea’s Church Militant, 28.11.1982, https://www.nytimes.com/1982/11/28/
magazine/koreas-church-militant.html [25.07.2023].
247 Гл. International Monetary Fund. Report for Selected Countries and Subjects: October 2020, Washington: International 
Monetary Fund, https://www.imf.org/en/ [23.06.2023]; P. Zhou. The History of Singapore’s Economic Development, 
“ThoughtCo”, 12.02.2021, https://www.thoughtco.com/singapores-economic-development-1434565 [23.06.2023].
248 Chua. Arrested Development, стар. 657.
249 S. Jayakumar. A History of the People’s Action Party, 1985-2021. Singapore: National University of Singapore Press, 2022.
250 S. Jayakumar. Singapore’s PAP: The Politics of Dominance // The Diplomat, 03.03.2022, https://thediplomat.
com/2022/03/singapores-pap-the-politics-of-dominance/ [25.06.2023]. 
251 Chua. Arrested Development, стар. 656-657.
252 Тамсама, стар. 658.

Беларусь
У Беларусі, як і ў Тунісе, Паўднёвай Карэі і Сінгапуры, перыяд аўтарытарызму су-

паў з перыядам эканамічнага росту, хоць і не такога працяглага і эфектнага. У пе-
рыяд з 2001 па 2008 год ВУП Беларусі сярэднегадавы рост ВУП складаў амаль 8,3 
адсоткі, а пасля невялікіх перабояў у 2009–2010 гадах рост аднавіўся і працягваўся 
да 2014 года253. Такім чынам, прынамсі частка лукашэнкаўскай эпохі характарыза-
валася эканамічным ростам. У параўнанні з Расіяй і Украінай (бо менавіта з гэтымі 
краінамі з-за моўнай блізкасці і міжасобасных сувязей беларусы часцей за ўсё па-
раўноўвалі сваю краіну) Беларусь была лепшай па многіх параметрах, а менавіта:

a) з пункту гледжання размеркавання даходаў;
b) з пункту гледжання выдаткаў на адукацыю і ахову здароўя;
c) з пункту гледжання ролі алігархаў у грамадскім і эканамічным жыцці краіны 

(у Беларусі іх роля значна больш сціплая і малапрыкметная, чым у Расіі ці Украі-
не)254.

Аднак, калі параўноўваць беларускі сацыяльны кантракт з туніскім, сінгапурскім 
і паўднёвакарэйскім, можна заўважыць істотную розніцу паміж імі і Беларуссю: 
беларускі “кантракт” быў больш звязаны з пераразмеркаваннем дабротаў у бок 
змяншэння сацыяльнай няроўнасці ў абмен на згоду на аўтарытарную ўладу, у той 
час як у згаданых вышэй краінах акцэнт рабіўся на стымуляванні эканамічнага ро-
сту і павышэнні эканамічнай канкурэнтаздольнасці краіны на міжнароднай арэне.

Асаблівасці сацыяльнага кантракту да 2020 года

Масавай прыватызацыі ў Беларусі не было, значную частку ВУП і даходаў дзяр-
жаўнага бюджэту стваралі датацыйныя дзяржаўныя прадпрыемствы255. Каэфі-
цыент Джыні быў (і застаецца) нізкім: у 1998–2020 гадах сярэдняе значэнне бы-
ло 27,8 (адзін з самых нізкіх у свеце)256. Доўгі час рос рэальны заробак: з 1996 па 
2005 год ён павялічыўся ў 3,5 разы. Выдаткі на сацыяльнае забеспячэнне і дзяр-
жаўныя выдаткі ў 2006 годзе склалі 61,1 адсоткаў бюджэту257.

У выніковай легітымацыі ў Беларусі таксама былі вельмі спрэчныя з маральна-
га і прававога пункту гледжання элементы, якія, аднак, цягам пэўнага часу ўхва-
ляліся значнай часткай грамадства. У абарончым вымярэнні гэта дасягалася паза-
судовым расстрэлам лідэраў бандаў – са згоды ці нават заахвочвання прэзідэнта 
гэта практыкавалася ў другой палове дзевяностых гадоў. У эканамічным вымярэн-
253 Гл. GDP in Belarus, 1990-2023 (World Bank), https://www.macrotrends.net/countries/BLR/belarus/gdp-gross-
domestic-product [25.06.2023].
254 Гл. G. Ioffe. Reassessing Lukashenka. Belarus in Cultural and Geopolitical Context. Basingstoke: Palgrave 
Macmillan, 2014; D. R. Marples. Changing Belarus // Canadian Slavonic Papers, vol. 63, no. 3-4, 2021, стар. 83.DOI: 
10.1080/00085006.2021.1992923 [25.06.2023].
255 Wilson. Belarus, стар.240; K. Kłysiński, A. Wierzbowska-Miazga. Changes in the Political Elite, Economy and Society of 
Belarus: Appearance and Reality // OSW, CES Studies, no. 30, 2009, стар. 56, https://www.osw.waw.pl/en/publikacje/
osw-studies/2009-06-15/changes-political-elite-economy-and-society-belarus-appearances [25.06.2023].
256 Poverty and Inequality Platform (World Bank) (версія 20230328_2017_01_02_PROD), https://pip.worldbank.org/
country-profiles/BLR [18.05.2023].
257 L. Zlotnikov, M. M. Balmaceda, G. Gromadzki, A. Liakhovich, A. Sahm, V. Silitski. The Belarusian ‘Economic Miracle’ – 
Illusions and Reality // In: Back from the Cold?: The EU and Belarus in 2009 / Ed. S. Fischer, European Union Institute for 
Security Studies (EUISS), 2009, стар. 70, http://www.jstor.org/stable/resrep06960.7 [20.09.2023].

ні быў перыяд (пачатак першага дзесяцігоддзя бягучага стагоддзя), калі аўтама-
білі з замежнай рэгістрацыяй “часта затрымлівалі на вуліцах і прымушалі на мес-
цы плаціць ‘кантрыбуцыі’ на пасяўную”. У 2003 годзе аплата працы дырэктараў 
прадпрыемстваў была ўстаноўлена ў памеры, які не перавышае 3,5 памеру апла-
ты працы сярэдняга работніка258.

На працягу многіх гадоў аспект бяспекі (абарончае вымярэнне) моцна акцэнта-
валася ў дыскурсе рэжыму як элемент выніковай легітымацыі. Пасля тэрарыстыч-
нага нападу на школу ў расійскім Беслане ў верасні 2004 года, калі ў выніку няўда-
лай выратавальнай апэрацыі загінулі 396 чалавек, Лукашэнка супрацьпаставіў Бе-
ларусь Расіі як бяспечную краіну небяспечнай:

Барані нас Бог, – сказаў ён праз тры дні пасля падзей у Беслане, – за гэтыя дзесяць гадоў 
ніводны беларус не стаў ахвярай тэрарыстычнага акту або ўзброенага канфлікту. Мы аба-
ранілі нашу краіну ад удзелу ў міжнародных авантурах, якія могуць пагражаць вашаму 
жыццю і бяспецы нават у найменшай ступені. Гэта самае вялікае наша дасягненне... Спа-
койны і ўтульны дом, поўны міру і гармоніі259.

Аднак пасля чвэрці стагоддзя кіравання Лукашэнкі выніковая легітымацыя па-
чала пагаршацца. З 2015 года па сённяшні дзень беларуская эканоміка знаходзіц-
ца ў стане стагнацыі. Праўда, у 2019–2020 гадах даходы жыхароў працягвалі расці, 
але праблема ў тым, што рост даходаў перавышаў прадукцыйнасць працы260. Гэ-
та, у сваю чаргу, прывяло да назапашвання дысбалансаў і ціску на абменны курс, 
а таксама павялічыла інфляцыю261.

Акрамя эканамічнай стагнацыі, беларускі рэжым сутыкнуўся з шэрагам іншых 
эканамічных і сацыяльных праблем. У 2016–2017 гадах выразна праявілася гра-
мадская незадаволенасць з-за прэзідэнцкага дэкрэту 2015 года “Аб папярэджан-
ні сацыяльнага ўтрыманства” (вядомы ў народзе як “дэкрэт аб дармаедстве”). Дэ-
крэтам уведзены падатковы абавязак на працаздольных грамадзян, якія афіцый-
на не працаўладкаваны і не плацяць падаткі. У пачатку 2018 года ў дэкрэт былі 
ўнесены змены, якія трохі змякчылі патрабаванні да такіх асоб. Аднак незадаво-
ленасць захоўвалася і ўспрымалася значнай часткай грамадзян як парушэнне са-
цыяльнага кантракту – магчымасць паляпшаць матэрыяльныя ўмовы ў абмен на 
абмежаванне грамадзянскіх і палітычных свабод262.

Яшчэ адной праблемай сацыяльнага кантракту стала гарантыя сярэдняга зароб-
ку ў краіне ў эквіваленце 500 даляраў. У 2004 годзе ўлады ўзялі на сябе канкрэт-
нае абавязацельства: сярэднямесячны заробак павінен быў складаць не менш 
за 500 долараў у эквіваленце, і гэтая планка перыядычна павышалася. У гэтым 
кантэксце з’яўляліся абяцанні 700 і нават 1000 долараў у якасці далейшых мэтаў, 
якія трэба дасягнуць. Аднак пазней, з-за перманентнага крызісу, урад адмовіўся 
258 Wilson. Belarus, стар. 242.
259 Тамсама, стар. 206-207.
260 Асноўныя сацыяльна-эканамічныя паказнікі па Рэспубліцы Беларусь, вобласці і горадзе Мінску ў студзені-
сакавіку 2020 года (Нацыянальны статыстычны дзённік Рэспублікі Беларусь). Мінск, 2020, стар. 8, https://www.
belstat.gov.by/upload/ iblock/61f/61f2527dd72b81cf73a5864188a70e15.pdf [17.09.2021].
261 Rudkouski et al. Transformation Factors, стар. 22-23.
262 Тамсама, стар. 24.

ад гэтых абяцанняў і галоўнай задачай было ўжо падтрымліванне сярэднямесяч-
нага заробку на ўзроўні 500 долараў, але і гэта не заўсёды ўдавалася263.

З набліжэннем прэзідэнцкіх выбараў усяго за некалькі месяцаў (са снежня 2019 
года па красавік 2020 года) колькасць людзей, якія лічылі, што эканамічная сітуа-
цыя ў Беларусі пагаршаецца, істотна вырасла: з 38 адсоткаў да 61 адсоткаў264. Акра-
мя пагаршэння ўспрымання эканамічнай сітуацыі з’явіўся новы фактар: сацыяль-
ная незадаволенасць рэакцыяй уладаў на эпідэмію каранавіруса. Лукашэнка, не 
жадаючы яшчэ больш абцяжарваць айчынную эканоміку, вырашыў прымен шыць 
значэнне пандэміі, назваўшы рэакцыю на яе ў большасці краін “псіхозам”. Ніяка-
га лакдаўна ў Беларусі не было. Крамы і рэстараны заставаліся адкрытымі. Ад-
нак сутнасць праблемы была не ў гэтым. Напэўна, найбольшае абурэнне грамад-
скасці выклікала адсутнасць у прэзідэнта спагады да ахвяр пандэміі, які называў 
іх “таўстунамі” або “старымі”. У красавіку, калі пандэмія ў Беларусі ўжо набірала 
моц, медыцынскія работнікі былі вымушаныя ўдзельнічаць у “суботніку” (дзень 
неаплочваюных работ па прыбіранні і добраўпарадкаванні)265.

Пандэмія таксама аказала іншы ўплыў на грамадскія настроі. У канцы сакавіка 
2020 года ў рамках эпідэміялагічных мерапрыемстваў расійскія ўлады ўвялі абме-
жаванні на перасячэнне беларуска-расійскай мяжы. У выніку значная колькасць 
беларускіх гастарбайтэраў (імігрантаў) была вымушана вярнуцца на радзіму. Гэтая 
норма закранула прыкладна 650 тысяч грамадзян Беларусі266, што, як адзначыў 
кіраўнік аналітычнага цэнтра “Belarusian Security Blog” Андрэй Паротнікаў, спрыя-
ла росту напружанасці ў беларускім грамадстве. Адсутнасць добрааплатнай пра-
цы ў краіне, сціплая дзяржаўная падтрымка беспрацоўя, дзве траціны хатніх га-
спадарак без зберажэнняў і страта магчымасці зарабіць у Расіі – усё гэта, разам 
узятае, падагравала пратэстныя настроі ў беларускім грамадстве267.

Хоць у кантэксце прэзідэнцкіх выбараў 2015 года Лукашэнка больш не мог раз-
лічваць на эканамічны складнік выніковай легітымацыі, ён мог эфектыўна экплуа-
таваць абарончы складнік. Апалітычная большасць насельніцтва тады баялася 
“майданізацыі” Беларусі: хаосу, страляніны на вуліцах і бліжэй не акрэсленага 
“Данбасу”, а палітычна свядомая меншасць баялася агрэсіўных дзеянняў з боку 
Расіі (спроба анексіі Беларусі ці фарсіравання “паглыбленай інтэграцыі” ў рамках 
Саюзнай дзяржавы)268. Рэхам тагачасных настрояў было выказванне першай бе-
ларускай нобэлеўскай ляўрэаткі Святланы Алексіевіч у інтэрвію Радыё Свабода: 
“Не ведаю, хто б мог супраціўляцца Маскве [так эфектыўна], як Лукашэнка”269.
263 Тамсама, стар. 22.
264 Гл. Грамадскія настроі і матывы пратэсту: сацыялагічныя даследаванні праз фокус-групы, праведзеныя ў 
Беларусі з верасня па лістапад 2020 (BAW), НН. Социологическое исследование показало, почему протест не 
сдувается, 12.01.2020, https://nashaniva.com/ ?c=ar&i=264578&lang=ru [02.01.2023].
265 Wilson. Belarus, стар. 279.
266 Белсат. В России подсчитали граждан Беларуси, 04.10.2019, https://belsat.eu/ru/news/v-rossii-podschitali-
grazhdan-belarusi/ [02.01.2023].
267 А. Паротников. Ситуация на беларуско-российской границе осложняется, и это новый вызов для режима // 
Беларусь в фокусе, 15-21.06.2020, https://belarusinfocus.pro/be/vybary-2020-arxi%D1 % 9E/ bolee-100-tys-podpisey-
u-7-pretendentov-repressii-protiv-babariko-i-ego-komandy/ [02.01.2023].
268 Wilson. Belarus, стар. 264.
269 Радыё Свабода (Аляксандра Дынько). “Я ня ведаю, хто б мог супраціўляцца Маскве як Лукашэнка”, 02.10.2020, 
www.svaboda.org/a/30422633.html [05.11.2023]. 

Нарастаючыя праблемы ў сацыяльна-эканамічным вымярэнні выніковай ле-
гітымацыі прымусілі рэжым рабіць акцэнт на абарончым складніку, спадзеючы-
ся, што, як і ў 2015 годзе, у 2020 годзе гэта стане фактарам калі не падтрымкі, то 
прынамсі несупраціўлення наступнаму тэрміну Лукашэнкі. У аснову яго выбарчай 
кампаніі лягла ідэя ўмацавання незалежнасці і бяспекі краіны. Магчыма, адчува-
ючы бясплённасць рыторыкі дэфенсівізму, Лукашэнка ў пэўны момант перайшоў 
да пагрозаў: на пачатку чэрвеня ён нагадаў пра падзеі ва Узбекістане 2005 года, 
калі “былы прэзідэнт Карымаў задушыў путч у Андыжане, расстраляўшы тысячы 
людзей”270.

Часова адаптаваны кантракт: выклікі пасля 2020 года
Пасля крызісных 2020–2022 гадоў рэжыму ўдалося мінімізаваць адмоўныя тэн-

дэнцыі, такія як санкцыйны ўдар з боку Захаду, для насельніцтва. Санкцыйны ціск 
не прывёў да сацыяльнай катастрофы, а эканоміка здолела адаптавацца. У 2024 
годзе рост ВУП склаў нават каля 4 адсоткаў271, а рэальныя заробкі за няпоўны год 
выраслі прыкладна на 13 адсоткаў — паказнік, які ўражваў на фоне суседзяў па 
ЕАЭС272.

Насуперак стэрэатыпнаму ўяўленню пра амаль „цалкам дзяржаўную” эканоміку, 
менавіта прыватны бізнес застаецца яе апорай – і падзеі 2020-2022 гадоў аса-
бліва не паўплывалі на гэты стан рэчаў. Прыблізна палова сукупнага эканамічна-
га прадукту краіны ствараецца ў прыватным сектары. Нягледзячы на рэпрэсіўную 
палітыку дзяржавы, гэты сегмент захоўвае выразную арыентацыю на рынкавыя 
механізмы і эфектыўнасць273. 

Беларусь і надалей застаецца краінай з вельмі нізкім узроўнем маёмаснага рас-
слаення. Паводле ацэнак Bertelsmann Transformation Index, Беларусь па-ранейша-
му мае адзін з найменшых паказчыкаў каэфіцыента Джыні — каля 25 пунктаў, а 
ўзровень беднасці застаецца адносна нізкім274. Такое невялікае маёмаснае рас-
слаенне ў спалучэнні з ростам даходаў істотна нівелюе непасрэдныя стымулы да 
пратэстнай мабілізацыі сярод малазабяспечаных груп.

Таму, калі афіцыйная прапаганда гаварыла пра „выключную жыццяздоль насць” 
беларускай мадэлі пад “беспрэцэдэнтным ціскам”, гэтыя словы не выглядалі цал-
кам адарванымі ад рэальнасці. У адрозненне ад заяваў пра больш за 80 адсоткаў 
падтрымкі на выбарах у 2020 годзе — якія для многіх відавочна разыходзіліся з 
асабістым досведам, — у эканамічным вымярэнні кантраст паміж афіцыйным на-
ратывам і штодзённым успрыманнем быў значна слабейшы.

Пытанне, аднак, у тым, наколькі ўстойлівая ўся гэтая канструкцыя і ці не атрымаец-
ца так, што механізмы, якія забяспечылі эканамічны поспех 2024 года, у сярэднетэр-
270 Reform.by. Лукашенко: Забыли, как Каримов в Андижане подавил путч? Ну так мы напомним! 06.04.2020, 
https://reform.by/lukashenko-zabyli-kak-karimov-v-andizhane-podavil-putch-nu-tak-my-napomnim [18.05.2023]. 
271 Как сработала белорусская экономика в 2024 году, Беларусь сегодня, 01.01.2025, https://www.sb.by/articles/
prochnyy-zadel-na-zavtra-belarus-economy-2024.html?ysclid=m5wqx8ratv727529647 [16.01.2025].
272 ЕАБР прогнозирует в 2025 году дальнейший рост зарплат в Беларуси, АФН, 30.12.2024, https://afn.by/
news/i/325064 [03.07.2025].
273 Банк ідэй. Мифы, заблуждения и правда про беларусскую экономику, 26.11.2025, https://ideasbank.vision/
articles/mify-zabluzhdenija-i-pravda-pro-belarusskuju-jekonomiku/ [04.02.2026].
274 Belarus Country Report 2024, htt ps://bti -project.org/en/reports/country-report/BLR, стар. 6 [16.01.2025].

міновай перспектыве — у 2026-м і наступных гадах — стануць фактарамі сістэмнага 
збою. Яшчэ ў 2022 годзе эканамісты звярталі ўвагу на імаверна адмоўныя наступствы 
эканамічнай палітыкі Беларусі ў больш аддаленай перспектыве275. Цягам наступных 
гадоў эксперты канстатавалі, што эканоміка Беларусі ўвайшла ў фазу крытычнага пе-
рагрэву, калі ўнутраны попыт штучна раздзьмуты вышэй за вытворчыя магчымасці276. 

На гэта накладаюцца і структурныя пагрозы. Як ужо адзначалася вышэй, ка-
ля паловы ВУП Беларусі генеруе адносна моцны і развіты прыватны сектар, ары-
ентаваны на рынак і эфектыўнасць. Аднак існуе істотны нюанс: рэжым фактычна 
„канібалізуе” патэнцыял прыватнага бізнесу і яго заходнеарыентаваныя паводле 
каштоўнасцяў кадры для фінансавання ўласных палітычных патрэб.

Маніторынг аналітычнага цэнтра BEROC паказаў, што ў 2025 годзе 57 адсоткаў 
працуючых адзначаюць нястачу персаналу, што з’яўляецца прамым вынікам эмі-
грацыі. Гэта вымушае прадпрыемствы павышаць заробкі тэмпамі, не забяспеча-
нымі ростам прадукцыйнасці працы. Адміністрацыйнае стрымліванне цэн толькі 
маскіруе праблему, фармуючы так званы „інфляцыйны навес”, які ў будучым мо-
жа ператварыцца ў адчувальны рост цэнаў277.

Пры гэтым фінансавы стан дзяржаўнага сектара застаецца хісткім: хоць дзяржаў-
ныя прадпрыемствы забяспечваюць каля 55 адсоткаў агульнага аб’ёму вытворчас-
ці, значная іх частка фактычна з’яўляецца „зомбі-структурамі”. На іх долю прыпа-
дае 52 адсоткі ўсіх кароткатэрміновых пратэрмінаваных крэдытаў у краіне278. Рост 
прамысловасці ў значнай ступені трымаецца на даўгах, што робіць усю эканаміч-
ную сістэму ўразлівай да любога фінансавага шоку.

Адток капіталу і „мазгоў” з ІТ-сектара, які ў свой час забяспечваў ажно 7,4 ад-
соткаў ВУП, азначае дэградацыю высокатэхналагічнага экспарту і страту высока-
прадукцыйных падатковых паступленняў, што раней у значнай ступені субсіда-
валі дзяржаўны сектар. Паралельна замыканне экспарту на Расію і нарастанне 
лагістычнай залежнасці ад яе робяць Беларусь закладніцай стану расійскай эка-
номікі, якая сама стаіць перад сур’ёзнымі структурнымі выклікамі.

Асаблівую ўвагу варта звярнуць на суб’ектыўнае ўспрыманне эканамічнай сіту-
ацыі. Дзякуючы штоквартальным інтэрнэт-апытанням, што праводзяцца ў рамках 
даследчых праектаў BEROC279, можна прасачыць дынаміку спажывецкіх настрояў. 
275 A. Alachnovič, J. Korosteleva. Stolen Decades: the Unfulfi lled Expectati ons of the Belarusian Economic Miracle // 
Case Working Papers, No. 17 (141), 2022, htt ps://www.case-research.eu/en/stolen-decades-the-unfulfi lled-expecta-
ti ons-of-the-belarusian-economic-miracle-102087 [18.05.2023]; Е. Доронина. Что такое перегрев экономики РБ и 
чем он грозит белорусам, Deutsche Welle, 23.08.2024, htt ps://www.dw.com/ru/cto-takoe-peregrev-ekonomiki-rb-i-
cem-on-grozit-koselkam-belorusov/a-70021810 [16.01.2025].
276 Beroc. Мониторинг экономики Беларуси: тенденции, настроения и ожидания. Макропрогноз для Беларуси 
2025–2026, Май 2025 г., https://beleconomy.org/monitor/state/ [03.02.2026].
277 Тамсама. 
278 Банк ідэй. Мифы.
279 Тут і ў наступным абзацы — на базе: Beroc. Доходы и потребительская уверенность домохозяйств в феврале 
2025. Мониторинг экономики Беларуси, I квартал 2025, 02.2025, https://beleconomy.org/monitor/oprosy/ 
[03.02.2026]; Beroc. Доходы и потребительская уверенность домохозяйств в мае 2025. Мониторинг экономики 
Беларуси, II квартал 2025, 05.2025, https://beleconomy.org/monitor/oprosy/ [03.02.2026]; Beroc. Доходы и 
потребительская уверенность домохозяйств в июле 2025. Мониторинг экономики Беларуси, III квартал 2025, 
07.2025, https://beleconomy.org/monitor/oprosy/ [03.02.2026]; Beroc. Доходы и потребительская уверенность 
домохозяйств в октябре 2025. Мониторинг экономики Беларуси, IV квартал 2025, 10.2025, https://beleconomy.
org/monitor/oprosy/ [03.02.2026].

Індэкс спажывецкай упэўненасці ў 2025 годзе фіксаваў паступовы заняпад веры 
ў эканамічную будучыню: яго значэнне знізілася з +2 адсоткаў у лютым да –4,7 у 
кастрычніку, што сведчыць пра нарастанне песімізму.

Пры гэтым назіраецца парадаксальная дынаміка спажывання: доля тых, хто аш-
чаджае грошы, упала да гістарычнага мінімуму — 6 адсоткаў. Гэта, хутчэй за ўсё, 
форма „дэфенсіўнага спажывання”, калі грамадзяне імкнуцца як мага хутчэй кан-
вертаваць грошы ў тавары, баючыся іх абясцэньвання і росту цэн (інфляцыяй за-
непакоеныя 76 адсоткаў рэспандэнтаў). 

Што тычыцца абарончага складніка выніковай легітымацыі, то, на першы по-
шляд, ён павінен быў значна пагоршыцца з увагі на саўдзел рэжыма Лукашэнкі ў 
расійскай агрэсіі супраць Украіны, размяшчэнне ў краіне расійскай ядзернай зброі 
або прыбыццё летам 2023 года падраздзяленняў Вагнера. Наколькі можам мер-
каваць на базе частковых сацыялагічных дадзеных, гэтае вымярэнне легітымацыі, 
аднак, не выглядае асабліва праблемным. 

Праведзеныя праз інтэрнэт апытанні сярод гарадскога насельніцтва паказва-
юць, што большая частка насельніцтва абрала тактыку псіхалагічнага дыстацы-
явання ад вайны. Чым больш прамая ваенная падтрымка Расіі маецца на ўвазе, 
тым менш яна лічыцца дапушчальнай у грамадстве. Напрыклад, рамонт расійскай 
ваеннай тэхнікі лічыцца дапушчальным (46 адсоткаў цалкам/хутчэй дапушчаль-
на), у той час як прадастаўленне палігонаў для выпрабаванняў ядзернай зброі – 
непрымальным (55 адсоткаў цалкам/хутчэй не дапушчальна)280.  

Па стане на канец 2023 года, больш за палову гарадскіх жыхароў (58 адсоткаў) 
выступалі за неадкладнае спыненне вайны і мірныя перамовы. З другога боку, 47  
адсоткаў гарадскіх жыхароў пагаджалася з тэзісам дзяржаўных СМІ, што “Бела-
русь захоўвае нейтральны статус дзякуючы цвёрдасці Лукашэнкі”281, Страх перад 
вайной ператварыўся ў палітычны рэсурс: грамадства гатовае мірыцца з эканаміч-
най дэградацыяй і рэпрэсіямі, пакуль дзяржава падтрымлівае ілюзію неўцягван-
ня ў непасрэдныя баявыя дзеянні. Гэта стварае „парадаксальную легітымацыю”, 
якая трымаецца на калектыўнай траўме і боязі горшага сцэнарыя.

Выніковую легітымацыю Беларусі ў перыяд 2023–2025 гадоў варта вызна чыць 
як „легітымацыю ў крэдыт”. Рэжым пазычае рэсурсы ў будучыні (праз інфляцыйны 
навес, дэградацыю інстытутаў і рост доўгу дзяржпрадпрыемстваў), каб забяспечы-
ць спакой у сучаснасці. 

Вялікай невядомай застаецца новая геапалітычная сітуацыя якая складзецца 
пасля імавернага заканчэння вайны ва Украіне (падрабязней гл. падраздзел 6.4.4). 
Нельга выключаць, што новая знешнепалітычная сітуацыя спалучаная з ўнутра-
ным крызісам (які замарожана а не вырашаны) беларускі рэжым апынуцца ў сі-
туацыі, калі выніковая легітымацыя абрынецца гэтак жа імкліва, як і працэдурная 
ў 2020-м, паколькі рэсурсаў для далейшай „куплі часу” ў Расіі ці ва ўласнага пры-
ватнага сектара больш не застанецца.

280 Chatham House. Результаты семнадцатой волны исследования: отношение беларусов к войне и внешней 
политике (8–14 ноября 2023 года) // BelarusPolls.org, 6.12.2023, https://belaruspolls.org/wave-17 [29.05.2025].
281 Тамсама.

4.1.5. Ідэалагічная легітымацыя

Ідэалагічная легітымацыйная стратэгія ў асноўным заключаецца ў пазіцыянаван-
ні кіраўнікоў як “ахоўнікаў каштоўнасцяў”: кіраўнікі абараняюць важныя для гра-
мадства каштоўнасці, традыцыі і ідэнтычнасць. Дэфініюем яе наступным чынам:

Дэфініцыя ў дзейнасным 
ключы (легітымацыяРД)

Генераванне ў грамадстве пераканання ў тым, што кіроўная 
група мае права кіраваць краінай, таму што яна абараняе 
каштоўнасці і культурныя традыцыі, важныя для дадзенага 
грамадства282.

Дэфініцыя ў 
рэзультатным ключы 
(легітымацыяГР)

Перакананне чальцоў грамадства ў тым, што кіроўная група 
абараняе важныя каштоўнасці і культурныя традыцыі, у сувязі з 
чым ажыццяўленне ёю дзяржаўнай улады цалкам апраўдана.

У цеснай сувязі з ідэалагічнай легітымацыяй будзем разглядаць легітымацыю 
праз міжнароднае заангажаванне – у той меры, у якой яе магчыма разглядаць 
як асобную легітымізацыйную стратэгію. Дэфініюем гэты тып легітымацыі наступ-
ным чынам:

Дэфініцыя ў 
дзейнасным ключы 
(легітымацыяРД)

Генераванне ў грамадстве пераканання, што кіроўная група 
мае права ажыццяўляць уладу, паколькі гэта група ўмацоўвае 
імідж краіны на міжнароднай арэне і/або выконвае важную 
геапалітычную місію. 

Дэфініцыя ў 
рэзультатным ключы 
(легітымацыяГР)

Перакананне чальцоў грамадства ў тым, што кіроўная група 
ўмацоўвае імідж краіны на міжнароднай арэне або/і выконвае 
важную геапалітычную місію, у сувязі з чым ажыццяўленне ёю 
дзяржаўнай улады цалкам апраўдана.

Як кажа даследчыца тэмы Марыя Дэбрэ, гаворка тут ідзе пра “стратэгічны ры-
тарычны працэс, у якім імідж рэжыму павышаецца праз спасылкі на дабратвор-
ны эфект рэгіянальнага супрацоўніцтва, на дасягненнях рэгіянальнай знешняй 
палітыкі або на дыскурсы рэгіянальнай ідэнтычнасці”. Каб займець гэты тып ле-
гітымацыі, аўтакратычныя эліты могуць прымаць “адносна бяззубыя дамовы, ін-
струменталізаваць рэгіянальныя нормы і ідэнтычнасць і праводзіць сустрэчы ў рэ-
гіянальных структурах, а затым рытарычна выкарыстоўваць гэта супрацоўніцтва 
для паляпшэння іміджу ў сваіх грамадствах”283.

Для патрэб нашага аналізу выдзелім дзве мадэлі стратэгіі легітымізацыі праз 
міжнароднае заангажаванне – гл. рысунак 2.

282 Гл. U. Backes. ‘Ideocracy’ – A Sketch of the History of a Concept // In: Ideocracies in Comparison Legitimation – 
Cooptation – Repression / Ed. U. Backes, S. Kailitz. Abingdon-on-Thames: Routledge, 2016.
283 M. J. Debre. Legitimation, Regime Survival, and Shifting Alliances in the Arab League: Explaining Sanction Politics 
During the Arab Spring // In: International Political Science Review, 42(4), 2021, стар. 521.

Рысунак 2. Дзве мадэлі стратэгіі легітымацыі праз міжнароднае заангажаванне
Мадэль А

Мадэль Б

Дзеянні 
на знешнім 

форуме

Дзеянні 
на ўнутраным 

форуме

Станоўчае 
ўспрыняцце 
на знешнім 

форуме

Умацаванне 
станоўчага 

міжнароднага 
іміджу

Узмацненне 
легітымацыі 

на ўнутраным 
форуме.

Умацаванне 
станоўчага 

міжнароднага 
іміджу

Узмацненне 
легітымацыі 

на ўнутраным 
форуме

Што тычыцца ўласна ідэалагічнай легітымацыі, то, паводле ацэнак V-Dem, яна 
адыгрывала важную ролю ў трох параўноўваных краінах: у Паўднёвай Карэі ча-
соў Чацвёртай і Пятай рэспублік яе сярэдні паказнік складаў 89 балаў са ста, у Бе-
ларусі з часоў прыходу да ўлады Лукашэнкі – 79, у Сінгапуры часоў Лі Куан Ю – 
71. Тут варта дадаць, што пасля 2020 года ў Беларусі важнасць гэтай легітыміза-
цыйнай стратэгіі значна ўзрасла: у 2022 годзе яе паказнік склаў ажно 97 пунктаў. 
У Тунісе ступень выкарыстання гэтай стратэгіі была ацэненая экспертамі V-Dem 
адносна нізка: за ўвесь перыяд аўтарытарызму сярэдні паказнік склаў 35 балаў – 
гл. табліцу 9.

Табліца 9. Сярэдні паказнік ідэалагічнай легітымацыі па шкале ад “0” да “100”

Паўднёвая Карэя ў 1972–1987 гадах 89

Беларусь у 1995–2019 гадах 78

Сінгапур у 1965–1990 гадах 71

Туніс у 1958–2010 гадах 35

Беларусь у 2022-2023 гадах 94

Крыніца: вылічэнне на аснове дадзеных V-Dem 

Туніс
Як бачна з табліцы 9, ступень выкарыстання ідэалагічнай легітымацыі была ацэ-

нена экспертамі V-Dem даволі нізка, што зразумела, улічваючы, што і рэжым Бур-
гібы, і Бен Алі дыстанцыяваліся як ад ісламісцкага, так і ад панарабісцкага дыскур-
саў. Пры гэтым туніскія аўтакраты актыўна выкарыстоўвалі міжнародны імідж краі-
ны ў мэтах легітымацыі – момант, які не быў адлюстраваны ў індэксах V-Dem, але 
які ў выпадку Туніса заслугоўвае асаблівай увагі. Гэта той выпадак, калі мае сэнс 
выкарыстаць дадатковую аналітычную катэгорыю, што была уведзена вышэй, – 
легітымацыя праз міжнароднае заангажаванне, якую для зручнасці часам бу-
дзем скарочана называць “міжнароднай легітымацыяй”.

Аднак перад тым, як абмяркоўваць міжнародную легітымацыю туніскай аўта-
кратыі, коратка прадставім істотныя элементы ўласна ідэалагічнай легітымнасці. 
У часы Бургібы важным элементам гэтага тыпу легітымацыі было культываван-
не памяці пра барацьбу за незалежнасць падчас французскага пратэктарату284. 
Рэжым Бургібы імкнуўся таксама эксплуатаваць імідж абаронцы секулярна-эман-
сіпацыйных каштоўнасцяў у галіне культуры і этасу свабоднага рынку ў галіне эка-
намічнай палітыкі.

У першыя гады пасля прыходу Бен Алі да ўлады ідэалагічная легітымацыя ў 
асноўным палягала ў тым, што Эн Вольф назвала “карэктывісцкім фрэймам” 
(correctivist frame)285. Ідэя заключалася ў тым, каб прадставіць кіраванне новага 
лідэра як палепшаную версію мадэлі кіравання папярэдніка, гэта значыць, паз-
баўленую памылак і злоўжыванняў эпохі Бургібы.

У часы Бен Алі ў легітымізацыйную стратэгію былі таксама ў пэўнай ступені ўклю-
чаны рэлігійныя элементы. Нягледзячы на захаванне, а часам і ўзмацненне секу-
лярызацыйнага і эмансіпацыйнага характару культурнай палітыкі, Бен Алі рэгу-
лярна спрабаваў скарыстацца рэлігійнасцю значнай часткі грамадства. Як адзна-
чае BTI ў сваім рапарце за 2008 года, “рэжым асцярожна спрабуе пачэрпнуць ле-
гітымацыю з рэлігіі, напрыклад, праз нядаўнюю праграму рэканструкцыі або раз-
будове існуючых мячэцяў”286.

Міжнародная легітымацыя туніскіх аўтакратаў

Як пісаў Ларбі Садзікі ў 2002 годзе, “рупар кіроўнай партыі, [газета] Le Renouveau, 
нястомна выдае прыхільныя цытаты з арабскіх і міжнародных СМІ як доказ паўсюд-
най падтрымкі дэмакратычных і эканамічных дасягненняў Бен Алі”287. Такая стратэ-
гія мела даволі салідныя падставы ў рэчаіснасці: Туніс, нягледзячы на аўтарытар-
нае кіраванне, сапраўды меў аўтарытэт на міжнародным форуме, у тым ліку ў за-
ходнім свеце. Рэчы, якія часцей за ўсё атрымлівалі адабрэнне міжнароднай су-
польнасці і маглі выкарыстоўвацца ўнутры краіны ў легітымізацыйных мэтах, гэ-
та: прасоўванне секулярна-эмансіпацыйных каштоўнасцяў, эканамічная палітыка 
ў духу свабоднай рынкавай эканомікі і грамадскі мір.

Ужо ў першыя гады незалежнасці Хабіб Бургіба ўвёў заканадаўства, якое заба-
раняла палігамію і аднабаковыя разводы, а таксама ўвёў іншыя правілы, якія былі 
накіраваны на садзейнічанне эмансіпацыі жанчын288. Бен Алі працягнуў і нават уз-
мацніў гэты курс. Хоць ужо ў часы Бургібы большасць дзяўчат вучылася ў школе, 
у часы Бен Алі іх адсотак яшчэ больш павялічыўся і ў 2000 годзе склаў прыкладна 
99 адсоткаў. У 2008 годзе ў адным з артыкулаў France24 канстатавала, што “50,7 
адсоткаў супрацоўнікаў універсітэта складаюць жанчыны; акрамя таго, жанчыны 
таксама маюць шырокія магчымасці для атрымання прафесійнай адукацыі”289.
284 A. Wolf. Tunisia Ben Ali: Power and Contention in an Authoritarian Regime Ben Ali’s Tunisia. Oxford: Oxford University 
Press, 2023, стар. 47.
285 Тамсама, стар. 54.
286 BTI. Tunisia Country Report 2008.
287 Bin Ali’s Tunisia, стар. 64.
288 Tessler. Tunisia’s New Beginning, стар. 169.
289 France24. The Reign...

Рэжым звычайна выступаў у якасці хаўрусніка і выразніка інтарэсаў жаночых 
асацыяцый, якія былі даволі ўплывовымі ў палітычнай прасторы, ствараючы кан-
траст паміж прагрэсіўным урадам і рэлігійна кансерватыўным грамадствам290. 9 
чэрвеня 2000 года туніская міністр па справах жанчын і сям’і Незіха Зарук заявіла 
на прэс-канферэнцыі ў штаб-кватэры ААН:

Рост ісламу ў васьмідзясятыя гады не змог перашкодзіць прагрэсу жанчын, дзякуючы мо-
цнай палітычнай волі прэзідэнта Зін аль-Абідзіна Бен Алі, які лічыў правы жанчын неад’ем-
ным элементам правоў чалавека291.

Нягледзячы на тое, што, як было сказана вышэй, Бен Алі спрабаваў уключыць 
рэлігійны складнік у сваю легітымацыйную стратэгію, секулярна-эмансіпацыйная 
палітыка заставалася прыярытэтам. Мячэцям не дазвалялася адчыняць дзверы 
па-за звычайнымі гадзінамі малітвы, а ў школах і на працоўных месцах было за-
баронена насіць пакрыццё (хіджаб)292. Сам канцэпт заходняй дэмакратыі часта 
прыводзіўся – у пазітыўным ключы – у дыскурсе рэжыму Бен Алі293. Эксперты ВТІ 
ў адным са сваіх дакладаў пішуць: “З канца васьмідзясятых гадоў урад паспяхо-
ва спрабаваў стварыць вобраз рэгіянальнага барацьбіта за правы чалавека, аса-
бліва ў сферах рэлігійнай талерантнасці і гендэрнай роўнасці”294.

Туніс у часы Бен Алі рэгулярна атрымліваў пахвалу ад МВФ за “салідныя эканаміч-
ныя фундаменты”, “рэальныя намаганні па мадэрнізацыі” і “разважлівае кіраванне 
фінансамі”295. France24 у 2008 годзе канстататваў: “Пад кіраўніцтвам Бен Алі Туніс 
стаў адным з найбуйнейшых эканамічных і сацыяльных поспехаў у Афрыцы і араб-
скім свеце. У той час як яго суседзі сталі ахвярамі ісламскіх тэрарыстаў, ён усталяваў 
стабільную нацыянальную бяспеку”296. “Бен Алі удалося зрабіць сваю нацыю адной 
з самых прыязных да Еўропы ў арабскім свеце”297. У іншым артыкуле France24 чыта-
ем: “Заходнія ўрады разглядаюць Туніс, у якім дамінуе мусульманства, як саюзніка ў 
арабскім свеце і ўмераны бастыён супраць ісламскага экстрэмізму”298. Калі Бен Алі, 
паказваючы на Іран ці Алжыр, сцвярджаў, што “больш дэмакратыі не азначае больш 
лібералізму, таму што яна адкрывае шлях для ісламскага фундаменталізму”299, то 
яго аргументацыя сустракалася з разуменнем з боку заходніх элітаў. І пры Мітэране, 
і пры Шыраку Бен Алі карыстаўся безумоўнай матэрыяльнай і палітычнай падтрым-
кай, нягледзячы на парушэнні правоў чалавека ў Тунісе. Адбывалася супрацоўні-
цтва паміж спецслужбамі абедзвюх краін у барацьбе з ісламскім экстрэмізмам300.

290 Гл. BTI. Tunisia Country Report 2003, стар. 5.
291 France24. The Reign…
292 Тамсама.
293 BTI. Tunisia Country Report 2003, стар. 5.
294 BTI. Tunisia Country Report 2006, стар. 6.
295 France24. Huge Turnout in Election, President Ben Ali Set for Victory, 25.10.2009, https://www.france24.com/
en/20091025-huge-turnout-election-president-ben-ali-set-victory [23.10.2023].
296 France24. The Reign…
297 Тамсама.
298 France24. Three Quarters of Tunisians Turn Out to Vote (official reports), 25.10.2009, https://www.france24.com/
en/20091025-three-quarters-tunisians-turn-out-vote-official-reports [23.10.2023].
299 S. Chaabane. Ben Ali on the Road to Pluralism in Tunisia, Washington, DC: American Educational Trust, 1997, стар. 90.
300 Sadiki. Bin Ali’s Tunisia, стар. 75.

Нават падчас студзеньскіх пратэстаў 2011 года, калі цёмны бок рэжыму Бен Алі 
праявіўся вельмі выразна, France 24 назвала Туніс пад ягонай уладай “востравам 
стабільнасці”: “У той час як усходнія і заходнія суседзі краіны – Лівія і Алжыр – ска-
лынаны ісламізмам, кровапралітнымі войнамі або паранаідальныя рэвалюцыямі, 
Туніс заставаўся астраўком стабільнасці ў рэгіёне”301.

У адказ на абвінавачванні ў аўтарытарызме і парушэннях правоў чалавека, якія 
перыядычна гучалі з боку еўрапейскіх урадаў і СМІ, запускалася “антыкаланіяль-
ная” рыторыка. Яна зводзілася да ўзгадвання перыяду еўрапейскага (а канкрэт-
на французскага) пратэктарату над Тунісам і рытарычнай асацыяцыі мінулага ка-
ланіялізму з “сённяшнім” каланіялізмам. Як заявіла Туніская асацыяцыя выдаўцоў 
газет у сувязі з крытыкай французскімі СМІ аўтакратызацыі Туніса, “уся гэтая кры-
тыка матываваная прадузятасцю і настальгіяй па эпосе панавання над іншымі”302.

Тое, што было сказана вышэй пра міжнародную легітымацыю туніскай аўтакра-
тыі, па сутнасці тычылася легітымізацыйнай стратэгіі паводле мадэлі Б (гл. рысу-
нак 2). Пэўныя дзеянні ўнутры краіны, якія самі па сабе не абавязкова выклікалі 
шырокае грамадскае прызнанне, атрымалі міжнароднае прызнанне, спрыяючы 
станоўчаму іміджу рэжыму за мяжой. У сваю чаргу, міжнароднае прызнанне вы-
карыстоўвалася ўнутры краіны як складнік легітымацыі.

У легітымізацыйнай стратэгіі туніскай аўтакратыі можна заўважыць таксама 
спробы дзейнічаць па мадэлі А: ажыццяўленне дзеянняў на міжнароднай арэне, 
якія могуць спрычыніцца да ўмацаванне легітымацыі ўнутры краіны. У 2006 го-
дзе эксперты ВТІ адзначалі: “У цяперашні час Туніс не мае тэрытарыяльных і эка-
намічных прэтэнзій, якія маглі б прывесці да канфліктаў з яго суседзямі, (...) такім 
чынам, Бен Алі спрабуе гуляць ролю пасярэдніка ў вырашэнні праблем паміж кан-
фліктуючымі суседзямі, асабліва паміж Марока і Алжырам”303. Іншым прыкладам 
дзеянняў паводле мадэлі А, было прасоўванне рэгіянальных інтэграцыйных пра-
цэсаў: “Туніс даўно выступае за больш моцную рэгіянальную інтэграцыю ў рам-
ках Саюза арабскага Магрыба, створанага ў 1989 годзе304.

Паўднёвая Карэя
Як вынікае з ацэнак V-Dem, ідэалагічная легітымацыя адыгрывала вельмі важ-

ную ролю ў паўднёвакарэйскай аўтакратыі. Гэта роля заключаўся галоўным чынам 
у актыўным спасыланні на канфуцыянскую дактрыну305 як для мабілізацыі гра-
мадства на намаганні і ахвярнасць, так і для апраўдання аўтакратычнага кіраван-
ня. Канфуцыянскі акцэнт на “гарманічных міжасабовых адносінах” у арганізацы-
ях і на працоўных месцах і першынство калектыўных інтарэсаў над індывідуаль-
нымі добра адпавядаў грамадска-палітычнай рэчаіснасці і тлумачыў, чаму ў гэтай 
краіне, у адрозненне ад яе найбліжэйшага саюзніка ЗША, няма дэмакратыі, а гра-
301 France24. Trouble in Paradise: How One Vendor Unmasked the ‘Economic Miracle’, 11.01.2011, https://www.france24.
com/en/20110111-tunisia-protests-tourism-trouble-paradise-unmasked-tunisian-economic-miracle [25.06.2023].
302 Sadiki. Bin Ali’s Tunisia, стар. 76.
303 BTI. Tunisia Country Report 2006, стар. 16.
304 BTI. Tunisia Country Report 2008, стар. 23.
305 Гл. Uchang Kim. Confucianism, democracy, and the individual in Korean modernization // In: Transformations in 
Twentieth Century Korea. London: Routledge, 2006 .

мадзянскія свабоды моцна абмежаваны306. Грамадзянам Чацвёртай і Пятай Рэспу-
блік Карэі прышчаплялася “пачуццё іерархіі”, якое прыпадносілася як “узаемада-
паўняльнасць адносінаў” 307. На думку некаторых даследчыкаў, гэтая культурная 
традыцыя стала адным з фактараў неразвітасці культуры палітычнага ўдзелу308.

У адрозненне ад туніскай аўтакратыі, дзе канцэпт заходняй дэмакратыі пада-
ваўся як станоўчы ідэал, да якога па-свойму імкнуўся Туніс, у паўднёвакарэйскай 
аўтакратыі заходні свет быў прадстаўлены як мінімум амбівалентным. Для гэтага 
былі гістарычныя і культурныя прычыны. Антызаходнія ўстаноўкі ў карэйскім гра-
мадстве бяруць пачатак з ХІХ стагоддзя, калі ў 1895 годзе кароль Каджон выдаў 
указ, які абавязваў карэйскіх мужчын зразаць традыцыйныя косы і насіць прычоскі 
ў заходнім стылі. Яго ўказ быў расцэнены як парушэнне важнага звычаю павагі 
да цела, атрыманага ў спадчыну ад бацькоў. У краіне ўспыхнулі бурныя пратэсты, 
якія прымусілі сур’ёзна перагледзець указ, які ў выніку фактычна адмяніў абавя-
зак насіць прычоскі ў заходнім стылі309. Гэты гістарычны эпізод паказвае, наколь-
кі моцным было супрацьстаянне заходнім мадэлям у карэйскім грамадстве. Калі 
рэжымы Пак Чон Хі і Чон Ду Хван апраўдвалі сваё кіраванне спасылкай на “канфу-
цыянскія традыцыі” і несумяшчальнасць заходніх узораў з карэйскай культурай, 
яны маглі разлічваць на разуменне значнай часткі грамадства.

Сексуальная рэвалюцыя на Захадзе дала дадатковыя матывы для ідэалагіч-
най легітымацыі паўднёвакарэйскай аўтакратыі. Культ маскуліннасці, манагам-
ная сям’я і крытыка ЛГБТ былі частым элементам гэтай стратэгіі310. І зноў жа, гэтая 
стратэгія адпавядала пануючым у грамадстве перакананням. Паводле даследаван-
няў WVS, праведзеных у першай палове васьмідзясятых гадоў, сярэдняе значэн-
не ацэнкі прымальнасці гомасексуалізму па шкале ад “1” (абсалютна непрымаль-
на) да “10” (цалкам прымальна) складала “2,2”. У рамках апытання, праведзена-
га ў пачатку дзевяностых, рэспандэнтам прапаноўвалася пазначыць, з якой катэ-
горыяй лю дзей яны не хацелі б жыць побач. У Паўднёвай Карэі ажно 96 адсоткаў 
апытаных пазначылі катэгорыю “гомасексуалаў”.

Сінгапур
“Я эмпірык. Я не ідэолаг. Я не веру ў тэорыі”, – сказаў Лі Куан Ю ў адным з 

інтэрв’ю311. Кіроўныя эліты Сінгапура любяць падкрэсліваць, што іх адзінай “ідэало-
гіяй” з’яўляецца эканамічны прагматызм. Аднак гэта далёка пасунутае спрашчэн-
не. Ідэалагічная легітымацыя была, па сутнасці, пастаянным элементам кіраван-
ня Лі Куан Ю, а таксама яго наступнікаў.
306 A. Dirlik. Confucius in the Borderlands: Global Capitalism and the Reinvention of Confucianism, “Boundary”, 2 (22/23), 
1995, стар. 246.
307 Тамсама.
308 Гл. Chong Lim Kim, Potential for Democratic Change in a Divided Nation // In: Political Change in South Korea / Ed. 
Ilpyong J. Kim, Young Whan Kihl. New York: The Korean PWPA, 1988; Aie-Rie Lee. Values, Government Performance, and 
Protest in South Korea // Asian Affairs: An American Review, vol. 18, no. 4, 1992, стар. 240.
309 Steven Hugh Lee. Introduction. Korea’s Twentieth Century Transformation // In: Transformations in Twentieth Century 
Korea / Ed. Yun-shik Chang, Steven Hugh Lee. London: Routledge, 2017, стар. 1.
310 Гл. S. M. Jager. Monumental Histories, Manliness, the Military, and the War Memorial // In: Transformations in 
Twentieth Century Korea / Ed. Yun-shik Chang, Steven Hugh Lee. London: Routledge, 2017, стар. 245-266.
311 Straits Times (William Safire). Interview with Singapore’s Senior Minister Lee Kuan Yew, 22.02.1999.

Цэнтральным паняткам ідэалагічнай легітымацыйнай стратэгіі рэжыму Лі-старэй-
шага былі азіяцкія каштоўнасці. Паводле Майкла Бара, за гэтым панятках хаваюц-
ца два фундаментальныя тэзісы: (i) грамадства заўсёды іерархічнае; (ii) чалавечыя 
істоты сацыяльныя па сваёй прыродзе і па сутнасна ўзаемазалежныя312. Абодва 
тэзісы насамрэч не чужыя заходняй думцы, хаця, напэўна, і не дамінуюць у сучас-
най заходняй палітычнай думцы. Аднак у дыскурсе сінгапурскіх элітаў яны функ-
цыянавалі як сарцавіна палітычнай мадэлі краіны (і рэгіёна), а каб падкрэсліць 
яе адрозненні ад заходняй мадэлі, іх спалучалі з канфуцыянскай дактрынай313. У 
сваю чаргу, тэндэнцыі да індывідуалізму і лібералізму былі стыгматызаваны ўра-
дам РАР як шкодны ўплыў заходняй ліберальнай дэмакратыі. Такім чынам улады 
распаўсюджвалі тэзіс аб ідэйным супрацьстаянні “разбэшчанага заходняга лібе-
ральнага індывідуалізму” і “здаровага камунітарызму” ўсходніх грамадстваў314. У 
прамовах Лі Куан Ю часта з’яўляліся такія выразы, як “трывалае” (rugged), “цесна 
сплеценае” (tightly-knit) і маючае свой “культурны цяжар” (cultural ballast) як па-
жаданыя рысы сінгапурскага грамадства315.

Такім чынам, дыскурс азіяцкіх каштоўнасцяў яскрава выконваў палітычную і ле-
гітымізацыйную функцыю. Па словах Эйендала і Антлёва,

Лі Куан Ю запусціў канцэпцыю [азіяцкіх каштоўнасцей] як частку тактыкі апраўдання патэр-
налісцкай і неліберальнай сістэмы кіравання ў Сінгапуры і сцвярджэння таго, што азіяц-
кія культуры настолькі адрозніваюцца ад заходніх, што яны якбы звольнены з разважан-
няў аб правах чалавека316.

Тэма азіяцкіх каштоўнасцяў не была навацыяй сінгапурскай эліты. Эліты Малай-
зіі (краіны, з якой Сінгапур звязаны гістарычна і культурна) таксама на працягу доў-
гага часу рабілі моцны акцэнт на гэтых каштоўнасцях. У 1996 годзе яны сталі прад-
метам міжнароднай дыскусіі, калі тагачасны прэм’ер-міністр Малайзіі Махатхір бін 
Махамад падчас 29-й Міжнароднай генеральнай асамблеі Ціхаакіянскага басейна 
ў Вашынгтоне заявіў, што паміж Усходам і Захадам існуюць сур’ёзныя аксіялагічныя 
адрозненні, у асноўным ва ўспрыняцці ўзаемаадносінаў чалавека-індывіда і грамад-
ства. Паводле бін Махамада, Усход робіць большы акцэнт на сацыяльным вымярэн-
ні чалавека, у той час як Захад падкрэслівае яго індывідуалізм, свабоду індывіда317.

Міжнародная легітымацыя
Дзякуючы сваёй эканамічнай эфектыўнасці сінгапурская мадэль займела дужа 

станоўчую міжнародную рэпутацыю. Асобнай увагі заслугоўвае выпраменьванне 

312 M. D. Barr. Lee Kuan Yew and the ‘Asian Values’ Debate // Asian Studies Review, vol. 24, iss. 3, 2000, стар. 311.
313 Тамсама.
314 Chua. Arrested Development, стар. 663.
315 Гл. Barr. Lee Kuan Yew, стар. 309.
316 J. Öjendal, H. Antlöv. Asian Values and Its Political Consequences: Is Cambodia the First Domino? // Pacific Review, no. 
11, 1998, стар. 527.
317 Гл. University of Washington Website. Speech Delivered by the Prime Minister of Malaysia Dato’ Seri Dr Mahathir bin 
Mohamad at the 29th International General Meeting of the Pacific Basin, Economic Council, at Washington D.C. on May 
21, 1996, https://faculty.washington.edu/mkalton/AsianValuesDebate.pdf [26.06.2023]. Аналіз прамовы гл.: S. Zapaśnik. 
Mahatir bin Mohamad’s speak and the functions of the dispute about Asian values // Azja-Pacyfik, II, 1999, стар. 180-185, .

сінгапурскай мадэлі на КНР. Лі Куан Ю, будучы прэм’ер-міністрам, здзейсніў сваю 
першую паездку ў Кітай пры Мао Цзэдуне. Пасля прыходу да ўлады Дэн Сяапіна 
Лі наведаў краіну каля 30 разоў.

“Патэрналісцкая аднапартыйная ўлада Лі Куан Ю ўжо даўно з’яўляецца ўзорам 
для Пекіна”, – пішуць Ортман і Томпсан у адмысловым артыкуле аб уплыве сінга-
пурскай мадэлі на КНР318. Гэта таксама пацвярджае Вілі Лэм, спецыяліст у галіне 
палітыкі кітайскай эліты, якога цытуюць вышэйзгаданыя аўтары: “Пачынаючы з 
Дэн Сяапіна, кітайскія лідэры цалкам шчыра прызнавалі, што шмат чаму яны мо-
гуць навучыцца ў Сінгапура”319. Яны таксама адзначаюць, што “паміж 1990 і 2015 
гадамі больш за 22 000 кітайскіх чыноўнікаў цэнтральнага і мясцовага узроўню па-
бывалі ў Сінгапуры, каб пазнаёміцца з рознымі аспектамі нацыянальнага і мяс-
цовага кіравання. (...) Кніга Лю Юаньлі “Чаму Сінгапур можа гэта зрабіць?”, якая 
ўключае ў сябе прадмову, напісаную цяперашнім прэм’ер-міністрам Сінгапура Лі 
Сянь Лунам, па стане на 2009 год займела восем выданняў320.

У 2015 годзе дзяржаўнае Цэнтральнае тэлебачанне Кітая прысвяціла амаль па-
лову свайго паўдзённага выпуску навінаў рэпартажу аб смерці былога сінгапур-
скага лідэра, а некралогі з’явіліся на вэб-сайтах афіцыйнага інфармацыйнага аген-
цтва Сіньхуа і рупара Камуністычнай партыі People’s Daily321.

Што асабліва прывабіла Кітай і іншыя краіны да сінгапурскай мадэлі, па словах 
Чон Хан Вонга і Джоша Чына, было наступнае:

• мадэль імклівага эканамічнага развіцця;
• жорсткі палітычны кантроль;
• спасылка на канфуцыянства і “азіяцкія каштоўнасці”;
• адмова ад ліберальнай дэмакратыі заходняга тыпу322.
Моцныя сувязі Сінгапура з заходнім светам не перашкодзілі яму выбудоўваць 

адносіны з Кітайскай Народнай Рэспублікай. Па-першае, Кітай этнічна блізкі Сінга-
пуру323, а па-другое, з васьмідзясятых гадоў, калі ў КНР пад кіраўніцтвам Дэн Сяа-
піна адбылася трансфармацыя эканамічнай мадэлі, пачалі з’яўляцца пэўныя кан-
вергенцыі ў стылі кіравання краінай: мерытакратыя дзеля эканамічнага росту і 
мінімізацыя дэмакратычнага фактара. 

Беларусь
Беларусь – адзіная краіна ў параўнанні і адна з нямногіх у свеце, дзе ідэалагіч-

ная легітымацыя культывуецца ў рамках адмысловага інстытута пад назвай “ідэа-
логія беларускай дзяржавы”. З першых дзён знаходжання на прэзідэнцкай паса-
дзе Аляксандр Лукашэнка асаблівую ўвагу надаваў інфармацыйнай палітыцы, 
гістарычнаму наратыву і грамадскай сімволіцы. Усталяванню аўтарытарнай ула-
318 Гл. S. Ortmann, M.Thompson, China and the ‘Singapore Model’ // Journal of Democracy, vol, 27, no. 1, 2016, стар. 39-48.
319 Прыводзім за: тамсама, стар. 41.
320 Гл. тамсама.
321 Chun Han Wong, Josh Chin. How ‘Old Friend’ Lee Kuan Yew Influenced China // The Wall Street Journal, 23.03.2015, 
https://www.wsj.com/articles/BL-CJB-26287 [20.06.2023].  
322 Тамсама.
323 Прыблізна 76 адсоткаў сінгапурцаў належаць да кітайскай этнічнай групы – гл Population in Brief 2019 (Strategy 
Group), https://www.strategygroup.gov.sg/files/media-centre/publications/population-in-brief-2019.pdf  [25.06.2023].

ды (канец 1996 года) папярэднічала ідэалагічная апрацоўка насельніцтва ў 1995-
1996 гады. Рэферэндум 1995 года меў выразна ідэалагічны характар: тычыўся 
дзяржаўнай сімволікі, мовы, інтэграцыі з Расіяй і прэзідэнцкіх паўнамоцтваў. Мэ-
тай гэтага рэферэндуму было сабраць вакол новаабранага прэзідэнта прасавец-
кую і прарасійскую большасць.

З 1995 па 2002 гады дзяржаўная ідэалогія існавала нефармальна. Як узгадвае праз 
гады былы кіраўнік Белтэлерадыёкампаніі Аляксандр Зімоўскі, “пад кіраўніцтвам 
Уладзіміра Замяталіна і Міхаіла Мясніковіча Адміністрацыя прэзідэнта распрацоўва-
ла ідэалагічную базу, і “ўсе, у тым ліку і апаненты ўлады, працавалі ў гэтай рамцы”324.

Ідэалогія беларускай дзяржавы была фармальна ўведзена ў 2003 годзе. У лютым 
2004 года быў апублікаваны дэкрэт прэзідэнта “Аб удасканаленні кадраў ідэалагіч-
най работы”325, які паклаў пачатак таму, што прынята называць “ідэалагічнай верты-
каллю”. У дэкрэт пяць разоў уносіліся змяненні і дапаўненні, а апошнія (у 2013 годзе) 
былі накіраваныя на скарачэнне пераліку патрабаванняў да ідэалагічнай вертыкалі.

Унутры кіроўнай эліты ніколі не было згоды наконт мэтазгоднасці ўвядзення 
ідэалогіі як інстытута, тым больш пад такой непрыхаванай назвай. Але Лукашэн-
ка, які ў савецкія часы займаўся ў тым ліку ідэалагічнай працай, лічыў, што ідэа-
логія можа аб’яднаць грамадства і забяспечыць гарманічны сімбіёз нацыі і дзяр-
жавы. Ён таксама лічыў, што няма прычын саромецца слова “ідэалогія”, як не са-
ромеліся яго ў СССР.

З моманту сваёй інстытуцыяналізацыі ў сакавіку 2003 года беларуская дзяржаў-
ная ідэалогія зведала шмат зменаў, як з пункту гледжання асноўнага пасылу, так 
і палітычнай функцыі. На першым этапе свайго існавання, прыкладна з 2003 па 
2013 гады, галоўным пасылам было братэрскае яднанне з Расіяй і асаблівы лёс 
Беларусі ў адбудове “ўсходнеславянскай цывілізацыі”.

Прыкладна з 2013 года ідэя братэрства з Расіяй паступова перайшла ў нека-
герэнтную рыторыку пра “шматвектарнасць”, важнасць нацыянальнай мовы і куль-
туры і святасць беларускай незалежнасці. Калі на першым этапе асноўнай функ-
цыяй афіцыйнай ідэалогіі было захаванне савецкага і русафільскага статус-кво, то 
на другім этапе яна часта прапагандавала ідэі, супраць якіх некалі змагалася: на-
цыянальнага адраджэння і еўрапейскага характару Беларусі 326.

Акцэнт на незалежнасці і палеміка з Расіяй асабліва выразна праявіліся ў перад-
выбарчы перыяд 2020 года. У снежні 2019 года сацыёлагі, якія працуюць у дзяр-
жустановах, заявілі, што “палова беларусаў не падтрымлівае цесную інтэграцыю 
з Расіяй; яны аддаюць перавагу партнёрскім адносінам з ёю”327. Гэтую заяву адра-
зу ж падхапілі дзяржаўныя СМІ і выкарыстоўвалі ў палеміцы з Крамлём. У траўні 
2020 года праўладны гісторык і ідэолаг Ігар Марзалюк рэзка раскрытыкаваў галоў-
324 TUT.BY. Идеология победы как провал белорусской идеологии, 23.12.2016, даступна на https://inosmi.
by/2016/12/23/ideologiya-pobedy-kak-proval-belorusskoj-ideologii/?ysclid=ll3qeu95om835624236 [25.07.2023].
325 Указ Прэзідэнта Рэспублікі Беларусь ад 20 лютага 2004 года № 111 “Аб удасканаленні кадравага забеспячэння 
ідэалагічнай работы ў Рэспубліцы Беларусь”, https://pravo.by/document/?guid=3961&p0=P30400111 [25.06.2023].  
326 Гл. Rudkouski. Soft Belarusianization.
327 А. Домбровский. Половина белорусов выступает не за союзнические, а за партнерские отношения с Россией 
// Інстытут сацыялогіі Нацыянальнай акадэміі навук, 12.04.2019, https://socio.bas-net.by/polovina-belorusov-
vystupaet- ne-za -soyuznicheskie-a-za-partnerskie-otnosheniya-s-rossiej/ [25.06.2023].  

ных патэнцыйных апанентаў Лукашэнкі – Віктара Бабарыку, Сяргея Ціханоўскага 
і Валерыя Цапкалу – за іх нібыта непрыхільнасць да абароны незалежнасці краі-
ны. “Дзе хоць слова пра суверэннасць краіны, дзе хоць каліва разумення азначэн-
ня ‘нацыянальныя інтарэсы’, ‘нацыянальная культура’, нашы родныя, беларускія, 
каштоўнасці?” – дакорліва пытаўся Марзалюк328.

29 траўня 2020 года падчас наведвання Менскага трактарнага завода прэзідэнт 
назваў Бабарыку і Ціханоўскага крэатурамі расійскай агентуры329. Праз некаль-
кі дзён Лукашэнка заявіў аб неабходнасці “абараняць нашу незалежнасць і су-
верэнітэт (...) як зрэнку вока”. Ён прывёў прыклады Паўднёвай Асеціі, Абхазіі, Пры-
днястроўя і Украіны, намякаючы (хоць і не кажучы прама), што пагроза зыходзіць 
ад Расіі330. 18 чэрвеня тагачасны кіраўнік Камітэта дзяржкантролю Беларусі Іван 
Церцель заявіў, што за Бабарыкам стаяць “лялькаводы” з ліку “буйных началь-
нікаў Газпрома, а можа і вышэй”331.

У канцы ліпеня ў Беларусі затрымалі 33 расійскіх наймітаў з групоўкі Вагнера. 
Праз тры гады, пасля бунту гэтага неафіцыйнага вайсковага фармавання супраць 
Мінабароны Расіі, у Беларусь зноў прыйдуць вайскоўцы Вагнера – у значна боль-
шай колькасці і значна больш экіпаваныя. Аднак гэта будзе элемент нефармаль-
ных дамоўленасцяў паміж крамлёўскімі сіламі і Лукашэнкам. Аднак у ліпені 2020 
года гісторыя з групай Вагнера была часткай стратэгіі ідэалагічнай легітымацыі 
рэжыму, якая прадугледжвала падкрэсліванне пагрозы з боку Расіі і пазіцыяна-
ванне сябе як гаранта стабільнасці і суверэнітэту краіны.

Адразу пасля прэзідэнцкіх выбараў рыторыка ў дачыненні да Расіі і незалежніц-
кі дыскурс радыкальна змянілася. Захад на чале з ЗША стаў зонай варожых сілаў, 
якія імкнуцца да незалежнасці Беларусі, а Расія стала галоўным абаронцам гэтай 
незалежнасці. На змену рыторыцы нацыянальнага адраджэння прыйшла антына-
цыяналістычная рыторыка: апаненты рэжыму прадстаўляліся як тыя, хто, дзейніча-
ючы пад дыктоўку заходніх сіл, спрабуе правесці татальную беларусізацыю, уста-
ляваць праваслаўную аўтакефалію і выйсці з усіх інтэграцыйных праектаў Расіі. 
Пачалася агрэсіўная прапаганда супраць бел-чырвона-белага сцяга.

Такія ідэалагічныя зігзагі не спрыялі эфектыўнасці ідэалагічнага складніку ле-
гітымацыі. Ні прыхільнікі нацыянальнага адраджэння, ні прарасійскія актывісты 
ў Беларусі не могуць успрымаць рэжым Лукашэнкі як надзейнага хаўрусніка. У 
лепшым выпадку рэжым можа разлічваць на тактычную падтрымку з таго ці інша-
га лагера: некаторыя могуць бачыць у ім часовы буфер супраць распаўсюджван-
ня “больш варожай” ідэалогіі. Для прарасійскіх сілаў у Беларусі такімі ідэалагіч-
нымі праціўнікамі з’яўляюцца “ліцвіністы” (пад гэтым тэрмінам маюцца на ўвазе 
ўсе тыя, хто нават умерана выступае за беларускае культурна-моўнае адраджэн-
не), для некаторых беларускіх пранацыянальных сілаў – прарасійскія сілы.
328 І. Марзалюк. Вестуны грамадзянскай вайны // БелТА, 05.03.2020, https://www.belta.by/opinions/view/vestuny-
gramadzjanskaj-vajny-7333/ [27.06.2023].  
329 Д. Мельянцов. Массовые пикеты за Тихановских и аресты, «Свободу», «Уходи!» // Беларусь в фокусе, 25–31.05.2020, 
https://belarusinfocus.info/by/vybarchaya-kampaniya/massovye-pikety-za-tihanovskih-i-aresty-svobodu-uhodi [25.06.2023].
330 Эхо Кавказа. Лукашенко пообещал напомнить белорусам, что «Грузия потеряла почти треть своей 
территории”, 06.05.2020, https://www.ekhokavkaza.com/a/30654678.html [25.06.2023].  
331 РБК. Минск заявил о «кукловодах в «Газпроме и выше» у соперника Лукашенко, 18.06.2020. https://www.rbc.
ru/politics/18/06/2020/5eeb88729a7947531bcff198 [25.06.2023].  

Большы патэнцыял мае культываваная ў ідэалагічным дыскурсе рыторыка “тра-
дыцыйных каштоўнасцяў” і барацьба з “маральным упадкам” (напрыклад, аднапо-
лыя шлюбы). Гэтая рыторыка адпавядае шырока распаўсюджаным поглядам у бела-
рускім грамадстве (гл. графікі 15-18) і знаходзіць падтрымку ў хрысціянскіх цэрквах, 
асабліва ў праваслаўнай. На працягу ўсяго перыяду існавання рэжыму гэты складнік 
ідэалагічнага дыскурсу найменш паддаваўся зігзагам, і таму яго захаванне ўсё яшчэ 
можа адыгрываць важную ролю ў падтрыманні ідэалагічнай легітымацыі.

Графік 15. Беларусь, 2018 год:  адсотак рэспандэнтаў, якія пазначылі, 
што не хацелі б жыць па суседстве з:

Крыніца: WVS. Лічба “IV” азначае, што тут змешчаны дадзеныя шостай хвалі апытан-
няў (у Беларусі яны адбываліся ў 2011 годзе). У астатніх выпадках – дадзеныя сёмай хвалі (у 
Беларусі – у 2018 годзе).

Графік 16. Беларусь:  адсотак тых, хто не хацеў бы жыць побач 
з людзьмі гомасексуальнай арыентацыі

Крыніца: WVS

Графік 17. Беларусь: стаўленне да погляду на тое, што гомасексуальныя пары 
такія ж добрыя бацькі, як і гетэрасексуальныя пары

Крыніца: WVS

Графік 18. Беларусь: наколькі прымальны, на вашую думку, гомасексуалізм? 
(сярэдняе значэнне) (“1” – катэгарычна непрымальны; “10” – цалкам прымальны)

Крыніца: WVS

Як і ў выпадку Туніса, у беларускім ідэалагічным дыскурсе легітымацыя праз 
міжнароднае заангажаванне можа разглядацца як асобны кампанент.  У 2014–
2020 гадах рэжым актыўна ствараў імідж “донара стабільнасці”. Галоўным апірыш-
чам для гэтай стратэгіі быў т.зв Менскі працэс, які пачаўся ў верасні 2014 года і 
ўяўляў сабой шматбаковыя дыпламатычныя перамовы, накіраваныя на спынен-
не вайны ва Украіне. Менск быў абраны як “нейтральная тэрыторыя”, якой пра-
паганда рэжыму надавала больш глыбокае значэнне: як міжнароднае прызнан-
не Беларусі як надзейнага партнёра ў прасоўванні мірных рашэнняў у рэгіёне. Як 
адзначае прафесар Эндру Уілсан, Менскі працэс “на самай справе не паспрыяў 
міру ва Украіне, але ператварыў Беларусь у рэгіянальны дыпламатычны цэнтр, а 

Лукашэнка хваліўся тым, што краіна шмат у чым з’яўляецца ‘донарам бяспекі’”332. 
Цягам нейкага часу прасоўванне такога іміджу мела пэўны ўплыў як на міжнарод-
нае прызнанне, так і, імаверна, на ўнутраную легітымацыю333.

Калі ў кантэксце падзеяў 2020 года працэдурная і выніковая легітымацыя заня-
палі, рэжым асаблівы акцэнт паклаў на ідэалагічную легітымацыю, шукаючы для 
яе новы змест і сімволіку. Гэтыя “новыя зместы” ў выніку звяліся да аднаўлення 
старога наратыву пра “нацысцкі” характар беларускага адраджэнскага руху, га-
лоўнымі сімваламі якога з’яўляюцца бел-чырвона-белы сцяг, герб “Пагоня” і гімн-
малітва “Магутны Божа”. У пачатку красавіка 2021 года парламент прыняў закон 
“Аб супрацьдзеянні рэабілітацыі нацызму” і папраўку ў закон “Аб супрацьдзеянні 
экстрэмізму”. Абодва законы Лукашэнка падпісаў 14 траўня334, відаць, наўмысна 
выбраўшы дату гадавіны ініцыяванага ім рэферэндуму 1995 года, у выніку якога 
бел-чырвона-белы сцяг і герб “Пагоня”, што былі дзяржаўнымі сімваламі з 1991 
года, былі замененыя на мадыфікаваныя савецкія сімвалы.

Законапраекты, хутчэй за ўсё, пісаліся не юрыстамі, бо яны насілі яскрава ідэа-
лагічна-прапагандысцкі характар, што неўзабаве прывяло да напружанасці ўну-
тры праўладнага сегмента. Напрыклад, калі ў лютым 2023 года дэпутат Палаты 
прадстаўнікоў Ігар Марзалюк прапанаваў “пазітыўную дыскрымінацыю белару-
скай мовы” (з мэтай стымулявання больш актыўнага ўжывання гэтай мовы ў пу-
блічнай прасторы), грамадская актывістка Вольга Бондарава папрасіла Генераль-
ную Пракуратуру правесці афіцыйную праверку ягоных заяваў на прадмет “рас-
пальвання варожасці і нянавісці” да расійскамоўнай часткі грамадства335.

4.1.6. Харызматычная легітымацыя

Гэты тып легітымацыі дэфініюем наступным чынам336:

Дэфініцыя ў 
дзейнасным ключы 
(легітымацыяРД)

Фармаванне ў грамадстве пераканання, што кіроўная група 
мае права кіраваць краінай, таму што яе лідэр (лідары) мае 
надзвычайныя палітычныя, арганізацыйныя і духоўныя рысы.

Дэфініцыя ў 
рэзультатным ключы 
(легітымацыяГР)

Перакананне чальцоў грамадства ў тым, што кіроўная група 
мае права кіраваць краінай, таму што яе лідэр(ы) валодае 
надзвычайнымі палітычнымі, арганізацыйнымі і духоўнымі 
рысамі.

Сярод параўноўваных краін найбольш важную ролю гэты тып легітымацыі ады-
грываў (і адыгрывае) у Беларусі, але ён таксама адыгрываў важную ролю ў Сінга-
пуры, Тунісе і Паўднёвай Карэі часоў Пак Чон Хі. У часы Чон Ду Хвана гэты тып ле-
гітымацыі значна аслабеў – гл. табліцу 10.

332 Wilson. Belarus, стар. 277.
333 Тамсама.
334 Национальный правовой Интернет-портал Республики Беларусь. Закон позволяет выявлять и пресекать 
попытки реабилитации нацизма – Андрей Швед, 15.05.2021, https://pravo.by/novosti/obshchestvenno-
politicheskie-iv-o blasti-prava/2021/ma у /63440/ [25.06.2023].
335 Reform.by (Игорь Ленкевич), Марзалюк vs Бондарева. Кто кого и что бы это значило?, 23.02.2023, https://
reform.by/marzaljuk-vs-bondareva-kto-kogo-i-chto-by-jeto-znachilo [25.06.2023]. 
336 Гл. S.Levitsky, L. A. Way. The Durability of Revolutionary Regimes // Journal of Democracy”, vol. 24, no. 3, 2013.

Табліца 10. Сярэдні паказнік харызматычнай легітымацыі 
па шкале ад “0” да “100”

Беларусь у 1995–2023 гадах 97

Сінгапур у 1965–1990 гадах 84

Туніс у 1957–2010 гадах 78

Паўднёвая Карэя ў 1972–1979 гадах 75

Паўднёвая Карэя ў 1980–1987 гадах 58
Крыніца: вылічэнне на аснове V-Dem 

Туніс
І ў часы Хабіба Бургібы, і Бен Алі сталым элементам дыскурсу ўлады было прад-

стаўленне постаці лідэра як важнай апоры ў архітэктуры дзяржавы і дабрабыту на-
цыі. Бургіба называўся аль-за ʿім (правадыр) і аль-муджахід аль-акбар (вярхоўны 
камбатант). Як піша Кенэт Перкінс у Гісторыі сучаснага Туніса, “з самаўпэўнена-
сцю, якая часта пераходзіла ў фанабэрыстасць, Бургіба ўзяў на сябе ролю патры-
ярха, настаўніка і дысцыплінатара, даючы зразумець, што ён, бацька-заснаваль-
нік сучаснага Туніса, ведаў лепш, чым хто-небудзь іншы, што патрэбна туніскаму 
народу - ягоным дзецям”337.

Пасля прыходу да ўлады Бен Алі экспанаванне харызмы лідэра працягнулася і 
нават узмацнілася. Амаль палову штодзённай прэсы і тэлевізійных навінаў скла-
далі альбо рэпартажы пра дзейнасць прэзідэнта, альбо ягоныя выступы. Партрэ-
ты Бен Алі дэманстраваліся ў публічных месцах, а медыйная прастора была за-
поўненая рэпартажамі і відэа пра лідэра краіны338. Прэзідэнцкі колер (фіялетавы) 
красаваўся на будынках нават у невялікіх вёсках339. Апладысменты папярэднічалі 
кожнай прамове Бен Алі, і яго называлі “генерал-прэзідэнтам”, “заснавальнікам і 
выратавальнікам туніскай дэмакратыі”340.

Калі 8 красавіка 2000 года памёр першы прэзідэнт Туніса Хабіб Бургіба, які меў 
важкія падставы лічыцца бацькам-заснавальнікам незалежнага Туніса, яго паха-
ванне нават не транслявалася па тэлебачанні. Мяркуючы па ўсім, Бен Алі не ха-
цеў, каб у публічнай прасторы з’яўляўся – нават на некалькі дзён – сімвалічны воб-
раз іншага лідэра, чым ён сам. Магчыма, ён таксама баяўся, што гэта стане наго-
дай для параўноўвання яго кіраванне з кіраваннем папярэдніка, неабавязкова на 
карысць Бен Алі.

Паўднёвая Карэя
Пак Чон Хі настолькі развіў культ сваёй асобы, што яго часам параўноўвалі да 

культу асобы ў Паўночнай Карэі. Адным з матываў наратыву пра неардынарныя 
здольнасці правадыра было падкрэсленне таго, што ён знаходзіцца якбы “па-над 

337 K. Perkins. A History of Modern Tunisia, 2nd ed. Cambridge: Cambridge University Press, 2014, стар. 135-136.
338 Sadiki. Bin Ali’s Tunisia, стар. 71.
339 France24. Huge Turnout in Election.
340 Sadiki. Bin Ali’s Tunisia, стар. 72.

палітыкай”. “Я ніколі не лічыў сябе палітыкам”, – запэўніваў Пак341. “Ён заклікаў 
грамадскасць паверыць у гэты міф, але ён зрабіў гэта, таму што хацеў, каб іншыя 
гэта ўбачылі. Гэты вобраз дапамог яму абараніць сваю ўладу ад палітычных кан-
курэнтаў, ворагаў і стаўленікаў [вонкавых сіл]”, – пісаў даследчык эпохі Пак Бён-
Кук Кім342.

У часы Чон Ду Хвана персаналістычны складнік легітымацыі значна аслабеў, але 
ўсё яшчэ адыгрываў даволі важную ролю ў дыскурсе ўлады. У першыя гады ягона-
га кіравання газэты былі абавязаныя кожны дзень змяшчаць фота правадыра343.

Сінгапур
У Сінгапуры прэм’ер-міністр адыгрывае ключавую ролю ў дзяржаве, і менавіта 

выдатныя кампетэнцыі прэм’ер-міністра былі – і ў пэўнай ступені застаюцца – эле-
ментам легітымацыі ўрада. Па словах Хо Кхай Леонга, харызматычная легітыма-
цыя Лі Куан Ю грунтавалася на вобразе “бацькі-заснавальніка”, прыналежнасці 
да “першага пакалення” лідэраў, а таксама на досведзе супрацьстаяння калані-
затарам (брытанцам)344.

Лі-старэйшага некаторыя ўспрымалі як таго, хто “стварыў Сінгапур з нічога”. У 
адным са сваіх выступаў ён падкрэсліў:

Памятаеце, калі мы пачыналі, мы не былі нават адным грамадствам, не кажучы ўжо пра 
нацыю. Мы былі некалькімі рознымі супольнасцямі, злучанымі брытанцамі, што было 
гістарычнай выпадковасцю. Наша прыналежнасць і карані разыходзіліся ў розныя бакі: 
былі часткова кітайскімі, часткова індыйскімі, часткова малайскімі345. 

Выкарыстанне харызматычнай легітымацыі падмацоўвалася таксама надзвы-
чай моцнай пазіцыяй прэм’ер-міністра ва ўладных структурах Сінгапура. Як ад-
значае Хо Кхай Леонг, “прэм’ер-міністр стаіць на чале піраміды ўлады і прэсты-
жу (...) ён з’яўляецца кіраўніком выканаўчай улады і кабінета міністраў, і ў той жа 
час кіраўніком партыі, якая кіруе парламентам і краінай”346. Маючы за сабой ка-
бінет міністраў і абсалютную парламенцкую большасць, “прэм’ер-міністр можа 
праводзіць практычна любую палітыку, якую яму падабаецца. (...) Калі кансенсу-
су няма, міністры кабінета могуць выказваць свае пярэчанні, але ў канчатковым 
выніку пазіцыя прэм’ер-міністра будзе вырашальнай”347. 

Практыка падкрэслівання асобы лідэра ў публічным дыскурсе адпавядала ўлас-
най філасофіі Лі Куан Ю. “Для Лі менавіта асабістае лідэрства, а не інстытуцыі, 
341 Прыводзім за: Byung-Kook Kim. The Labyrinth of Solitude: Park and the Exercise of Presidential Power // In: The Park 
Chung Hee Era: The Transformation of South Korea / Ed. Byung-Kook Kim, Ezra F. Vogel, Cambridge, MA and Лондан, 
Англія: Harvard University Press, 2013, стар. 142.
342 Тамсама, стар. 141.
343 S. Greitens. Dictators and Their Secret Police: Coercive Institutions and State Violence. Cambridge: Cambridge 
University Press, 2016, стар. 166.
344 Параўн. Ho Khai Leong. Prime Ministerial Leadership and Policy-making Style in Singapore: Lee Kuan Yew and Goh 
Chok Tong Compared // Asian Journal of Political Science, vol. 8, no. 1, 2000, стар. 100.
345 Прыводзім за: H. Patapan. Modern Philosopher Kings: Lee Kuan Yew and the Limits of Confucian ‘Idealistic’ Leadership 
// European Journal of East Asian Studies, vol. 12, 2013, стар. 232, https://ssrn.com/abstract=2741450 [25.07.2023]. 
346 Leong. Prime Ministerial Leadership, стар. 96.
347 Тамсама.

іграюць ключавую ролю ў добрым кіраванні краінай”, – кажа даследчык урада 
Лі-старэйшага Хайг Патапан348. У сваю чаргу сам Лі падчас аднаго з семінараў пры-
знаўся: “Дзіўна, але факт, што лёсы мільёнаў часта круцяцца вакол якасці, сілы і 
прадбачлівасці ключавых фігур у краіне. Яны вызначаюць, ці краіна набывае згур-
таванасць і сілу ў арганізаваным прагрэсе, ці развальваецца і выраджаецца ў ха-
осе349. Гэтая філасофія рэзанавала з практыкай: Лі-старэйшы аддаваў перавагу іе-
рархічнаму кіраванню і рэдка раіўся з грамадскасцю перад прыняццем рашэн-
няў350.

Беларусь
Ужо падчас прэзідэнцкай выбарчай кампаніі 1994 года Лукашэнка выбудоўваў 

імідж “чалавека з народа”, які бясстрашна змагаецца з карупцыяй і беззаконнем 
уладаў. Замах на яго 16 чэрвеня, хутчэй за ўсё інсцэніраваны351, меў на мэце ўзма-
цніць гэты імідж і мабілізаваць ягоны, на той момант сапраўды вялікі, электарат. 
Гэты эпізод, як і многія іншыя (магчымыя спробы фальсіфікацыі выбараў на нека-
рысць Лукашэнкі, спроба яго збіцця высокапастаўленымі міліцыянтамі і г.д.) рэгу-
лярна выкарыстоўваліся прапагандай пасля прыходу Лукашэнкі да ўлады.

Умацаванне харызматычнай легітымацыі суправаджалася дзеяннямі, накірава-
нымі на персаналізацыю дзяржаўнай улады352. У 1996 годзе, як паведамляе экс-
перт па канстытуцыйным праве Сяргей Ляўшуноў, “на закрытым паседжанні Лу-
кашэнка заявіў парламентарам, што прынцып падзелу ўладаў у цяперашніх бе-
ларускіх умовах ‘пагражае’ беларускай дзяржаве”353. Лукашэнка тады выступіў 
з “новай тэорыяй падзелу ўладаў”, паводле якой заканадаўчая, выканаўчая і су-
довая ўлады вырастаюць як парасткі з аднаго ствала, якім з’яўляецца ўлада прэ-
зідэнта. Неўзабаве гэтая “тэорыя” знайшла сваё адлюстраванне ў новай рэдакцыі 
Канстытуцыі, якую прасунуў Лукашэнка ў канцы 1996 года. Як адзначае даслед-
чык палітычнага лідарства ў Беларусі Анатоль Лысюк, “формула ідэнтыфікацыі 
беларускага лідара такая: я адзіны, хто найлепш разумее народ і апякуецца ім, 
з’яўляецца яго часткай і вядзе яго па правільным шляху, не зважаючы ні на якія 
перашкоды ворагаў”354.

У прапагандысцкім серыяле “Найноўшая гісторыя”, які выходзіў на папулярным 
тэлеканале АНТ у лістападзе і снежні 2004 года, Лукашэнка быў прадстаўлены як 
высакародны і мудры кіраўнік, цесна звязаны з народам, які безаглядна давяраў 
свайму лідэру. “[Аляксандар Лукашэнка] стаў прэзідэнтам задоўга да выбараў 
348 Patapan. Modern Philosopher Kings, стар. 224.
349 Прамова Лі Куан Ю на семінары па камунізме і дэмакратыі 18 красавіка 1971 г., цытата за Patapan. Modern 
Philosopher Kings, стар. 223.
350 Leong. Prime Ministerial Leadership, стар. 100.
351 Euroradio.fm. “Покушение было имитировано”: как в 1994-м “обстреливали” машину с Лукашенко , 18.04.2021, 
https://euroradio.fm/ru/pokushenie-bylo-imitirovano-kak-v-1994- m- obstrelyali-mashinu-s-lukashenko [20.06.2023].   
352 Падрабязней пра гэты працэс гл. M. Frear. Belarus under Lukashenka: Adapti ve Authoritarianism. London: Rout-
ledge, 2020.
353 С. Левшунов. Конституционная система: алгоритм белорусской транс- формации // Беларусь на пути в 
третье тысячелетие / Ред. Алег Манаев. Минск: ФилСерв плюс, 2001, стар. 171.
354 А. Лысюк. О культурологических основаниях политического лидерства в Республике Беларусь // Беларусь на 
пути в третье тысячелетие / Ред. Олег Манаыев. Минск: ФилСерв плюс, 2001, стар. 43.

[прэзідэнцкіх 1994 года]”, – кажа ў адным з эпізодаў Дзмітры Булахаў, які ў свой 
час быў апанентам Лукашэнкі, а потым стаў яго прыхільнікам. – Героі не з’яўля-
юцца на пустым месцы”355.

Пасля ўвядзення ў 2003 годзе “ідэалогіі беларускай дзяржавы” культываванне 
харызматычнай легітымацыіі стала адной з задач (ці не самай галоўнай) ідэала-
гічнага апарату. У падручніку Асновы ідэалогіі беларускай дзяржавы, які быў вы-
дадзены ў 2004 годзе Акадэміяй кіравання пры прэзідэнце і доўгія гады з’яўляў-
ся “кананічнай” трактоўкай ідэалогіі рэжыму, адзін з падраздзелаў быў прысвеча-
ны “прэзідэнцкай уладзе”. Пасля аднабаковага і трыюмфалістычнага прадстаўлен-
ня шляху Лукашэнкі да прэзідэнцтва аўтар падраздзелу, якбы спасылаючыся на 
тэорыю “адзінага ствала”, абгрунтоўвае існаванне суперпрэзідэнцкай палітыч-
най сістэмы неабходнасцю існавання “ чацвёртай ўлады”, якая “ўзвышаецца над 
астатнімі трыма”356.

Паказальна і тое, што ў многіх ідэалагічных падручніках у бібліяграфічным пе-
раліку тэксты Лукашэнкі амаль заўсёды размяшчаюцца не ў алфавітным парад-
ку (як у іншых аўтараў), а на першым месцы. У цытаваных вышэй Асновах... у 
бібліяграфічнай частцы выступы Лукашэнкі былі аднесены да “прававых крыніц”, 
і – як можна меркаваць з парадку іх пераліку – да першакрыніц. Другое месца ў 
бібліяграфічным спісе (пасля назваў выступаў прэзідэнта) заняла Канстытуцыя 
краіны, трэцяе – Усеагульная дэкларацыя правоў чалавека.

З набліжэннем выбараў 2020 года і ў яшчэ большай ступені непасрэдна пасля 
іх беларуская аўтакратыя сутыкнулася з беспрэцэдэнтным выклікам: базавы міф 
пра “ўсенародна любімага” Лукашэнку быў жорстка дэзавуаваны, а масавыя прат-
эсты прадэманстравалі агромністы разрыў паміж уладай і грамадствам. Каб пера-
адолець крызіс даверу, дзяржаўная прапаганда прадпрыняла ўмоцненую спро-
бу “харызматызацыі” дзеючага прэзідэнта – насычэнне інфармацыйнай прасто-
ры вобразамі, якія прыпісваюць яму статус не проста эфектыўнага кіраўніка, а са-
кральнага лідэра-сімвала357. У канцы траўня 2020 года кіраўнік Белтэлерадыё-
кампаніі Іван Эйсмант пракаментаваў чуткі аб змяншэнні падтрымкі прэзідэнта 
наступным чынам: “Я запэўніваю вас, што калі б прэзідэнт зараз проста лёг на ка-
напу і нічога не сказаў да 9 жніўня [дзень выбараў], ён атрымаў бы ў дзесяць ра-
зоў больш галасоў, чым усе астатнія [кандыдаты], разам узятыя”358. Яшчэ глыбей у 
сакральную плоскасць перанесла постаць Лукашэнкі старшыня Савета Рэспублікі 
Наталля Качанава (чэрвень 2020). У адным шэрагу з гімнам, сцягам і гербам яна 
назвала прэзідэнта “недатыкальным сімвалам” дзяржавы359. 

355 Аўтары: Юрый Казіятка, Грыгорый Кісель, Віктар Шавялевіч, Віктар Чамкоўскі, Аляксандр Рыдван. Серыял 
выходзіў на тэлеканале АНТ у канцы лістапада – пачатку снежня 2004 года.
356 Гл. Основы идеологии белорусского государства. Минск: Академия Управления при Президенте РБ, 2004, 
Глава 3 (Государственные институты и идеологические процессы).
357 Пар. O. Dryndova. Old Autocrat, New Society: What to Expect from the Presidenti al Electi on in Belarus // ZOiS Spot-
light 1/2025, 15.01.2025, htt ps://www.zois-berlin.de/en/publicati ons/zois-spotlight/presidenti al-electi on-in-belarus 
[29.05.2025].
358 НН. Эйсмант смяецца над апытаннямі: Лукашэнка набярэ ў 10 раз больш усіх разам разам , 29.05.2020, 
https://d2o41s90g1m7rs.cloudfront.net/?c=ar&i=252681 [25.06.2023].
359 НН. Качанава: У нашай краіне ёсць сімвалы – гімн, сцяг, герб, прэзідэнт. Гэта недатыкальна! 23.06.2020, 
https://nashaniva.com/?c=ar&i=254071 [25.06.2023].

Новая хваля харызматызацыі лідэра распачалася з запуску на прадзяржаўным 
канале СТВ цыкла перадач “Свае” – пра людзей, якія ў розныя часы сустракалі-
ся з Аляксандрам Лукашэнкам. Праект стартаваў за паўгода да прэзідэнцкіх вы-
бараў 2025 года і працягваецца на момант фіналізацыі гэтай кнігі (па стане на па-
чатак ліпеня 2025 года выйшла 55 выпускаў)360. Кожны выпуск адкрываецца зна-
кавым кадрам: Лукашэнка ўзвышаецца над раз’юшаным натоўпам і, падобна да 
Ісуса, які супакойвае буру на моры, утаймоўвае “буру пратэстаў”.

Далей ідзе серыя сцэн, прызначаных паказаць гармонію і адзінства паміж Лу-
кашэнкам і простымі людзьмі: то ён косіць траву, то ідзе на чале моладзі, то па-
дае́ дзіцяці бутэлечку і нешта жвава тлумачыць, то паціскае руку сяляніну. Завяр-
шаецца ўсё кадрам, дзе Лукашэнка сядзіць сярод вяскоўцаў з граблямі і косамі, а 
на экране з’яўляецца назва “Свои”. У пэўны момант тытул змяняецца на “Свой”, 
а птушка над літарай “й” колерамі адсылае да сцяга БССР, адноўленага Лукашэн-
кам у 1995 годзе. 

Роля харызматычнай легітымацыі ў самазахаванні беларускага рэжыму непа-
срэдна завязана на высокай персаналізацыі дзяржаўнай улады. Заканамерны па-
бочны эфект такой мадэлі – інтэнсіфікацыя рэпрэсій у крызісныя моманты, калі 
пахіснуты аўтарытэт кіраўніка патрабуе сілавога падмацавання (гл. заканамерна-
сць LEG/P).

4.1.7. Супастаўленне адрозненняў і падабенстваў
Падсумоўваючы, адзначым найважнейшыя адрозненні і падабенствы параў-

ноўваных краін і некаторыя асаблівасці стратэгій легітымізацыі.
1. Сінгапурскі рэжым з 1965 па 1979 год і беларускі рэжым з 1997 па 2018 га-

ды былі сістэмамі з адносна збалансаванай легітымацыі: у высокай ступені куль-
тываваліся ўсе чатыры формы легітымацыі (працэдурная, выніковая, ідэалагічная 
і харызматычная). Адзіная відавочная розніца ў тым, што ў Беларусі харызматыч-
ная легітымацыя адыгрывала значна больш важную ролю, чым іншыя тыпы ле-
гітымнасці, а ў Сінгапуры яна была больш-менш на адным узроўні з выніковай і 
працэдурнай легітымацыямі.

2. Сінгапур з’яўляецца добрым прыкладам узаемадзеяння працэдурнай і 
выніковай легітымацыяў. Эканамічны рост і выразнае паляпшэнне ўмоваў жыц-
ця грамадзян адлюстроўваліся ў электаральных поспехах РАР, а яе перамогі на вы-
барах азначалі працяг курсу на эканамічнае развіццё361.

3. У Паўднёвай Карэі і Тунісе на працягу ўсяго перыяду аўтарытарызму існава-
ла незбалансаваная легітымацыя, а менавіта:

a. У Тунісе, як у часы Бургібы, так і Бен Алі, харызматычная легітымацыя 
дамінавала над іншымі формамі легітымацыі, а ідэалагічная легітымацыя ме-
ла адносна невялікае значэнне – гл. графік 10.

b. У Паўднёвай Карэі як у часы Пак Чон Хі, так і ў часы Чон Ду Хвана 
дамінавала ідэалагічная і выніковая легітымацыя, а працэдурная была міні-
мальна выражана - гл. графік 11.

360 CTVBY. «Свои», https://www.youtube.com/playlist?list=PLwv42PED2hOVuJ_kWfipI70uGBgjObvzp [03.07.2025].
361 Гл. Chua. Arrested Development, стар. 657-658.

4. Пасля 2020 года ў Беларусі адбылося выразнае дысбалансаванне ў дагэту-
лешняй структуры легітымацыі: працэдурная легітымацыя была мінімалізавана, 
а выніковая значна паслабілася, таму з 2021 года маем справу з незбалансаванай 
легітымацыяй з харызматычна-ідэалагічнай дамінантай.

4.2. Сістэма рэпрэсій 
Фактычна ніякая форма легітымацыі не гарантуе стабільнасці недэмакратычна-

га рэжыму: дысідэнты, апазіцыянеры або былыя чальцы кіроўнай групыі могуць 
у любы момант кінуць выклік сістэме і яе галоўным бенефіцыярам. Таму кожная 
недэмакратыя ў большай ці меншай ступені выкарыстоўвае рэпрэсіі.

4.2.1. Азначэнне і віды рэпрэсій

Класічным лічыцца азначэнне Роберта Дж. Голдштэйна, які акрэслівае рэпрэсіі 
як “фактычнае прымяненне або пагроза прымянення фізічных санкцый супраць 
асоб або арганізацый на тэрыторыі дзяржавы з мэтай прычынення аб’екту рэпр-
эсій непрыемнасцяў і стрымлівання яго ад канкрэтных дзеянняў або пераканан-
няў, якія ўспрымаюцца як падрыўныя для ўрада”362. Крыху спрашчаючы, рэпрэ-
сіі можна акрэсліць як набор карных мер, накіраваных на павышэнне рызыкі для 
тых, хто ўяўляе патэнцыйную або рэальную небяспеку для рэжыму.

Стывен Лявіцкі і Лукан Ўэй адрозніваюць “рэпрэсіі высокай інтэнсіўнасці” і “рэ-
прэсіі нізкай інтэнсіўнасці”. У першым выпадку гаворка ідзе пра арышты, збіццё 
або забойства вялікай колькасці лідэраў апазіцыі ці актыўных удзельнікаў прат-
эстаў, а таксама ліквідацыю арганізацыяў, якія ўспрымаюцца як апазіцыйныя. У 
сваю чаргу рэпрэсіі нізкай інтэнсіўнасці праяўляюцца ў такіх дзеяннях, як сачэн-
не, праслухоўванне тэлефонных размоў, прафілактычныя гутаркі, чорныя спісы 
дзеячаў культуры, неафіцыйная забарона на працаўладкаванне ў асобных сфе-
рах, абмежаванні палітычных і грамадзянскіх правоў і г.д. Рэпрэсіі другога тыпу 
менш прыкметныя і звычайна скіраваны супраць звычайных людзей і непалітыч-
ных груп і часцей за ўсё носяць прэвентыўны характар363.

Рэпрэсіі звычайна з’яўляюцца даволі каштоўным інструментам гарантавання 
бяспекі рэжыму, таму што выклікаюць незадаволенасць грамадства – яўную або 
прыхаваную. У сваю чаргу, чым больш незадаволенасці, тым большая верагод-
насць бунту – нават калі гэтая незадаволенасць часова схаваная364. Падрабязней 
аб механізмах рэпрэсій і звязаных з імі рызыках пойдзе гаворка ў трэцяй частцы 
раздзелу.
362 Цытата за: R.-G. Olar. Do They Know Something We Don’t? Diffusion of Repression in Authoritarian Regimes // Journal 
of Peace Research, vol. 56, no. 5, 2019, стар. 668, https://www.jstor.org/stable/48596221 [29.06.2023].  
363 Гл. Levitsky, Way. Competitive Authoritarianism; J. Gerschewski. The Two Logics of Autocratic Rule. Cambridge: 
Cambridge University Press, 2023, стар. 76.
364 Гл. C. Massaro. The Dictators’ Dilemma: Repression or Concessions in the Face of Resistance. A master’s thesis. The 
City University of New York, 2018, https://academicworks.cuny.edu/cgi/viewcontent.cgi?article=3613&context=gc_etds 
[29.06.2023].  

4.2.2. Паказнікі рэпрэсій

Індэксы V-Dem дазваляюць колькасна параўнаць некаторыя формы рэпрэсій, што 
дае магчымасць скласці ўступнае ўяўленне аб адрозненнях і падабенствах у рэпрэ-
сіўнай палітыцы параўноўваных рэжымаў. Тут мы разгледзім шэсць паказнікаў:

(РЭП/АГС) Паказнік рэпрэсій супраць арганізацый грамадзянскай супольнасці 
. Гаворка ідзе пра тое, наколькі пераследуюцца арганізацыі і іх сябры, дзейнасць 
якіх патэнцыйна можа нанесці шкоду інтарэсам рэжыму365.

(РЭП/РЭЛ) Паказнік рэпрэсій супраць рэлігійных арганізацыяў. Гаворка ідзе пра тое, 
наколькі рэлігійныя арганізацыі і іх сябры пераследуюцца па палітычных матывах366.

(ПАРТ) Паказнік абмежаванняў на дзейнасць палітычных партый. У дадзе-
ным выпадку гаворка ідзе пра тое, наколькі рэстрыктыўнымі з’яўляюцца закана-
даўчыя нормы адносна стварэння партыі, наколькі высокія бар’еры для легаліза-
цыі партыі і наколькі распаўсюджаная практыка пазапраўнага абмежавання дзей-
насці партыі ў выглядзе, напрыклад, цкавання чальцоў367.

(ЦЭНЗ/СМІ) Паказнік цэнзуры СМІ. Тут, у сваю чаргу, гаворка аб тым, ці спрабуе 
ўлада наўпрост ці ўскосна цэнзураваць прэсу, радыё і тэлебачанне. Ускосныя фор-
мы цэнзуры могуць уключаць у сябе палітычна матываванае выдзяленне/невы-
дзяленне частот вяшчання, пазбаўленне фінансавай падтрымкі, ціск на друкарні і 
сеткі распаўсюду, каб яны не супрацоўнічалі з апазіцыйнымі СМІ, абмежаванне до-
ступу да рэкламнага рынку, цяжкія патрабаванні да рэгістрацыі, перакуплянне і г.д.368

(ЦЭНЗ/СЕЦ) Паказнік фільтрацыі сеціўнага кантэнту. Гаворка аб тым, як часта 
ўрад цэнзуруе палітычны кантэнт – тэкставы або аўдыявізуальны – у Сеціве, бла-
куючы або абмяжоўваючы доступ да пэўных вэб-сайтаў369. Паколькі гэты індэкс 
ахоплівае перыяд з 2000 года па цяперашні час, у гэтым падраздзеле прадставім 
толькі дадзеныя для Беларусі і Туніса, бо часавыя рамкі, вылучаныя для Сінгапу-
ра і Паўднёвай Карэі, не ўтыкаюцца ў эпоху распаўсюджання Сеціва.

(АР/СЕЦ) Паказнік рызыкі быць арыштаваным за палітычныя (апазіцыйныя) 
допісы ў Сеціве. Гэты паказнік палягае ў ацэнцы – на аснове частаты такіх інцы-
дэнтаў – верагоднасці быць арыштаваным за публікацыю апазіцыйнага палітыч-
нага кантэнту ў Сеціве370.

Усе паказнікі, акрамя АР/СЕЦ, падаюцца V-Dem па шкале ад “0” да “4”, дзе “0” 
азначае “найбольш вострыя рэпрэсіі”, а “4” – “адсутнасць рэпрэсій”. У выпадку 
АР/СЕЦ паказнікі вагаюцца ад “0” да “3”. Для зручнасці параўнання мы перавялі 
ўсе гэтыя паказнікі ў стабальную сістэму і прынялі адваротны прынцып колькас-
нага вызначэння ступені рэпрэсій: большая лічба – большая інтэнсіўнасць рэпрэ-
сій. Вось некалькі інтэрпрэтацыйных арыенціраў:

365 V-Dem → Selected Indicators → CSO repression, htt ps://v-dem.net/data_analysis/VariableGraph/ [10.06.2023].
366 V-Dem → Selected Indicators → Religious organization repression, htt ps://v-dem.net/data_analysis/VariableGraph/ 
[10.06.2023].
367 V-Dem → Selected Indicators → Barriers to parties, htt ps://v-dem.net/data_analysis/VariableGraph/ [10.06.2023].
368 V-Dem → Selected Indicators → Government censorship effort – Media, htt ps://v-dem.net/data_analysis/Variable-
Graph/ [10.06.2023].
369 V-Dem → Selected Indicators → Government Internet filtering in practice, htt ps://v-dem.net/data_analysis/Variabl-
eGraph/ [10.06.2023].
370 V-Dem → Selected Indicators → Arrests for political content, htt ps://v-dem.net/data_analysis/VariableGraph/

• Паказнік ад 75 да 100:
o У выпадку РЭП/АГС і РЭП/РЭЛ гэта значыць, што маем справу з рэпрэ-

сіямі, якія адназначна адносяцца да катэгорыі высокай інтэнсіўнасці. Рэжым 
актыўна пераследуе ўсіх рэальных і нават уяўных сябраў грамадскіх або рэ-
лігійных арганізацыяў. Улады спрабуюць не толькі спыніць дзейнасць такіх 
групаў, але і цалкам іх ліквідаваць. Нават калі чальцы АГС або рэлігійных ар-
ганізацый дзейнічаюць законна, праваахоўныя органы знаходзяць падставы 
для іх арыштаў, судовага пераследу і зняволення. Улады таксама неадкладна 
разганяюць масавыя сходы і жорстка распраўляюцца з іх актыўнымі ўдзель-
нікамі, выкарыстоўваючы такія метады, як збіццё, пагрозы сем’ям і знішчэн-
не каштоўнай маёмасці371.
o У выпадку ПАРТ – усе партыі, акрамя кіроўнай, або забароненыя зако-

нам, або іх  функцыянаванне дэ-факта немагчымае, асабліва калі іх лаяль-
насць кіроўнай групе выклікае сумневы.
o У выпадку ЦЭНЗ/СМІ – цэнзураванне СМІ адбываецца рутынна і сістэ-

матычна.
o У выпадку ЦЭНХ/СЕЦ – фільтрацыя кантэнту ў Сеціве вельмі распаўсюд-

жаная: рэжымныя службы рэгулярна выдаляюць палітычны кантэнт або бла-
куюць доступ да яго, калі гэты кантэнт хаця б у невялікай ступені выглядае 
апазіцыйным.
o У выпадку АР/СЕЦ – арышты па гэтай прычыне адбываюцца рэгулярна 

і сістэматычна.
• Індэкс ад 25 да 50 :

o У выпадку РЭП/АГС і РЭП/РЭЛ гэта значыць, што маем справу з рэпрэ-
сіямі нізкай інтэнсіўнасці, пры якіх улада прымяняе фінансавыя санкцыі (штра-
фы) або штучна стварае рознага роду цяжкасці (звальненне з працы, адмо-
ва ў прадастаўленні сацыяльных паслугаў), каб перашкодзіць АГС або рэлі-
гійным арганізацыям ажыццяўляць дзеянні, якія не падабаюцца рэжыму. Ін-
шай формай уздзеяння “нізкай інтэнсіўнасці” могуць – цяжкія працэдуры рэ-
гістрацыі з мэтай запаволення стварэння новых арганізацый372.
o У выпадку ПАРТ – ёсць некаторыя цяжкасці для партыйнай дзейнасці, 

але яны хутчэй палягаюць у знеахвочванні, чым паралізаванні. Такое знеа-
хвочванне можа прымаць форму, напрыклад, перыядычнага пераследу пар-
тыйных лідэраў або актывістаў.
o У выпадку ЦЭНЗ/СМІ – спробы цэнзуры СМІ з’яўляюцца не наўпроставым 

умяшаннем, а ўскосным (напр. у выпадку публікацыі нязручных рэжыму матэры-
ялаў, рэдактары або выдаўцы могуць сутыкнуцца з рознага роду цяжкасцямі для 
функцыянавання іхніх СМІ). Рэжым, аднак, нясхільны рэагаваць на кожны апазі-
цыйны матэрыял, а толькі на той, які ўздымае найбольш вострыя пытанні.
o У выпадку ЦЭНЗ/СЕЦ – бываюць выпадкі абмежавання палітычнага 

кантэнту, але яны даволі рэдкія.
371 V-Dem → Selected Indicators → CSO repression | Religious organization repression, htt ps://v-dem.net/data_analysis/
VariableGraph/ [10/06/2023].
372 V-Dem м Selected Indicators → CSO repression, htt ps://v-dem.net/data_analysis/VariableGraph/ [10.06.2023].

o У выпадку АР/СЕЦ – арышты па гэтай прычыне магчымыя, але гэта ад-
бываецца адносна рэдка.

• Паказнік ад 50 да 75. Наогул, рэпрэсіі з такім паказнікам можна інтэрпрэта-
ваць альбо як трэці – поруч з двума, якія вылучаюць Лявіцкі і Ўэй – тып рэпрэсій 
альбо як эпістэмалагічную “шэрую зону”, г.зн. сукупнасць з’яваў, якія немагчыма 
адназначна аднесці да наяўных катэгорый. У дачыненні да паасобных тыпаў рэ-
прэсіяў сфармулюем наступныя інтэрпрэтацыйныя арыенціры:

o У выпадку РЭП/АГС і РЭП/РЭЛ такі паказнік азначае, што рэжым выка-
рыстоўвае жорсткія формы пераследу (затрыманне, кароткатэрміновае зня-
воленне), але не настолькі сур’ёзныя, каб гэта пагражала жыццю, здароўю 
або доўгатэрміновым жыццёвым перспектывам актывістаў. Гэта таксама мо-
жа азначаць, што рэжым рэгулюе дзейнасць АГС або рэлігійных арганізацый 
такім чынам, каб прадухіліць супрацоўніцтва паміж імі або зрабіць немагчы-
мымі акцыі салідарнасці адзін з адным, мінімізаваць міжнародныя кантакты 
і прадухіліць любое узаемадзеянне з палітычнымі партыямі.
o У выпадку ПАРТ – партыйная дзейнасць, калі яна не зводзіцца да пад-

трымкі рэжыму, сістэматычна перашкаджаецца (напр. партыйныя лідэры 
сістэматычна цкуюцца, а актывісты запалохваюцца)373.
o У выпадку ЦЭНЗ/СМІ – мае месца наўпроставае ўмяшанне ў публікаван-

не СМІ палітычных матэрыялаў, але гэта адбываецца толькі ў асаблівых сітуа-
цыях – калі матэрыялы асвятляюць асабліва адчувальныя для рэжыму тэмы.
o У выпадку з ЦЭНЗ/СЕЦ – рэжымныя службы рэгулярна выдаляюць або 

блакуюць крытычны ў дачыненні да ўладаў палітычны кантэнт у Сеціве.
o У выпадку з АР/СЕЦ – арышты за апазіцыйныя допісы ў Сеціве адбыва-

юцца, але носяць хутчэй несістэматычны характар374.

4.2.3. Уступнае параўнанне паасобных формаў рэпрэсій

У табліцах 11-16 прыведзены сярэднія паказнікі рэпрэсій за акрэслены перыяд.

Табліца 11. Сярэдні ўзровень рэпрэсій супраць арганізацый 
грамадзянскай супольнасці (шкала ад “0” да “100”)

Сінгапур у 1965–1990 гадах 50

Беларусь у 1995–2019 гадах 51

Паўднёвая Карэя ў 1972–1987 гадах 69

Туніс у 1958–2010 гадах 73

Беларусь у 2021–2025 гадах 97

Крыніца: вылічэнне на аснове V-Dem

373 V-Dem → Selected Indicators → Barriers to parties htt ps://v-dem.net/data_analysis/VariableGraph/ [10.06.2023].
374 V-Dem → Selected Indicators → Arrests for political content, htt ps://v-dem.net/data_analysis/VariableGraph/ 
[10.06.2023].

Табліца 12. Сярэдні ўзровень рэпрэсій супраць рэлігійных
арганізацый (шкала ад “0” да “100”)

Сінгапур у 1965–1990 гадах 27
Паўднёвая Карэя ў 1972–1987 гадах 39
Беларусь у 1995 – 2019 гадах 43
Туніс у 1958–1987 гадах 64
Туніс у 1988–2010 гадах 89
Беларусь у 2021–2025 гадах 65

Крыніца: вылічэнне на аснове V-Dem

Табліца 13. Сярэдні ўзровень абмежаванняў на дзейнасць палітычных 
партый (шкала ад “0” да “100”)

Паўднёвая Карэя ў1972–1987 гадах 34
Сінгапур у 1966–1990 гадах 39
Беларусь у 1995–2019 гадах 45
Туніс у 1958–2010 гадах 57
Беларусь у 2021–2025 гадах 62

Крыніца: вылічэнне на аснове V-Dem

Табліца 14. Сярэдні ўзровень цэнзуры СМІ (шкала ад “0” да “100”)

Сінгапур у 1965–1990 гадах 59
Паўднёвая Карэя з 1972 па 1987 гадах 85
Туніс у 1958–2010 гадах 85
Беларусь у 1995–2019 гадах 86
Беларусь у 2021–2025 гадах 99

Крыніца: вылічэнне на аснове V-Dem

Табліца 15. Сярэдні ўзровень фільтрацыі кантэнту ў Сеціве 
(шкала ад “0” да “100”)

Беларусь у 2000–2019 гадах 28
Беларусь у 2022–2025 гадах 85
Туніс у 2000–2010 гадах 97

Крыніца: вылічэнне на аснове V-Dem

Табліца 16. Сярэдні паказнік рызыкі быць арыштаваным 
за апазіцыйныя допісы ў Сеціве (шкала ад “0” да “100”)

Беларусь у 2000–2019 гадах 22
Беларусь у 2022–2025 гадах 68
Туніс у 2000–2010 гадах 97

Крыніца: вылічэнне на аснове V-Dem

4.2.4. Рэпрэсіі ў Тунісе

Туніская аўтакратыя як у часы Бургібы, так і ў часы Бен Алі вылучалася высокім 
узроўнем рэпрэсіўнасці нават на фоне рэгіёна Блізкага Усходу і Паўночнай Афрыкі, 
які быў і застаецца самым аўтарытарным рэгіёнам у свеце. Дзейнасць любых гра-
мадзянскіх ініцыятыў, як правіла, падаўлялася, прычым гэта датычылася не толь-
кі тых, чыя дзейнасць мела прыкметы палітычнай заангажаванасці, але і зусім не-
палітычных, напрыклад, дабрачыннай дзейнасці. Сама магчымасць будаваць га-
рызантальныя сувязі, відаць, успрымалася рэжымам як небяспечная375. Рэгулярна 
парушаліся правы апазіцыянераў, праваабаронцаў і крытычных да рэжыму жур-
налістаў. Парушэнні правоў чалавека ўключалі ў сябе запалохванне, рэпрэсіі і не-
прапарцыйна жорсткія прысуды нават за дробныя “правіны”376. 

Пасля абвяшчэння ў снежні 2003 года закону аб “барацьбе з тэрарызмам”, які да-
пускаў вельмі шырокае тлумачэнне377, рэжымныя службы рэгулярна арыштоўвалі 
маладых дысыдэнтаў пад выглядам барацьбы з тэрарызмам378. Усе гэтыя дзеян-
ні суправаджаліся характэрнай для аўтарытарнай прапаганды рыторыкай, якая 
зводзілася да пасылу: апаненты – хлусы і здраднікі379.

Нягледзячы на пазіцыянаванне сябе як урада, прыязнага Захаду і яго каштоў-
насцям, туніскі рэжым рашуча дзейнічаў там, дзе дзейнасць заходніх інстытуцый 
хаця б ускосна шкодзіла яго інтарэсам. Напрыклад, у пачатку 2007 года ўрад за-
бараніў Фонду Эберта ўдзельнічаць у фінансаванні канферэнцыі на тэму грама-
дзянскай супольнасці ў Магрыбе. Падставай паслужыла тое, што гэта нібыта не 
адпавядае юрыдычнаму статусу Фонду Эберта ў краіне. Сапраўдная прычына, вя-
дома ж, была ў тым, што канферэнцыю павінна была арганізаваць апазіцыйная 
газета Mouwatinun380.

У 1963–1981 гадах легальнай была толькі партыя ўлады Сацыялістычная дусту-
раўская партыя (да 1964 як партыя Неа-Дустур), усе астатнія былі забароненыя. У 
васьмідзясятыя гады адбыліся некаторыя паслабленні ў сферы партыйнай дзейна-
сці, але яны былі разлічаны на тое, каб не дапусціць стварэння апазіцыйнай пар-
тыі з рэальнай палітычнай сілай. Выбарачна легалізаваныя апазіцыйныя партыі 
звычайна не мелі шмат прыхільнікаў. “Дазволеныя” партыі фінансава падтрым-
ліваліся дзяржавай і абавязаны сваім прадстаўніцтвам у парламенце гарантава-
наму мінімуму прадстаўніцтва, уведзенаму ў 1993 годзе381.

Партыі, якія спрабавалі вырвацца з навязанага “нацыянальнага кансенсусу”, 
падвяргаліся розным відам рэпрэсій і маніпуляцый. Паказальным у гэтым плане 
з’яўляецца выпадак Сацыялістычнага дэмакратычнага руху (MDS –  Mouvement 
des démocrates socialistes) – партыі, якая на працягу многіх гадоў функцыянава-
ла як “канструктыўная апазіцыя” да Бургібы, а пасля прыходу да ўлады Бен Алі, 
некаторы час была прапрэзідэнцкай партыяй. Аднак калі ў 1995 годзе тагачас-
375 Sadiki. Bin Ali’s Tunisia, стар. 59.
376 BTI. Tunisia Country Report 2003, стар. 4.
377 BTI. Tunisia Country Report 2006, стар. 6.
378  BTI. Tunisia Country Report 2008, стар. 8.
379 France24. Three quarters of Tunisians.
380 BTI. Tunisia Country Report 2008, стар. 22.
381 BTI. Tunisia Country Report 2006, стар. 2.

ны лідэр партыі Мухамад Муваада напісаў адкрыты ліст, у якім крытыкаваў па-
ступовае скарачэнне правоў чалавека і прынцыпаў сапраўднай дэмакратыі, па-
плаціўся свабодай і лідэрствам у MDS382. У той жа час улады прымянялі такты-
ку расколу ў дачыненні да MDS, карыстаючыся з’яўленнем у ім дзвюх груповак 
– адной, якая хацела захаваць статус-кво ў якасці “канструктыўнай апазіцыі”, 
і другой, якая лічыла, што супрацоўнічаць з рэжымам Бен Алі немагчыма ў лю-
бым выпадку. У першай палове 2000-х гадоў у партыі адбыўся раскол383. Падоб-
ную тактыку ўлады выкарыстоўвалі адносна Туніскага фронту за дэмакратыю і 
свабоду384, а самая ідэйная і ўплывовая партыя Энахда была проста забароне-
ная на пачатку дзевяностых385. 

У аўтакратычным Тунісе заўсёды быў высокі ўзровень цэнзуры СМІ і пераследу 
апазіцыйных журналістаў. У эпоху Бен Алі, калі Сеціва стала пашырацца, былі не-
адкладна прыняты меры па блакіроўцы апазіцыйных сайтаў і пакаранні за кры-
тычныя допісы/заявы/фота ў сацыяльных сетках386. Старанна кантралявалася так-
сама кнігавыдавецтва і распаўсюд кнігаў387.

У часы Бен Алі Крымінальны кодэкс утрымліваў па меншай меры шэсць арты-
кулаў, якія тычыліся “паклёпу”, распаўсюджвання “ілжывай інфармацыі” і кантэн-
ту, які можа парушыць “грамадскі парадак”388. Такія катэгорыі, якія па сваёй пры-
родзе не паддаюцца вострым дэфініцыям і ва ўмовах аўтарытарызму могуць 
быць наўмысна размытымі, маглі быць лёгка прыменены да любой крытыкі дзе-
янняў рэжыму. Больш за тое, тлумачэнне некаторых з гэтых артыкулаў (арт. 73 
і 75) было прэрагатывай міністра ўнутраных спраў389. Пры неабходнасці рэжым 
не цураўся нават прымянення санкцый супраць СМІ галоўнага эканамічнага і 
палітычнага партнёра краіны – Францыі. У 1999 годзе ўлады Туніса забаранілі 
працу ў краіне французскім газетам “Le Monde” і “Liberation”. У такой гнятлівай 
атмасферы практыка самацэнзуры была распаўсюджанай сярод працуючых у 
Тунісе журналістаў390.

Часам рэжым дазваляў сабе касметычную “лібералізацыю” ў медыйнай паліты-
цы – так было ў першыя гады прэзідэнцтва Бен Алі і ў 2001-2002 гадах. Але гэ-
тыя крокі насілі хутчэй прапагандысцкі характар, і ніякіх прыкметаў “адлігі” ці 
“лібералізацыі” ў гэтым плане фактычна не было391. Пасля пратэстаў 2008 года ў 
Гафсе392 кантроль над медыясферай яшчэ больш узмацніўся і часам прымаў грат-
эскныя формы. Лічбавы актывіст Джасін Аяры, узгадваючы сітуацыю таго перыя-
ду, расказвае:
382 Sadiki. Bin Ali’s Tunisia, стар. 65.
383 У кантэксце рэферэндуму 2002 года і выбараў 2004 года адбыўся раскол у MDS, адной з нямногіх старэйшых 
(легалізаваных у 1983 годзе) і добра інстытуцыяналізаваных апазіцыйных партый - гл. BTI. Tunisia Country Report 
2006, стар. 16.
384 BTI. Tunisia Country Report 2003, стар. 4;  BTI. Tunisia Country Report 2008, стар. 6.
385 BTI. Tunisia Country Report 2003, стар. 4.
386 Тамсама, стар. 2.
387 France24, The Reign…
388 Sadiki. Bin Ali’s Tunisia, стар. 70.
389 L. Garon. Le Silence Tunisien: Les alliances dangereuses au Maghreb. Montreal: Harmattan, 1998, стар. 71.
390 BTI. Tunisia Country Report 2003, стар. 4.
391 Гл. тамсама. Гл. таксама індэксы V-Dem (графікі 19–24).
392 Больш падрабязна яны будуць разгледжаны ў падраздзеле 5.3.

У 2009 годзе абрынулася хваля цэнзуры, якой раней не было. Гэта было смешна. Усё бы-
ло пад цэнзурай. Любы вэб-сайт, які змяшчае словы “чалавек” або “правы”, быў заблака-
ваны. YouTube, DailyMotion, WordTV, усе платформы для абмену відэа былі зачыненыя. 
Калі ў вашым блогу больш за 20 наведвальнікаў, незалежна ад тэматыкі – нават калі ваш 
блог прысвечаны кулінарным пытанням – ён будзе аўтаматычна заблакаваны393.

Графік 19. Узровень рэпрэсій супраць арганізацый грамадзянскай 
супольнасці ў Тунісе (шкала ад “0” да “100”)

Крыніца: V-Dem

Графік 20. Узровень рэпрэсій супраць рэлігійных арганізацый 
у Тунісе (шкала ад “0” да “100”)

Крыніца: V-Dem

393 Цытата за Charrad, Reith. Local Solidarities, стар. 1186.

Графік 21. Паказнік абмежаванняў на дзейнасць палітычных партый 
у Тунісе (шкала ад “0” да “100”)

Крыніца: V-Dem

Графік 22. Узровень цэнзуры СМІ ў Тунісе (шкала ад “0” да “100”)

Крыніца: V-Dem

Графік 23. Каэфіцыент фільтрацыі сеціўнага кантэнту 
ў Тунісе (шкала ад “0” да “100”)

Крыніца: V-Dem

Графік 24. Паказнік рызыкі быць арыштаваным за апазіцыйныя 
сеціўныя допісы ў Тунісе (шкала ад “0” да “100”)

Крыніца: V-Dem

4.2.5. Рэпрэсіі ў Паўднёвай Карэі

І ў часы Пак Чон Хі394, і ў часы Чон Ду Хвана рэпрэсіі ў Паўднёвай Карэі былі сістэ-
матычнымі, а пры ўзмацненні пратэстнай актыўнасці – высока інтэнсіўнымі. Ас-
ноўнай прававой базай палітычнага пераследу былі г.зв законы аб палітычным 
кантролі, найбольш вядомыя з якіх – закон аб нацыянальнай бяспецы 1948 го-
да (NSA – National Security Act) і антыкамуністычны закон 1961 года (ACL – Anti-
Communist Law).
394 Гл. P. Y. Chang. Protest Dialectics: State Repression and South Korea’s Democracy Movement, 1970-1979. Stanford: 
Stanford University Press, 2015.

Гэтыя два законы шмат у чым супадаюць і выкарыстоўваліся для нападаў на камуністаў, 
сімпатыкаў Паўночнай Карэі, а часам і проста на палітычных дысідэнтаў. Іншыя нарматыў-
ныя акты палітычнага кантролю, якія выкарыстоўваліся супраць дысідэнтаў, уключалі закон 
аб грамадскай бяспецы, закон аб публічных сходах і дэманстрацыях, Закон аб “ачышчэн-
ні палітычнай дзейнасці”, адмысловы закон аб злачынствах у надзвычайных сітуацыях і 
адмысловы закон аб дзяржаўнай абароне395.

У кастрычніку 1971 года, яшчэ да ўсталявання рэжыму Ю-сін, успыхнулі сту-
дэнцкія пратэсты супраць ваенных вучэнняў. Салдаты былі накіраваны ў буйныя 
ўніверсітэты. Прыблізна 2000 пратэстоўцаў былі арыштаваныя.

Устанаўліваючы Ю-сін, Пак Чон Хі меркаваў, што найбольшай пагрозай для 
рэжыму з’яўляюцца сацыяльныя пратэсты, таму апарат бяспекі, які ён стварыў, 
першапачаткова быў адзіным, з KCIA ў якасці краевугольнага каменя396.

У снежні 1971 года Пак увёў надзвычайнае становішча і прыняў адмысловы за-
кон аб нацыянальнай бяспецы, які даў яму шырокія паўнамоцтвы, уключаючы маг-
чымасць забараняць дэманстрацыі і абмяжоўваць свабоду прэсы, свабоду слова 
і калектыўныя дзеянні працоўных. У кастрычніку 1972 года ён абвясціў ваеннае 
становішча, распусціў Нацыянальную асамблею, зачыніў каледжы і ўніверсітэты і 
забараніў палітычныя партыі397. У красавіку 1974 года ўлады крыміналізавалі лю-
быя студэнцкія палітычныя арганізацыі (удар быў нанесены найперш па даволі 
ўплывовай на той час арганізацыі Нацыянальным дэмакратычным аб’яднанні мо-
ладзі і студэнтаў). Годам пазней з-за студэнцкай актыўнасці зачыняецца Карэй-
скі ўніверсітэт. У траўні 1975 года любая крытыка ўрада была прызнана незакон-
най. Спецслужбам дазволена без суда саджаць у турму людзей, якія “пагражаюць 
бяспецы”. У кастрычніку 1979 года пратэсты ў трох правінцыях краіны былі жор-
стка падаўлены. Праз паўгода, у сувязі з паўстаннем у Кванджу, у ходзе пацыфіка-
цыі з боку пратэстоўцаў загінула – па розных ацэнках – ад 200 да 2000 чалавек398.

Пасля падзей у Кванджу ўрад узманіў кантроль над прафсаюзамі, пазачыняў 
многія часопісы, прымусіў астатнія медыя звальняць “ненадзейных” журналістаў 
і прыняў базавы закон аб СМІ (Basic Media Act)399. Самай распаўсюджанай права-
вой асновай для нападаў на дысідэнтаў падчас кіравання Чона быў закон аб схо-
дах і дэманстрацыях, які забараняў “сходы, якія пагражаюць грамадскай бяспе-
цы і парадку”400.

Кампанія “грамадскага ачышчэння” (Samch’ong Kyoyuktae) прывяла да пазасудо-
вага арышту 60 755 чалавек, з якіх 3 252 былі аддадзены пад ваенны суд, 39 742 
– адпраўлены ў лагер перавыхавання Самч’онг у правінцыі Кангвон, 17 761 – пас-
ля кароткага тэрміну “перавыхавання” або фізічнай працы выпушчаны на волю. 
Кампанія была прадстаўлена рэжымам як барацьба супраць злачынцаў і гангстэ-
раў, а не супраць палітычных актывістаў401.
395 Greitens. Dictators, стар. 160.
396 Тамсама, стар. 142
397 Тамсама, стар. 159.
398 Тамсама, стар. 161 і 239.
399 Тамсама, стар. 166.
400 Тамсама, стар. 242.
401 Тамсама, стар. 241-242.

Паміж 1981 і 1987 гадамі трынаццаць чалавек атрымалі смяротныя прысуды на 
падставе NSA і дваццаць восем былі прысуджаныя да пажыццёвага зняволення. 
Яшчэ 54 чалавекі загінулі падчас “перавыхавання”, у выніку чаго сярэдняя коль-
касць “палітычных” смерцяў склала 9-10 чалавек у год402. Распаўсюджанай бы-
ла практыка арыштаў і ўтрымання пад вартай у пастарунку на працягу некалькіх 
дзён да таго, як пракурор прыме рашэнне аб абвінавачанні; затрыманні нярэдка 
суправаджаліся катаваннямі403.

Графік 25. Узровень рэпрэсій супраць арганізацый грамадзянскай 
супольнасці ў Паўднёвай Карэі (шкала ад “0” да “100”)

Крыніца: V-Dem

Графік 26. Узровень рэпрэсій супраць рэлігійных арганізацый 
у Паўднёвай Карэі (шкала ад “0” да “100”)

Крыніца: V-Dem

402 Тамсама, стар. 239.
403 Тамсама, стар. 241.

Графік 27. Паказнік абмежаванняў на дзейнасць палітычных партый 
у Паўднёвай Карэі (шкала ад “0” да “100”)

Крыніца: V-Dem

Графік 28. Узровень цэнзуры СМІ ў Паўднёвай Карэі (шкала ад “0” да “100”)

Крыніца: V-Dem

4.2.6. Рэпрэсіі ў Сінгапуры

Нягледзячы на імкненне да іміджу мерытакратычнай улады і пазбяганне жор-
сткіх метадаў падтрымання грамадскай дысцыпліны, урад Сінгапура час ад часу 
звяртаўся да рэпрэсіўных мер супраць сваіх грамадзян. Першай значнай акцыяй 
такога тыпу стала аперацыя Coldstore, праведзеная ў 1963 годзе, калі краіна фар-
мальна яшчэ была брытанскай калоніяй, але працэс дэкаланізацыі ў бок далучэн-
ня да Малайзійскай федэрацыі ўжо ішоў наперад. Вось жа 2 лютага 1963 года ўла-
ды Сінгапура ў супрацоўніцтве з федэральным урадам Малайзіі і брытанскімі ка-
ланіяльнымі ўладамі арыштавалі больш за 100 левых палітычных і прафсаюзных 
актывістаў у адпаведнасці з Актам аб унутранай бяспецы (ISA – Internal Security 

Act)404. Арышты былі звязаныя з кампаніяй левых актывістаў супраць аб’яднання 
Сінгапура і “буржуазнай” Малайзіі405.

На працягу ўсяго кіравання Лі Куан Ю ISA быў адным з найважнейшых інстру-
ментаў падтрымання дысцыпліны ў сінгапурскім грамадстве. Згодна з гэтым зако-
нам, міністр унутраных спраў меў (і тэарэтычна дагэтуль мае) выключныя паўна-
моцтвы пазасудова арыштоўваць на тэрмін да двух гадоў любога чалавека, які, на 
ягоную думку, займаецца “падрыўной” дзейнасцю406. Нягледзячы на тое, што ISA 
выкарыстоўваўся нячаста, ён функцыянаваў як інструмент рэпрэсій нізкай інтэн-
сіўнасці: сама магчымасць яе выкарыстання сілавікамі спараджала ў грамадзян 
страх перад занадта смелай крытыкай рэжыму.

Іншым інструментам прэвентыўнага ўздзеяння (паводле логікі нізкаінтэнсіўных 
рэпрэсій) быў прыняты ў 1966 годзе Акт аб супольнасцях (Societies Act). Павод-
ле гэтага акту, палітычная дзейнасць дазваляецца толькі ў рамках палітычных пар-
тыяў, а грамадскія арганізацыі не могуць выказвацца па пытаннях, якія выходзяць 
за межы заяўленай імі сферы дзейнасці. На практыцы гэта азначала немагчы-
масць стварыць гарызантальныя сувязі салідарнасці, якія заключаліся б ва ўзаем-
най падтрымцы АГС, нават чыста сімвалічнай407.

Урад Сінгапура не хавае таго, што не прымае ідэю “свабоды слова” ў заходнім 
разуменні. У адным са сваіх выступленняў Лі Куан Ю падкрэсліў, што ў сілу выбар-
чага мандата ўрад становіцца выразнікам нацыянальных інтарэсаў і таму “прэса 
(...) павінна быць падпарадкавана першачарговым патрэбам цэласнасці Сінгапу-
ра і прыярытэтам абранай улады”408.

У цэлым улады Сінгапура аддавалі перавагу рэпрэсіям нізкай інтэнсіўнасці, такім 
як забарона прафсаюзаў радыкальнай арыентацыі і замена іх на прымірэнчыя, 
пазбаўленне ліцэнзій газет, якія лічацца пагрозай “нацыянальным інтарэсам”, 
палітычнае “перавыхаванне” чыноўнікаў з мэтай абмежавання іх палітычнай не-
залежнасці і прывязання іх да парадку дня кіроўнай эліты409. Замест знявольван-
ня, выкрадання або катаванняў, PAP аддае перавагу “легальным метадам стрым-
лівання апазіцыі і прасоўвання культуры самацэнзуры”. Замест таго, каб блака-
ваць сайты (у краіне заблакаваныя ўсяго некалькі сайтаў), улады аддаюць пера-
вагу рысаванню перспектываў судовых пазоваў за паклёп або распаўсюд ілжы-
вай інфармацыі410. 

Перасячэнне нябачнай мяжы ў крытычным стаўленні да ўлады магло знішчыць 
прафесійную самарэалізацыю, бо дадзены чалавек падвяргаўся больш жорсткім 
бюракратычным працэдурам. У іншых выпадках можна было стаць аб’ектам за-
надта пільнай увагі з боку падатковых службаў. У судовых працэсах звычайна вы-
конваецца літара закону, але ў выпадку людзей ці арганізацыяў з апазіцыйнымі 

404 Некаторыя крыніцы кажуць пра 107.
405 Гл. Chua. Arrested Development, стар. 656; M. Jones. Creating Malaysia: Singapore Security, the Borneo Territories, 
and the Contours of British policy // The Journal of Imperial and Commonwealth History, 28 (2), 2008.
406 Chua. Arrested Development, стар. 658.
407 Тамсама.
408 Цытуем паводле: тамсама, стар. 665.
409 Тамсама, стар. 657.
410 Тамсама, стар. 661.

настроямі інтэрпрэтацыя закону можа быць павернута не на карысць ім. З-за ня-
роўнасці ў сацыяльным становішчы і прававых паўнамоцтвах пазыўніка і адказніка 
і расплывістасці паняцця паклёпу апазіцыянер мог лёгка прайграць, не маючы пры 
гэтым магчымасці прадставіць сябе як “ахвяру рэпрэсій”411.

Графік 29. Узровень рэпрэсій супраць арганізацый грамадзянскай 
супольнасці ў Сінгапуры (шкала ад “0” да “100”)

Крыніца: V-Dem

Графік 30. Узровень рэпрэсій супраць рэлігійных арганізацый 
у Сінгапуры (шкала ад “0” да “100”)

Крыніца: V-Dem

411 Тамсама.

Графік 31. Паказнік абмежаванняў на дзейнасць палітычных партый 
у Сінгапуры (шкала ад “0” да “100”)

Крыніца: V-Dem

Графік 32. Узровень цэнзуры СМІ ў Сінгапуры (шкала ад “0” да “100”)

Крыніца: V-Dem

4.2.7. Рэпрэсіі ў Беларусі

Рэпрэсіі заўсёды адыгрывалі важную ролю ў функцыянаванні рэжыму Лукашэнкі. 
Аднак да 2020 года рэжым пазбягаў жорсткіх рэпрэсій. Акрамя чатырох палітыч-
ных знікненняў у 1999 і 2000 гадах, якія, хутчэй за ўсё, былі забойствамі412, рэпр-
эсіі пераважна палягалі ў прэвентыўных абмежаваннях свабоды слова і сходаў, 
штрафах, кароткатэрміновых арыштах і стыгматызацыі апазіцыі. Жорсткае збіццё 
ці катаванні былі хутчэй выключэннем, чым правілам.
412 Гл. Parliamentary Assembly of the Council of Europe. Disappeared Persons in Belarus. Report by the Committee on 
Legal Affairs and Human Rights, Rapporteur: C. Pourgourides // Doc. 10062. Strasbourg: Council of Europe, Parliamentary 
Assembly, 4.02.2004, https://www.refworld.org/reference/countryrep/coepace/2004/en/12607 [31.01.2026].

У студзені 2004 года ўведзена практыка заключэння гадавых кантрактаў з ра-
ботнікамі. Нягледзячы на тое, што гэтыя кантракты ў большасці выпадкаў падаў-
жаліся, гэтая практыка аказвала моцны псіхалагічны ціск на працоўных і служыла 
інструментам схілення да падпарадкавання сістэме без прымянення жорсткіх рэ-
прэсій. Студэнты знаходзяцца пад пастаянным наглядам, чаму служаць прафілак-
тычныя гутаркі з кіраўніцтвам ВНУ, ідэолагамі або – у больш сур’ёзных выпадках 
– з прадстаўнікамі спецслужбаў413.

Сектар НДА сістэматычна аслабляўся кампаніямі па “перарэгістрацыі”. Такія 
кампаніі адбываліся ў 1994-1995, 1999 і 2003–2005 гадах, якія прывялі да ліквіда-
цыі 347 няўрадавых арганізацый, у тым ліку амаль усіх вядучых аналітычных цэн-
траў414. Пабочным эфектам такой кампаніі стала тэндэнцыя да нерэгістравання 
з боку няўрадавых арганізацыяў. Каб процідзейнічаць гэтай тэндэнцыі, у снеж-
ні 2005 года былі прынятыя папраўкі ў Крымінальны кодэкс, паводле якіх супра-
цоўніцтва з незарэгістраванай НДА каралася пазбаўленнем волі на тэрмін да двух 
гадоў. Больш жорсткімі сталі артыкулы аб трэнінгах у арганізацыі “масавых беспа-
радкаў”, распаўсюдзе “ілжывай інфармацыі” за мяжой і “дыскрэдытацыі Рэспу-
блікі Беларусь” – па гэтых артыкулах прадугледжвалася пазбаўленне волі на тры 
і два гады адпаведна415. Падчас лібералізацыі ў 2014-2019 гадах былі некаторыя 
паслабленні ў гэтых сферах, але пасля падзей 2020 года кантроль над НДА-секта-
рам і медыясферай быў шматкроць узмоцнены.

У 2020 годзе ўлады спачатку (да сярэдзіны траўня) спрабавалі абмежавацца рэ-
прэсіямі нізкай інтэнсіўнасці — запалохванне актывістаў, перашкоды ў правядзен-
ні выбарчых кампаній альтэрнатыўнымі кандыдатамі. Але па меры росту грамад-
ска-палітычнай мабілізацыі дзяржаўныя органы прыйшлі да высновы, што трады-
цыйных метадаў недастаткова. 29 і 31 траўня, 7 і 18 чэрвеня 2020-га былі затры-
маныя і зняволеныя ключавыя фігуры апазіцыі — Сяргей Ціханоўскі, Мікалай Стат-
кевіч, Павел Севярынец і Віктар Бабарыка. Менавіта ў гэтыя месяцы маштаб рэ-
прэсій вырас да ўзроўню, які праваабаронцы параўноўвалі з самымі цяжкімі кры-
зісамі ў галіне правоў чалавека 2010–2011 гадоў416; за менш чым паўтара месяца 
выбарчай кампаніі было зафіксавана больш за 1 200 адвольных затрыманняў і як 
мінімум 23 палітычна матываваныя крымінальныя справы417. У працэсе разгону 
паслявыбарных пратэстаў або ад следстваў у турмах загінула не менш дзесяці ча-
лавек; да пачатку верасня 2020 года эксперты ААН зафіксавалі сотні задакумента-
ваных выпадкаў катаванняў і жорсткага абыходжання з удзельнікамі пратэстаў418. 

413 Wilson. Belarus, стар. 217.
414 Тамсама, стар. 216.
415 Тамсама.
416 В. Костюгова. Размах репрессий достиг уровня 2010 года, по всем остальным показателям ситуация еще 
хуже // Belarus in Focus, 29–05.07.2020, https://belarusinfocus.info/by/kiruyuchy-klas/razmah-repress iy -dostig- 
urovnya-2010-goda-po-vsem-ostalny-pokazatelyam-situaciya [19.06.2023].
417 Вясна, Беларускі Хельсінксі камітэт. Аналитический отчет по результатам наблюдения за выборами 
Президента Республики Беларусь, 08.10.2020, http://elections2020.spring96.org/ru/news/98937 [09.10.2023]. 
418 UN Human Rights. Office of the High Commissioner. UN Human Rights Experts: Belarus Must Stop Torturing Protesters 
and Prevent Enforced Disappearances, 01.09.2020, https://www.ohchr.org/EN/NewsEvents/Pages/DisplayNews.
aspx?NewsID=26199&LangID=E [10.06.2023]; Viasna, За август по “протестнымъ уголовным делам осуждено не 
менее 136 человек, 01.09.2021, https://spring96.org/ru/news/104827 [10.09.2023].

Падаўленне пратэстаў, якое завяршылася да пачатку 2021 года, не прывяло да 
зніжэння ўзроўню рэпрэсій — наадварот, рэжым пачаў бестэрміновую праграму 
ліквідацыі любой палітычнай апазіцыі і грамадзянскай актыўнасці. Рэпрэсіўная 
сістэма ахапіла практычна ўсе сферы жыцця грамадства. Рэпрэсіі адбываюцца як 
паводле нізкаінтэнсіўнага трэку (перарэгістрацыя арганізацый, ліквідацыя, зволь-
ненні з працы), так і высокаінтэнсіўнага (зняволенні, катаванні).

У лютым 2023 года былі ўнесены змены ў заканадаўства аб палітычных парты-
ях, якія прывялі да роспуску практычна ўсіх апазіцыйных партый. Па стане на па-
чатак 2026 года афіцыйна зарэгістраваныя толькі чатыры партыі (усе прадзяржаў-
ныя). Свабода аб’яднанняў была радыкальна абмежавана: паміж 2021 і 2024 га-
дамі не менш за 1186 НДА былі прымусова распушчаны ці выдалены з афіцый-
ных рэестраў. Уведзена крымінальная адказнасць за ўдзел у незарэгістраваных 
арганізацыях. У жніўні 2023 года сам Цэнтр правоў чалавека “Вясна” быў унесе-
ны ў спіс “экстрэмісцкіх арганізацый”, што зрабіла крымінальным нават распаў-
сю інфармацыі з яго каналаў419.

Праваахоўныя органы пашырылі інструментар цывільнага кантролю: у сакавіку 
2024 года органы дзяржбяспекі атрымалі дзвюхбаковы аўтаматызаваны доступ да 
банкаўскіх аперацый грамадзян — сістэму збору транзакцыйных дадзеных з маг-
чымасцю блакіроўкі рахункаў да 10 дзён без папярэджання. Сацыяльныя сеткі і 
месэнджары актыўна маніторуюцца, што прыводзіць да крымінальных абвінава-
чванняў за публікацыі, кваліфікаваныя як „экстрэмісцкія”420.

На падставе дадзеных праваабарочага цэнтра „Вясна” за 2021–2025 гады421 
(якія могуць быць няпоўнымі, але дазваляюць вызначыць агульны вектар), мож-
на вылучыць наступныя тэндэнцыі ў палітыцы рэпрэсій:

• Пік рэпрэсій. Максімальная колькасць крымінальных прысудаў была 
зафіксаваная ў 2024 годзе. Паводле мінімальных ацэнак, было асуджана 1 
721 чалавек, з якіх 500 — да пазбаўлення волі. Гэта азначае, што ў сярэднім 
беларускія суды выносілі па 7 палітычных прысудаў кожны працоўны дзень.

• Завочныя суды. У 2023 годзе рэжым пачаў практыку завочных крыміналь-
ных спраў супраць грамадзян, якія знаходзяцца за мяжой. Пік гэтай тэндэн-
цыі таксама прыпаў на 2024 год (110 спраў). Асуджэнне па „экстрэмісцкіх” 
артыкулах азначае магчымасць пазбаўляць беларускага грамадзянства. Гэ-
тая форма пераследу выходзіць за межы краіны, робячы людзей у эміграцыі 
больш уразлівымі, а іх сем’і ў Беларусі — аб’ектамі ціску.

Характэрнай рысай рэпрэсіўнай сістэмы пасля 2020 года стала прымянен-
не да некаторых, асабліва найбольш вядомых палітвязняў, рэжыму поўнай іза-
ляцыі (т. зв. інкамунікада), які ўключаў немагчымасць ліставання, адсутнасць 
спатканняў з роднымі, адсутнасць кантактаў з адвакатам або іх крайнюю абме-
жаванасць, адсутнасць інфармацыі для сваякоў пра месцазнаходжанне і стан ча-
лавека. Усё гэта суправаджалася мэтанакіраваным унушэннем зняволеным, што 

419 Freedom House. Belarus: Freedom in the World 2025.
420 Freedom House. Belarus: Freedom in the World 2025.
421 ПЦ «Вясна», штогадовыя даклады Сітуацыя з правамі чалавека ў Беларусі за 2021–2025 гг., https://spring96.org 
[31.01.2026].

пра іх „забылі” і што яны „кінутыя”, што было формай псіхалагічнага катавання. 
У 2024 годзе ў стане поўнай адсутнасці сувязі са знешнім светам утрымлівалі-
ся не менш за 10 палітвязняў. У 2025 годзе (да моманту іх вызвалення ў снеж-
ні) тэрміны ізаляцыі ключавых палітвязняў дасягнулі крытычных паказчыкаў:
Максім Знак — 693 дні, Марыя Калеснікава — 686 дзён, Віктар Бабарыка — 616 дзён.

Аналіз ідэнтыфікаваных прысудаў сведчыць пра пэўную трансфармацыю кар-
ных практык паміж 2021 і 2025 гадамі. Падчас як у  2021 годзе асноўным інстру-
ментам рэпрэсій заставалася пазбаўленне волі — амаль палова вядомых прысу-
даў прадугледжвала накіраванне ў калонію ці турму, — то ў 2025 годзе структура 
пакаранняў істотна змянілася. Найбольш распаўсюджанай формай стала абмежа-
ванне волі без накіравання ў папраўчую ўстанову адкрытага тыпу („хатняя хімія”), 
на якую прыпадае ўжо каля паловы ўсіх вядомых выпадкаў.

У перыяд з 2021 да 2025 года з мянілася таксама логіка таргетавання рэпрэсій. 
У 2021 годзе галоўнымі мішэнямі станавіліся апазіцыйныя палітыкі, журналісты, 
незалежныя эксперты і ўдзельнікі вулічных акцый. Пераважнай формай уздзеян-
ня выступала фізічная ізаляцыя: большасць ідэнтыфікаваных асуджаных атрым-
лівалі пакаранні, звязаныя з пазбаўленнем волі або з накіраваннем у папраўчыя 
ўстановы. Асноўным інструментам масавага крымінальнага пераследу служыў 
артыкул 342 КК, які выкарыстоўваўся як універсальны механізм для крыміналіза-
цыі пратэстнай актыўнасці.

У 2025 годзе фокус рэпрэсій істотна змяніўся. Хоць удзел у пратэстах 2020 го-
да застаецца найбольш распаўсюджанай падставай для крымінальнага перасле-
ду, характар пакаранняў за такія дзеянні стаў мякчэйшым і ў большасці выпадкаў 
абмяжоўваецца абмежаваннем волі без накіравання ў калонію („хатняй хіміяй”). 
Найбольш жорсткія і дэманстратыўна цяжкія прысуды ў 2025 годзе канцэнтруюц-
ца вакол спраў, звязаных з вайной ва Украіне і праўкраінскай пазіцыяй. Да гэтай 
катэгорыі адносяцца справы аб перадачы інфармацыі пра перамяшчэнне расій-
скіх войскаў, абвінавачанні ў „супрацоўніцтве з Украінай”, а таксама пераслед бе-
ларускіх добраахвотнікаў. Менавіта ў такіх справах прызначаюцца працяглыя тэр-
міны пазбаўлення волі, у тым ліку падлеткам.

У адрозненне ад рэпрэсіўных хваль пасля выбараў 2006 і 2010 гадоў, калі ўжо праз 
адносна кароткі час пачыналіся масавыя датэрміновыя вызваленні, пасля 2020 года 
нічога падобнага не назіралася амаль чатыры гады. Толькі ў другой палове 2024 го-
да ўлады пачалі перыядычна выпускаць з месцаў пазбаўлення волі невялікія групы 
палітвязняў — па некалькі дзясяткаў чалавек за раз (у суме тады было вызвалена 
217 асобаў), відавочна разлічваючы на палітычны сігнал з боку Захаду. Гэтыя вызва-
ленні не закранулі ключавых палітычных фігур і найбольш знакавых вязняў.

Пасля прыходу да ўлады ў ЗША Дональда Трампа ў 2025 годзе быў запушчаны пе-
рамоўны працэс паміж прадстаўнікамі адміністрацыі прэзідэнта ЗША і беларускім 
рэжымам. У выніку гэтых перамоў на працягу года на волю выйшлі каля 360 паліт-
вязняў, у тым ліку амаль усе „цяжкавагавікі” (Сяргей Ціханоўскі, нобелеўскі лаўрэат 
Алесь Бяляцкі, Віктар Бабарыка, Марыя Калеснікава і Павел Севярынец і інш.).

Усе хвалі вызваленняў у 2025 годзе мелі ўнікальную асаблівасць: вызваленыя 



131

Аўтарытарызм пад пагрозай • Беларуская палітычная сістэма ў параўнальнай перспектыве

былі вымушаны пакінуць Беларусь і накіравацца ў Еўрапейскі саюз — практыка, 
якая фактычна азначала прымусовую міграцыю. У гэты кантэкст укладваецца і 
справа Міколы Статкевіча: вызвалены ў верасні, ён адмовіўся пакідаць краіну. Пас-
ля вяртання з нейтральнай тэрыторыі быў зноў затрыманы беларускімі ўладамі422. 

Нягледзячы на ўсе хвалі вызваленняў, па стане на люты 2026 года агульны 
маштаб рэпрэсій заставаўся надзвычай вялікім і у разы перавышаў узровень зня-
воленняў у пік рэпрэсій пасля выбараў 2006 і 2011 гадоў. Напрыканцы 2025 года 
праваабаронцамі было ідэнтыфікавана каля  1130 палітвязняў (пры гэтым не ўсе 
выпадкі маглі быць улічаныя). За ўвесь перыяд з 2020 па 2025 год крымінальны і 
адміністрацыйны пераслед закрануў не менш як 9282 чалавекі, а прысуды былі 
вынесеныя як мінімум у дачыненні да 8000 асобаў. 

Графік 33. Узровень рэпрэсіяў супраць арганізацый грамадзянскай 
супольнасці ў Беларусі (шкала ад “0” да “100”)

Крыніца: V-Dem
Графік 34. Узровень рэпрэсіяў супраць рэлігійных арганізацыяў 

у Беларусі (шкала ад “0” да “100”)

Крыніца: V-Dem
422 OHCHR. Belarus: UN experts denounce disappearance of Mikalai Statkevich after his attempted deportation, 23.09.2025, 
https://www.ohchr.org/en/press-releases/2025/09/belarus-un-experts-denounce-disappearance-mikalai-statkevich-
after-his [11.11.2025].



132

Аўтарытарызм пад пагрозай • Беларуская палітычная сістэма ў параўнальнай перспектыве

Графік 35. Паказнік абмежаванняў дзейнасці палітычных 
партый у Беларусі (шкала ад “0” да “100”)

Крыніца: V-Dem

Графік 36. Узровень цэнзуры СМІ ў Беларусі (шкала ад “0” да “100”)

Крыніца: V-Dem

Графік 37. Ступень фільтрацыі сеціўнага кантэнту ў Беларусі 
(шкала ад “0” да “100”)

Крыніца: V-Dem

Графік 38. Паказнік рызыкі быць арыштаваным за сеціўныя допісы 
апазіцыйнага зместу ў Беларусі (шкала ад “0” да “100”)

Крыніца: V-Dem

4.2.8. Супастаўленне адрозненняў і падабенстваў
Падагульняючы агляд сістэмы рэпрэсій як аднаго са “стаўпоў” недэмакратыч-

ных рэжымаў, можна вылучыць наступныя заканамернасці ў чатырох разгледжа-
ных кейсах:

1. Сінгапур: мадэль рэпрэсій нізкай інтэнсіўнасці. Урад Сінгапура аддаваў пе-
равагу „легальным метадам стрымлівання”, пазбягаючы фізічнага гвалту, выкра-
данняў або катаванняў. Асноўнымі інструментамі былі Акт аб унутранай бяспе-
цы (ISA), які дазваляў пазасудовыя арышты, і Акт аб супольнасцях, які блакаваў 
стварэнне гарызантальных сувязяў паміж арганізацыямі.

Найбольш жорстка кантраляваліся арганізацыі грамадзянскай супольнасці, у 
той час як рэлігійныя арганізацыі сутыкаліся з меншым ціскам. Кантроль над СМІ 
ажыццяўляўся праз пазбаўленне ліцэнзій і судовыя пазовы за паклёп, што стыму-
лявала культуру самацэнзуры. Сінгапур меў найменшы сярод усіх кейсаў паказнік 
цэнзуры (59/100 балаў).

2. Туніс і Паўднёвая Карэя: сістэматычныя рэпрэсіі высокай інтэнсіўнасці. У Паўд-
нёвай Карэі рэпрэсіі базаваліся на жорсткім антыкамуністычным заканадаўстве (NSA 
і ACL) і вызначаліся высокай доляй ваеннага ўдзелу ў падаўленні пратэстаў, асабліва 
ў Кванджу. Рэжым выкарыстоўваў лагеры „перавыхавання”, праз якія прайшлі дзе-
сяткі тысяч людзей. Туніская аўтакратыя вылучалася надзвычайнай рэпрэсіўнасцю 
нават у параўнанні з суседзямі па рэгіёне. Тут пад удар траплялі нават непалітычныя 
ініцыятывы (дабрачыннасць), а любыя гарызантальныя сувязі лічыліся пагрозай.

Як Туніс, так і Паўднёвая Карэя ў часы аўтакратыі характарызаваліся высокім 
узроўнем цэнзуры СМІ. Туніс часоў Бен Алі адзначыўся таксама амаль татальнай 
фільтрацыяй Сеціва, калі блакаваліся любыя сайты са словамі „правы чалавека”.

3. Беларусь: ад „кропкавых” абмежаванняў да татальнага тэрору. Да 2020 
года рэжым выкарыстоўваў пераважна прэвентыўныя меры: кароткатэрміновыя 
арышты, штрафы, сістэму гадавых кантрактаў для ціску на працоўных і кампаніі па 
„перарэгістрацыі” НДА. Узровень фільтрацыі Сеціва і рызыка арышту за палітыч-
ныя допісы былі адносна нізкімі. Пасля 2020 года адбылася радыкальная транс-
фармацыя рэпрэсіўнай сістэмы. Узровень рэпрэсій супраць грамадзянскай суполь-
насці вырас амаль тройчы, а цэнзура СМІ практычна дасягнула максімуму: у 2021–
2024 гадах V-Dem ацэньвала на 99 балаў са 100.

4.3. Кааптацыя элітаў
Каб недэмакратычны рэжым функцыянаваў, ён павінен мець спосабы набору і 

ўтрымання кіраўнічага персаналу, неабходнага для нармальнага функцыянавання 
дзяржавы. Ён таксама павінен мець у сваім распараджэнні лаяльных эканамістаў, 
дыпламатаў, ваеначальнікаў, экспертаў у галіне інфармацыйных тэхналогіяў, ста-
тыстыкі і г.д. Акрамя таго, рэжым павінен перацягнуць на свой бок прынамсі част-
ку найбольш уплывовых асобаў ці інстытуцыяў, каб паменшыць рызыкі, звязаныя 
з неабходнасцю іх рэпрэсавання. Вышэйзгаданыя дзеянні будзем абагульнена на-
зываць “кааптацыяй элітаў”.

4.3.1. Віды кааптацыі

У даследаваннях недэмакратычных рэжымаў слова “кааптацыя” выкары-
стоўваецца як мінімум у двух значэннях: для абазначэння працэсу рэкрутавання 
кіраўнічага і “тэхнакратычнага” персаналу423, а таксама для абазначэння стратэгіяў 
стварэння “канструктыўнай”, то бок няшкоднай апазіцыі424. Ва ўводзінах да гэта-

423 Гэта спецыялісты ў сферах, ключавых для функцыянавання дзяржавы: эканамісты, дыпламаты, ваенныя стратэгі 
і г. д. Пра выкарыстанне слова “кааптацыя” ў пазначаным тут значэнні гл. Gerschewski. The Three Pillars, стар. 22.
424 E. Frantz, A. Kendall-Taylor. A Dictator’s Toolkit: Understanding How Co-Optation Affects Repression in Autocracies 
// Journal of Peace Research, vol. 51, no. 3, 2014, стар. 332-323, http://www.jstor.org/stable/24557483 [10/04/2023]. 

га падраздзела мы таксама згадалі перацягванне на свой бок уплывовых лю дзей 
або інстытуцый разнавіднасць кааптацыі.

Паколькі для аналізу функцыянавання недэмакратыі важна браць пад увагу ка-
аптацыю ва ўсіх вышэйзгаданых сэнсах, выдзелім два базавыя тыпы кааптацыі: 
унутраную і знешнюю.

Унутраная кааптацыя. Гаворка тут ідзе пра набор і ўтрыманне кіраўнічых ка-
драў і спецыялістаў у ключавых для нармальнага функцыянавання дзяржавы сфе-
рах. У межах “унутраных элітаў” вылучым тры катэгорыі:

• Сілавыя эліты (“сілавікі”) – афіцэры высокага рангу, якія забяспеч ваюць 
унутраную і знешнюю бяспеку.

• Эканамічныя эліты – кіраўнікі буйных прадпрыемстваў і буйныя бізне-
соўцы, якія забяспечваюць кіроўную групу фінансавымі рэсурсамі.

• Тэхнакратычныя эліты (“тэхнакраты”) – чыноўнікі з высокімі кампетэн-
цыямі ў галіне дыпламатыі, эканомікі, інфармацыйных тэхналогіяў, статысты-
кі і іншых сферах, ключавых для нармальнага функцыянавання дзяржавы.

Унутраная каапцыя прадугледжвае пэўную ступень стабільнасці займаных па-
садаў. Нягледзячы на тое, што многія аўтакраты схільныя перашкаджаць чальцам 
унутраных элітаў заставацца ў адным асяроддзі на працягу доўгага перыяду часу, 
яны мусяць забяспечыць гэтым людзям хаця б мінімальную ступень прадказаль-
насці і пераемнасці. Гэта, у сваю чаргу, можа прывесці да фармавання ўласных ін-
тарэсаў у асобных групах кіроўнай эліты, таму рэжым вымушаны ўвесь час са чыць 
за падтрыманнем адпаведнага балансу паміж асобнымі групамі і правяраць іх ла-
яльнасць да кіроўнай групы.

Знешняя кааптацыя. Маецца тут на ўвазе схіленне на свой бок або хаця б за-
ручэнне нейтралітэтам асобаў і арганізацый са значным сацыяльным або міжна-
родным патэнцыялам. Такімі людзьмі могуць быць лаўрэаты Нобелеўскай прэміі, 
навукоўцы, спартоўцы або рэлігійныя лідэры. Арганізацыямі могуць быць цэрк-
вы, прафсаюзы, дабрачынныя і гуманітарныя рухі (напр. Рух Чырвонага Крыжа і 
Чырвонага Паўмесяца).

Згаданую вышэй стратэгію стварэння “угодніцкай”, “бяскрыўднай” апазіцыі бу-
дзем разглядаць як разнавіднасць знешняй кааптацыі. Франц і Кендал-Тэйлар 
апісваюць гэты тып кааптацыі як “мэтанакіраванае ўключэнне апанентаў рэжы-
му ў размеркаванне дабротаў [звязаных з удзелам у ажыццяўленні ўлады] у аб-
мен на іх лаяльнасць”425. У гэкім выпадку кааптацыя, як правіла, з’яўляецца эле-
ментам тактыкі спараджэння расколу ў апазіцыйных колах.

4.3.2. Роля інстытутаў у працэсе ўнутранага кааптавання

У працэсе ўнутранай кааптацыі вырашальнымі крытэрамі звычайна з’яўляюц-
ца лаяльнасць да сістэмы і кампетэнцыі. Аднак у сувязі з неабходнасцю пастаян-
нага падтрымання дысцыпліны і процідзеяння ўзнікненню апазіцыі ва ўладным 
апараце часта ўзнікае дылема паміж “прафесіяналізмам” і “лаяльнасцю”.
425 Тамсама.

Замена прафесіяналаў на эфектыўных падрадчыкаў з абмежаванымі кампетэн-
цыямі звычайна прыводзіць да эрозіі дзяржаўных інстытутаў, зніжэння якасці кіра-
вання, зніжэння матывацыі чыноўнікаў прыкладаць намаганні і павелічэння коль-
касці апартуністаў. Як адзначаюць Гедэс і яе калегі, нават у такой ідэалагічнай ар-
ганізацыі, як іракскі аддзел партыі Баас пад кіраўніцтвам Садама Хусэйна, у ней-
кі момант сталі дамінаваць апартуністычныя настроі426.

Яшчэ адной крыніцай рызыкі для многіх недэмакратычных сістэм, асабліва калі 
яны з’яўляюцца аўтакратыямі, з’яўляецца інфармацыйная палітыка. Аўтакраты звы-
чайна не хочуць, каб іх падначаленыя ведалі занадта шмат, і імкнуцца абмежаваць 
інфармацыю аб рэальным становішчы спраў у краіне, асабліва аб сітуацыі ўнутры 
кіроўнай групы. Чыноўнікі, у тым ліку высокапастаўленыя, часта вымушаныя пры-
маць важныя рашэнні з недастатковай або скажонай інфармацыяй. Гэта, у сваю чар-
гу, прыводзіць да рознага роду памылак, якія могуць пагражаць самой сістэме427.

Што дазваляе нам пазбегнуць вышэйпералічаных праблем або, прынамсі, 
мінімізаваць звязаныя з імі рызыкі, гэта, як паказваюць даследаванні, стварэнне 
канкурэнтнай прасторы і магчымасць функцыянавання (хаця б у абмежаванай сту-
пені) выбарчых механізмаў. Адной з такіх прастор можа быць парламент, на склад 
якога грамадзяне маюць хаця б частковы ўплыў праз выбарчыя механізмы. Да-
пушчэнне частковага функцыянавання выбарчых механізмаў дазваляе падтрым-
ліваць зваротную сувязь з грамадствам, што, у сваю чаргу, дазваляе набіраць на 
кіруючыя пасады людзей, якія, акрамя лаяльнасці, маюць адчуванне патрэбаў і 
чаканняў грамадства428.

Яшчэ адна прастора для канкурэнцыі і стварэння каналаў камунікацыі – партыя 
ўлады429. Даследаванні паказваюць, што ваенныя хунты і персаналісцкія рэжымы 
з партыяй улады больш стабільныя, чым іх аналагі без такой партыі. Партыя ства-
рае прастору ўнутранай канкурэнцыі, якая аблягчае адсеў кадраў, якія не пады-
ходзяць для падтрымання рэжыму, гэта значыць нелаяльных або/і непрафесій-
ных. Партыя таксама з’яўляецца зручнай пляцоўкай для генерацыі і тэставання но-
вых ідэй, што ў сваю чаргу дазваляе рэжыму больш эфектыўна задавальняць гра-
мадскі попыт і прадухіляць рэвалюцыйныя ўздымы430.

4.3.3. (Ускосныя) паказнікі кааптацыі

Як і ў выпадку легітымацыі і рэпрэсіяў, складана займець такія колькасныя да-
дзеныя, якія б усебакова ахаплялі працэсы кааптацыі. Тым не менш некаторыя па-
казнікі V-Dem могуць служыць ускоснымі дадзенымі аб сітуацыі з кааптацыяй. У 
гэтым кантэксце мы будзем выкарыстоўваць шэсць паказнікаў:

(ПРЭЗ) Паказнік прэзідэнцыялізму. У асноўным гаворка тут ідзе пра тое, што ў 
іншым месцы мы абазначылі як ступень персаналізацыі дзяржаўнай улады, гэ-
426 Geddes et al. How Dictatorships Work, стар. 227.
427 Тамсама, стар. 225-226.
428 Гл. J. Gandhi, A. Przeworski. Authoritarian Institutions and the Survival of Autocrats  // Comparative Political Studies, 
40 (11), 2007.
429 Geddes. What Do We Know, стар. 130–138.
430 J. Brownlee. Authoritarianism in an Age of Democratization, Cambridge: Cambridge University Press, 2007; Magaloni. 
Voting for Autocracy.

та значыць канцэнтрацыі ўлады ў руках аднаго чалавека. Інакш кажучы, паказнік 
прэзідэнцыялізму выражае ступень неабмежаванасці лідэра ў прыняцці рашэнняў 
дзяржаўнай важнасці іншымі людзьмі, групамі або інстытуцыямі431. Гэты паказнік 
мала што кажа пра канкрэтныя спосабы кааптацыі, але інфармуе пра сістэмныя 
ўмовы, у якіх адбываецца кааптацыя.

(ПУ) Паказнік партыі ўлады. Гаворка тут аб тым, у якой ступені кіроўная партыя 
або партыя ўлады ўдзельнічае ў прызначэнні або адхіленні кіраўніка дзяржавы. 
Калі кіраўніком урада і кіраўніком дзяржавы з’яўляюцца розныя людзі (як, напры-
клад, у Сінгапуры), роля партыі ацэньваецца па ступені залежнасці ад яе абодвух 
кіраўнікоў з улікам іх паўнамоцтваў фармаваць і распускаць кабінет міністраў432. 
Як і папярэдні паказнік, ПУ мае ўскоснае значэнне для аналізу кааптацыі, а ме-
навіта дазваляе атрымаць уяўленне аб інстытуцыйных умовах працэсаў кааптацыі.

(Н/ПАТ) Паказнік неапатрыманіялізму. Грунтуючыся на канцэпцыі Братана і Ван 
дэ Вале433, V-Dem акрэслівае неапатрыманіялізм як сістэму, якая ўзнікае ў выніку 
спалучэння кліентэлістычных палітычных адносін, высокага ўзроўню персаналі-
зацыі дзяржаўнай улады і выкарыстання грамадскіх рэсурсаў для палітычнай ле-
гітымацыі434. Гэты паказнік служыць ускосным спосабам вызначэння схільнасці да 
кааптацыі па крытэру лаяльнасці ў шкоду крытэру прафесіяналізму (высокі ўзро-
вень неапатрыманізму павышае імавернасць такой схільнасці).

(АХОП) Паказнік ахопу кансультацый. Гаворка ідзе пра тое, наколькі шырокім 
ёсць кола палітычных і грамадскіх суб’ектаў, з якімі кіроўная група кансультуецца 
пры прыняцці рашэнняў дзяржаўнага і грамадскага значэння. Гэты паказнік важны 
для аналізу працэсу кааптацыі, бо дазваляе ацаніць ступень уключанасці элітаў у 
кіраванне дзяржавай. Вось некаторыя інтэрпрэтацыйны арыенціры:

• Паказнік ад “0” да “20” азначае, што рашэнні звычайна прымаюцца ў вуз-
кім коле кіроўнай групы (напр. лідэр плюс некаторыя прадстаўнікі яго сям’і 
або давераныя сябры, у выпадку ваеннай дыктатуры – ваенная рада).

• Паказнік ад “20” да “35” – рашэнні ўзгадняюцца толькі з вузкім колам 
лаяльных партыйных ці чыноўніцкіх элітаў.

• Паказнік ад “35” да “50” – акрамя вышэйзгаданых колаў, у кансультацыі 
ўключаны таксама лаялісты з іншых колаў, напр. мясцовыя лідэры кіроўнай 
партыі, прадстаўнікі праўладных моладзевых суполак і г.д.

• Паказнік ад “55” да “70”  – акрамя вышэйзгаданых колаў, кансультацыі 
ахопліваюць таксама лідэраў іншых партыяў (як правіла, саюзніцкіх або тых, 
якія дзейнічаюць у рамках “дазволенай апазіцыі”).

• Паказнік ад “70” да “85” – акрамя вышэйзгаданых колаў, кансультацыі 
выбарачна ахопліваюць таксама прадстаўнікоў бізнесу, прафсаюзаў і грама-
дзянскай супольнасці.

• Паказнік ад “85” да “100” – кансультацыі ахопліваюць эліты, якія прад-
431 V-Dem → Selected Indicators → Presidentialism Index, htt ps://v-dem.net/data_analysis/VariableGraph/ [10.05.2023].
432 V-Dem → Selected Indicators → Ruling party dimension index, htt ps://v-dem.net/data_analysis/VariableGraph/ 
[10.05.2023].
433 Bratton, Van de Walle. Democratic Experiments.
434 V-Dem → Selected Indicators → Neopatrimonial Rule Index, htt ps://v-dem.net/data_analysis/VariableGraph/ 
[10.09.2023].

стаўляюць усе важныя сілы з усяго палітычнага спектру і ўсе сектары грама-
дзянскай супольнасці і бізнесу435.

(К/АГС) Паказнік кансультацый з арганізацыямі грамадзянскай супольнасці. 
Гаворка тут аб тым, наколькі дзяржаўныя рашэннятворцы кансультуюцца з асноў-
нымі арганізацыямі грамадзянскай супольнасці па пытаннях палітыкі, якая мае 
значэнне для іх чальцоў. Вось некаторыя інтэрпрэтацыйны арыенціры:

• Паказнік ад “0” да “33” азначае, што маем справу з высокай ступенню 
ізаляванасці АГС ад рашэннятворцаў. Замест уключэння ў кансультацыі, ужо 
пасля прыняцця рашэнняў улады мабілізуюць АГС, каб давесці гэтыя рашэн-
ні да больш шырокіх слаёў грамадства. На этапе ж фармавання гэтай паліты-
кі рашэннятворцы не звяртаюцца да АГС.

• Паказнік ад “33” да “67” – АГС часам запрашаюцца на кансультацыі і іх 
меркаванне часам можа быць прынята да ўвагі. 

• Паказнік ад “67” да “100” – важныя АГС лічацца ўрадам зацікаўленымі 
бакамі і маюць магчымасць выказаць сваё меркаванне па пытаннях, якія ты-
чацца іх функцыянавання436.

(К/РЭЛ) Паказнік кансультацый рэлігійных арганізацый. Як і ў выпадку з АГС, 
гаворка тут аб тым, наколькі дзяржаўныя палітыкі кансультуюцца з асноўнымі рэ-
лігійнымі арганізацыямі па пытаннях палітыкі, якая мае значэнне для іх чальцоў. 
Інтэрпрэтацыйныя арыенціры, сфармуляваныя ў дачыненні да К/АГС, актуальныя 
таксама для інтэрпрэтацыі паказнікаў К/РЭЛ.

4.3.4. Уступнае параўнанне сітуацыі ў сферы кааптацыі 

У табліцах 17–22 прадстаўляем дадзеныя па выдзеленых вышэй паказніках, 
якія дазволяць скласці ўступнае ўяўленне аб сітуацыі з кааптацыяй у параўноўва-
ных краінах.

Табліца 17. Сярэдні паказнік прэзідэнцыялізму (шкала ад “0” да “100”)

Сінгапур у 1965–1990 гадах 35
Туніс у 1958–2010 гадах 69
Паўднёвая Карэя ў 1972–1987 гадах 82
Беларусь у 1995–2025 гадах 94

Крыніца: вылічэнне на аснове V-Dem

Табліца 18. Сярэдні паказнік ролі кіроўнай партыі 
ў кіраванні краінай (шкала ад “0” да “100”)

Беларусь у 1995–2025 гадах 1
Паўднёвая Карэя ў 1972–1987 гадах 3
Туніс у 1957–2010 гадах 25
Сінгапур у 1965–1990 гадах 40

Крыніца: вылічэнне на аснове V-Dem

435 V-Dem → Selected Indicators → Range Of Consultation, htt ps://v-dem.net/data_analysis/VariableGraph/ [10.09.2023].
436 V-Dem → Selected Indicators → CSO Consultation, htt ps://v-dem.net/data_analysis/VariableGraph/ [10.09.2023].

Табліца 19. Сярэдні паказнік неапатрыманіалізму (шкала ад “0” да “100”)

Сінгапур у 1965–1990 гадах 19
Туніс у 1958–2010 гадах 75
Паўднёвая Карэя ў 1972–1987 гадах 82
Беларусь у 1995–2025 гадах 87

Крыніца: вылічэнне на аснове V-Dem

Табліца 20. Сярэдні паказнік ахопу кансультацыямі (шкала ад “0” да “100”)

Паўднёвая Карэя ў 1972–1987 гадах 16
Беларусь у 1995–2022 гадах 18
Туніс у 1957–2010 гадах 50
Сінгапур у 1965–1990 гадах 52
Беларусь у 2021–2025 гадах 6

Крыніца: вылічэнне на аснове V-Dem

Табліца 21. Сярэдні ўзровень кансультавання з арганізацыямі 
грамадзянскай супольнасці (шкала ад “0” да “100”)

Беларусь у 1995–2025 гадах 7
Паўднёвая Карэя ў 1972–1987 гадах 13
Туніс у 1957–2010 гадах 21
Сінгапур у 1965–1990 гадах 24

Крыніца: вылічэнне на аснове V-Dem

Табліца 22. Сярэдні ўзровень кансультавання з рэлігійнымі 
арганізацыямі (шкала ад “0” да “100”)

Паўднёвая Карэя ў 1972–1987 гадах 6
Беларусь у 1995–2019 гадах 14
Туніс у 1957–2010 гадах 21
Сінгапур у 1965–1990 гадах 54
Беларусь у 2021–2025 гадах 1

Крыніца: вылічэнне на аснове V-Dem

4.3.5. Кааптацыя ў Тунісе

Хабіб Бургіба, які з самага пачатку дэманстраваў аўтарытарныя тэндэнцыі, вы-
карыстаў тактыку, характэрную для “паслярэвалюцыйнай аўтакратыі”: выдалення 
былых таварышаў і паплечнікаў, асабліва калі яны былі папулярныя і мелі палітыч-
ны патэнцыял. Пасля Французскай рэвалюцыі такую тактыку можна было назіраць 
у выпадку Максіміліяна Рабесп’ера ў адносінах да Жоржа Дантона ці Жака-Рэнэ 
Эбера, а пасля бальшавіцкай рэвалюцыі і смерці Леніна – Іосіфа Сталіна ў адносінах 
да Льва Троцкага, Рыгора Зіноўева і іншых.

Пасля здабыцця незалежнасці на працягу некалькіх гадоў амаль усе рэвалю-
цыянеры першага пакалення канфліктавалі з Бургібам, і калі ў 1964 годзе было 

створана бюро рэфармаванай партыі ўлады PSD, ніхто са старой гвардыі, акрамя 
яго самога, не ўвайшоў у яго склад437. Салах Бен Юсеф, верны таварыш Бургібы ў 
часы барацьбы за незалежнасць, а пасля здабыцця незалежнасці – яго галоўны 
праціўнік, вымушаны быў бегчы з краіны, хоць гэта не выратавала яму жыццё – 
12 жніўня 1961 года ён быў забіты ў аднай з франкфурцкіх гасцініц, хутчэй за ўсё, 
па загадзе Бургібы438.

У адносінах да іншых, менш небяспечных патэнцыйным супернікаў, Бургіба вы-
карыстоўваў тактыку “ўключэння праз выключэнне”. Яна заключалася ў тым, што 
прадстаўнік кіроўнай эліты – калі былі сумневы ў яго лаяльнасці – выключаўся з 
блізкага атачэння Бургібы, маргіналізаваўся або/і нейкі час пераследваўся, а по-
тым зноў запрашаўся на высокую пасаду439.

Пасля прыходу да ўлады Бен Алі тактыка кааптацыі стала больш вытанчанай. 
Па словах Садыкі, “Бен Алі не мог дазволіць сабе тое, што харызматычнаму Бур-
гібе (...) магло сысці з рук на працягу 31 года: персаналісцкае кіраванне. Ён паві-
нен быў заслужыць сваё лідэрства праз легальнасць і народную легітымацыю”440. 
Бен Алі імкнуўся кааптаваць “тэхнакратаў”, перш за ўсё ў эканоміцы і дыпламатыі, 
што было звязана з імкненнем да як мага добрых адносінаў з міжнароднымі ар-
ганізацыямі. Пасля ўступлення ў сілу Пагаднення аб асацыяцыі з ЕЗ у 1998 годзе 
гэты матыў яшчэ больш узмацніўся. Адной з паказальных праяваў гэтага тыпу ка-
аптацыі стала прызначэнне прафесійнага эканаміста Махамеда Ганушы прэм’ер-
міністрам у лістападзе 1999 года441. Як адзначылі ў адным са сваіх дакладаў экс-
перты ВТІ: “Палітычнае кіраўніцтва, якое не абіраецца дэмакратычным шляхам і 
не падсправаздачнае ні заканадаўчай, ні судовай уладзе, складаецца з тэхнакра-
таў. (…) Беручы ў дужкі праблему далейшай дэмакратызацыі, гэтыя чыноўнікі за 
апошнія гады даказалі, што дзейнічаюць у адказ на грамадскія патрэбы”442.

Варта падкрэсліць ролю інстытутаў у працэсе кааптацыі ў Тунісе. Перш за ўсё, 
гэта былі парламент і партыя ўлады, якая, асабліва ў часы Бен Алі, пачала адыгры-
ваць большую ролю ў структуры ўлады. З канца васьмідзясятых гадоў парламент 
быў плюралістычным, бо шэраг невялікіх партыяў былі легалізаваны, што, аднак, 
не азначала рэальнага прадстаўніцтва грамадзян у заканадаўчым органе443.

Пасля здабыцця Тунісам незалежнасці 20 сакавіка 1956 года Партыя Неа-Ду-
стур (Parti du Néo-Destour), якая была рухаючай сілай у барацьбе тунісцаў за неза-
лежнасць, была пераўтворана ў Сацыялістычную дустураўскую партыю (PSD) і на 
працягу трыццаці гадоў была інструментам улады Бургібы, які яе ўзначальваў444. 
У шасцідзясятыя гады PSD насіла масавы характар і была арыентавана на мабілі-
зацыю прыхільнікаў кіраўніка дзяржавы. “Тысячы тунісцаў наведвалі рэгулярныя 

437 Kenneth. A History of Modern Tunisia, стар. 138.
438The Arab Weekly (Lamine Ghanmi). Reopening of 1961 Assassination Case Ignites Tunisian Political Divisions, 23.05.2019, 
https://thearabweekly.com/reopening-1961-assassination-case-ignites-tunisian-political-divisions [10.01.2023].
439 Kenneth. A History of Modern Tunisia, стар. 139.
440 Sadiki. Bin Ali’s Tunisia, стар. 64.
441 BTI. Tunisia Country Report 2003, стар. 1
442 BTI. Tunisia Country Report 2006, стар. 12.
443 Гл. BTI. Tunisia Country Report 2003, стар. 2.
444 Тамсама, стар. 2.

сходы PSD і ўдзельнічалі ў іншых мерапрыемствах, арганізаваных партыяй”445. У 
сямідзясятыя гады PSD адмовілася ад сваёй мабілізацыйнай арыентацыі, што, у 
сваю чаргу, прымусіла многіх тунісцаў звярнуцца да ісламскіх рухаў як да пляцо-
вак для выказвання незадаволенасці446.

Пасля прыходу да ўлады Бен Алі партыя была ператворана ў Канстытуцыйна-дэ-
макратычнае аб’яднанне (RCD). Партыя была адноўлена “з мэтай выкарыстання 
капіталу ўлады Дустура і Бургібы. Перабудова партыі была больш чым заменай 
эпітэта “сацыялістычная” на “дэмакратычная”. Гэта патрабавала ўкладання велі-
зарных грошай на аднаўленне даўно зніклай мабілізацыйнай функцыі партыі”447.

RCD пачала дамінаваць ў заканадаўчым органе, таму што паводле закона 80 ад-
соткаў месцаў у 189-мясцовым парламенце забраніравана для партыі ўлады. За 
астатнія 20 адсоткаў змагаліся шэсць апазіцыйных партыяў448.

Пішучы ў другой палове дзевяностых, Садок Шаабан адзначаў: “Сёння, дзей-
нічаючы ў выразна канкурэнтным фармаце, [RCD] з’яўляецца сілай, з якой трэба 
лічыцца ў важных палітычных сітуацыях”449. Амаль чвэрць выкладчыкаў ВНУ краі-
ны былі чальцамі партыі. Аналагічным чынам колькасць студэнтаў у партыі па-
вялічылася з некалькіх сотняў у 1987 годзе да больш чым васьмі тысячаў у 1995 
годзе. У 1993 годзе агульная колькасць чальцоў партыі складала 1,7 млн. На кан-
курэнтных выбарах на кіроўныя пасады мясцовых партыйных ячэек жанчыны 
складалі прыкладна дзесяць адсоткаў абраных чальцоў партыі450. RCD дазваляла 
шырока інтэграваць жанчын у палітычны працэс праз унутраную сістэму парытэ-
таў; іх адсотак у парламенце быў па рэгіянальных мерках даволі высокі451. У 2003 
годзе ВТІ канстатаваў, што “афіцыйная партыя даволі эфектыўна выконвае ролю 
пасярэдніка паміж грамадствам і палітычнай сістэмай”452. У дадатак да партыі і 
парламента, дзяржаўны аналітычны цэнтр Туніскі інстытут стратэгічных даследа-
ванняў (IEST) адыгрываў сваю ролю ва ўнутранай кааптацыі453.

У рапарце 2006 года эксперты BTI адзначалі, што вядучыя палітычныя суб’екты, 
асабліва прэзідэнт і яго блізкае атачэнне, “хутка адаптуюцца і здольныя замяніць 
няўдалую палітыку інавацыйнымі падыходамі”. Гэты тып здольнасцяў быў асабліва 
адзначаны ў наступных пытаннях: рэструктурызацыя адміністрацыі і банкаўскага 
сектара, дзейнасць, накіраваная на атрыманне сацыяльнай падтрымкі эканаміч-
ных пераўтварэнняў, актыўная палітыка на рынку працы і рэгулярная рэарганіза-
цыя ўрада. “Рэфарматары даволі вынаходлівыя ў выбары адпаведных крокаў рэ-
фармавання, інструментаў і стратэгій эканомікі”454.

Важным элементам палітыкі Бен Алі была таксама знешняя кааптацыя. У кра-
савіку 1988 года, неўзабаве пасля прыходу да ўлады, ён запрасіў розныя палітыч-
445 Tessler.Tunisia’s New Beginning, стар. 169.
446 Тамсама, стар.170.
447 Sadiki. Bin Ali’s Tunisia, стар. 65.
448 France24. President Ben Ali to seek…
449 Chaabane. Ben Ali on the Road… стар. 80.
450 Тамсама.
451 BTI. Tunisia Country Report 2003, стар. 5 і 7.
452 BTI. Tunisia Country Report 2003, стар. 5;  BTI. Tunisia Country Report 2006, стар. 7.
453 Sadiki. Bin Ali’s Tunisia, стар. 64.
454 BTI. Tunisia Country Report 2003, стар. 12-13.

ныя і грамадскія арганізацыі прыняць удзел у распрацоўцы дакумента, які вы-
значыў бы найважнейшыя праблемы, якія стаяць перад краінай, і выпрацаваў бы 
прынцыпы дзеяння455. Прэзідэнт заключыў мір з некалькімі палітычнымі зняволе-
нымі, у тым ліку з лідэрам Туніскай канфедэрацыі працы Хабібам Ашурам. Уста-
ляваў таксама мірныя адносіны з некалькімі лідэрамі апазіцыі.

Нацыянальны пакт 1988 года быў спробай “стварэння кансенсусу” і пабудо-
вы даверу паміж рэжымам і асобнымі недзяржаўнымі суб’ектамі, у прыват-
насці, з умеранымі ісламісцкімі групамі, як напр. партыяй Энахда456. Але гэ-
тыя групы, відаць, былі занадта ідэйнымі, каб можна было разлічваць на доў-
гатэрміновую кааптацыю. У выніку, з пачатку дзевяностых да падзення рэжы-
му ў 2011 годзе рэлігійныя групы часцей рэпрэсаваліся, чым кааптаваліся (пар. 
графікі 20 і 44).

Саму ідэю Нацыянальнага пакта ў той час параўноўвалі з пактам Манклоа ў 
Іспаніі, які нібыта служыў для яго ўзорам457. Аднак, як адзначае Ліза Андэрсан, бы-
ла фундаментальная розніца: у Іспаніі нацыянальны пакт аб’ядноўваў палітычныя 
суб’екты, якія валодалі незалежнай ад дзяржавы базай сацыяльнай і эканамічнай 
падтрымкі. У Тунісе ж “практычна ўсе падпісанты пакту прадстаўлялі “тэрыторыі 
залежныя” ад шматгадовай партыі ўлады”458.

Прафсаюзы, якія адыгралі важную ролю ў барацьбе за незалежнасць, пасля 
1956 года былі ператвораны рэжымам у лаяльную структуру UGTT459, якая ўсё ж 
у нейкай ступені выконвала функцыю пасярэднічання паміж грамадствам і ўра-
дам. Як адзначаюць эксперты ВТІ,

Прафсаюзы, традыцыйна маючы вялікую колькасць чальцоў, з’яўляюцца часткай нефар-
мальнай аўтарытарна-карпаратыўнай сістэмы. Такая сістэма робіць магчымым абмежа-
ваны, але эфектыўны спосаб выражэння і агрэгавання інтарэсаў. Цэнтральна арганізава-
ныя перамовы аб заробках, якія праводзяцца кожныя тры гады пад эгідай дзяржавы, да-
гэтуль гарантавалі, што заробкі, асабліва ў ніжніх катэгорыях, працягваюць расці кантра-
ляваным чынам460.

Ва ўмовах выцяснення з грамадскага жыцця рэальнай апазіцыі UGTT, поруч з 
угодніцкай левай апазіцыяй, часам станавіліся месцам асцярожнай крытыкі і пра-
соўвання парадку дня, не заўсёды супадаючага з рэжымным. Адной з такіх пра-
яваў асцярожнай апазіцыі было патрабаванне большай амартызацыі эканаміч-

455 Tessler. Tunisia’s New Beginning, стар. 172.
456 R. H. Haugbølle, F. Cavatorta. Beyond Ghannouchi: Islamism and Social Change in Tunisia // Middle East Report, vol. 
262, Spring 2012; A. Stepan, J. J. Linz. Democratization Theory and the ‘Arab Spring’ // Journal of Democracy, vol. 24, np. 
2, https://doi.org/10.1353/jod.2013.0032 [10.07.2023], G. Usher. The Reawakening of Nahda in Tunisia // Middle East 
Report Online, 30.04.2011, https://merip.org/2011/04/the-reawakening-of-nahda-in-tunisia/ [10.07.2023].
457 L. Anderson. Politics in the Middle East: Opportunities and Limits in the Quest for Theory // Area Studies and Social 
Science: Strategies for Understanding Middle East Politics / Ed. Mark Tessler, Jodi Nachtwey, Anne Banda). Bloomington 
– Indianapolis: Indiana University Press, 1999, стар. 4.
458 Тамсама.
459 A. Aleya-Sghaier. The Tunisian Revolution: The Revolution of Dignity // Journal of the Middle East & Africa, vol. 3, no. 
1, 2012, https://doi.org/10.1080/21520844.2012.675545 [10.09.2023]; H. Yousfi. Trade Unions and Arab Revolutions. 
The Tunisian Case of UGTT. New York: Routledge, 2017.
460 BTI. Tunisia Country Report 2003, стар. 5; BTI. Tunisia Country Report 2006, стар. 7.

ных рэформаў у дзевяностыя гады461. У цэлым мірны сімбіёз UGTT і рэжыму ча-
сам разбаўляўся адкрытымі канфліктамі паміж імі462.

Газеты легалізаваных апазіцыйных партый, прадстаўленых у парламенце, атрым-
лівалі прамыя субсідыі (у суме каля 45 000 еўра ў 2004 годзе) і ускосныя паблажкі 
з боку дзяржавы. Крытыка дапускалася ў межах “чырвоных ліній”, якія змяняліся 
ў залежнасці ад абставінаў463. Улады дазвалялі некаторыя дэманстрацыі. Сярод іх 
былі студэнцкія дэманстрацыі супраць Ізраіля ў канцы 2005 года і акцыі салідар-
насці прафсаюзаў пасля павешання Садама Хусэйна ў пачатку студзеня 2007 го-
да464. Больш за тое, у распараджэнні туніскага рэжыму была шчыльная сетка груп 
інтарэсаў, якія кантраляваліся дзяржавай, у тым ліку праваабарончыя арганізацыі, 
з дапамогай якіх незалежныя арганізацыі грамадзянскай супольнасці выцяснялі-
ся з грамадскага жыцця465.

Аднак сістэма кааптацыі мела свае абмежаванні і слабасці, якія выяўляліся ў 
моманты крызісу. Калі ў 2008 годзе пачаліся пратэсты, сталі бачныя расколіны, 
асабліва на лініі рэжым vs UGTT. Па меры росту кліентэлістычнай сеткі і пашырэн-
ня кумаўства ўнутры рэжыму расла незадаволенасць у RCD. Некаторыя партый-
ныя актывісты заклікалі Бен Алі ўзмацніць ролю партыі і абмежаваць кумаўство466, 
але, мяркуючы па “стабільна слабой” ролі партыі і “стабільна моцнай” пазіцыі 
прэзідэнта (гл. дыяграмы 39 і 40), лідэр не жадаў узмацнення суб’ектнасці партыі. 

Графік 39. Паказнік прэзідэнцыялізму ў Тунісе (шкала ад “0” да “100”)

Крыніца: V-Dem

461 BTI. Tunisia Country Report 2003, стар. 13.
462 BTI. Tunisia Country Report 2008, стар. 2.
463 BTI. Tunisia Country Report 2006, стар. 5.
464 BTI. Tunisia Country Report 2008, стар. 7.
465 BTI. Tunisia Country Report 2003, стар. 5.
466 Wolf. Ben Ali’s Tunisia, стар. 10.

Графік 40. Туніс: паказнік ролі партыі ўлады ў кіраванні 
краінай (шкала ад “0” да “100”)

Крыніца: V-Dem

Графік 41. Паказнік неапатрыманіялізму 
ў Тунісе (шкала ад “0” да “100”)

Крыніца: V-Dem

Графік 42. Паказнік ахопу кансультацыямі 
ў Тунісе (шкала ад “0” да “100”)

Крыніца: V-Dem

Графік 43. Туніс: паказнік кансультацый 
з АГС (шкала ад “0” да “100”)

Крыніца: V-Dem

Графік 44. Туніс: паказнік кансультавання з рэлігійнымі 
арганізацыямі (шкала ад “0” да “100”)

Крыніца: V-Dem

4.3.6. Кааптацыя ў Паўднёвай Карэі

Кім Бён Кук, даследчык эпохі Пак Чон Хі, вылучаў чатыры прынцыпы арганіза-
цыі працы дзяржаўнай бюракратыі. Першы прынцып заключаўся ў тым, каб іза-
ляваць эканамічных тэхнакратаў ад партыйнай палітыкі, у тым ліку фракцыйнага 
суперніцтва ўнутры кіроўнай Дэмакратычнай рэспубліканскай партыі (DRP), а так-
сама ад працоўных рухаў, каб тэхнакраты маглі мабілізаваць рэсурсы і ўраўнаваж-
ваць супярэчлівыя патрабаванні прамысловай палітыкі, як яны лічаць патрэбным.

Другім прынцыпам стала паслядоўнае захаванне крытэру прафесіяналізму пры 
падборы і прасоўванні службовых кадраў. У гэтым сэнсе паўднёвакарэйская сістэ-
ма ўтрымлівала элементы мерытакратыі, хаця яны былі інтэграваныя ў патрыя-
маніяльную сістэму – гл. наступны пункт. Трэці прынцып заключаўся ў тым, каб 
зрабіць эканамічную бюракратыю “патрыяманіяльнай арганізацыяй”, падпарадка-
ванай прэзідэнту праз прызначаных ім міністраў. Чацвёрты прынцып заключаўся 
ў падзеле эканамічных ведамстваў на “ядро”, стратэгічныя галіновыя і дапамож-
ныя з рознымі інстытуцыянальнымі прывілеямі і рознай ступенню няпэўнасці467.

Паўднёвакарэйскі рэжым у цэлым досыць эфектыўна кааптаваў прадстаўнікоў 
бізнесу. Замест таго, каб змагацца або абмяжоўваць паспяховых бізнесоўцаў, 
рэжым “пастаянна вёў з імі перамовы і абмяркоўваў мэты і палітыку”, падтрым-
ліваючы са свайго боку пашырэнне прыватных прадпрыемстваў дзеля развіцця 
прамысловасці468.

Што ж тычыцца ваенных элітаў, то з-за знешніх пагроз (у першую чаргу з боку 
Паўночнай Карэі, а падчас халоднай вайны таксама з боку Кітая і СССР) яны харак-
тарызаваліся нізкім узроўнем фрагментаванасці і высокім узроўнем інклюзіўнас-

467 Тамсама, стар. 203.
468 Byung-kook Kim. The Leviathan: Economic Bureaucracy under Park // The Park Chung Hee Era. The Transformation of 
South Korea / Ed. Byung-Kook Kim and Ezra F. Vogel. Harvard: Harvard University Press, 2013, стар. 200.

ці. У шасцідзясятыя гады апарат унутранай бяспекі таксама быў даволі аднастай-
ным, і абедзве сілавыя структуры – армія і сілавы апарат – знаходзіліся ў падпа-
радкаванні KCIA469.

Пазней, аднак, Пак раздзяліў кантрольныя і каардынацыйныя функцыі паміж 
KCIA, камандаваннем армейскай бяспекі (ASC – Army Security Command) і Служ-
бай бяспекі прэзідэнта (PSS – Presidential Security Service)470. Гэта было звязана з 
перакананнем Пака, што большая пагроза для яго і ягонай сістэмы зыходзіць не 
ад грамадства, а ад элітаў. На такую змену ва ўспрыманні пагрозаў, відаць, паў-
плывалі замахі на ягонае жыццё ў 1968 і 1974 гадах, а таксама скандал у ЗША пад 
назвай “Карэагейт” у 1976 годзе, калі былыя супрацоўнікі KCIA сведчылі пра ка-
рупцыю ў атачэнні Пака. У выніку Пак страціў давер да KCIA і пачаў шукаць іншыя 
механізмы гарантый сваёй бяспекі471.

Падзел сілавога апарату прывёў да яго раздрабнення і канкурэнцыі за ўладу 
паміж KCIA, PSS і ASC. Паглыбіўся таксама рэгіянальны фаварытызм у сілавым апа-
раце472. Да ўсяго гэтага дадаўся рэгіянальна-грамадскі фактар. Пак разглядаў рэ-
гіён Чалы і яго лідэраў як крыніцу пагрозы і таму аддаваў перавагу тым, хто па-
ходзіў з яго роднага рэгіёну Кёнсан, і адсейваў выхадцаў з Чалы473.

На працягу сямідзясятых гадоў рэгулярна здараліся расколіны і канфлікты ўну-
тры кіроўнай эліты і выпадкі страты даверу прэзідэнта да прадстаўнікоў эліты. Ся-
род тых, хто трапіў у няміласць, былі камандуючы гарнізонам Капітолія Юн Піл 
Ён, куратар паўставаючай у тыя часы групоўкі Ханахоэ – яго абвінавацілі ў анты-
дзяржаўнай дзейнасці, дырэктар KCIA Кім Хён Ук (трапіў у няміласць ужо пасля 
сыходу з пасады) і І Ху Рак. Некаторыя, як І Ху Рак, паплаціліся толькі пасадай, а ін-
шыя апынуліся ў турме (напр. Юн Піл Ён) або ўцяклі з краіны (напр. Кім Хён Ук)474.

Пасля забойства Пака ў лістападзе 1979 года фактычную ўладу ў краіне атры-
маў генерал Чон Ду Хван. Да забойства Пака Чон узначальваў Камандаванне бя-
спекі абароны (DSC – Defence Security Command). У красавіку 1980 года Чон узна-
чаліў KCIA, застаючыся кіраваць DSC475.

Чон Ду Хван, які прыйшоў да ўлады ў перыяд вялікіх грамадскіх узрушэнняў, 
аднавіў адзіную сістэму кіравання сілавымі структурамі, дзе, аднак, цэнтральную 
ролю адыгрывала DSC. Гэтая сістэма дзейнічала на працягу ўсяго яго прэзідэн-
цтва476. Праблему збалансавання прадстаўнікоў асобных рэгіёнаў Чон вырашыў 
такім чынам, што на найвышэйшыя пасады прызначаліся прадстаўнікі лаяльных 
рэгіёнаў, але чыноўнікі сярэдняга і ніжэйшага звяна набіраліся як мага інклюзіў-
ней з усіх рэгіёнаў477.

469 Greitens. Dictators, стар. 142.
470 Тамсама.
471 Тамсама, стар. 158.
472 Тамсама.
473 Тамсама, стар. 142-143.
474 Тамсама, стар. 156.
475 Гл. тамсама, стар. 166-167.
476 Тамсама, стар. 142.
477 Тамсама, стар. 143.

Графік 45. Паказнік прэзідэнцыялізму ў Паўднёвай Карэі 
(шкала ад “0” да “100”)

Крыніца: V-Dem

Графік 46. Паўднёвая Карэя: паказнік ролі кіроўнай партыі 
ў кіраванні краінай (шкала ад “0” да “100”)

Крыніца: V-Dem



149

Аўтарытарызм пад пагрозай • Беларуская палітычная сістэма ў параўнальнай перспектыве

Графік 47. Паказнік неапатрыманіялізму ў Паўднёвай Карэі
(шкала ад “0” да “100”)

Крыніца: V-Dem

Графік 48. Паказнік ахопу кансультацыямі ў Паўднёвай Карэі 
(шкала ад “0” да “100”)

Крыніца: V-Dem

Графік 49. Паўднёвая Карэя: паказнік кансультацый з АГС
 (шкала ад “0” да “100”)

Крыніца: V-Dem

Графік 50. Паўднёвая Карэя: паказнік кансультацый з рэлігійнымі 
арганізацыямі (шкала ад “0” да “100”)

Крыніца: V-Dem

4.3.7. Кааптацыя ў Сінгапуры

У Сінгапуры ўсталявалася аднапартыйная сістэма, дзе найважнейшыя пасады 
ў краіне займаюць прадстаўнікі партыі РАР, якая рэгулярна атрымлівае выбарчы 
мандат. Такім чынам, партыя з’яўляецца ядром улады, а таксама месцам рэкру-
тацыі кіроўных элітаў і праверкі іх кампетэнцый.

Паколькі ў кіроўнай эліце існуе даволі моцны дух прафесіяналізму і цэніцца між-
народны імідж “эфектыўнай мерытакратыі”, дылема лаяльнасць або прафесія-

налізм не адыгрывае асаблівай ролі ў сінгапурскай сістэме. Як піша Сал Джалан-
да, у партыі ёсць месца для рознагалоссяў і рэформаў, а некампетэнтныя лідэры 
зазвычай адсейваюцца478.

Важнасць духу прафесіяналізму з’яўляецца адным з фактараў павагі да выбар-
чых працэдур. Гэтыя працэдуры ўспрымаюцца не толькі як крыніца легальна-ра-
цыянальнай легітымацыі, але і як важны элемент матывацыйнай сістэмы патэн-
цыйных і дзейных элітаў, бо прымушаюць іх аргументавана адстойваць сваю пра-
граму, рэагаваць на патрабаванні грамадзян і шукаць новыя рашэнні рознага ро-
ду праблемаў479. Як кажа Джаякумар, “пастаяннае абнаўленне было з самага па-
чатку экзістэнцыяльнай задачай для Лі і яго найбліжэйшых супрацоўнікаў. Гэта 
ўпісвана ў ДНК партыі”480.

Адной з праяваў нестандартнага падыходу да палітычных выклікаў, а разам з 
тым і метаду кааптацыі, з’яўляецца ўкараненне ў працэс фармавання чарговага 
складу парламентараў прынцыпу “найлепшага прайграўшага”. У васьмідзясятыя 
гады, калі прадстаўнікі новага пакалення пачалі займаць высокія пасады ў пар-
тыі і дзяржаве, з’явілася ідэя прапускаць у парламент апазіцыйных дэпутатаў, на-
ват калі яны прайграюць на выбарах. Так было запушчана практыка “найлепшага 
прайграўшага” (best loser) , якое азначала, што апазіцыйны кандыдат у парламент, 
які атрымаў на выбарах лепшы вынік у выбарчым спісе сваёй партыі або групы 
інтарэсаў, мог стаць паўнапраўным чальцом парламента, нават калі ён прайграў 
свайму канкурэнту481.

Афіцыйна гэты падыход меў на мэце супрацьстаяць рутынізацыі ў вырашэнні 
грамадскіх праблемаў і стымуляваць нестандартны погляд на іх (out of the box). 
Гэты прыём цалкам добра выконваў таксама функцыю кааптацыі (што не выклю-
чала сапраўднасці афіцыйнага матыву): апазіцыйныя партыі і групы інтарэсаў за-
мест таго, каб радыкалізавацца і заклікаць да змены палітычнай сістэмы, маглі 
спрабаваць уплываць на палітыку ў краіне ў рамках існуючай сістэмы. А тое, што 
доступам да працэсу прыняцця рашэнняў яны былі абавязаныя велікадушнасці 
кіроўнай эліты (як-ніяк фармальна яны прайгралі выбары), дадаткова аслабляла 
іх апазіцыйны патэнцыял.

Унутры эліт моцна ўкаранілася ўпэўненасць у адсутнасці альтэрнатывы для пар-
тыі PAP. Яна ўспрымаецца як нешта большае, чым проста партыя – як адзіная 
краінавая інстытуцыя, здольная весці Сінгапур у будучыню, перапоўненую роз-
нымі выклікамі482.

478 Giolando. Technocracy, Autocracy.
479 Ortman. Singapore, стар. 43.
480 Jayakumar. Singapore’s PAP.
481 Тамсама.
482 Гл. тамсама.

Графік 51. Паказнік прэзідэнцыялізму ў Сінгапуры (шкала ад “0” да “100”)

Крыніца: V-Dem

Графік 52. Сінгапур: паказнік ролі кіроўнай партыі ў кіраванні 
краінай (шкала ад “0” да “100”)

Крыніца: V-Dem

Графік 53. Паказнік неапатрыманіялізму ў Сінгапуры (шкала ад “0” да “100”)

Крыніца: V-Dem

Графік 54. Паказнік ахопу кансультацыямі ў Сінгапуры (шкала ад “0” да “100”)

Крыніца: V-Dem

Графік 55. Сінгапур: паказнік кансультацый з АГС (шкала ад “0” да “100”)

Крыніца: V-Dem

Графік 56. Сінгапур: паказнік кансультацый з рэлігійнымі 
арганізацыямі (шкала ад “0” да “100”)

Крыніца: V-Dem

4.3.8. Кааптацыя ў Беларусі
У пачатку 2000-х Кімітака Мацузата называў лукашэнкаўскую Беларусь “папулісц-

кай выспай у акіяне кланавай палітыкі”483. Сапраўды, на першым этапе свайго прэ-
зідэнцкага тэрміну Лукашэнка меў такую моцную падтрымку з боку грамадства, 
а дзяржаўны сектар эканомікі быў настолькі вялікі, што прэзідэнт мог ігнара ваць 
некаторыя формы кааптацыі, такія як кааптацыя ўплывовых бізнесоўцаў. Нізкія цэ-
ны на энергарэсурсы, што закуплялася ў Расіі, дазвалялі працяглы час падтрымлі-
ваць эканамічны рост без неабходнасці прыкладання намаганняў па прыцягненні 
на свой бок эканамічных тэхнакратаў і паспяховых прадпрымальнікаў.
483 K. Matsuzato. A Populist Island in an Ocean of Clan Politics: The Lukashenko Regime as an Exception among CIS 
Countries // Europe-Asia Studies”, vol. 56, no. 2, 2004.

Такім чынам, у першае дзесяцігоддзе свайго прэзідэнцтва Лукашэнка быў больш 
засяроджаны на фармаванні лаяльнага і падкантрольнага сілавога апарату. Як і Пак 
Чон Хі ў сямідзясятыя гады, ён больш баяўся ўдару з боку элітаў, чым грамадска-
га бунту. Як і карэйскі аўтакрат, ён імкнуўся раздрабніць апарат бяспекі такім чы-
нам, каб у кожнай структуры было адчуванне, што ў выпадку непадпарадкавання 
іншая структура з падобнымі функцыямі застанецца лаяльнай да прэзідэнта і бу-
дзе выконваць яго загады. Адразу пасля прыходу да ўлады Лукашэнкі істотна ўз-
расло значэнне дзвюх структураў – Савета бяспекі Рэспублікі Беларусь (СБРБ), які 
ён сам аўтаматычна (паводле Канстытуцыі) ўзначаліў, і Службы бяспекі прэзідэн-
та (СБП), якая атрымала права распачынаць следства і праводзіць арышты. СБРБ 
і СБП дублявалі шэраг функцый традыцыйных праваахоўных органаў – Генпраку-
ратуры, МУС і КДБ. Тактыка стварэння структураў з дубляванымі паўнамоцтвамі, 
акрамя падстраховачнай функцыі, выконвала яшчэ адну функцыю: ствараючы ат-
масферу ўнутранай канкурэнцыі за ўплыў і рэсурсы, перашкаджала кансалідацыі 
сілавога апарату, а Лукашэнку давала магчымасць правяраць іх лаяльнасць і вы-
ступаць у ролі арбітра ў выпадку канфліктаў484.

У канцы 2000-х адбылася рэканфігурацыя беларускіх элітаў. Расійская агрэсія су-
праць Грузіі і апасенні перад узмацненнем уплыву Крамля на сітуацыю ўнутры Бе-
ларусі вымусілі перагледзець эканамічную і знешнюю палітыку такім чынам, каб 
кампенсаваць залежнасць ад расійскай сыравіны і звязаныя з гэтым палітычныя 
рызыкі. Такім чынам, у сістэме ўлады з’явіўся попыт на “тэхнакратычную” эліту, 
перш за ўсё ў сферы эканомікі і дыпламатыі. У канцы 2005 года Лукашэнка выдаў 
два дэкрэты, якія адкрывалі спадзевы на тое, што пасля выбараў можа распачац-
ца прыватызацыя, што стала важным сігналам для маладога пакалення наменкла-
туры485. Хаця, як адзначалі тады палітолагі Віталь Сіліцкі і Балаш Ярабік, Лукашэн-
ка доўгі час ствараў імідж змагара з карупцыяй і прыхільніка “чыстага” ўраду, “у 
канчатковым выніку ён быў вымушаны змірыцца з наменклатурай і прапанаваць 
ім большыя магчымасці для ўзбагачэння”486.

Прыкладна з 2007 года ўплыў “сілавікоў” слабее, а ўплывы “тэхнакратаў” 
пачынаюць расці487. “[Тэхнакраты] жадалі падтрымкі Захаду, але яны не хацелі 
зашмат заходняга капіталу. Ім было важна кантраляваць ключавыя эканамічныя 
актывы для сябе, бачачы ў Захадзе карысную супрацьвагу расійскаму ўмяшан-
ню”488. Тэхнакраты імкнуліся абмежаваць уплыў сілавых структур, лібералізаваць 
эканоміку і прафесіяналізаваць дзяржаўны апарат. Сілавікі, у сваю чаргу, жадалі 
захавання сувязяў з расійскімі алігархамі, а таксама кантролю над мясцовым наф-
тавым бізнесам, экспартам зброі і раздробным гандлем.

Трэнд на ўзмацненне ролі тэхнакратаў на некаторы час прыпыніўся праз сітуа-
цыю пасля выбараў 2010 года, калі здарыліся масавыя пратэсты і рэжыму былі па-
484 Гл. В. Сіліцкі. Доўгая дарога ад тыраніі. Мінск: Інбелкут, 2015, стар. 141-142.
485 Wilson. Belarus, стар. 208.
486 B. Jarabik, V. Silicki. Say Hallelujah: How Lukashenka’s Survival Instinct Moves Belarus toward the EU // Democracy’s 
Plight in the Eastern Neighbourhood: Struggling Transitions and Proliferating Dynasties / Ed. Michael Emerson, Richard 
Youngs, Brussels: CEPS, 2009, стар. 133.
487 Wilson. Belarus, стар. 223.
488 Тамсама, стар. 224.

трэбныя сілавікі для іх падаўлення. Але з 2012 года роля тэхнакратаў зноў пачала 
паступова ўзрастаць. У 2015-2016 гадах рэжым пайшоў на эканамічную лібералі-
зацыю і збліжэнне з Захадам. Калі ў 2019 годзе міністр замежных спраў Уладзімір 
Макей у інтэрв’ю “Süddeutsche Zeitung” заяўляў: “Я хацеў бы, каб Беларусь стала 
Швейцарыяй Усходняй Еўропы”489, то выражаў крэда ўсяе групы беларускіх тэхна-
кратаў, якія на той момант пачуваліся вельмі ўпэўнена. На той момант прэм’ер-
міністрам быў цвёрды прыхільнік рынкавай эканомікі Сяргей Румас, кіраўніком 
Нацбанка – прафесійны фінансіст Павел Калаур, ужо былі падпісаныя лібераль-
ныя дэкрэты аб развіцці прадпрымальніцтва і лічбавай эканомікі, а уплыў пра-
расійскіх кланаў паступова слабеў. Непапулярны міністр унутраных справаў Ігар 
Шуневіч быў зняты з пасады, а яго пераемнік Юрый Караеў паабяцаў зрабіць усё 
для “ачалавечвання іміджу міліцыі”, адзначыўшы, што ў гэтым будзе важным го-
лас незалежных СМІ490.

Сітуацыя кардынальна змянілася ў 2020 годзе. Беспрэцэдэнтная палітычная ак-
тывізацыя грамадства ў чэрвені-кастрычніку 2020 года і крызіс легітымацыі ўла-
ды Лукашэнкі стварылі сур’ёзную пагрозу статус-кво. Адзінай апорай для рэжы-
му ў такой сітуацыі былі сілавікі. З вясны 2020 года іх роля ва ўладных структурах 
пачала ўзмацняцца, а пазіцыі тэхнакратаў адразу пайшлі на спад.

Пытанне аб стварэнні партыі ўлады ў беларускай сістэме стаіць даўно. З 2004 
года натуральным кандыдатам на ролю такой партыі было прапрэзідэнцкае на-
менклатурнае аб’яднанне “Белая Русь”. Прыкладна кожныя тры гады, калі руцін-
ны палітычны працэс сутыкаўся з нейкімі праблемамі (выбары, лібералізацыя, кан-
стытуцыйная рэформа), з’яўляліся паведамленні аб намеры пераўтварыць гэтае 
аб’яднанне ў партыю. Аднак кожны раз усё заканчвалася агульнымі заявамі. Ідэя 
стварэння партыі ўлады, відаць, сустракала супраціў самога Лукашэнкі, які не жа-
даў змяняць сваіх ранейшых звычак у кіраванні дзяржаўным апаратам і не хацеў 
паўстання інстытуту, які хаця б патэнцыйна мог абмежаваць яго асабістую ўладу491.

Пасля выбуху пратэстаў у 2020 годзе беларускія эліты вярнуліся да ідэі стварэн-
ня партыі ўлады. Нягледзячы на тое, што супраціўленне Лукашэнкі ўсё яшчэ адчу-
валася492, партыя ў выніку была створана: у сакавіку 2023 года адбыўся ўстаноўчы 
з’езд партыі. Каля 1000 дэлегатаў і 15 948 удзельнікаў з’езду аднагалосна прага-
ласавалі за стварэнне новай беларускай палітычнай партыі. Рашэннем з’езду на 
чале партыі стаў кіраўнік былога грамадскага аб’яднання Алег Раманаў. Перша-

489 Министерство иностранных дел Республики Беларусь. Интервью Министра иностранных дел Беларуси 
В.Макея немецкой газеты «Зюддойче Цайтунг” (ноябрь 2019 г.), https://mfa.gov.by/press/smi/c5e47144bc 
f6431b.html [10.04.2023].
490 НН. Караеў: Чытаю каментары ў незалежных СМІ спрабую зразумець настроі грамадства, 13.09.2019, 
https://nashaniva.com/?c=ar&i=237315 [10.08.2023].
491 Гл. Wilson. Belarus, стар.225.
492 Гл. БелТА. Лукашенко о преобразовании “Белой Руси” в партию: я не буду препятствовать, но спешка ни к 
чему, 08.01.2022, https://www.belta.by/president/view/lukashenko-o-preobrazovanii-beloj-rusi-v-partiju-ja-ne-budu-
prepjatstvovat-no-speshka-ni-k-chemu-516514-2022/ [11.09.2023]; БЕЛТА. “Обещали – надо выполнять”. Будущее 
партий и гражданского общества стало темой совещания у Лукашенко, 30/08/2022, https://www.belta.by/
president/view/obeschali-nado-vypolnjat-buduschee-partij-i-grazhdanskogo-obschestva-stalo-temoj -совещания -u-
521109-2022/ [10.09.2023]. Абедзве заявы сведчаць, што Лукашэнка па-ранейшаму даволі скептычна ставіўся да 
ідэі стварэння партыі ўлады.

https://mfa.gov.by/press/smi/c5e47144bcf6431b.html
https://nashaniva.com/?c=ar&i=237315
https://www.belta.by/president/view/lukashenko-o-preobrazovanii-beloj-rusi-v-partiju-ja-ne-budu-prepjatstvovat-no-speshka-ni-k-chemu-516514-2022/
https://www.belta.by/president/view/lukashenko-o-preobrazovanii-beloj-rusi-v-partiju-ja-ne-budu-prepjatstvovat-no-speshka-ni-k-chemu-516514-2022/
https://www.belta.by/president/view/obeschali-nado-vypolnjat-buduschee-partij-i-grazhdanskogo-obschestva-stalo-temoj-soveschanija-u-521109-2022/
https://www.belta.by/president/view/obeschali-nado-vypolnjat-buduschee-partij-i-grazhdanskogo-obschestva-stalo-temoj-soveschanija-u-521109-2022/
https://www.belta.by/president/view/obeschali-nado-vypolnjat-buduschee-partij-i-grazhdanskogo-obschestva-stalo-temoj-soveschanija-u-521109-2022/

пачаткова планавалася назваць яго “За Радзіму”493, але ў выніку была проста пра-
дублявана назва вышэйзгаданага аб’яднання “Белая Русь”.

Тое, што праз 29 гадоў Лукашэнка пагадзіўся на стварэнне партыі ўлады, маг-
ло быць часткай дамоўленасцяў з наменклатурай падчас абвастрэння крызісу ў 
другой палове 2020 года. Словы Лукашэнкі “Абяцалі – трэба выканаць”, сказаныя 
ў жніўні 2022 года пасля пераліку засцярог ананімных праціўнікаў такога рашэн-
ня (“Неадпаведны час [ствараць партыю], таму што сітуацыя ў свеце вельмі на-
пружаная”), бадай, пацвярджаюць гэта дапушчэнне494. Згода Лукашэнкі ства рыць 
партыю ўлады магла быць таксама прадыктавана жаданнем стварыць дадатко-
вую падстрахоўку на выпадак, калі ён вырашыць пакінуць пасаду прэзідэнта пасля 
заканчэння прэзідэнцкага тэрміну (у 2025 годзе або пазней). Партыя, акрамя Са-
вета бяспекі і Усебеларускага народнага сходу (падрабязней гл. падраздзел 6.4), 
магла б служыць палітычнай базай для працягу палітычнай дзейнасці пасля маг-
чымага сыходу прэзідэнта з пасады.

У рамках знешняй кааптацыі ўлады сістэматычна імкнуцца стварыць “дубліка-
ты” ўжо існуючых арганізацый і надзяліць іх функцыямі, якія выконвалі першапа-
чатковыя арганізацыі. Такім спосабам найбольш уплывовыя няўрадавыя арганіза-
цыі былі паралізаваныя або істотна абмежаваныя ў сваім функцыянаванні. У пер-
шую чаргу былі створаны лаяльныя да рэжыму прафсаюзы. На выбарах 2001 го-
да, калі тагачасны лідэр Федэрацыі прафсаюзаў Беларусі кінуў выклік Лукашэнку 
на прэзідэнцкіх выбарах, яго змянілі на лаяльнага Леаніда Козіка495, а ў самой ар-
ганізацыі была праведзена адпаведная “зачыстка” з мэтай ліквідацыі падобных 
праблемаў у будучым496.

У 2004 годзе пад эгідай рэжыму паўстала сацыялагічнае агенцтва “EcooM” для 
стварэння супрацьвагі Незалежнаму інстытуту сацыяльна-эканамічных і палітыч-
ных даследаванняў (НІСЭПД), які дзейнічаў з пачатку дзевяностых гадоў. У кра-
савіку 2005 года НІСЭПД быў вымушаны эміграваць, а ў 2016 годзе – цалкам спы-
ніць сваю дзейнасць.

Вясной 2005 года ўлады справакавалі раскол у найбуйнейшай, калі не ўліч ваць 
цэрквы, недзяржаўнай арганізацыі краіны: Саюзе палякаў Беларусі (СПБ). Калі 
падчас выбараў прэзідэнта СПБ на месца лаяльнага рэжыму Тадэуша Кручкоўска-
га была абраная Анжаліка Борыс – асоба незалежнага складу, улады прызналі 
вынікі выбараў несапраўднымі і прызначылі новыя. У выніку паўсталі два СПБ – 
нелегальны з пункту гледжання рэжыму на чале з Борыс і ейнымі наступнікамі і 
легальны, лаяльны рэжыму.

У 2006 годзе быў здубляваны Саюз беларускіх пісьменнікаў, які з савецкіх часоў 
быў адным з найбуйнейшых асяродкаў творчага і інтэлектуальнага жыцця. Тады 
пад наглядам уладаў быў створаны Саюз пісьменнікаў Беларусі на чале з расій-
скамоўным пісьменнікам генералам Мікалаем Чаргінцом.
493 БелТА, Председатель “Белой Руси” Давыдько рассказал о планах создания провластной партии “За Родину”, 
11.09.2021, https://www.belta.by/society/view/predsedatel-beloj-rusi-davydko-my-budem-vystupat-initsiatorami-
obrazovanija-partii-459386-2021/ [10.02.2023].
494 БЕЛТА. “Обещали – надо выполнять”.
495 Wilson. Belarus, стар. 216.
496 Тамсама, стар. 202.

Падобныя дзеянні закранулі практычна ўвесь сектар няўрадавых арганізацый. 
Як адзначыў праф. Ўілсан, па стане на пачатак 2006 года ў Беларусі было 2247 афі-
цыйна зарэгістраваных няўрадавых арганізацыяў, але пераважная большасць з 
іх былі навастворанымі і “бяззубымі” АГС , да якіх добра пасуе тэрмін “GONGO” 
(Government-organized non-government organizations – арганізаваныя ўрадам 
няўрадавыя арганізацыі)497.

Як мінімум з канца 2000-х гадоў рэжым рабіў некаторыя крокі па кааптацыі прад-
стаўнікоў бізнесу і часткі грамадзянскай супольнасці. З 2008 года пры цэнтраль-
ных органах улады пачалі множыцца рознага роду “грамадска-кансультатыўныя 
саветы”. У студзені 2009 года пры Адміністрацыі прэзідэнта быў створаны Гра-
мадска-кансультатыўны савет, які займаўся кансультаваннем па эканамічных пы-
таннях. Крыху пазней ствараецца Кансультатыўны савет па замежных інвестыцы-
ях пры Савеце Міністраў; пры Міністэрстве эканомікі – Грамадска-кансультатыў-
ны савет па пытаннях развіцця, прадпрымальніцтва, інвестыцый і інавацый, пры 
Міністэрстве фінансаў - Грамадска-кансультатыўны савет па страхаванні і Сацыяль-
на-кансультатыўны савет па развіцці рынку каштоўных папер, пры Мінсувязі і ін-
фарматызацыі – Грамадска-кансультатыўны савет па развіцці прадпрымальніцтва. 

Падобныя “саветы” былі створаныя і пры іншых ведамствах і дзяржструктурах. 
Часцей за ўсё яны не мелі акрэсленых функцый і канкрэтнага рэгламенту дзейнас-
ці і зазвычай узначальваліся дзяржаўным чыноўнікам. Як заўважыў Станіслаў Баг-
данкевіч (старшыня Нацбанку ў 1993–1995 гадах) пасля двухгадовага знаходжан-
ня ў савеце пры Адміністрацыі прэзідэнта, гэта была даволі інертная і аморфная 
структура. Відавочна, найважнейшай мэтай гэтых саветаў было стварэнне бачна-
сці ўключэння розных грамадскіх колаў у працэс абмеркавання, а не магчымасці 
рэальнага удзелу ў гэтым працэсе.

Да 2020 года рэжым даволі паслядоўна праводзіў палітыку мірнага суіснавання з 
дзвюма найбуйнейшымі цэрквамі – Беларускай праваслаўнай царквой Маскоўска-
га патрыярхату (БПЦ) і Рымска-каталіцкай царквой у Беларусі (РКЦ). Супадзенне 
рыторыкі рэжыму і вучэнняў абедзвюх цэркваў адносна “традыцыйных каштоўна-
сцяў”, а таксама крытыка некаторых заходніх тэндэнцыяў у сферы гендэрнай роў-
насці і правоў ЛГБТ маглі даваць адчуванне наяўнасці агульнай каштоўнаснай плат-
формы. Падчас крызісу 2020 года ў адносінах паміж рэжымам і цэрквамі з’явіліся 
расколіны – меншыя ў выпадку БПЦ і больш сур’ёзныя ў выпадку РКЦ.

У той час як у выпадку з БПЦ удалося нейтралізаваць агмяні апазіцыі даволі хут-
ка, у выпадку РКЦ быў разбураны modus vivendi, які культываваўся больш за чвэрць 
стагоддзя. Давядзенне да адстаўкі мітрапаліта Менска-Магілёўскага Тадэвуша 
Кандрусевіча, пазбаўленне вернікаў магчымасці карыстацца касцёлам Сымона 
і Алены ў Менску, ператрусы ў архікатэдральным касцёле ў Менску, якія супра-
ваджаліся фізічным насіллем у дачыненні да некаторых духоўных асобаў498, рэгу-
лярныя арышты святароў – усё гэта гэта сведчыць аб тым, што рэжым перайшоў 
ад тактыкі кааптацыі да тактыкі рэпрэсій супраць Каталіцкай царквы ў Беларусі. 
497 Тамсама, стар. 216.
498 Гл. Вясна. Рэпрэсіі супраць святароў, чарговыя затрыманні: хроніка пераследу 21-23 ліпеня, 23.07.2023, 
https://spring96.org/be/news/112282 [10.09.2023].

Графік 57. Паказнік прэзідэнцыялізму ў Беларусі (шкала ад “0” да “100”)

Крыніца: V-Dem

Графік 58. Беларусь: паказнік ролі кіроўнай партыі ў кіраванні 
краінай (шкала ад “0” да “100”)

Крыніца: V-Dem

Графік 59. Паказнік неапатрыманіялізму ў Беларусі (шкала ад “0” да “100”)

Крыніца: V-Dem

Графік 60. Паказнік ахопу кансультацыямі ў Беларусі (шкала ад “0” да “100”)

Крыніца: V-Dem

Графік 61. Беларусь: паказнік кансультавання з АГС (шкала ад “0” да “100”)

Крыніца: V-Dem

Графік 62. Беларусь: паказнік кансультавання з рэлігійнымі 
арганізацыямі (шкала ад “0” да “100”)

Крыніца: V-Dem

4.4.9. Супастаўленне адрозненняў і падабенстваў 
Падагульнім праведзены вышэй аналіз кааптацыі.
1. За выключэннем Сінгапура, усе параўноўваныя сістэмы характарызаваліся 

тэндэнцыяй да кааптацыі па крытэру лаяльнасці ў шкоду крытэру прафесіяналіз-
му, аб чым сведчыць высокі паказнік неапатрыманіялізму.

2. Беларусь у эпоху Лукашэнкі была і застаецца абсалютным лідарам па прэ-
зідэнцыялізме (ступені персаналізацыі дзяржаўнай улады) і антылідэрам па ролі 
партыі ва ўладзе (такой партыі не было ў краіне да 2023 года).

3. Аўтарытарныя рэжымы Беларусі і Паўднёвай Карэі падобныя ў плане звужэн-
ня кола палітычных і сацыяльных суб’ектаў, ахопленых кансультаваннем пры пры-

няцці рашэнняў дзяржаўнай і грамадскай значнасці. Туніскі і сінгапурскі рэжымы 
былі больш адкрытымі ў гэтым плане. Пасля 2020 года ў Беларусі ахоп кансульта-
цыямі, які і дагэтуль быў даволі вузкім, яшчэ больш звузіўся.

4.5. Падагульненне 
Туніскі аўтарытарызм характарызаваўся непрапарцыйна падкрэсленай роляй 

харызматычнай легітымацыі, што, верагодна, вылілася ў рэпрэсіўную атмасферу 
ў краіне і тэндэнцыю да звужэння сферы кансультацый у рамках кааптацыі.

У Паўднёвай Карэі, нягледзячы на тое, што роля лідэра ў працэсе легітымацыі 
не надта экспанавалася, а ідэалагічная і выніковая легітымацыя дамінавалі, рэ-
прэсіі былі даволі інтэнсіўнымі, а ў крызісныя сітуацыі, такія як паўстанне ў Кван-
джу, былі жорсткімі і крывавымі. У рамках кааптацыі значную ролю адыгрываў 
крытэр лаяльнасці, але гэта не перашкаджала набыццю і захаванню дастатковай 
колькасці тэхнакратаў у сістэме, што магло быць звязана з поглядамі аўтакратаў 
на свабодны рынак і неабходнасцю пастаянна падтрымліваць кантакты з заход-
нім светам, асабліва з ЗША.

У Сінгапуры часоў Лі-старэйшага, нягледзячы на тое, што роля лідэра моцна 
падкрэслівалася як частка легітымізацыйнай стратэгіі, працэдурная і выніковая 
легітымацыя адыгрывала ключавую ролю ў падтрыманні грамадскага кантрак-
ту. Маючы салідную падставу ў рэчаіснасці, сінгапурская структура легітымацыі 
эфектыўна гарантавала стабільнасць рэжыму і адсутнасць грамадска-палітычных 
узрушэнняў. У плане рэпрэсій, як правіла, выкарыстоўваліся рэпрэсіі нізкай інтэн-
сіўнасці, а ў плане кааптацыі акцэнт рабіўся на прафесіяналізм і адносна шырокі 
ахоп кансультацый.

Беларусь да 2020 года была рэжымам з адносна збалансаванай легітымацыяй 
і дамінаваннем рэпрэсій нізкай інтэнсіўнасці, што рабіла яе у нечым падобнай да 
Сінгапура. Прынцыповая розніца, аднак, палягала ў тым, што ахоп кансультацый 
з элітамі быў значна вузейшым, а традыцыя пазбягання жорсткіх рэпрэсій пера-
рывалася кожныя некалькі гадоў: у сувязі з пратэстамі, якія ўспыхвалі пераважна 
з нагоды прэзідэнцкіх выбараў, рэжым ужываў даволі жорсткія рэпрэсіўныя ме-
ры, хоць і не такія жорсткія і масавыя, як у 2020-м і ў наступныя гады. 

З 2020 года беларуская аўтакратыя перажывае крызіс легітымацыі адначасо-
ва на двух ключавых узроўнях: працэдурным і выніковым. Узмацненне “сярэдня-
га стаўпа”, якім з’яўляецца сістэма рэпрэсіяў, – натуральная з’ява ў сітуацыі, калі 
першы стоўп значна пашкоджаны, а трэці – няпэўны. У нейкай ступені гэтая тэн-
дэнцыя вынікае з заканамернасці LEG/P і факта сур’ёзнага выкліку ў выглядзе ма-
савых пратэстаў, якія адбыліся ў 2020 годзе, тым больш, што вастрыё гэтых прат-
эстаў было накіравана непасрэдна супраць Лукашэнкі.

За выключэннем Сінгапура, у кожнай з параўноўваных краін у перыяд аўта-
кратыі былі крызісныя сітуацыі, якія, аднак, не прывялі да падзення рэжыму. Мы 
вылучылі чатыры такія сітуацыі. Першая сітуацыя – крызіс у Паўднёвай Карэі ў 
1979–1980 гадах, калі, з аднаго боку, адбыўся канфлікт унутры кіроўнай эліты і за-
бойства прэзідэнта, а з другога – масавае паўстанне ў горадзе Кванджу, якое было 
крывава задушана рэжымам. Другая сітуацыя – “медыцынскі пераварот” у Тунісе 
ў 1987 годзе, калі тагачасны прэм’ер-міністр Бен Алі адхіліў ад улады свайго даў-
няга патрона прэзідэнта Хабіба Бургібу, а пазней заняў яго пасаду. Трэцяя сітуа-
цыя – масавыя пратэсты ў Гафсе (Туніс) у 2008 годзе, якія сталі першым сур’ёзным 
выклікам рэжыму Бен Алі як з-за рашучасці пратэстоўцаў, так і з-за расколін уну-
тры эліт. Нарэшце, чацвёртая сітуацыя – гэта масавыя пратэсты ў Беларусі ў 2020 
годзе, якія з прычыны іх блізкасці па часе, маштабу і непасрэднага дачынення да 
ацэнкі стану беларускага рэжыму будуць разгледжаныя больш падрабязна.

5.1. Паўднёвая Карэя: крызіс 1979–1980
У снежні 1978 года ў Паўднёвай Карэі адбыліся парламенцкія выбары, падчас 

якіх апазіцыйная Новая дэмакратычная партыя (НДП) набрала амаль 33 адсоткі 
галасоў, што дало ёй 61 месца ў 231-месным парламенце499. Улічваючы, што ў та-
гачаснай выбарчай сістэме кіроўная партыя DRP займала прывілеяванае становіш-
ча і траціна дэпутатаў прызначалася прэзідэнтам, здабыццё чацвёртай часткі мес-
цаў у парламенце было вялікім поспехам.

Жадаючы абмежаваць уплыў апазіцыі ў парламенце, рэжым, выкарыстоўваю-
чы лаяльныя яму суды, у верасні 1979 года прызнаў несапраўдным абранне Кім 
Ён Сама старшынёй НДП. Праз некалькі тыдняў прапрэзідэнцкая большасць пра-
галасавала на таемным пасяджэнні за пазбаўленне Кіма дэпутацкага мандата. У 
знак пратэсту ўсе чальцы Нацыянальнай асамблеі НДП падалі ў адстаўку. У нека-
торых рэгіёнах успыхнулі таксама масавыя акцыі пратэсту, якія суправаджаліся ак-
тамі гвалту як з боку паліцыі, так і з боку пратэстоўцаў500.

Да ўсяго гэтага дадаўся шматгадовы канфлікт паміж кіраўніком Службы бяспекі 
прэзідэнта Ча Джы Чулем і дырэктарам KCIA Кім Чжэ Гю. У аснове канфлікту ля-
жала як асабістае суперніцтва, якое было пабочным прадуктам мэтанакірава-
най фрагментацыі службаў бяспекі з боку прэзідэнта (гл. падраздзел 4.3.6), так і 
канцэптуальныя рознагалоссі: Кім лічыў, што ўзмацненне рэпрэсій больш рызы-
коўнае, чым дыялог з памяркоўнай часткай апазіцыі, у той час як Ча выступаў за 
бескамрамісную пацыфікацыю501.
499 A. Croissant. Electoral Politics in South Korea // Electoral politics in Southeast and East Asia / Ed. Aurel Croissant. 
Singapore: Friedrich-Ebert-Stiftung, Office for Regional Cooperation in Southeast Asia FES, 2002, стар. 241, https ://
library.fes.de/fulltext/iez/01361inf.htm [10.07.2023].
500 Joo-Hong Kim. The Armed Forces // The Park Chung Hee Era: The Transformation of South Korea / Ed. Byung-Kook 
Kim, Ezra F. Vogel. Cambridge, Massachusetts and London, England: Harvard University Press, 2011, стар. 196.
501 Тамсама.

26 кастрычніка 1979 года Пак прыняў удзел у цырымоніі пераразання стужкі на 
будаўніцтве плаціны ў невялікім гарадку ў правінцыі Паўднёвы Чхунчхон. Пасля 
цырымоніі ў адным з ахоўных памяшканняў KCIA у прэзідэнцкім комплексе “Сіні 
дом” адбыўся банкет. Падчас банкету выбухнула чарговая палеміка паміж Ча Джы 
Чулем і Кім Чжэ Гю наконт метадаў барацьбы з апазіцыяй, а прэзідэнт падтры-
маў Ча, абвінаваціўшы Кіма ў мяккасці і нерашучасці. У нейкі момант Кім выйшаў 
з банкетнай залы, а калі вярнуўся, дастаў пісталет і стрэліў у Ча і Пака, забіўшы 
абодвух. Падчас хаосу, які ўзнік у сувязі з гэтым, загінулі яшчэ чатыры чалавекі502.

Кім Чжэ Гю, відаць, не меў плану далейшых дзеянняў. Неўзабаве пасля забой-
ства ён і іншыя ўдзельнікі нападу былі арыштаваныя, а пазней пакараныя смер-
цю503. Пераадоленне крызісу, паўсталага ў выніку забойства прэзідэнта, узначаліў 
кіраўнік Камандавання бяспекі (SC) Чон Ду Хван. Яму было даручана між іншым 
правядзенне расследавання ў дачыненні да KCIA, што дазволіла яму падпарадка-
ваць сабе гэту структуру504. Неўзабавае Чон стане новым палітычным лідэрам-аўта-
кратам.

Пасля забойства прэзідэнта ва ўладзе ўзнікла крытычная расколіна. Нават вай-
скоўцы, самая ўплывовая група ўнутры кіроўных элітаў, падзяліліся на дзве групы: 
“старую гвардыю”, якая складалася з афіцэраў старэйшага пакалення і “новую 
гвардыю”, што складалася з маладога пакалення, спасярод якіх вылучаўся згада-
ны вышэй генерал Чон Ду Хван505. Старая гвардыя, у тым ліку камандзір ваенна-
га становішча Чон Сын Хва, прапанавала канстытуцыйныя змены, накіраваныя на 
ўсталяванне цывільнай улады і дэмакратызацыю палітычнага жыцця. Новая гвар-
дыя, якая, як адзначае праф. Сонгі Юн, была галоўным бенефіцыярам патрана-
жу Пака, не хацела ні дэмакратызацыі, ні раптоўнага адыходу ад сістэмы Ю-сін506.

У партыі DRP таксама былі расколіны, але па іншай лініі: маладзейшыя чальцы 
партыі патрабавалі адстаўкі старых і карумпаваных чальцоў і ачышчэння партыі. 
Больш за тое, паміж DRP і арміяй не было паразумення наконт далейшых дзеян-
нях507. “Ніводная палітычная група не мела канкрэтнага плана дзеянняў на выпа-
дак смерці абсалютнага ўладара, якім быў Пак Чон Хі (…)”508. Дзве іншыя ключа-
выя фігуры існуючай сістэмы – кіраўнік Службы бяспекі прэзідэнта Ча Джы Чуль і 
кіраўнік KCIA Кім Чжэ Гю – таксама выбылі: першы быў забіты ў выніку нападу, а 
другі арыштаваны і пакараны як дзяржаўны злачынца509. Фармальным кіраўніком 
дзяржавы быў Чой Кю Ха, на якога, у адпаведнасці з Канстытуцыяй, перайшлі функ-
цыі прэзідэнта пасля смерці Пака. 

У траўні 1980 года Чой абвясціў ваеннае становішча, прыпыніў цывільнае кіра-
ванне краінай і даручыў Чон Ду Хвану фармальнае камандаванне ўсёй краінай. 
Чон распусціў Нацыянальную асамблею, забараніў палітычную дзейнасць і пра-
502 Тамсама, стар. 197.
503 Гл. тамсама.
504 Гл. тамсама.
505 S. Yun. Democratization In South Korea: Social Movements And Their Political Opportunity Structures // Asian 
Perspective, vol. 21, no. 3, 1997, стар. 146, http://www.jstor.org/stable/42704149 [10.07.2023].
506 Тамсама, стар. 152.
507 Тамсама, стар. 151.
508 Тамсама.
509 Тамсама.

цоўныя забастоўкі, зачыніў універсітэты і арыштаваў лідэраў апазіцыі510. У дру-
гой палове траўня адбылося паўстанне ў Кванджу, якое было жорстка падаўлена 
спецслужбамі (гл. падраздзел 4.2.5). 

27 кастрычніка 1980 года ўступіла ў сілу новая канстытуцыя, якая сярод іншага 
афіцыйна прыпыняла дзейнасць Нацыянальнай асамблеі і ўсіх палітычных пар-
тыяў511. Каб умацаваць сваю і без таго моцныя пазіцыі, у канцы траўня 1980 года 
ваенныя стварылі Адмысловы камітэт па мерах нацыянальнай бяспекі (SCNSM – 
Special Committee for National Security Measures) у складзе 26 чалавек512.

21 лістапада 1980 года ваеннае камандаванне часткова адмяніла забарону на 
палітычную дзейнасць, дазволіўшы да канца студзеня 1981 года стварыць больш 
за 15 новых палітычных партый. Новыя апазіцыйныя партыі дзейнічалі вельмі ас-
цярожна, баючыся дэлегалізацыі і рэпрэсій. Апазіцыянерам з наймацнейшым 
палітычным уплывам, такім як Кім Ён Сам або Кім Дэ Чжун, і іх прыхільнікам быў 
забаронены ўдзел у палітычным жыцці513.

У часе крызісу 1979–1980 гадоў у апазіцыі і грамадзянскай супольнасці такса-
ма не было плана514. Грамадскія рухі ў Карэі былі даволі слабыя і ізаляваныя ад-
но ад аднаго, а іх барацьба з рэжымам была слабай і мала эфектыўнай515. Ідэа-
логія і стратэгія студэнцкіх і рабочых груп “былі больш або менш радыкальнымі і 
нерэалістычнымі, так што простыя людзі не лічылі іх адпаведнай альтэрнатывай 
аўтарытарнаму рэжыму”516.

Падчас паўстання ў Кванджу некаторыя студэнцкія арганізацыі заклікалі грама-
дзян падтрымаць дэмакратычны рух, заяўляючы, што два амерыканскія авіяносцы 
стаяць на якары ў порце Пусана, каб спыніць жорсткія дзеянні спецназу рэжыму517. 
На справе ж аказалася ў нейкім сэнсе наадварот. Як пазней прызнаў амбасадар 
Ўільям Х. Глістын, ён выдаў дазвол на выкарыстанне Дваццатай дывізіі каманда-
вання аб’яднаных сіл ЗША і Рэспублікі Карэі для вяртання пад кантроль дзяржаў-
ных уладаў ахопленага пратэстамі горада Кванджу518. Тагачаснае мысленне аме-
рыканскіх эліт аб паўднёвакарэйскіх справах добра перадаў журналіст NYT, які у 
1982 годзе пісаў:

[Паводле амерыканскай палітычнай эліты] толькі нязначная меншасць жыхароў непасрэд-
на закрануты гэтым жорсткім аспектам кіравання Чона. Газеты надалей выходзяць, на-
ват калі амаль кожны дзень ім даводзіцца змяшчаць фатаграфію Чона на першай паласе, 
і часам змяшчаюць матэрыялы пра непрыемныя для рэжыму рэчы – напрыклад, фінан-
савыя скандалы. Прафсаюзы надалей існуюць, прынамсі фармальна, і надалей адбыва-
юцца пэўныя кансультацыі паміж імі і кіраўніцтвам дзяржавы519.

510 Тамсама, стар. 166.
511 Тамсама, стар. 154.
512 Тамсама, стар. 152.
513 Тамсама, стар. 154.
514 Тамсама, стар. 151.
515 Тамсама, стар. 146.
516 Тамсама, стар. 154.
517 Тамсама, стар. 153.
518 Тамсама.
519 NYT. Korea’s Church Militant.

Як прыкмячае карэйскі палітолаг Сонгі Юн, большасць карэйцаў сапраўды за-
ставаліся даволі пасіўнымі як адносна  ваеннага перавароту 12 снежня 1979 го-
да, так і крывавага падаўлення пратэстаў у Кванджу ў траўні наступнага года520. 
Ва ўмовах жорсткіх рэпрэсій толькі студэнцкія групы наважваліся выступаць су-
праць аўтарытарнага рэжыму. Усе астатнія апазіцыйныя сілы, у тым ліку рабочыя 
і дысідэнцкія групоўкі, былі цалкам інертнымі521.

У жыхароў Паўднёвай Карэі ў той перыяд была адносна нізкая ўпэўненасць у 
сваёй здольнасці арганізаваць сваё жыццё аўтаномна. Падчас апытання, праве-
дзенага ў 1982 годзе WVS, на пытанне “Як вы ацэньваеце сваю здольнасць сва-
бодна ўладкоўваць сваё жыццё?” сярэдняе значэнне па шкале ад “1” да “10” бы-
ло “5,1”, дзе “1” азначала “я не маю ніякага ўплыву на тое, што адбываецца са 
мной”, а “10” – “я маю максімальны ўплыў на тое, што адбываецца са мной”. Гэ-
та быў самы нізкі паказнік з адзінаццаці краін, якія былі ахоплены WVS у першай 
хвалі апытанняў (1981–1984)522.

Аднак у доўгатэрміновай перспектыве – падкрэслівае цытаваны вышэй Сон-
гі Юн – пасля падзей у Кванджу адбываюцца дзве важныя рэчы: у самой Карэі 
пачынае фармавацца палітычная свядомасць сярэдняга класа, а ў ЗША адбыва-
ецца перагляд ранейшай палітыкі ў дачыненні да паўднёвакарэйскага рэжыму ў 
напрамку больш сур’ёзнага стаўлення да дэмакратычных памкненняў грамадства 
гэтай краіны523. Павялічылася колькасць амерыкана-карэйскіх нізавых ініцыятыў, 
якія часцяком адбываліся пад эгідай цэркваў. Напрыклад, падчас судовага пра-
цэсу над вядучым апазіцыянерам-католікам Кім Дэ Чжунам прадстаўнікі амеры-
канскіх каталіцкіх і пратэстанцкіх арганізацый наведалі Паўднёвую Карэю ў якас-
ці назіральнікаў, выказваючы салідарнасць і занепакоенасць сітуацыяй з правамі 
чалавека. У Злучаных Штатах і Заходняй Нямеччыне пачынаюць арганізоўвацца 
зборы сродкаў для дапамогі паўднёвакарэйскім хрысціянам. Паўночнаамерыкан-
ская кааліцыя за правы чалавека ў Карэі (амерыканская царкоўная група з сядзі-
бай у Вашынгтоне), пачынае выдаваць бюлетэнь для інфармавання чальцоў Кан-
грэса аб сітуацыі з правамі чалавека ў Паўднёвай Карэі524.

5.2. Туніс: “медыцынскі пераварот” Бен Алі (1987)
Хабіб Бургіба, які аўтарытарна кіраваў краінай з 1957 года, у васьмідзясятыя ста-

навіўся ўсё менш папулярным як у грамадстве, так і сярод эліт. У пачатку 1984 года 
ў краіне прайшлі бурныя пратэсты і вулічныя беспарадкі, якія працягваліся больш 
за тыдзень. Студэнты, рабочыя і беспрацоўныя маладыя мужчыны з гарадскіх труш-
чоб блукалі па вуліцах, выкрыкваючы антыўрадавыя лозунгі, знішчаючы аўтамабілі 
і аўтобусы, рабуючы і падпальваючы крамы, часам нападаючы на грамадскія бу-
дынкі. Падчас уціхамірвання пратэстаў сілавікі забілі больш за 150 чалавек525.

520 Yun. Democratization In South Korea, стар. 153.
521 Тамсама, стар. 155.
522 WVS, Wave 1: 1981–1984, https://www.worldvaluessurvey.org/ [11.09.2023].
523 Yun. Democratization In South Korea, стар. 152-153.
524 NYT. Korea’s Church Militant.
525 Tessler. Tunisia’s New Beginning, стар. 170.

З узростам (у 1983 годзе яму споўнілася 80 гадоў) сам прэзідэнт станавіўся ўсё 
больш недаверлівым і абсесійным, асабліва ў дачыненні да ісламскіх актывістаў. 
Часам, калі ён лічыў прысуды апазіцыянерам занадта мяккімі, ён адмяняў прысуд 
і прызначаў новы разгляд. Здаралася, што ён аказваў ціск на суддзяў, каб тыя пры-
судзілі некаторых ісламістаў да смяротнага пакарання526. Па словах Тэсслера, зацы-
кленасць Бургібы на высочванні ісламістаў і яго пастаянныя спробы ўмяшання ў су-
довы працэс падарвалі яго аўтарытэт сярод элітаў527 і было толькі пытаннем часу, 
калі ў яго атачэнні з’явіцца хтось дастаткова адважны, каб адхіліць яго ад улады. Гэ-
тым чалавекам аказаўся Зін Аль-Абідзін Бен Алі, якому Бургіба гадамі давяраў клю-
чавыя пасады ў дзяржаве і якога лічыў адным з самых верных і правераных людзей.

Бен Алі, які нарадзіўся ў 1936 годзе, быў маладзейшы за прэзідэнта на трыц цаць 
тры гады. Калі Бургіба – будучы ўжо ветэранам барацьбы за незалежнасць Туні-
са – вёў перамовы з Францыяй аб умовах аддзялення ад метраполіі, Бен Алі быў 
яшчэ падлеткам. Пасля заканчэння ваеннай службы ў туніскай арміі і наведвання 
прэстыжнай французскай ваеннай школы ў Сен-Сіры ён стаў дырэктарам нацыя-
нальнай паліцыі на дзесяць гадоў. Працаваў у дыпламатычных прадстаўніцтвах 
у Францыі, Марока і – у якасці амбасадара – у Польскай Народнай Рэспубліцы.

У 1984 годзе – пасля студзеньскіх пратэстаў – Бен Алі быў адкліканы Бургібам 
з Польшчы, каб заняць пасаду міністра ўнутраных спраў. Праз тры гады ён зноў 
пайшоў на павышэнне: быў прызначаны прэм’ер-міністрам. Не без значэння тут 
было тое, што Бен Алі паказаў сябе рашучым функцыянерам падчас жорсткага су-
працьстаяння паміж туніскімі сіламі бяспекі і прафсаюзамі, якія апынуліся пад мо-
цным уплывам ісламістаў528.

У 1987 годзе, у ноч з 5 на 6 лістапада, Бен Алі сабраў савет сямі лекараў, якія 
падпісалі справаздачу аб тым, што фізічнае і псіхічнае здароўе Бургібы пагоршы-
лася да такой ступені, што ён больш не можа выконваць дзяржаўныя абавязкі529. 
На наступны дзень, 7 лістапада, спасылаючыся на арт. 57 канстытуцыі Туніса, у 
якім гаварылася, што абавязкі і функцыі прэзідэнта выконвае прэм’ер-міністр у 
выпадку недзеяздольнасці кіраўніка дзяржавы, Бен Алі заявіў, што бярэ на сябе 
абавязкі прэзідэнта530. Гэта падзея ўвайшла ў гісторыю пад назвай “медыцынска-
га перавароту” або “мірнай рэвалюцыі”531.

Адразу пасля адхілення Бургібы ад улады Бен Алі абвясціў аб шэрагу зменаў у 
бок лібералізацыі і дэмакратызацыі палітычнай сістэмы. У сваёй інаўгурацыйнай 
прамове ён заклікаў правесці канстытуцыйную рэформу, у тым ліку адмяніць па-
лажэнне аб “пажыццёвым прэзідэнце”. Больш за тое, ён казаў пра “нацыянальны 
суверэнітэт”, “адказную дэмакратыю” і “даверы да сталасці народа”:

Наша нацыя дасягнула такога ўзроўню сталасці, калі кожны чалавек і група здольныя ўнес-
ці канструктыўны ўклад у вядзенне сваіх спраў у адпаведнасці з рэспубліканскай ідэяй. 

526 Тамсама, стар. 171.
527 Тамсама.
528 Тамсама, стар. 170.
529 Тамсама.
530 Тамсама.
531 France24. The Reign…

[Гэтая ідэя] надзяляе паўнатой інстытуты і гарантуе ўмовы для адказнай дэмакратыі, якая 
цалкам паважае суверэнітэт народа, замацаваны ў канстытуцыі, [якая] патрабуе тэрміно-
вага перагляду. Час, у якім мы жывем, больш не можа дазволіць пажыццёвае кіраўніцтва 
або аўтаматычную пераемнасць, якая адбываецца па-за воляй народа. Наша нацыя за-
слугоўвае (...) развітага і інстытуцыяналізаванага палітычнага жыцця, сапраўды заснава-
нага на партыйным плюралізме і масавай арганізацыі532.

На партыйнай канферэнцыі ў ліпені 1988 года Бен Алі абвясціў, што мае намер 
пакласці канец менталітэту аднаўладдзю і аднапартыйнаму кіраванню. Ён заявіў, 
што “нягледзячы на ўсю велізарную спадчыну [PSD], добра задакументаваную 
гісторыю супраціву, шырокую базу падтрымкі, партыя не можа прэтэндаваць на 
тое, каб прадстаўляць усе палітычныя сілы краіны”533.

У тым жа месяцы Нацыянальная асамблея прыняла папраўку аб тым, што прэ-
зідэнт можа быць пераабраны толькі двойчы. Ініцыятыва Бен Алі прывяла да шэ-
рагу іншых рэформаў, якія тады шмат кім успрымаліся як лібералізацыйныя і дэ-
макратызацыйныя, а менавіта:

- парламент ліквідаваў Суд дзяржаўнай бяспекі, які ў мінулым выкары-
стоўваўся Бургібам для падаўлення ісламістаў і іншых крытыкаў яго рэжыму. 
Акрамя таго, быў прыняты больш ліберальны закон аб друку і дадзены даз-
вол на адкрыццё ў краіне філіяла Amnesty International;

- у снежні 1987 года 18 чальцоў Партыі ісламскага вызвалення і 608 чаль-
цоў MTI былі вызваленыя з-пад варты, а мусульманскаму экстрэмісту, пры-
гаворанаму да смяротнага пакарання, прысуд быў заменены на пажыццёв-
ае зняволенне. Ганушы быў памілаваны ў траўні 1988 года, а летам было вы-
звалена больш за 4000 палітычных зняволеных534;

- як мы ўжо згадвалі ў падраздзеле 4.3.5, Бен Алі заключыў мір з некаль-
кімі палітычнымі зняволенымі, у тым ліку з Хабібам Ашурам, лідэрам Туніскай 
канфедэрацыі працы535. Ён таксама запрапанаваў асноўным палітычным і гра-
мадскім арганіўзацыям прыняць удзел у распрацоўцы дакумента, які б вы-
значыў найбольш важныя праблемы, якія стаяць перад краінай, і замацаваў 
асноўныя прынцыпы грамадска-палітычнага жыцця536;

- новы лідэр таксама ініцыяваў увядзенне заканадаўчых нормаў скірава-
ных на забарону прымусовай працы537.

У сувязі з вышэй пералічаным крокамі нічога дзіўнага, што некаторыя называлі 
тагачасную палітыку Бен Алі “дэмакратычнай вясной”538.

Паколькі пры Бургібе галоўным аб’ектам рэпрэсій былі ісламісцкія рухі, як ра-
дыкальныя, так і ўмераныя, лібералізацыя ў першую чаргу азначала спыненне рэ-
прэсій супраць ісламістаў. Прыпыненне рэпрэсій супраць гэтай групы, аднак, па-

532 Цытуем паводлен: Chaabane, Ben Ali on the Road…, стар. 18. Гл таксама інтэрпрэтацыю гэтых падзей з менш 
прадузятага пункту гледжання: Sadiki. Bin Ali’s Tunisia, стар. 65.
533 Chaabane. Ben Ali on the Road…стар. 79.
534 Tessler. Tunisia’s New Beginning, стар. 171.
535 France24. The Reign…
536 Tessler. Tunisia’s New Beginning, стар. 172.
537 France24, The Reign…
538 Тамсама.

трабавана знаходжання спосабу іх кааптацыі або дэрадыкалізацыі, бо ў адварот-
ным выпадку “вызваленыя” элементы маглі стаць смяротнай пагрозай для рэжы-
му. Такім чынам, вызваленне палітвязняў, большасць з якіх былі ісламістамі, су-
праваджалася акцыямі больш значнага значэння: у афіцыйны рэестр быў дада-
дзены мусульманскі каляндар, уведзеная трансляцыя заклікаў да малітвы па ра-
дыё і тэлебачанні і пастаноўлена, што найважнейшыя рашэнні ў дзяржаве бу дуць 
узгадняцца з ісламскімі аўтарытэтамі539.

У 1989 годзе, падчас першых шматпартыйных усеагульных выбараў, Бен Алі быў 
абраны прэзідэнтам рэспублікі з 99,2 адсоткаў галасоў, а яго прыхільнікі атрымалі 
амаль усе месцы ў парламенце540. Па словах Тэслера, хоць выбары былі далёкія 
ад дэмакратычных стандартаў, “няма сумневаў, што большасць тунісцаў падтры-
мала новага прэзідэнта”541. Настрой у Тунісе ў 1988 і 1989 гадах “быў настроем ча-
кання і надзеі, і ў гэтым плане ён нагадваў настрой адразу пасля здабыцця неза-
лежнасці”542. Бен Алі ў сваю чаргу “ведаў, што ён павінен задаволіць мінімальныя 
патрабаванні легітымацыі”, каб мець права на дапамогу ад МВФ і Сусветнага бан-
ка, а таксама субсідыі ад палітычных донараў у Еўропе і Паўночнай Амерыцы”543.

5.3. Туніс: пратэсты ў Гафсе (2008)
У пачатку 2008 года пратэсты ўспыхнулі ў Гафсе, рэгіёне, які моцна пацярпеў ад 

беспрацоўя і беднасці. Фасфатная кампанія Гафсы (CPG – ад фр. Compagnie des 
phosphates de Gafsa) была асноўным, а ў некаторых гарадах адзіным працадаўцам 
у рэгіёне. CPG аб’явіла адкрыты конкурс на 380 новых працоўных месцаў. Згод-
на з папярэдняй дэкларацыяй, не менш за 20 адсоткаў працоўных месцаў у зда-
бычы карысных выкапняў павінны быць прызначаны выхадцам з рэгіёна Гафса. 

Аднак хутка высветлілася, што многія працоўныя месцы, нават 20 адсоткаў, зарэ-
зерваваныя для выхадцаў з рэгіёна, дасталіся чальцам сям’і і сябрам дырэктара 
на аснове племянной салідарнасці і палітычных сувязяў. Беспрацоўная моладзь, 
прафсаюзныя дзеячы-дысідэнты, чальцы сем’яў беспрацоўных, настаўнікі, а так-
сама актывісты і работнікі іншых сектароў эканомікі выйшлі на вуліцы, каб выка-
заць сваю незадаволенасць карупцыяй у працаўладкаванні ў CPG. Пратэстоўцы, 
на здзіўленне рэжыму, хутка арганізаваліся і адмаўляліся спыняцца. Пачаліся дэ-
манстрацыі, мітынгі, сядзячыя і звычайныя забастоўкі, якія працягваліся да ліпе-
ня таго ж года544. 

Рэакцыя сілавікоў была даволі жорсткай і бескампраміснай. Падчас падаўлен-
ня пратэстаў загінулі два чалавекі і некалькі былі параненыя (восем паводле ўла-
даў і 26 паводле неафіцыйных крыніц). Сілы бяспекі арыштавалі 300 пратэстоў-
539 Tessler. Tunisia’s New Beginning, стар. 171.
540 France24. The Reign…
541 Tessler, Tunisia’s New Beginning, стар. 183.
542 Тамсама, стар. 169.
543 Sadiki. Bin Ali’s Tunisia, стар. 64.
544 C. Mullin. State Violence and Labor Resistance: The 2008 Gafsa Mining Basin Uprising and Its Afterlives // The 
Center for Humanities, 26.11.2018, https://www.centerforthehumanities.org/distributaries/state-violence-and-labor-
resistance-the-2008-gafsa-mining-basin-uprising-and-its-afterlives [10.07.2023]; Charrad, Reith. Local Solidarities, стар. 
1185-1186.

цаў і выставілі абвінавачанні супраць 200 чалавек545. Кантраляваныя дзяржавай 
СМІ праігнаравалі пратэсты ў Гафсе546, што было тыповай інфармацыйнай стратэ-
гіяй рэжыму Бен Алі.

Як мінімум у кароткатэрміновай перспектыве “медыйны блэкаўт” аказаўся эфек-
тыўным. Узгадваючы тагачасную сітуацыю, Муніра Чаррад і Нікалас Рэйт распа-
вядаюць: “Падчас візітаў у Туніс у 2008 годзе і зноў летам 2010 года, у размовах з 
шырокім колам людзей, у тым ліку з навукоўцамі, адзін з аўтараў быў здзіўлены 
тым, як мала людзі пра гэта [падзеі ў Гафсе] ведалі”547.

З іншага боку, пратэсты 2008 года спарадзілі расколіны ў элітах, хоць пачаткова 
яны былі не асабліва значнымі. Некаторыя ранейшыя формы кааптацыі больш не 
былі эфектыўнымі. У прыватнасці, да пратэстаў далучылася частка кіроўнага скла-
ду CPG і UGTT548. Такі стан рэчаў – хаця і няяўны падчас трывання аўтакратыі – хут-
чэй за ўсё, стаў адным з фактараў больш глыбокага і катастрафічнага для рэжыму 
крызісу ў студзені 2011 года.

5.4. Беларусь: пратэсты 2020 года
5.4.1. “Апалітычныя” парламенцкія выбары 2019 года

Парламенцкія выбары 2019 года прайшлі за год да заканчэння тэрміну паўна-
моцтваў дагэтулешняга парламента. Улады, відаць, палічылі занадта рызыкоўным 
праводзіць парламенцкія і прэзідэнцкія выбары ў адзін каляндарны год. Акрамя 
таго, магла ставіцца задача выяўлення найважнейшых агменяў пратэсту і правер-
кі грамадскіх настрояў, каб лепш падрыхтавацца да прэзідэнцкіх выбараў.

Незалежна ад планаў і намераў уладаў, парламенцкія выбары 2019 года ад-
значыліся наступнымі асаблівасцямі:

a) “іміджавая” кампанія беларускіх уладаў;
b) паўстанне новых асяродкаў пратэсту;
c) павышэнне палітычнай актыўнасці кандыдатаў і з’яўленне элементаў 

канкурэнцыі паміж праўладнымі сіламі;
d) апатыя насельніцтва да выбарчага працэсу.

У чэрвені 2019 года на нарадзе з беларускімі чыноўнікамі Лукашэнка загадаў 
правесці парламенцкія выбары “ўзорна”, каб “камар носа не падтачыў”549. Імпе-
ратыў “узорных” выбараў быў падмацаваны некалькімі паказальнымі іміджавымі 
кампаніямі. Напрыклад, пасля скандальнага рэйду на цыганоў і катэгарычнай ад-
мовы прасіць прабачэння тагачаснага міністра ўнутраных спраў Ігара Шуневіча ў 
Магілёў з прымірэнчай місіяй накіравалася кіраўніца прэзідэнцкай адміністрацыі 
Наталля Качанава.
545 Amnesty International. Behind Tunisia’s ‘Economic Miracle’: Inequality and Criminalization of Protest, 2009, https://
www.amnesty.org/download/Documents/48000/mde 300032009en.pdf [10.07.2023]. 
546 Charrad, Reith. Local Solidarities, стар. 1185.
547 Тамсама, стар. 1186.
548 Тамсама, стар. 1185.
549 Belarus.by. Лукашенко о проведении выборов: комар носа не должен подточить, 06.11.2019, https://www.
belarus.by/ru/press-center/speeches-and-interviews/lukashenko-o-provedenii-vyborov-komar-nosa-ne-dolzhen-
podtochit_i_99527.html [06.11.2023]. 



171

Аўтарытарызм пад пагрозай • Беларуская палітычная сістэма ў параўнальнай перспектыве

У пачатку чэрвеня 2019 года Аляксандр Лукашэнка адправіў у адстаўку кіраўніка 
МУС Ігара Шуневіча, замяніўшы яго на Юрыя Караева. Адной з задач новага 
міністра стала паляпшэнне іміджу праваахоўных органаў, каб людзі больш да-
вяралі гэтым структурам і перасталі звязваць іх выключна з каральнымі функцы-
ямі. Змяніўся і спосаб зносін з іншадумцамі. Старшыня Берасцейскага гарвыкан-
кама Аляксандр Рагачук запрасіў праціўнікаў будаўніцтва акумулятарнага заво-
да ў Берасці на размову, што таксама было даволі нетыповым крокам для бела-
рускіх уладаў, бо раней камунікацыя палягала ў цкаванні і запалохванні экалагіч-
ных актывістаў.

У 2019 годзе палітызаваліся некаторыя грамадскія праблемы і паўсталі новыя 
асяродкі пратэсту. Некаторыя з гэтых праблем былі ўключаныя ў перадвыбарныя 
праграмы кандыдатаў у дэпутаты. Першая праблема – злоўжыванні і жорст касць 
праваахоўнікаў падчас “антынаркатычнай” кампаніі. Рух “Маці-328”, які аб’яд-
ноўваў бацькоў і сваякоў ахвяраў гэтай кампаніі, набыў у гэтым кантэксце значна-
сць і атрымаў шырокі рэзананс у грамадстве.

Другая праблема – экалагічная, якая стала асабліва адчувальнай у сувязі з бу-
даўніцтвам акумулятарнага завода ў Брэсце і завода па вытворчасці сажы ў Ма-
гілёве. Мясцовыя прыродаахоўныя актывісты мабілізаваліся і хутка знайшлі шы-
рокую падтрымку насельніцтва. Праз некаторы час улады пайшлі на кампраміс-
ныя крокі, што ўпісвалася ў кантэкст “іміджавай працы” напярэдадні парламенц-
кіх выбараў.

Трэцяя праблема была звязаная з прынятым у канцы чэрвеня 2019 года Зако-
нам 231-3 “Унясенне змяненняў у законы па пытаннях эфектыўнага функцыянаван-
ня ваеннай арганізацыі дзяржавы”, які прадугледжваў толькі аднаразовую адтэр-
міноўку ад вайсковай службы ў сувязі з атрыманнем адукацыі. Адмоўная ацэнка 
законапраекта беларускімі экспертамі і прадстаўнікамі бізнес-супольнасці ў спа-
лучэнні з шырокім грамадскім абурэннем прывялі да стварэння новага пратэст-
нага руху пад назвай “#учебаважнее”.

5.4.2. Падрыхтоўка да выбараў рэжыму і апазіцыі

Падрыхтоўка беларускай апазіцыі да прэзідэнцкіх выбараў пачалася ў лютым 
2019 года, калі правацэнтрысцкая кааліцыя агучыла ідэю вылучэння аднаго кан-
дыдата праз “праймерыз”. У пачатку 2020 года быў распрацаваны дэталёвы па-
радак вылучэння. Кандыдату ад кааліцыі неабходна было атрымаць падтрымку 
большасці падчас афлайн-галасавання ў рэгіёнах і анлайн-галасавання ў Сеціве. 
У лютым пяць прэтэндэнтаў – Павал Севярынец (Беларуская хрысціянскага дэма-
кратыя, БХД), Юры Губарэвіч (Рух “За Свабоду”), Вольга Кавалькова (таксама БХД, 
але на праймерыз выступала незалежна), Мікалай Казлоў ( Аб’яднаная грамадзян-
ская партыя) і Аляксей Янукевіч (БНФ) – рушылі ў рэгіёны арганізоўваць сустрэчы 
з прыхільнікамі, падчас якіх таксама праходзіла галасаванне.

Менш чым праз месяц унутры кааліцыйнай групы разгарэлася спрэчка наконт 
таго, ці можна лічыць “голасам народу” галасы дзяржаўных чыноўнікаў, якія на 
пэўным этапе пачалі масава з’яўляцца на сходах апазіцыі. Да гэтага дадалася пра-

блема пандэміі COVID-19: сярод удзельнікаў праймерыз не было адзінага мерка-
вання наконт таго, ці варта працягваць вочныя сустрэчы ва ўмовах распаўсюдж-
вання пандэміі. Урэшце ідэя праймерыз цалкам развалілася.

У рамках выбарчай кампаніі Лукашэнкі рэжымныя сілы засяродзіліся на разы-
грыванні карты незалежнасці. Як было сказана ў іншым месцы, гэта было звязана 
з адсутнасцю козыраў у сферы выніковай легітымацыі і няпэўнасці адносна пер-
спектыў працэдурнай легітымацыі. Чарговым крокам стаў перанос даты Паслання 
прэзідэнта да беларускага народа і Нацыянальнага сходу. Традыцыйна Лукашэн-
ка выступаў з такім пасланнем ў другой палове красавіка або пачатку траўня. У 
2020 годзе гэта адбылося ажно 4 жніўня, у першы дзень датэрміновага галасаван-
ня. Паколькі правядзенне тыповай выбарчай кампаніі (сустрэчы з выбарцамі, дэ-
баты з апанентамі і г.д.) было для Лукашэнкі не вартым яго статусу, 20 гадоў яго 
палітычная агітацыя хавалася пад выглядам выканання звычаёвых прэзідэнцкіх 
абавязкаў. У 2020 годзе менавіта пасланне прэзідэнта было адным з важных эле-
ментаў агітацыі. Выкарыстоўваліся і іншыя перадвыбарчыя захады, вядомыя з 
мінулых выбараў – трыманне апазіцыі ў нявызначанасці адносна даты выбараў, 
блытанне апазіцыйных выбарцаў спарынгавымі кандыдатамі або распаўсюдж-
ванне чутак пра тэракты.

14 ліпеня 2020 года ўлады зарэгістравалі пяць кандыдатаў у прэзідэнты: сустар-
шыню кампаніі “Гавары праўду” Андрэя Дзмітрыева, юрыста і палітыка Ганну Ка-
напацкую, дзейнага прэзідэнта Аляксандра Лукашэнку, перакладчыцу і хатнюю 
гаспадыню Святлану Ціханоўскую, і бізнесоўца Сяргея Чэрачня. Найменшую ролю 
ў гэтым працэсе адыгрывалі працэдурна-прававыя крытэры, пра што свед чаць да-
волі дзіўныя выпадкі, калі Цэнтарвыбаркам прызнаваў сапраўднымі больш подпі-
саў на карысць некаторых кандыдатаў, чым заяўлялі самі кандыдаты. Напрыклад, 
Ганна Канапацкая заяўляла, што сабрала 110 тысяч подпісаў, але Цэнтарвыбар-
кам прызнаў сапраўднымі ажно 146 тысячаў. Падобна было і ў выпадку з Чэрач-
нем. Тлумачэнне гэтых разыходжанняў памылкамі кандыдатаў супярэчыць зда-
роваму сэнсу: наўрад ці палітыкі занізілі б колькасць сабраных у сваю падтрымку 
подпісаў або памыліліся ў гэтым пытанні сабе на шкоду.

Пры складанні афіцыйнага спісу кандыдатаў у прэзідэнты рэжымныя паліттэх-
нолагі, відаць, кіраваліся наступнымі меркаваннямі:

a) выключэнне вядомых і моцных кандыдатаў (Святлана Ціханоўская та-
ды лічылася малавядомай і слабой),

b) дэзарыентаванне апазіцыйных выбарцаў;
c) размяшчэнне імя Лукашэнкі ў спрыяльным для ўспрымання месцы (цэн-

тральная пазіцыя).

5.4.3. “Чорныя лебедзі”

Падчас прэзідэнцкай кампаніі і ў паслявыбарчы пэрыяд з’явілася некалькі “чор-
ных лебедзяў”, што вымусіла лукашэнкаўскіх паліттэхнолагаў увесь час карэкта-
ваць сцэнар. У красавіку-траўні Лукашэнка і яго дарадцы меркавалі, што галоў-
ным выклікам у прэзідэнцкай кампаніі стануць вядомыя апазіцыянеры са знач-

ным мабілізацыйным патэнцыялам, такія як Павел Севярынец, Мікалай Статкевіч 
або Сяргей Ціханоўскі. Алег Гайдукевіч павінен быў выступіць у ролі спарынг-пар-
тнёра Лукашэнкі і/або спойлера для апазіцыйных кандыдатаў. Таму галоўнай за-
дачай было прэвентыўна нейтралізаваць Севярынца, Статкевіча і Ціханоўскага. 
За гэтым стаяў просты разлік: без лідэраў пратэстны рух аслабне, а Гайдукевіч і 
некалькі слабых кандыдатаў, з аднаго боку, створаць бачнасць альтэрнатывы, а з 
другога – справакуюць канфлікт у апазіцыі.

Аднак у выбарчы працэс нечакана ўключыліся такія фігуры, як Віктар Бабары-
ка і Валерый Цапкала. Абодва мелі вялікі досвед працы ў дзяржаўных і бізнесо-
вых структурах і мелі шырокую сетку міжнародных кантактаў, пераважна расій-
скіх (што было неўральгічным пунктам для рэжыму). Абодва ўспрымаліся высока-
пастаўленымі чыноўнікамі як прадвеснікі новай якасці кіравання, якая даўно бы-
ла запатрабавана ўнутры сістэмы. Абодва таксама былі дастаткова заможнымі, 
каб фінансаваць сваю кампанію самастойна, без якіх-кольвечы замежных грантаў.

Уладам прыйшлося хутка адаптаваць сцэнар. Алег Гайдукевіч раптоўна ператва-
рыўся з апанента ў давераную асобу Лукашэнкі. Паліттэхнолагі, відаць, палічылі, 
што ў новай сітуацыі будзе лепей, калі Лукашэнка забярэ галасы электарату лідэ-
ра ЛДПБ. Віктар Бабарыка быў арыштаваны, а Цапкала з дзецьмі ўцёк за мяжу.

Нейтралізацыя Цапкалы і Бабарыкі як фізічных асобаў стала не канцом, а толькі 
пачаткам новых праблем для рэжыму. Ужытыя супраць іх метады дыскрэдытацыі 
і рэпрэсій мелі шмат пабочных эфектаў: непераканаўчыя аргументы, з’яўленне но-
вых апанентаў рэжыму ў бізнес-асяроддзі і абвастрэнне пачуцця несправядлівас-
ці ў яшчэ большай часткі грамадства.

Для лукашэнкаўскіх паліттэхнолагаў жаночая “тройка” ў складзе Святланы Ціха-
ноўскай, Марыі Калеснікавай і Веранікі Капкала павінна была стаць зручным аб’ек-
там гумарыстычных і іранічных каментароў, якія адцягвалі б увагу ад сур’ёзных 
тэм і разраджалі б напружаную перадвыбарчую атмасферу. Гендарныя стэрэаты-
пы і заснаваныя на іх састарэлыя прыёмы не заміналі пабачыць у “хатняй гаспа-
дыні” сур’ёзнага канкурэнта. Ціханоўская была зарэгістравана кандыдаткай у прэ-
зідэнты практычна без праблем.

Аднак жаночая тройка не толькі кансалідавала пратэстны электарат, але і ма-
білізавала многіх раней апалітычных людзей. Ужо падчас выбарчай кампаніі жур-
налісты і эксперты канстатавалі, што за апошнія 20 гадоў ніводнай апазіцыйнай 
сіле не ўдавалася арганізаваць настолькі шматлікіх акцыяў. Пасля выбараў ма-
білізацыйныя поспехі сталі рэкорднымі не толькі ў беларускіх, але і ў сусветных 
маштабах – гл. табліцу 28.

Шматлікія паведамленні аб перадвыбарчых акцыях у недзяржаўных і сацыяль-
ных сетках узмацнілі адчуванне, што рэжым слабее і што змены магчымыя. Да 
пратэстнага руху далучыліся юрысты і спецыялісты ў галіне інфармацыйных тэхна-
логій, дзякуючы якім была арганізавана даволі эфектыўная, як на ўмовы аўтары-
тарызму, ініцыятыва па назіранні за выбарамі і альтэрнатыўным падлікам галасоў.

Уладам прыйшлося зноў адаптаваць сцэнар, што зноў суправаджалася мно-
ствам пабочных эфектаў. Узмацненне ціску на ўчастковыя выбарчыя камісіі вы-

мусіла некаторых старшыняў камісій ладзіць “генеральныя рэпетыцыі” падліку га-
ласоў і абвяшчэння “правільных” вынікаў галасавання. Такія дзеянні стваралі да-
датковыя нагоды для ўцечак інфармацыі і раскрыцця працэдур фальсіфікацый, а 
калі яны выяўляліся, станавіліся штуршком для яшчэ больш рашучага супрацьста-
яння сістэме фальшаванняў.

Акрамя вышэйзгаданых “чорных лебедзяў”, былі розныя іншыя з’явы, якія не 
дазвалялі ўладам рэалізаваць уласны сцэнар і прымушалі пастаянна імправіза-
ваць: дэманстрацыі салідарнасці з пратэстным рухам з боку знакамітасцяў, ды-
джэяў, артыстаў і нават праваахоўнікаў, актывізацыя беларускай дыяспары, за-
ангажаванне ІТ-спецыялістаў у дапамогу апазіцыі550, спробы страйкаў на буйных 
прадпрыемствах, з’яўленне розных формаў фінансавай, медыцынскай і псіхала-
гічнай дапамогі ахвярам рэпрэсій, масавае вывешванне бел-чырвоных-белых сця-
гоў, стварэнне мемарыялаў і самі акцыі пратэсту.

5.4.4. Крызіс працэдурнай легітымацыі
Як ужо гаварылася ў падраздзеле 4.1.3, за працяглы час свайго існавання – да 

канца дзясятых гадоў ХХІ стагоддзя – беларускі рэжым актыўна выкарыстоўваў 
працэдурную легітымацыю і меў падставы разлічваць на яе эфектыўнасць. Яскра-
вы поспех на першых выбарах (80 адсоткаў падтрымкі выбарцаў пры адсутнас-
ці фальсіфікацый на яго карысць), эканамічны рост, бяспека, нізкі ўзровень сацы-
яльнай няроўнасці і эфект безальтэрнатыўнасці – усё гэта вылілася ў грамадскую 
падтрымку кіравання Лукашэнкі.

Табліцы 23-27 змяшчаюць супастаўленні афіцыйных вынікаў выбараў і ацэнак 
НІСЭПД, які дзейнічаў у Беларусі да 2005 года, а ў Літве – у 2005–2016 гадах. Хаця 
нельга выключаць фальсіфікацыі прэферэнцый на некарысць апазіцыі, але наўрад 
ці яны былі істотнымі. Да 2020 года рэжым выкарыстоўваў рэпрэсіі ў абмежаванай 
ступені (пар. падраздзел 4.2.7), што ў спалучэнні з “законам пазбягання кагнітыўна-
га дысанансу” (пар. падраздзел 1.3.1) дазваляе зрабіць выснову, што ў тагачасных 
апытаннях грамадскай думкі фальсіфікацыя прэферэнцый была хутчэй рэдкай з’явай. 

Табліца 23. Прэзідэнцкія выбары 2001 года: афіцыйныя551 
дадзеныя vs сацыялагічныя ацэнкі552

 Адсотак галасоў за кандыдата і яўка 
– паводле афіцыйных дадзеных551 – паводле ацэнак НІСЭПД528

Аляксандр Лукашэнка 75,7 58
Уладзімір Ганчарык 15,7 30
Сяргей Гайдукевіч 2,5 4
Яўка выбарцаў 84 76

Крыніца: НІСЭПД, ЦВК Беларусі
550 Гл. Forbes.ru (К. Жукова). Белорусские программисты против Лукашенко: как они хотят пересчитать голоса 
на выборах президента страны, 08.07.2020, https://www.forbes.ru/tehnologii/406557-belorusskie-programmisty-
protiv-lukashenko -kak -oni-hotyat-pereschitat-golosa-na [10.08.2023].
551 Центральная комиссия Республики Беларусь по выборам и проведению республиканских референдумов. Резуль-
таты выборов Президента Республики Беларусь 9 сентября 2001 г., https://web.archive.org/web/20121021102614/
http://rec.gov.by/sites/default/files/pdf/Archive-Elections-PRB2001-Results.pdf [10.08.2023].
552 Беларусь: перспективы в XXI веке: Результаты изучения общественного мнения // Новости НИСЭПИ, выпуск 4 
(22), 2001, стар. 10.

Табліца 24. Прэзідэнцкія выбары 2006 года: афіцыйныя
дадзеныя vs вынікі сацыялагічных апытанняў

 Адсотак галасоў за кандыдата і яўка 

– паводле 
афіцыйных 
дадзеных553

– паводле апытанняў НІСЭПД:

Перадвыбарчае 
апытанне554

Першае 
паслявыбарчае 

апытанне555

Другое 
паслявыбарчае 

апытанне556

Аляксандр Лукашэнка 83 64,7 63,6 60,3

Аляксандр Мілінкевіч 6,1 18,3 20,6 18,4

Сяргей Гайдукевіч 3,5 5 2,1 1

Аляксандр Казулін 2,2 7 4,8 3,7

Яўка выбарцаў 92,6 - 90 90

Крыніца: НІСЭПД, ЦВК Беларусі

Табліца 25. Прэзідэнцкія выбары 2010 года: афіцыйныя 
дадзеныя vs вынікі сацыялагічных апытанняў

 Адсотак галасоў за кандыдата і яўка 

– паводле афіцыйных 
дадзеных557

– паводле апытанняў 
НІСЭПД558

Аляксандр Лукашэнка 79,7 58
Андрэй Саннікаў 2,6 7
Яраслаў Раманчук 2 3,7
Рыгор Кастусёў 2 1,8
Уладзімер Някляеў 1,8 9,7
Віталь Рымашэўскі 1,1 4,2
Алесь Міхалевіч 1,0 3,0
Мікалай Статкевіч 1,0 1,9
Віктар Цярэшчанка 1,1 0,7
Дзмітрый Ус 0,5 0,6
Яўка выбарцаў 90,7 85-88

Крыніца: НІСЭПД, ЦВК Беларусі

553 Центральная комиссия Республики Беларусь по выборам и проведению республиканских референду-
мов. Результаты выборов Президента Республики Беларусь 19 марта 2016 г., https://web.archive.org/
web/20121021111451/http://rec.gov.by/site s/default/ files/pdf/Archive-Elections-PRB2006-Sved1.pdf [10/08/2023].
554 Праведзена ў лютым 2006 г., за 2-6 тыдняў да выбараў, гл. Президентские выборы: мифы и реальность // 
Новости НИСЭПИ, выпуск 2 (40), 2006, стар. 3.
555 Праводзілася з 26 сакавіка па 6 красавіка 2006 года (праз 1-2 тыдні пасля выбараў) – тамсама.
556 Праведзена 16-29 красавіка 2006 года (праз 4-5 тыдняў пасля выбараў). Пытанне гучала так: калі б заўтра ў 
Беларусі адбыліся паўторныя прэзідэнцкія выбары, за каго б вы прагаласавалі? (Можна назваць толькі аднаго 
палітыка). Тамсама.
557 Центральная комиссия Республики Беларусь по выборам и проведению республиканских референду-
мов, Результаты выборов Президента Республики Беларусь 19 декабря 2010 года https://web.archive.org/
web/20120919103901/http://rec.gov.by/sites/default/files/pdf/Elections-PRB-sved21.pdf [10.08.2023].
558 Президентские выборы-2010: “пейзаж после битвы” // “Новости НИСЭПИ”, выпуск 4 (58) 2010, стар. 61.

Табліца 26. Прэзідэнцкія выбары 2015 года: дадзеныя vs вынікі 
сацыялагічных апытанняў 

 Адсотак галасоў за кандыдата і яўка
– паводле афіцыйных 

дадзеных559
– паводле апытанняў 

НІСЭПД560

Аляксандр Лукашэнка 83,5 50,8
Таццяна Караткевіч 4,4 22,3
Сяргей Гайдукевіч 3,3 7,4
Мікалай Улаховіч 1,7 2,7
Яўка 87,2 70,2

Крыніца: НІСЭПД, ЦВК Беларусі

З прыведзеных вышэй табліцаў бачым, што хаця рэальная падтрымка Лукашэнкі 
была значна ніжэйшай, чым паказваюць вынікі абвешчаныя Цэнтральнай выбар-
чай камісіяй, яна была дастаткова высокай, каб працягваць культываваць працэ-
дурную легітымацыю без рызыкі спарадзіць паўсюднае адчуванне, што яна не па-
крываецца з рэальнасцю.

У 2020 годзе сітуацыя ў гэтым плане была зусім іншай. Паколькі НІСЭПД – пасля 
прапагандысцкай кампаніі рэжымных медыяў – быў вымушаны спыніць сваю дзей-
насць у 2016 годзе, мы не маем сацыялагічных звестак пра электаральны рэйтынг 
Лукашэнкі, якія грунтаваліся б на рэпрэзентатыўным апытанні грамадскай думкі ў 
маштабе краіны. Аднак валодаем дадзенымі абмежаванай рэпрэзентатыўнасці.

22-28 жніўня 2020 года, прыкладна праз два тыдні пасля выбараў, у рамках Бе-
ларускай ініцыятывы ў Chatham House беларускія эксперты правялі апытанне гра-
мадскай думкі метадам CAWI (Computer Assisted Web Interview). Гэты тып апытан-
няў праводзіцца праз Сеціва і звычайна абмяжоўваецца гарадскім насельніцтвам. 
Такім чынам, сукупнасць сельскага насельніцтва (прыблізна 22 адсоткаў561) і су-
купнасць некарыстальнікаў Сеціва (прыблізна 17 адсоткаў562) не былі ахоплены 
апытаннем. Канешне, гэта не значыць, што доля непрадстаўленага ў апытанні на-
сельніцтва склала 39 адсоткаў, таму што два вышэйзгаданыя мноствы ў значнай 
ступені супадаюць: абсалютная большасць некарыстальнікаў Сеціва пражывае ў 
сельскай мясцовасці, таму колькасць кан’юнкцыі двух мностваў можна ацаніць 
прыкладна ў 25 адсоткаў.

Дадзеныя Chatham House хоць і не рэпрэзентатыўныя для ўсяго насельніцтва 
Беларусі, але адлюстроўваюць сітуацыю ў межах ¾ гэтага насельніцтва, што да-
зваляе – пры адсутнасці больш дакладных дадзеных – вызначыць узровень пад-
трымкі Лукашэнкі і яго галоўнай канкурэнткі – Святланы Ціханоўскай. Прыводзім 
таксама вынікі статыстычнага аналізу, праведзенага асобнымі экспертамі на пад-
559 Belarus.by. Президентские выборы в Беларуси, 16.10.2015, https://www.belarus.by/ru/press-center/belarus-
election-2015-news/tsik-belarusi-opublikoval-okonchatelnye-itogi-vyborov-prezidenta_i_0000030251.html [10.08.2023].
560 IISEPS’ Board’s Introductory Word // IISEPS News, 4 (78), 2015, стар. 2.
561 Национальный статистический комитет Республики Беларусь. Численность населения на 1 января 2021 г. 
и среднегодовая численность населения за 2020 год по Республике Беларусь в разрезе областей, районов, 
городов, поселков городского типа // Статистический бюллетень, Минск 2021, https://www.belstat.gov.by/
upload/iblock/158/1584531a2b89fa1a0945f6dc809ff268.pdf [10.08.2023].
562 S. Kemp. Digital 2021: Belarus, Datareportal, February 11, https://datareportal.com/reports/digital-2021-belarus?rq=belarus 
[30.08.2022].

ставе ўскосных дадзеных – у першую чаргу фотаздымкаў пратаколаў і бюлетэняў 
для галасавання, атрыманых у рамках згаданай ініцыятывы – гл. табліца 27.

Табліца 27. Прэзідэнцкія выбары 2020 года: афіцыйныя дадзеныя vs вынікі 
сацыялагічных апытанняў і статыстычных ацэнак

 Адсотак галасоў за кандыдата і яўка 

– паводле 
афіцыйных 
дадзеных563

– паводле апытанняў або ацэнак:

– сеціўнага апытання 
Chatham House564

– ацэнак дырэктара 
“Data Insight” Барыса 

Аўчыннікава567

Аляксандр Лукашэнка 80,1 20,6 43
Святлана Ціханоўская 10,1 52,2 45
Ганна Канапацкая 1,7

У суме:
3,9

н.д.
Андрэй Дзмітрыеў 1,2 н.д.
Сяргей Чэрачань 1,1 н.д.

Няма адказу:
13,7 н.д.

Яўка выбарцаў 84 н.д. н.д.
Крыніца: Chatham House, Барыс Аўчыннікаў, ЦВК Беларусі

У адрозненне ад сітуацыі на папярэдніх выбарах, калі рэальная падтрымка Лу-
кашэнкі была ў два, а то і ўтрая вышэйшая за падтрымку яго галоўнага канкурэн-
та, гэтым разам сітуацыя была зусім іншай. Нават пры самых асцярожных да-
пушчэннях адносна патэнцыялу апазіцыі (а такімі дапушчэннямі ляжаць у асно-
ве ацэнак Аўчыннікава, прыведзеных у табліцы 27), ацэнкі паказалі, што электа-
ральная падтрымка Лукашэнкі была ў лепшым выпадку на тым жа ўзроўні, што і 
падтрымка Ціханоўскай.

Кардынальнае разыходжанне афіцыйных вынікаў з рэальнай падтрымкай не 
магло не выліцца ў крызіс у сферы працэдурнай легітымацыіГР. Гэты крызіс яшчэ 
больш паглыбіўся праз тое, што на прадэмакратычную мабілізацыю наклалася 
эфектыўная інфармацыйная кампанія з боку апанентаў рэжыму. У траўні-чэрвені 
2020 года найбуйнейшыя недзяржаўныя інтэрнэт-парталы – tut.by, svaboda.org, 
nn.by, onliner.by і telegraf.by – правялі анлайн-апытанні электаральных прэферэн-
цый сярод сваіх аўдыторыяў. Усяго ў гэтых апытаннях прынялі ўдзел больш за 100 
тысяч чалавек. Электаральны рэйтынг Лукашэнкі вагаўся ад 1 адсотка да 6,2 ад-
соткаў. У сваю чаргу, рэйтынгі яго найважнейшых апанентаў – Віктара Бабарыкі, 
Валерыя Цапкалы, Сяргея Ціханоўскага або Святланы Ціханоўскай – вагаліся ад 
12,7 да 73,5 адсоткаў566.
563 БелТА. ЦИК утвердил итоги выборов: Президентом избран Лукашенко, 14.08.2020, https://www.belta.by/
politics/view/tsik-utverdil-itogi-vyborov-prezidentom-izbran-lukashenko-402858-2020/ [10.08.2023].
564 Праведзена 22-28 верасня 2020 г. метадам CAWI гл. Results of a Public Opinion Poll Conducted in the End of 
September 2020 (Chatham House), https://belaruspolls.org/wave1-5 [10.08.2023].
565 Новая Газета (Катя Бонч-Осмоловская, Артем Щенников). Вброшенный президент, 13.08.2020, https://
novayagazeta.ru/articles/2020/08/13/86651-vbroshennyy-prezident [10.08.2023].
566 P. Rudkouski. Siła bez legitymizacji. Kondycja białoruskiego reżimu po wyborach w 2020 roku // IEŚ Policy Papers, 
no. 12, 2021, стар. 30, https://ies.lublin.pl/ies-policy-papers/kryzys-bialoruski-czy-sa-szanse-na-prodemokratyczne-
zmiany-2/ [19.08.2023].

Гэта былі нерэпрэзентатыўныя апытанні, што выразна падкрэслівалі ўсе згада-
ныя парталы. Аднак тое, што сярод беларускіх карыстальнікаў гэтых парталаў было 
так мала жадаючых заявіць пра сваю падтрымку Аляксандра Лукашэнкі, мела сваё 
інфармацыйнае значэнне. У той час як у дачыненні да nn.by ці svaboda.org можна 
было сказаць, што перакос у бок апазіцыйных фігур тлумачыцца апазіцыйным про-
філем гэтых выданнем, то нешта такое складана было сказаць пра tut.by або onliner.
by. Апошнія функцыянавалі як навінавыя агрэгаты без палітычнай аджэнды, а ахоп 
кожнага з іх вясной 2020 года складаў прыкладна 50 адсоткаў беларускіх інтэрнэт-ка-
рыстальнікаў, гэта значыць каля 40 адсоткаў усяго насельніцтва. Аднак сярод 70 тыс. 
прагаласаваўшых на tut.by усяго 6,2 адсоткаў падтрымалі Лукашэнку, а сярод 32 тыс. 
прагаласаваўшы на onliner.by – 3 адсоткі. Так нарадзіўся знакаміты мем “Саша 3%”, 
які сугераваў, што Лукашэнка мае ўсяго 3 адсоткі электаральнай падтрымкі.

З канца траўня 2020 года ўлады пачалі ціснуць на рэдакцыі парталаў, каб тыя 
спынілі практыку правядзення падобных апытанняў. Падставай для такіх абме-
жаванняў паслужыла заканадаўчая норма аб патрабаванні акрэдытацыі для пра-
вядзення апытанняў грамадскай думкі на палітычныя тэмы. Не дапамагло нават 
тое, што на вышэйзгаданых вэб-сайтах выразна сцвярджалася, што апытанні не 
прэтэндуюць на рэпрэзентатыўнасць. Улады, бачачы ўплыў такіх нефармальных 
апытанняў на грамадства, упарта сцвярджалі, што гэта форма “даследавання гра-
мадскай думкі”, на якое патрэбны адмысловы дазвол. У канцы траўня Міністэр-
ства інфармацыі выклікала прадстаўнікоў многіх недзяржаўных СМІ і строга зага-
дала спыніць такія апытанні567.

Аднак было ўжо позна: у грамадстве распаўсюдзілася перакананне наконт ніз-
кай падтрымкі ў Лукашэнкі. Падчас выбараў і адразу пасля іх кампанія альтэрна-
тыўнага падліку галасоў праз платформу “Голас” стала важным мабілізуючым фак-
тарам і адначасова фактарам падрыву працэдурнай легітымацыі рэжыму. Нягле-
дзячы на спробы рэжыму абмежаваць доступ да гэтай платформы, прыкладна 
1,2 мільёна выбарцаў зарэгістраваліся на ёй і даслалі фатаграфіі сваіх запоўне-
ных бюлетэняў568. Такое галасаванне, канешне, не мела ніякай юрыдычнай сілы 
– што выразна падкрэслівалі стваральнікі платформы – але гэтая акцыя паспрыя-
ла ўзмацненню адчування, што апаненты рэжыму складаюць калі не боль шасць, 
то прынамсі настолькі вялікую групу, каб тэзіс пра 80 адсоткаў падтрымкі ў Лу-
кашэнкі згубіў якую-кольвечы пераканаўчасць.

5.4.5. Грамадская мабілізацыя і рэакцыя рэжыму
Бачачы рост палітычнай мабілізацыі грамадства, рэжым вырашыў пайсці на ра-

дыкальныя меры. У асноўны дзень выбараў (9 жніўня) і ў наступныя два дні ўла-
ды заблакавалі Сеціва і выкарыстоўвалі жорсткія сродкі для здушэння пратэстаў, 
такія як слезацечны газ, светлашумавыя гранаты і нават агнястрэльную зброю569. 
567 Тамсама, стар. 30-31.
568 Reform.by. Генпрокуратура намерена заблокировать сайт платформы «Голос”, 07.08.2020, https://reform.
by/153591-genprokuratura-namerena-zablokirovat-sajt-platformy-golos [10.08.2023].  
569 Fédération internationale pour les droits humains. Repression in Belarus: Transfer of crowd-control weapons (mis)used 
to crack down on human rights, 13.01.2022, https://www.fidh.org/en/region/europe-central-asia/belarus/supplying-
the-means-for-repression-in-belarus-transfer-of-crowd [10.08.2023].

Па ўсёй краіне адбываліся масавыя затрыманні, збіццё і катаванні. Гэта выклікала 
яшчэ большую грамадскую незадаволенасць і ўзмацніла палітычную мабілізацыю.

Блакаванне Сеціва, якое закранула практычна ўсё грамадства, было надзвычай 
затратным крокам не толькі з эканамічнага, але і з палітычнага пункту гледжан-
ня. У краіне больш за 80 адсоткаў насельніцтва карыстаецца Сецівам, і для знач-
най яго часткі гэта незаменны элемент працы. Шматлікія суб’екты гаспадарання, 
хоць і неабавязкова падтрымлівалі апазіцыю, былі пастаўлены ў сітуацыю, калі іх 
нармальнае функцыянаванне, у тым ліку выкананне пэўных абавязацельстваў пе-
рад кліентамі, было парушана.

Пасля таго, як грамадскасць даведалася пра катаванні сілавікоў у дачыненні да 
затрыманых пратэстоўцаў, пратэсты набылі беспрэцэдэнтны размах. 16 і 23 жніў-
ня колькасць удзельнікаў антырэжымных выступленняў у краіне вагалася, па роз-
ных ацэнках, ад 300 да 500 тысяч. На падставе маніторынгу, праведзенага з ве-
расня па лістапад 2020 года, праф. Андрэй Вардамацкі заявіў, што каля 60 адсот-
каў пратэстоўцаў маглі б змірыцца з фальсіфікацыямі выбараў, калі б не жорст-
касць дзеянняў сілавікоў570.

Інстытут V-Dem, які вымярае сярод іншага ўзровень палітычнай мабілізацыі ў 
больш чым 120 краінах, ацаніў прадэмакратычную мабілізацыю беларусаў у 3,990 
балы з 4. Гэта была не толькі найбуйнейшая мабілізацыя ў гісторыі краіны, але і 
адна з найбуйнейшых у свеце за апошнія 50 гадоў (гл. табліцу 28)571. Рэжым Лу-
кашэнкі, які праіснаваў больш за чвэрць стагоддзя, ніколі не быў пад такой мо-
цнай пагрозай.

Табліца 28. 10 найбуйнейшых і найбольш працяглых грамадскіх прадэмакра-
тычных пратэстаў цягам 1974–2024 гадоў (шкала ад “0” да “4”)

# рэйтынгу Краіна і год пратэстаў Балы
1 Турэччына (2013) 3,999
2 Балівія (2019) 3,995
2 Гватэмала (2023) 3,993
3 Ганконг (2019) 3,992
4 Бахрэйн (2011) 3,991
5 Беларусь (2020) 3,990
6 Арменія (2018) 3,985
7 Украіна (2014) 3,984
8 М’янма (2021) 3,982
9 М’янма (1988) 3,982

10 Алжыр (2019) 3,971
Крыніца: V-Dem

Пратэсты ў Беларусі 2020 года характарызаваліся дэцэнтралізаванасцю. Сім-
валічным лідарам пратэстаў была Святлана Ціханоўская, але насамрэч адзінага 
570 Euroradio.fm. Вардомацкий: жестокость силовиков – основная причина протестов в Беларуси, 30.01.2020, 
https://euroradio.fm/ru/vardomackiy-zhestokost-silovikov-osnovnaya-prichina-protestov-v-belarusi [19.08.2023].
571 V-Dem → Selected Indicators → Prodemocracy mobilization, https://www.v-dem.net/en/ [10.05.2025].

лідара не было, што было як плюсам, так і мінусам. З аднаго боку, наяўнасць адзі-
нага лідэра і стратэгічнага цэнтра азначае, што калі яго нейтралізаваць (пасадзіць 
у турму, забіць ці падвергнуць масаванай ачарняльнай кампаніі), пратэстны рух 
даволі хутка згасае. Больш за тое, беларускія ўлады, якія адносна добра спраўлялі-
ся з сітуацыямі, калі ў пратэстнага руху былі відавочныя лідары, апынуліся не га-
товыя да дэцэнтралізаваных пратэстаў, калі міні-цэнтры і імправізаваныя лідары 
ўзнікаюць стыхійна і хутка могуць быць заменены іншымі.

З іншага боку, адсутнасць адзінага цэнтра і лідэра зніжае мабілізацыйны патэн-
цыял і робіць немагчымым каардынацыю дзейнасці. Адсутнасць плана і стратэгіі 
дзеянняў выклікае блытаніну наконт прамежкавых мэтаў, што вядзе да адыходу 
ад пратэстнай дзейнасці. Гэта не значыць, што ў выпадку наяўнасці адзінага лідэ-
ра ці адзінага цэнтру пратэст скончыўся б поспехам (звяржэннем аўтакратыі) – гэ-
тага мы не ведаем. Ні цэнтралізаваныя, ні дэцэнтралізаваныя пратэсты не з’яўля-
юцца дастатковай умовай для звяржэння аўтарытарнай улады.

Прыкладна ў канцы 2020 года рэжыму ўдалося вярнуць кантроль над сітуа-
цыяй у грамадстве і намэнклатуры. Але гэта было зроблена вельмі высокай ца-
ной: жорсткія рэпрэсіі, адносна вялікі адток чыноўнікаў (у тым ліку супрацоўнікаў 
спецслужбаў) з сістэмы, дэлегітымізацыя як унутры, так і за мяжой. Непрызнанне 
вынікаў выбараў большасцю еўрапейскіх краін, а таксама ЗША, Канадай і Японіяй, 
увя дзенне міжнародных санкцый і дыпламатычная ізаляцыя рэжыму ператварылі 
праблему працэдурнай легітымацыі ў сур’ёзную і працяглую праблему.

5.5. Падагульненне
Разгледжаныя вышэй выпадкі “пераадолення” крызісаў адрозніваюцца па пры-

родзе, кантэксту, ходу і ступені сацыяльнай мабілізацыі. Крызіс у Карэі ў 1979–
1980 гадах і Тунісе ў 1987 годзе палягаў у асноўным у з’яўленні расколін ўнутры 
кіроўнай эліты. У выпадку Карэі гэты крызіс суправаджаўся масавымі пратэстамі. 
У Тунісе ў 1987 годзе пратэстаў практычна не было, хоць беспарадкі сярэдзіны ва-
сьмідзясятых, магчыма, узмацнілі матывацыю прыхільнікаў адхілення Бургібы ад 
улады ўнутры эліты.

Крызіс у Тунісе ў 2008 годзе і ў Беларусі ў 2020 годзе меў “нізавое” паходжанне: 
гэта быў фактычна крызіс грамадскага кантракту. Безумоўна, маштабы і матывы 
сацыяльнай мабілізацыі ў гэтых двух выпадках былі рознымі: у Тунісе ў 2008 го-
дзе яна мела лакальны характар і крыніцай матывацыі былі сацыяльна-эканаміч-
ныя праблемы, у Беларусі ў 2020 годзе яна мела агульнанацыянальны (уключна 
з дыяспарай) характар, а крыніцай матывацыі былі праблемы ў абшары палітыч-
ных правоў і вяршэнства права.

Адрознівалася і ступень манапалізацыі палітычнай сцэны. У Паўднёвай Карэі 
непасрэдна перад тым, як крызіс стаў відавочным, апазіцыя мела моцнае прад-
стаўніцтва ў парламенце (больш за чвэрць парламенцкіх месцаў). Тое, што ў фазе 
яўнага крызісу ў парламенце не было апазіцыянераў, было рашэннем саміх апазі-
цыянераў (пратэст супраць пазбаўлення лідэра дэпутацкага мандата). У Тунісе і ў 
1987, і ў 2008 гадах апазіцыя мела ўсяго сімвалічнае прадстаўніцтва ў дзяржаўных 

установах, а ў Беларусі ў 2020 годзе – не мела практычна ніякага прадстаўніцтва.
Тып пратэсту таксама быў розным. У Паўднёвай Карэі пратэстоўцы рэгулярна 

ўжывалі гвалт супраць прадстаўнікоў сілавых структур (а праз некаторы час нават 
у дачыненні да аб’ектаў ЗША). У Тунісе ў 2008 годзе і ў Беларусі ў 2020 годзе яны 
ў цэлым праходзілі мірна.

Як вядома з перспектывы часу, “няўдалыя” пратэсты ў Кванджу (Карэя) і Гафсе 
(Туніс) мелі адкладзены эфект: праз гады досвед мабілізацыі, як і памяць пра ге-
раізм пратэстоўцаў, стане важным мабілізуючым фактарам, які стане вырашаль-
ным для далейшага лёсу аўтакратыі ў момант чарговага дэмакратычнага ўздыму. 
Аўтакратыя Паўднёвай Карэі была дэмантавана цягам 1987–1992 гадоў, а аўтакра-
тыя Туніса – цягам некалькі тыдняў у студзені 2011 года. Няма сумневу, што ма-
білізацыя ў Беларусі ў 2020 годзе пакінула не меншы след у свядомасці белару-
саў і стане такім жа моцным мабілізуючым фактарам у будучыні.

Крызіс у Паўднёвай Карэі ў 1979–1980 гадах паказвае, наколькі трывалай можа 
быць аўтакратыя, нават у сітуацыі з’яўлення некалькіх выклікаў адначасова. Пер-
шым выклікам стаў раскол унутры кіроўнай эліты на дзве ключавыя групы: сілы 
бяспекі і армію. На гэта накладаліся моцныя сувязі з Захадам (згодна з закана-
мернасцю ЗАХ, гэта патэнцыйны фактар дэаўтакратызацыі). І быў яшчэ трэці фак-
тар: сацыяльная мабілізацыя. Нягледзячы на тое, што здавалася, што падставаў 
для падзення рэжыму было дастаткова, рэжым выстаяў. Варта падкрэсліць, што 
ён выстаяў не столькі праз рэпрэсіі, колькі дзякуючы хутка набытай выніковай ле-
гітымацыі (эканамічны рост).

З іншага боку, як забойства Пак Чон Хі ў Карэі, так і “медыцынскі пераварот” у 
Тунісе паказваюць, наколькі ненадзейнай можа быць лаяльнасць найбліжэйшых 
супрацоўнікаў. У Бургібы было шмат прычынаў лічыць Бен Алі цалкам лаяльным 
чалавекам, і тым не менш менавіта Бен Алі стаў магільшчыкам Бургібы ў якасці 
прэзідэнта і палітыка. Пак, хоць і ўсведамляў наяўнасць розніцы ў поглядах паміж 
ім і кіраўніком KCIA, таксама меў падставы меркаваць, што палітычны інстынкт і 
самазахаванне не дазволяць Кім Чжэ Гю пераступіць пэўныя межы: у рэшце рэшт, 
ён удзельнічаў у выбудоўванні гэтай сістэмы на працягу многіх гадоў і быў яе не-
ад’емнай часткай. Аднак здарылася нешта непрадбачанае: кіраўнік найважней-
шай службы бяспекі, магчыма, пад уплывам імпульсу, забівае прэзідэнта.

Раздзел шосты. Палітычныя трансфармацыі. 
Фактары, ход і наступствы

У гэтым апошнім раздзеле мы прааналізуем працэс палітычнай трансфарма-
цыі ў параўноўваных краінах. Выпадак з Тунісам дае магчымасць прыгледзецца 
“раптоўнай трансфармацыі”, калі пасля доўгага перыяду аўтарытарнай стабільна-
сці нечакана выбухнулі пратэсты, якія ў адносна кароткі час прывялі да звяржэн-
ня аўтакратыі і актывізацыі дэмакратычных механізмаў. Выпадак з Паўднёвай 
Карэяй з’яўляецца прыкладам паэтапнай трансфармацыі, якая нагадвае працэсы 
ў Польшчы ў 1988–1991 гадах, калі перад абліччам нарастаючых выклікаў рэжым 
вырашыў пайсці на частковыя саступкі апазіцыі, што на працягу некалькіх гадоў 
прывяло да кардынальнай змены сістэмы. Палітычны працэс у Сінгапуры, у сваю 
чаргу, з’яўляецца прыкладам спакойнай эвалюцыі ў напрамку паступовага пашы-
рэння прасторы грамадзянскіх і палітычных свабодаў, у аснове якой ляжыць да-
волі трывалы сацыяльны кантракт. Беларусь з’яўляецца прыкладам краіны, у якой 
з 2020 года адбываецца спланаваны і жорстка кантраляваны зверху працэс “аўта-
рытарнай трансфармацыі” – перабудовы палітычнай улады. Паколькі гэты прац-
эс працягваецца на момант падрыхтоўкі гэтай кнігі, яго немагчыма апісаць як за-
вершаную з’яву; можна, аднак, вызначыць яго асноўныя контуры.

6.1. Туніс: раптоўная трансфармацыя 
6.1.1. Выспа аўтарытарнай стабільнасці

Рэгіён Блізкага Усходу і Паўночнай Афрыкі (MENA) быў практычна адзіным рэ-
гіёнам, які абмінула г.зв трэцяя хваля дэмакратызацыі (1974 – пачатак дзевяно-
стых), і на працягу двух дзесяцігоддзяў эксперты і палітолагі больш засяроджваліся 
на пытанні “Чаму гэты рэгіён настолькі непадатлівы на дэмакратызацыю”572, чым 
на аналізе фактараў, якія патэнцыйна пагражалі аўтарытарнаму статус-кво. Сярод 
прычынаў устойлівасці аўтакратыі ў MENA называліся:

• слабасць грамадзянскай супольнасці573;
• умелае маніпуляванне апазіцыйнымі сіламі574 і эфектыўнае маніпуляванне 

палітычнымі інстытутамі, такімі як партыі і выбарчае заканадаўства575;
• моцныя і кампактныя апараты бяспекі576, спалучэнне кантролю над эка-

номікай і кантролю над грамадствам дзякуючы аб’яднанню сілаў апарату бяспекі 
і арміі577;

572 Гл. E. Bellin. The Robustness of Authoritarianism in the Middle East: Exceptionalism in Comparative Perspective // 
Comparative Politics”, том 36, №. 2, 2004.
573 A. Hawthorne. Is Civil Society the Answer? // Uncharted Journey: Promoting Democracy in the Middle East / Ed. 
Thomas Carothers and Marina Ottaway. Carnegie Endowment for International Peace, 2005.
574 S. Heydemann. Social Pacts and the Persistence of Authoritarianism in the Middle East // Debating Arab Authoritarianism 
/ Ed. Oliver Schlumberger. Stanford: Stanford University Press, 2007.
575 Brownlee. Authoritarianism in an Age of Democratization; M. Pripstein Posusney. Multi-Party Elections in the Arab World: 
Institutional Engineering and Oppositional Strategies // Studies in Comparative International Development”, no. 6, 2002.
576 Bellin. The Robustness of Authoritarianism.
577 Ф F. Gregory Gause III. Why Middle East Studies Missed the Arab Spring? The Myth of Authoritarian Stability, // 
Foreign Affairs, vol. 90, no. 4, 2011, стар. 83.

• заваяванне прыхільнасці многіх сегментаў грамадства і кааптацыя элітаў 
шляхам пераразмеркавання даходаў, кумаўства578 і кантраляванай эканамічнай 
лібералізацыі579;

• культурная спецыфіка грамадстваў рэгіёна580, трываласць манархічных тра-
дыцый581.

Бягучы аналіз сітуацыі ў Тунісе часам наводзіў экспертаў на думку, што наза-
пашванне рознага кшталту праблем можа стаць выклікам для рэжыму, але ў гэ-
тых аналізах цяжка адшукаць дапушчэнне краху гэтага рэжыму. У справаздачы за 
2006 год эксперты ВТІ папярэджвалі:

У сярэднетэрміновай і доўгатэрміновай перспектыве [туніскі] рэжым рызыкуе занядбаць 
ключавыя грамадскія інтарэсы, асабліва моладзі, больш адукаваных сацыяльных класаў 
з абмежаванымі магчымасцямі працаўладкавання582.

У сваю чаргу, у рапарце за 2008 год:

Амаль таталітарная палітычная сістэма краіны, якая на працягу першых 50 гадоў незалеж-
насці Туніса магла быць у пэўнай ступені легітымізавана поспехамі ў развіцці, паступова 
стала адной з галоўных перашкод для далейшага развіцця583.

З іншага боку, эксперты не прагназавалі істотных палітычных зменаў, якія мо-
гуць адбыцца ў выніку сацыяльнай мабілізацыі і масавых пратэстаў: “Слабасць гра-
мадзянскай супольнасці – чытаем у тым жа рапарце 2008 года – непарыўна звя-
заная з глыбока ўкаранёнымі аўтарытарнымі мадэлямі паводзінаў у грамадстве, 
схільнасцю будаваць адносіны паводле сямейных сувязяў або праз кумаўство, а 
таксама адсутнасцю прыватнай ініцыятывы”584. Рэжым у сваю чаргу культываваў 
тое, што Ліз Гарон апісвае як “патрыярхальную залежнасць”585 – падтрымліванне 
і ўзмацненне ў абывацеляў пачуцця несамастойнасці і неабходнасці апекі з боку 
моцнай дзяржавы.

Апазіцыйныя партыі, якія валодалі рэальнай палітычнай сілай, былі забароне-
ныя, як гэта было ў выпадку з ісламісцкай Энахдай у пачатку дзевяностых гадоў. 
Некаторыя з легалізаваных партый паўсталі як адколіны ад кіроўнай партыі. Яшчэ 
іншыя былі наўмысна запушчаны рэжымам, каб “замаскаваць пэўныя падзелы” 
(напрыклад, Партыя зялёных, якая была створана ў 2006 годзе)586. На думку экс-
пертаў ВТІ, “той факт, што апазіцыйныя партыі часта з’яўляюцца гістарычнымі на-
шчадкамі кіроўнай партыі, сфармаванымі на фоне асабістай крыўды і на базе рэ-
578 S. King. Liberalization against Democracy. Bloomington: Indiana University Press, 2003; P. W. Moore. Doing Business 
in the Middle East. New York: Cambridge University Press, 2004.
579 D. Brumberg. The Trap of Liberalized Autocracy // Journal of Democracy”, vol. 13, 2002.
580 E. Kedourie. Democracy and Arab Political Culture. London: Frank Cass, 1994.
581 L. E. Russell. Monarchical Authoritarianism: Survival and Political Liberalization in a Middle Eastern Regime Type // 
International Journal of Middle East Studies, vol. 36, 2004.
582 BTI. Tunisia Country Report 2006, стар. 15.
583 BTI. Tunisia Country Report 2008, стар. 24.
584 Тамсама, стар. 16.
585 Garon. Le Silence Tunisien, стар. 76.
586 BTI. Tunisia Country Report 2008, стар. 6.

гіянальных сувязяў, чыніць іх няздольнымі кінуць перакаўчы выклік рэжыму”587.
Сам рэжым, па ўсёй бачнасці, меў намер працягваць сваё функцыянаванне без 

істотных зменаў, гатоў быў у лепшым выпадку імітаваць палітычныя рэформы ў 
тым жа стылі, што і ў канцы васьмідзясятых гадах. У ліпені 2008 года Бен Алі, рас-
пачынаючы сваю чарговую выбарчую кампанію, абяцаў паскорыць эканамічны 
рост, пашыраць правы чалавека і шматпартыйную дэмакратыю і ўзмацняць ро-
лю жанчын у грамадстве і палітыцы588. Ён таксама запэўніў, што Туніс далучыцца 
да групы развітых краін589 і што “да канца 2014 года ні адна туніская сям’я не за-
станецца без працы або крыніцы даходу хаця б для аднаго з яе чальцоў”590. Та-
кая стратэгія імітавання рэформаў у выніку не спрацавала, але ведаем ужо з пер-
спектывы часу.

6.1.2. (Схаваныя) фактары крызісу

Толькі ў рэтраспектыўным аналізе – праведзеным пасля падзення рэжыму Бен 
Алі – эксперты пачалі уважлівей прыглядацца да крызісных фактараў, якія ў пе-
рыяд “аўтарытарнай стабільнасці” засталіся па-за ўвагай або здаваліся малазнач-
нымі. Адным з фактараў сацыяльнай незадаволенасці – як у Тунісе, так і ў многіх 
іншых краінах рэгіёну – сталі структурныя рэформы, праведзеныя паводле рэка-
мендацый знешніх крэдытораў, такіх як Міжнародны валютны фонд. У асноўным 
гаворка ідзе аб скарачэнні дзяржаўных выдаткаў і стрыманасці ў палітыцы welfare. 
Гэта, у сваю чаргу, выклікала рост беспрацоўя, асабліва сярод маладога насельні-
цтва. Як адзначыла Элен Нікмаер, напрыканцы 2000-х гадоў у краінах MENA (і ў 
Тунісе ў прыватнасці) быў самы высокі ўзровень беспрацоўя сярод моладзі ў све-
це591. Яшчэ адным наступствам палітыкі ашчаджання стаў раптоўны рост коштаў 
на прадукты харчавання592. У сваю чаргу, эканамічны рост, які фактычна адбыў-
ся ў выніку вышэйзгаданых структурных рэформаў, практычна не паўплываў на 
рост дабрабыту грамадзян: багацце было сканцэнтравана ў руках элітаў, а разрыў 
паміж багатымі і беднымі працягваў расці593.

Туніскі рэжым – як Бургібы, так і Бен Алі – ганарыўся мадэрнізацыяй грамадска-
га жыцця і ліквідацыяй племянных і кланавых сістэмаў594. Аднак у рэчаіснасці ад-
ны формы кланавых сістэм замяняліся іншымі. Кіроўная група на чале з Бен Алі 
не ўтрымалася ад спакусы выкарыстаць сваю ўладу для ўзбагачэння і стварэння 
“прэзідэнцкага клана”. У 1997 годзе ў сталіцы краіны разышлася ананімная бра-
шура пад назвай “Сем’і, якія рабуюць Туніс”. Брашура ўтрымлівала шмат інфар-

587 BTI. Tunisia Country Report 2006, стар. 5.
588 France24. President set for fi ft h term as electi on campaign ends, 23.10.2009, htt ps://www.france24.com/en/20091023-
president-set-fi ft h-term-electi on-campaign-ends [15.02.2023].
589 France24. Huge turnout in election.
590 France24. President set for fifth term.
591 E. Knickmeyer. The Arab World’s Youth Army // Foreign Policy”, 27.01.2011, https://foreignpolicy.com/2011/01/27/
the-arab-worlds-youth-army-2/ [15.02.2023].
592 R. Zurayk. Use Your Loaf: Why Food Prices Were Crucial in the Arab Spring // Guardian, 17.07.2011, https://www.
theguardian.com/lifeandstyle/2011/jul/17/bread-food-arab-spring [15.02.2023].
593 T. G. Massoud, J. A. Doces, C. Magee. Protests and the Arab Spring: An Empirical Investigation // Polity”, vol. 51, no. 3, 
2019, http://dx.doi.org/10.1086/704001 [15.02.2023].
594 Гл. Charrad, Reith. Local Solidarities, стар. 1180.

мацыі аб карупцыйных дамоўленасцях з удзелам, сярод іншага, цесцяў Бен Алі, у 
тым ліку незаконнае прысваенне першакласнай нерухомасці або набыццё былых 
дзяржаўных прадпрыемстваў па значна заніжаных цэнах595.

У сваім рапарце за 2006 год эксперты ВТІ адзначылі рост ролі асабістых дамоўле-
насцяў і сувязяў з “прэзідэнцкім кланам”596. Па словах экспертаў, перакананне на-
конт існавання “прэзідэнцкага клана” стала шырока распаўсюджаным сярод на-
сельніцтва Туніса, а ў грамадстве ўзмацнялася меркаванне, што ўсе асобы, якія 
прымаюць палітычныя рашэнні, у большай ці меншай ступені карумпаваныя597. 
Такі стан спраў пацвярджае і маніторынг V-Dem: індэкс кліентэлізму павялічыўся 
з 0,5 у 1987 годзе (хоць і так даволі высокі) да 0,79 у 2005 годзе598. Улады час ад 
часу арганізоўвалі дэманстрацыйныя кампаніі з асуджэннем карупцыі альбо ад 
свайго імя, альбо праз GONGO599, але яны былі ўсё менш пераканаўчымі. У траўні 
2014 года эксперты Сусветнага банка заявілі ў адным са сваіх дакладаў, што 220 
кампаній, якія належалі чальцам сям’і Бен Алі да падзення рэжыму, давалі толь-
кі 3 адсоткі эканамічнага аб’ёму вытворчасці, але кантралявалі 21 адсотак чыста-
га прыбытку прыватнага сектара600.

У інтэрв’ю France24, дадзеным падчас антырэжымных пратэстаў у студзені 2011 
года, Лахсен Ачы, эканаміст Блізкаўсходняга цэнтра Карнегі ў Бейруце, адзначыў:

Каля 15 гадоў таму ў Тунісе з’явіўся сярэдні клас дзякуючы адукацыі; была таксама пэўная 
сацыяльная мабільнасць (…). Але за апошнія дзесяць гадоў атрымальнікі вышэйшай аду-
кацыі ўжо не могуць прабіцца на рынак працы. Сацыяльная мабільнасць больш не пра-
цуе. Раней магчымасцяў было няшмат, сёння іх увогуле няма601.

Фундаментальная праблема, працягваў ліванскі эканаміст, заключалася ў тым, 
што большасць бенефіцыяраў “туніскага эканамічнага цуду” былі абмежаваныя бліз-
кім колам Бен Алі, у тым ліку ўплывовым кланам Трабелсі першай лэдзі Лэйлы602.

Яшчэ адным крызісным фактарам стала дыспрапорцыя ва ўзроўні жыцця ў роз-
ных рэгіёнах у спалучэнні з выключэннем некаторых рэгіёнаў ад прадстаўніцтва ва 
ўрадзе і партыі ўлады603. Дзесяць заходніх правінцый, ад Джэндубы на поўначы да 
Бен-Гердэна на поўдні краіны, на афіцыйнай мове менаваліся “аддаленымі суб-
сахарыйскімі ўнутраныя правінцыямі”, а неафіцыйна – як “зоны цемры”. Дасле-
даванне UGTT паказала, што ў гэтых “зонах цемры” узровень беднасці ў дзе вяць-
дзесяць разоў вышэйшы, чым у сталіцы Тунісе604. Параўнанне ўзроўню беднасці 
паводле іншага крытэра: усходнія рэгіёны з Туніскай агламерацыяй vs цэнтраль-
ныя і заходнія рэгіёны па стане на 2010 год паказалі меншы кантраст, але ўсё-роў-
595 Le Monde (Catherine Simon). La Tunisie sous Ben Ali: les appetits d’un clan, 22/10/1999, стар. 14.
596 BTI. Tunisia Country Report 2006, стар. 4.
597 Тамсама , стар. 13.
598 V-Dem → Selected Indicators → Clientelism Index, https://v-dem.net/data_analysis/VariableGraph/ [15.06.2023].
599 BTI. Tunisia Country Report 2003, стар. 4.
600 Al Jazeera. Revealing Tunisia’s Corruption under Ben Ali, 27.03.2014, https://www.aljazeera.com/features/2014/3/27/
revealing-tunisias-corruption-under-ben-ali [15.02.2023].
601 France24. Trouble in Paradise.
602 Тамсама.
603 Charrad, Reith. Local Solidarities, стар. 1179.
604 Saidani. Revolution and Counterrevolution, стар. 46.

на вельмі выразны: узровень беднасці ў першым выпадку складаў 8-9 адсоткаў, 
а ў другім – у тры разы вышэй: 32 адсоткаў605. У 2009 годзе сярэдняя працягласць 
жыцця ў сталіцы і прыбярэжным горадзе Сфакс складала 77 гадоў, у той час як у 
гарадах Касерын (цэнтральны рэгіён) або Татуін (паўднёвы рэгіён) яна была толь-
кі 70 гадоў606.

У выніку “маргіналізаваныя тунісцы ў паўднёва-цэнтральным Тунісе падвоілі 
свае намаганні па падтрыманні ўласных сетак бяспекі праз мясцовую салідарна-
сць, у тым ліку заснаваных на сваяцкіх [kinship] сувязях”607. На думку некаторых 
даследчыкаў, гэты фактар – племянна-рэгіянальная салідарнасць – стаў важным 
элементам антырэжымнай мабілізацыі ў 2010-2011 гадоў.

Адносна высокі ўзровень адукаванасці грамадства ў спалучэнні з вышэйназва-
нымі праблемамі стаў яшчэ адным крызісным фактарам608. Як пісала France24 11 
студзеня 2011 года: “Уражвальная сістэма адукацыі Туніса штогод выпускае 75 тыс. 
выпускнікоў, але, па дадзеных Сусветнага банка, 46 адсоткаў адукаванай мола-
дзі па-ранейшаму застаюцца беспрацоўнымі праз паўтара года пасля заканчэння 
школы”609. На наступны дзень у інтэрв’ю таму ж вяшчальніку амбасадар Туніса ў 
Францыі Рау́ф Наджар прызнаў, што “эканоміка краіны ў цяперашні час не ў ста-
не прыняць тысячы выпускнікоў універсітэтаў, якія заканчваюць навучанне кож-
ны год”610.

Яшчэ адным фактарам, які ускладняў далейшае функцыянаванне аўтакратыі, 
стала з’яўленне інтэрнэт-СМІ (напрыклад, сацыяльных сетак) і ўплыў замежных 
рэгіянальных СМІ (напрыклад, тэлебачанне Аль-Джазіра)611. Попыт на гэты тып 
СМІ ўзмацняўся тым, што матэрыялы ў падкантрольных ураду СМІ “сталі нуднымі, 
нечытэльнымі і ненадзейнымі. Мясцовая прэса практыкуе або tasfiq (акт лісліва-
га ўхвалення дзеянняў уладаў), або самацэнзуру”612.

Сіла сацыяльных сетак, аднак, не палягала ў іх шырокім распаўсюдзе. Кары-
станне Facebook’ам у Тунісе ацэньвалася ў 17 адсоткаў у 2010 годзе, пры гэтым у 
губернатарстве Сідзі-Бу-Зід, дзе пачаліся масавыя пратэсты, усяго каля 1 адсот-
ка насельніцтва мела які-кольвечы доступ да Сеціва613. Роля сацсетак заключала-
605 Regional development in Tunisia: The consequences of multiple marginalization // Brookings Doha Center Publications, 
14.01.2019, https://www.brookings.edu/articles/regional-development-in-tunisia-the-consequences-of-multiple-
marginalization/ [15.02.2023].
606 Тамсама.
607 Charrad, Reith. Local Solidarities, стар. 1182.
608 Гл. Filipe R. Campante, Davin Chor, Чаму арабскі свет быў гатовы да рэвалюцыі? Школьнае навучанне, 
эканамічныя магчымасці і арабская вясна , Journal of Economic Perspectives, 26 (2), 2012 . Аўтары абмяркоўваюць 
фактар адукацыі ў дачыненні да ўсяго рэгіёну MENA, уключаючы Туніс.
609 France24. Trouble in paradise.
610 France24. Amid riots, Tunisia’s Ben Ali faces test of legitimacy, 13.01.2011, https://www.france24.com/en/20110113-
tunisia-president-ben-ali-test-legitimacy-unrest-human-rights [15.02.2023].
611 Гл. S. Cherribi. Fridays of Rage: Al Jazeera, the Arab Spring, and Political Islam. New York: Oxford University Press, 
2017; N. Greenberg. How Information Warfare Shaped the Arab Spring: The Politics of Narrative in Tunisia and Egypt. 
Edinburgh: Edinburgh University Press, 2019; P. N. Howard, M. M. Hussain. Democracy’s Fourth Wave? Digital Media and 
the Arab Spring. New York: Oxford University Press, 2013.
612 Sadiki. Bin Ali’s Tunisia, стар. 71.
613 Паводле ацэнак заснаваных на статыстычных дадзеных за 2007 год (гэта апошнія дадзеныя, даступныя для 
гэтага рэгіёну да 2011 года), менш за 1% насельніцтва гэтай губерні мелі доступ да Сеціва. За тры гады гэтая лічба 
магла павялічыцца, але нязначна, улічваючы, што рэгіён быў даволі бедны – гл. Charrad, Reith. Local Solidarities, 
стар. 1190.

ся ў іх творчым выкарыстанні невялікай колькасцю актывістаў. Вось як гэта выгля-
дала з пункту гледжання туніскага лічбавага актывіста Ясіна Аяры, якога мы ўжо 
цытавалі з іншай нагоды:

Калі адбылася рэвалюцыя, я быў у Бельгіі. (...) У мяне было 2000 ці 3000 сяброў у Facebook’у, 
што давала мне магчымасць мець пэўны ўплыў. Таму я ўзяў адпачынак з працы і сеў з тры-
ма іншымі сябрамі за кампутарамі, з піцай збоку і з тэлефонамі ў руках. Мы пастараліся вы-
карыстаць усю інфармацыю, якую маглі апрацаваць: абнаўленні статусу, фатаграфіі, відэа. 
Калі мы даведваліся, што нешта здарылася ў Касерыне ці дзесьці яшчэ, мы бралі тэлефон, 
знаёміліся з кімсьці, хто ведаў яшчэ кагосьці, знаходзілі інфармацыю і размяшчалі яе614.

Актывісты ў выгнанні перакладалі матэрыял з гутарковай арабскай мовы Туні-
са на стандартную арабскую мову і структуравалі яго ў звязны храналагічны апо-
вед. А пазней больш уплывовыя СМІ, такія як Global Voices або Аль-Джазіра, зна-
ходзілі матэрыял і перадавалі яго далей615.

6.1.3. Выбух пратэстаў і дынаміка распаўсюджвання
17 снежня 2010 года ў 40-тысячным горадзе Сідзі-Бу-Зід, размешчаным у цэн-

тральнай частцы краіны, малады вулічны гандляр Махамед Буазізі здзейсніў са-
маспаленне перад будынкам мясцовага ўрада. Гэта адбылося пасля таго, як жан-
чына-афіцэр канфіскавала ў яго тавар і падчас слоўнай сваркі ўдарыла Махамеда 
кулаком у шчаку. Як пазней адзначыла маці Махамеда, галоўнай прычынай са-
маспалення стала прыніжэнне, а не галеча або страта заробку.

Гэта было не першы раз, – сказала маці ў адным з інтэрв’ю – што ў яго канфіскоўвалі та-
вар, але аплявуха ад такой жанчыны пасярод вуліцы – гэта проста спаліла яго ўнутры. Ся-
род нашага племя Хамама нешта падобнае непрымальна616. (…) Гэта вельмі закранула яго 
і параніла яго гонар617.

Як адзначае Мунір Сайдані, “акт самаспалення Буазізі быў далёка не першым 
падобным актам, народжаным з логікі безнадзейнага пратэсту”. Такія дзеянні ў 
краіне адбываліся здавён, а напрыканцы дзесяцігоддзя актывізаваліся. Падчас 
пратэстаў у Гафсе ў 2008 годзе былі зафіксаваныя шматлікія выпадкі самаспален-
ня. У гэтым кантэксце варта адзначыць, што слова “спаліць сябе” асацыявалася 
ў грамадстве таксама з выразам “спаліць дакументы”, ствараючы адно сэнсавае 
цэлае. У апошнім выпадку гаворка ішла аб рэальным або ўяўляным знішчэнні да-
кументаў нелегальнымі мігрантамі, якія жадалі трапіць у Еўропу: гэта быў адзін 
са спосабаў патрапіць у Еўропу і пазбегнуць дэпартацыі. У розных дыялектах Ма-
грыба ў гэтым выпадку выкарыстоўвалася слова yahreq (спаліцца)618.
614 Цытата за: A. Breuer. The Role of Social Media in Mobilizing Political Protest: Evidence From the Tunisian Revolution. 
Discussion paper. Bonn: German Development Institute, 2012, стар. 19, https://www.die-gdi.de/uploads/media/
DP_10.2012.pdf [15.02.2023].
615 Тамсама, стар. 18.
616 Цытуем паводле: Charrad, Reith. Local Solidarities, стар. 1187.
617 Al Jazeera (Yasmine Ryan). The tragic life of a street vendor, 16.01.2011, http://english.aljazeera.net/indepth/featur
es/2011/01/201111684242518839.html [15.02.2023].
618 Saidani, Revolution and Counterrevolution, стар. 45.

Неўзабаве пасля самаспалення людзі пачалі выходзіць на вуліцы ў знак салідар-
насці з Махамедам і яго маці, і праз некалькі гадзін гэтая акцыя салідарнасці пе-
рарасла ў масавыя пратэсты. Паліцыя ўжыла супраць дэманстрантаў слезацеч-
ны газ. За наступныя два дні – 18 і 19 снежня – былі арыштаваныя дзясяткі прат-
эстоўцаў619.

Першапачаткова пратэсты насілі характар сямейна-племянной салідарнасці: у іх 
удзельнічалі пераважна прадстаўнікі племя Хамама, з якога паходзіў Махамед620. 
Аднак тое, што мабілізавала жыхароў іншых гарадоў і правінцый выказаць свой 
пратэст, – гэта жорсткасць, з якой сілы бяспекі паставіліся да стыхійнай салідарна-
сці тых жа супляменнікаў у сувязі з трагічным інцыдэнтам у Сідзі-Бу-Зід.

24 снежня з’явіліся першыя дзве ахвяры пацыфікацыі пратэстаў: у мястэчку Мен-
цэль-Бузаяне ў правінцыі Сідзі-Бу-Зід сілавікі застрэлілі двух маладых людзей – 
Махамеда Амары і Шаўкі Эль-Хадры. Першы памёр на месцы, а другі, смяротна 
паранены, праз некалькі дзён621. Вестка аб гібелі двух мужчын прывяла да ўзмац-
нення і пашырэння пратэстаў: у наступныя дні акцыі пратэсту “распаўсюдзіліся на 
гарады і мястэчкі ў суседніх правінцыях, такіх як Кайруан у цэнтры краіны, Озер, 
Кебілі і Бэн Гардан на поўдні і прыбярэжным горадзе Сфакс”622.

Да 27 снежня пратэстаў у сталіцы практычна не было, за выключэннем нязнач-
ных эпізодаў. Толькі на дзесяты дзень пасля самаспалення Буазізі ў сталіцы Тунісе 
адбылася першая акцыя, дый то не вельмі маштабная, каля тысячы ўдзельнікаў. 
Аднак гэта быў важны момант па дзвюх іншых прычынах. Гэта быў момант, калі 
– па-першае – патрабаванні ператварыліся з сацыяльна-эканамічных у палітыч-
ныя, а па-другое – пратэст ператварыўся з лакальна-племяннога ў агульнанацыя-
нальны. У інтэрв’ю France24, дадзеным 13 студзеня 2011 года, эксперт Француз-
скага інстытуту арабскіх і ісламскіх даследаванняў канстатаваў, што “[пратэстны] 
рух палітызаваўся і радыкалізаваўся і ахапіў іншыя гарады і розныя слаі грамад-
ства: (...) прафсаюзы, палітычныя партыі, прадстаўнікаў інтэлектуальных прафесій, 
у тым ліку юрыстаў”623.

6.1.4. Дзеянні рэжыму
Рэжым Бен Алі, па прыкладзе 2008 года, усяляк спрабаваў перашкодзіць СМІ 

паведамляць аб пратэстах. Пасля таго, як тунісцы пачалі публікаваць падзеі ў 
Facebook’у, улады спачатку заблакавалі Facebook, а затым, пасля зняцця блакіроўкі 
праз некалькі тыдняў, заняліся патаемным і дбайным сачэннем за сацыяльнай 
сеткай, блакіруючы некаторыя акаўнты або выдаляючы антыўрадавы кантэнт624. 
Тое, што пратэсты першапачаткова насілі лакальны характар і пратэстоўцы не вы-
619 A. A. Nassar. Events of the Tunisian Revolution: The Three First Years // Department of Peace and Conflict Researchю 
Uppsala University, Report, no. 108, 2016, стар. 15, https://www.diva-portal.org/smash/get/diva2:910652/FULLTEXT01.
pdf [15.02.2023].
620 Breuer. The Role of Social Media, стар. 18.
621 Charrad, Reith. Local Solidarities, стар. 1188.
622 Тамсама, стар. 1189.
623 France24. Ben Ali rules out ‘presidency for life,’ vows less police violence, more press freedom, 13.01.2011, https://
www.france24.com/en/20110113-tunisia-protests-ben-ali-speech-will-not-seek-reelection [15.02.2023].
624 Charrad, Reith. Local Solidarities, стар. 1185-1186.

казвалі адназначнага патрабавання змены рэжыму, давала падставы спадзявац-
ца, што, як і два з паловай гады таму, удасца ізаляваць пратэсты ад рэшты краіны 
і паступова іх задушыць. Ключавым элементам гэтай стратэгіі было недапушчэн-
не распаўсюджвання любой інфармацыі аб пратэстах625.

На працягу паўтара тыдня пасля першых праяваў пратэстаў Бен Алі і ягоныя 
СМІ альбо ўхіляліся ад публічных размоў аб пратэстах, альбо выступалі ў абвіна-
ваўча-папераджальным тоне. Першая публічная заява прэзідэнта аб акце самас-
палення Буазізі ўключала сцвярджэнні, што гэта быў “ізаляваны акт”, які “некато-
рыя імкнуліся выкарыстаць”. У той жа заяве ён асудзіў пратэсты як “тэрарыстыч-
ныя акты, здзейсненыя бандытамі ў масках”626, якія “пагражаюць працоўным мес-
цам, адпужваючы інвестараў і турыстаў”627.

Тым не менш, ужо на наступны дзень Бен Алі вырашае крыху змяніць сваю так-
тыку і пайсці на некаторыя саступкі. У гэты дзень быў заменены міністр па справах 
моладзі, але большая частка кабінета пакуль што засталася нязмененай628. Праз 
два дні прэзідэнт наведвае Махамеда Буазізі ў шпіталі629 і абяцае ягонай маці ад-
правіць яго на лячэнне ў Францыю. Абяцанне гэтае Бен Алі не выканаў або не па-
спеў выканаць – Махамед памёр 4 студзеня 2011 года630. Фаіда Хамдзі, афіцэр, 
якая ўдарыла Буазізі, што прывяло да самаспалення, была арыштаваная па зага-
дзе прэзідэнта, а ўлады трымалі ў сакрэце месца яе зняволення631.

Не перастаючы асуджаць пратэсты, Бен Алі працягваў сваю тактыку замірэн-
ня. 10 студзеня 2011 года ён публічна паабяцаў стварыць 300 тыс. новых працоў-
ных месцаў і даць падатковыя льготы для інвестараў, якія пажадаюць укладваць 
грошы ў інфраструктурныя праекты632. 12 студзеня, часткова з-за ціску з боку ЗША, 
але таксама каб улагодзіць пратэсты, якія станавіліся ўсё больш жорсткімі, Бен 
Алі адправіў у адстаўку міністра ўнутраных спраў і паабяцаў вызваліць большасць 
людзей, арыштаваных падчас антыўрадавых пратэстаў. На той момант ужо дзей-
нічаў эфект даміно: чым мацнейшымі станавіліся пратэсты, тым больш абяца-
ных і пастаянных саступак рабіў рэжым, і чым больш рабілася саступак, тым ма-
цнейшымі пачуываліся пратэстоўцы і тым больш радыкальнымі станавіліся іх па-
трабаванні633.

14 студзеня Бен Алі пайшоў яшчэ далей у сваёй рыторыцы замірэння. Прамаўля-
ючы на мясцовым дыялекце, а не на класічнай арабскай мове, ён сказаў: “Паўта-
раю, ніякага пажыццёвага прэзідэнцтва! Канстытуцыю чапаць не буду!” Адказна-
625 Гл. тамсама, стар. 1187.
626 Saidani. Revolution and Counterrevolution, стар. 47.
627 France24. President says street protests undermine Tunisian jobs, 28.12.2010, https://www.france24.com/
en/20101228-tunisia-president-slams-violent-protests-threat-jobs-ben-ali-unrest-unemployment [15.02.2023].
628 France24. President names new youth minister in wake of protests, 29.12.2010, https://www.france24.com/
en/20101229-ben-ali-abdelhamid-salama-new-youth-minister-named-wake-violent-protests-tunisia [15.02.2023].
629 Tunisia Online. President Zine el Abidine Ben Ali visits young man Mohamed Bouazizi, 31.12.2010, https://web.
archive.org/web/20101231205326/http:/www.tunisiaonlinenews.com/president-zine-el-abidine-ben-ali-visits-young-
man-mohamed-bouazizi/ [15.02.2023].
630 Al Jazeera (Yasmine Ryan). The tragic life…
631 NYT (Kareem Fahim). Slap to a Man’s Pride Set Off Tumult in Tunisia, 21.01.2011, стар. 2, https://www.nytimes.
com/2011/01/22/world/africa/22sidi.html?_r=1&pagewanted=2&src=twrhp [15.02.2023].
632 France24. Ben Ali slams Tunisia unrest.
633 France24. Amid riots.

сць за гвалт у дачыненні да пратэстоўцаў ён цяпер спрабаваў скінуць на сілавікоў 
або сваіх дарадцаў. Публічна запатрабаваў ад сілавікоў спыніць прымяненне аг-
нястрэльнай зброі супраць пратэстоўцаў. Акрамя таго, ён паабяцаў знізіць цэны 
на прадукты і заявіў, што “вырашыў даць поўную свабоду прэсы і больш не бла-
каваць сайты”. “Я разумею тунісцаў, разумею іх патрабаванні, – казаў ён эмацый-
ным тонам. – Мне балюча за тое, што адбываецца цяпер, пасля 50 гадоў службы 
айчыне, арміі і на іншых пасадах, пасля 23 гадоў прэзідэнцтва”634. У той жа дзень 
прэзідэнт адправіў урад у адстаўку і прызначыў датэрміновыя выбары, якія павін-
ны былі адбыцца праз паўгода635.

Гэты жэст сапраўды зрабіў уражанне прынамсі на некаторых лідэраў пратэстаў. 
Тагачасны галоўны лідар апазіцыі Наджыб Чэбі сказаў Reuters: “Гэтая прамова 
палітычна важная і адпавядае чаканням грамадзянскай супольнасці і апазіцыі. (…) 
Шчыра кажучы, я не чакаў, што [прэзідэнт] уздыме ўсе гэтыя пытанні”636.

У той жа дзень – пад выглядам “абароны тунісцаў і іх уласнасці” – Бен Алі аб-
вясціў надзвычайнае становішча. Аднак істотнага ўплыву на сітуацыю гэта не 
аказала, бо праз некалькі гадзін прэзідэнт уцёк з краіны. У той жа дзень дзяр-
жаўнае тэлебачанне Туніса абвясціла, што Бен Алі афіцыйна падаў у адстаўку з 
пасады прэзідэнта і што прэм’ер-міністр Махамед аль-Ганушы прыняў на сябе 
яго абавязкі637.

6.1.5. Роля арміі ў поспеху туніскай рэвалюцыі 2011 года

Грамадскі і міжнародны ціск, верагодна, аказаў істотны ўплыў на падзеі 14 сту-
дзеня (абвяшчэнне радыкальных саступак, а затым і ўцёкі аўтакрата з краіны), але 
наўрад ці быў вырашальным. Напярэдадні Бен Алі планаваў гвалтоўнае рашэнне: 
сілы бяспекі ў супрацоўніцтве з арміяй павінны былі здушыць пратэсты, выкары-
стоўваючы пры неабходнасці самыя радыкальныя метады, як стралянне у натоўп. 
Аднак начальнік генштаба ўзброеных сіл Туніса Рашыд Амар заявіў, што “армія не 
будзе страляць па людзях”, хоць і пагаджаўся выставіць салдат на вуліцы для ака-
зання псіхалагічнага ціску на пратэстоўцаў. Бен Алі неадкладна звольніў Амара і 
змясціў яго пад хатні арышт638.

Той факт, што праз дзень сам прэзідэнт вырашыў уцячы з краіны, сведчыць пра 
няздольнасць аднавіць кантроль над арміяй, а непадпарадкаванне ключавой улад-
най структуры азначала мізэрныя шанцы ўтрымаць уладу. Гэта, хутчэй за ўсё, і ста-
ла вырашальным фактарам падзення рэжыму Бен Алі. Таму давайце падрабяз-
ней разгледзім гэты фактар.
634 France24. Ben Ali rules out ‘presidency for life,’ vows less police violence, more press freedom, 13.01.2011, https://
www.france24.com/en/20110113-tunisia-protests-ben-ali-speech-will-not-seek-reelection [15.02.2023].
635 France24. Ben Ali fires government, calls early elections, 14.01.2011, https://www.france24.com/en/20110114-
tunisia-president-ben-ali-dissolves-government-calls-early-elections [15.02.2023].
636 France24. Ben Ali rules out…
637 Al Arabia News. Ben Ali quits after 23 yrs in power & leaves Tunisia, 14.01.2011, https://english.alarabiya.net/articles
/2011%2F01%2F14%2F133432 [15.02.2023].
638 Rue89 (Ghorbal Samy). Rachid Ammar, homme fort de la Tunisie: “L’armée ne tire pas”, 16.01.2011 https://web.
archive.org/web/20110119023659/http://www.rue89.com/2011/01/16/larmee-ne-tire-pas-lhomme-fort-de-la-
tunisie-est-general-185923 [15.02.2023]. Пасля таго, як прэзідэнт уцёк з краіны, Амар быў адноўлены на пасадзе 
выконваючым абавязкі прэзідэнта Махамедам Ганушы.

У 2006 годзе эксперты BTI адзначалі як станоўчы момант тое, што ў Тунісе “вай-
скоўцы не маюць чагосьці накшталт права вета ў сістэме кіравання краінай”639. З 
пункту гледжання прынцыпу падпарадкавання войска цывільнаму кіраванню гэта 
сапраўды быў станоўчы момант. Аднак у туніскай рэчаіснасці за гэтым стаяла неш-
та большае, а менавіта мэтанакіраваная палітыка Бен Алі па маргіналізацыі арміі.

Як адзначае даследчыца тэмы Рыза Брук, у адрозненне ад іншых аўтакратаў, якія 
куплялі лаяльнасць вайскоўцаў, даючы ім прывілеі і доступ да рэсурсаў, Бен Алі 
вырашыў абмежаваць іх патэнцыял і ўплывы640. Ён трымаў армію далей ад сталі-
цы, пільна сачыў за падборам вышэйшых ваеначальнікаў. Пры выбары старэй-
шых афіцэраў ён аддаваў перавагу кандыдатам з Туніса і Сахеля, лічачы іх больш 
заслугоўваючымі даверу, чым іх калегі з бедных раёнаў краіны.

У пачатку 1991 года тагачасны міністр унутраных спраў Абдала Калель абвяс-
ціў – ілжыва – што больш за 200 вайскоўцаў змовіліся з мэтай звяржэння Бен Алі. 
Пасля гэтага выпадку армія была пастаўлена пад жорсткі нагляд з боку МУС і палі-
цыі. Для вышэйшых афіцэраў стала практычна немагчыма сустракацца прыватна, 
не рызыкуючы паўстаннем падазрэнняў з боку рэжыму641.

З 1990 года колькасць паліцыі і сіл бяспекі значна павялічылася. Паводле нека-
торых звестак, за дзясятак гадоў яна павялічылася ў чатыры разы642. Бюджэт апа-
рату ўнутранай бяспекі таксама пастаянна павялічваўся. У 2010 годзе ён прыклад-
на на 50 адсоткаў перавышаў бюджэт Міністэрства абароны643.

Бен Алі сістэматычна абмяжоўваў уплыў ваенных элітаў на прыняцце важных 
дзяржаўных рашэнняў. Ваеннаслужачыя не маглі быць чальцамі партыі RCD, у рам-
ках якой прымаліся найважнейшыя рашэнні. За выключэннем 1987–1991 гадоў, 
туніскія вайскоўцы не мелі прадстаўнікоў у кабінеце міністраў, нават на пасадзе 
міністра абароны. Вайскоўцы не адыгрывалі аўтарытэтнай ролі ні ў якіх кансуль-
татыўных органах з удзелам палітычных лідэраў. Калі ў 1987 годзе Бен Алі адхіліў 
Бургібу ад улады, ён паведаміў ваеннаму камандаванню аб сваіх дзеяннях толь-
кі пасля замаху.

Туніская армія ў часы аўтакратыі фінансавалася даволі скупа – гл. графік 63. На-
прыклад, у 2010 годзе яго бюджэт складаў каля 1,4 адсоткаў ВУП, у сувязі з чым 
Туніс займаў 109-е месца ў свеце па адносных выдатках на абарону.

Бен Алі таксама выкарыстоўваў ваенныя сродкі для ўласных праектаў, у тым ліку 
для будаўніцтва палаца і набыцця яхты. Нерухомасць, якая належала Міністэрству 
абароны, была нават канфіскаваная і пазней перададзена чальцам сям’і аўтакра-
та і яго прыхільнікам644.

639 BTI. Tunisia Country Report 2006, стар. 14.
640 Гл. Brooks. Egypt and Tunisia.
641 D. Lutterbeck. Tool of Rule: The Tunisian Police Under Ben Ali // The Journal of North African Studies, vol. 20, 2015, 
стар. 4.
642 Brooks. Egypt and Tunisia. Гэта было характэрна для ўсяго рэгіёну MENA. Як адзначае Лутэрбэк Дэрэк, краіны ў 
рэгіёне звычайна называюць “дзяржавамі бяспекі” або “дзяржавамі разведкі” (Mukhābarāt ), гэта значыць такімі, 
у якіх сілы бяспекі гуляюць цэнтральную ролю. 
643 Lutterbeck. Tool of Rule, стар. 3.
644 H. Bou Nassif. Endgames: Coups, Coup-proofing and Military Response to Popular Protests. New York, NY: Cambridge 
University Press, 2021, стар. 207.

Графік 63. Выдаткі на армію ў Тунісе і рэгіёне645 
ў прапорцыі да ВУП

Крыніца: SIPRI 2021

Улічваючы прыведзеныя абставіны, варта канстатаваць, што непадпарадкаван-
не з боку начальніка Генштаба Узброеных Сіл ва ўмовах крызіснай сітуацыі мела 
глыбінныя прычыны. Не толькі ў генерала Рашыда Амара, але, верагодна, і ў мно-
гіх іншых ваенных камандзіраў не было станоўчай матывацыі абараняць рэжым 
Бен Алі любой цаной. Адмоўная матывацыя – страх жорсткага пакарання за не-
падпарадкаванне – губляе сілу пры хістанні ўлады аўтакрата. Усё гэта магло быць 
ускладнена маральнымі і юрыдычнымі меркаваннямі: адчуванне таго, што рас-
стрэл бяззбройных пратэстоўцаў быў незаконным і амаральным.

6.1.6. Дэмакратызацыя (без кансалідацыі)
Пасля ўцёкаў Бен Алі з краіны працэс дэмакратычных пераўтварэнняў пайшоў 

даволі хутка. Суд у Тунісе забараніў дзейнасць былой партыі ўлады RCD і кан-
фіскаваў усе яе рэсурсы. Міністр унутраных спраў забараніў дзейнасць так званай 
палітычнай паліцыі – тых аддзелаў спецыяльных службаў, галоўнай задачай якіх 
была барацьба з палітычнай апазіцыяй646. 

У мэтах інстытуцыйнага афармлення пераходу да дэмакратычнай формы кіра-
вання былі аб’яўлены выбары ў Нацыянальны ўстаноўчы сход, галоўнай зада-
чай якога была распрацоўка новай канстытуцыі Туніса. Выбары, першапачаткова 
прызначаныя на 24 ліпеня 2011 года, канчаткова адбыліся 23 кастрычніка 2011 
года647. За выбарчым працэсам назіралі больш за 10 тысяч унутраных і 500 між-
народных назіральнікаў, у тым ліку прадстаўнікі АБСЕ, Еўразвязу і амерыканска-
645 Дадзеныя даступныя не па ўсіх, але для большасці краін рэгіёну: акрамя Туніса, яны даступныя па Лівіі, Марока, 
Малі, Маўрытаніі, Судана, Паўднёвага Судана, Бахрэйна, Егіпта, Ірана, Ірака, Іарданіі, Лівана, Амана , Катар і Емен. 
Толькі гэтыя дадзеныя былі ўлічаны пры вылічэнні сярэдняга значэння.
646 The Korean Times (Dale McFeatters). When fleeing Tunisia, don’t forget the gold, 25.01.2011, https://www.koreatimes.
co.kr/www/news/opinon/2011/01/137_80292.html [23.02.2023].
647 Tunisia.net. Tunisian Elections – Live Updates, 23.10.2011, https://web.archive.org/web/20111026222911/http://
www.tunisia-live.net/2011/10/23/tunisian-elections-live-updates/ [23.02.2023].  

га Цэнтра Картэра. Сур’ёзных парушэнняў выбарчых працэдураў назіральнікі не 
зафіксавалі648.

Праз тры тыдні былы дысідэнт і праваабаронца Мансеф Марзукі быў абраны 
Устаноўчым сходам часовым прэзідэнтам. Усеагульныя прэзідэнцкія выбары прай-
шлі ў лістападзе 2014 года і таксама былі прызнаныя назіральнікамі свабоднымі 
і справядлівымі649.

Палітычныя перамены ў Тунісе адбыліся настолькі хутка, што можна казаць пра 
“скокавую” трансфармацыю (гл. графікі 64 і 65). Напэўна, гэта адзін з нямногіх вы-
падкаў у гісторыі, калі так хутка адбыўся пераход ад трываючай дэкадамі аўтакра-
тыі да дэмакратыі. Ад выбуху пратэстаў у канцы снежня 2010 года да запуску дэ-
макратычных інстытутаў (Устаноўчы сход) у кастрычніку 2011 года прайшло ўсяго 
дзесяць месяцаў. Ад запуску дэмакратычных інстытутаў да перасячэння ўмоўна-
га парога дэмакратыі650 ў індэксе EIU прайшло тры гады.

Графік 64. Агульны паказнік дэмакратыі ў Тунісе і рэгіёне 
ў 2006–2014 гадах (шкала ад “0” да “100”)

Крыніца: EIU

Графік 65, які паказвае радыкальны “скачок” у чатырох сферах дэмакратыі – вы-
барчы працэс і плюралізм, функцыянаванне ўрада, палітычны ўдзел і грамадзян-
скія свабоды – змяшчае, аднак, даволі істотнае выключэнне: у вобласці так зва-
най палітычнай культуры не адбылося прагрэсу. Наадварот, калі параўноўваць 
паслярэвалюцыйныя паказнікі з паказнікамі 2006 і 2007 гадоў, бачым, што ў гэ-
тым плане адбыўся нават некаторы рэгрэс.

Параметр “палітычная культура” датычыць найперш ступені грамадскай пад-
трымкі дэмакратыі. У сваім артыкуле, напісаным з нагоды выбараў 2011 года, Ха-
сан Хамдзі адзначыў: “Як паказалі апытанні, большасць тунісцаў не ведаюць, што 
648 Politico (Toby Vogel). Tunisian election ‘free and fair’, 26.10.2011, https://www.politico.eu/article/tunisian-election-
free-and-fair/ [23.02.2023].
649 Гл. Al-Arabiya. Essebsi wins Tunisia’s presidency, 21.12.2014, https://english.alarabiya.net/News/middle-
east/2014/12/21/Tunisians-vote-in-historic-presidential-run-off [23.02.2023].
650  Вышэй шасці балаў па першапачатковай шкале (ад “0” да “10”) або шэсцьдзесят балаў па шкале ад “0” да 
“100”, выкарыстоўванай у рамках гэтай працы.

азначалі б для іх дэмакратычныя выбары ў вырашэнні іх штодзённых эканамічных 
праблем”651. У Тунісе, як і ў Егіпце, неўзабаве пасля звяржэння аўтакратыі стала на-
растаць незадаволенасць рэлігійнай палітыкай новых урадаў. Па словах Тэслера, 
прапаганда рэлігійных каштоўнасцяў стала важнейшай за вырашэнне эканаміч-
ных праблем. Прызначэнні на дзяржаўныя пасады грунтаваліся больш на крытэры 
рэлігійнай прыналежнасці, чым кампетэнцыі, і “ісламскі экстрэмізм калі не пад-
трымліваўся, то, па меншай меры, маўкліва патураўся дзяржаўнымі ўладамі”652.

Графік 65. Туніс: пяць параметраў дэмакратыі ў 2006–2014 гадах 
(шкала ад “0” да “100”)

Крыніца: EIU

У сярэдзіне 2013 года ў Тунісе адбыліся масавыя пратэсты, якія прывялі да ад-
стаўкі ўрада, які быў заменены часовым урадам653. У траўні 2014 года бізнесовец 
Махамед Буэбдэлі ў інтэрв’ю тэлеканалу Аль-Джазіра са шкадаваннем падкрэсліў: 
“Пасля рэвалюцыі нічога не змянілася, асабліва адміністрацыя. Мы па-ранейшаму 
маем тыя ж правы”. Іншы суразмоўца Аль-Джазіры, эль-Фэкіх, адзначыў: “Нешта 
трэба змяніць у менталітэце чыноўнікаў, у менталітэце ўсіх [тунісцаў]. (...) Неаб-
ходна змяніць мысленне ў бок дапамогі кампаніям у развіцці, трэба пачаць дапа-
магаць кампаніям арганізоўваць свае справы654„.

У паслярэвалюцыйны перыяд апытанні грамадскай думкі паказвалі даволі ніз-
кую падтрымку росту прыватнага сектара эканомікі. Сярэдняе значэнне ў 2013 
годзе было “4,1” (па шкале ад “1” да “10”), а ў 2020 годзе – толькі “3,3”655. З інша-
га боку, не назіраем асаблівых эгалітарных тэндэнцый: па шкале ад “1” (даходы 
павінны быць больш роўнымі) да “10” (нам патрэбна большая дыферэнцыяцыя 
651 H. Hassan. Tunisia Elections: A Triumph for the Country’s Citizens // International IDEA, 2011 https://web.archive.org/
web/20120517144015/http://www.idea.int/wana/tunisia-elections-a-triumph-for-the-countrys-citizens.cfm [23.02.2023].
652 Гл. M. Tessler. Change and Continuity in Arab Attitudes towards Political Islam: The Impact of Political Transitions in 
Tunisia and Egypt from 2011 to 2013 // Values, Political Action, and Change in the Middle East and the Arab Spring / Ed. 
Mansoor Moaddel & Michele J. Gelfand. Oxford University Press 2017, стар. 257.
653 Тамсама, стар. 257-258.
654 Al Jazeera (Tristan Dreisbach and Robert Joyce). Revealing Tunisia’s Corruption Under Ben Ali, 27.03.2014, https://
www.aljazeera.com/features/2014/3/27/revealing-tunisias-corruption-under-ben-ali [23.02.2023].  
655 WVS, Wave 6 (2010–2014), Wave 7 (2017–2022), https://www.worldvaluessurvey.org/ [23.02.2023].

даходаў у якасці стымулу) сярэдняе значэнне ў 2020 годзе склала “6,4” – не наш-
мат менш, чым, напрыклад, у Сінгапуры (“6,9”) або Паўднёвай Карэі (“6,7”)656.

Актуальнай заставалася праблема субнацыянальных лаяльнасцяў. Як піша Хам-
дзі Хасан, у Тунісе ўсцяж распаўсюджаная практыка галасавання за мясцовых або 
сямейных кандыдатаў. “Кандыдаты ў сельскай мясцовасці ў асноўным падтрым-
ліваюцца на базе сямейна-племянных сувязяў, незалежна ад таго, якую ідэалогію 
яны прапануюць. Сямейныя сувязі важнейшыя за дэмакратычныя працэсы, і з гэ-
тым трэба некаторы час жыць”657. Аядзі Хасэн, у сваю чаргу, адзначае, што “пад-
час выбарчых кампаній многія буйныя партыі накіроўвалі сваіх прадстаўнікоў на 
сустрэчы з правадырамі буйных плямёнаў. Ісламісцкая партыя Энахда “афіцыйна 
прызнала, што племянны фактар з’яўляецца канкрэтнай рэальнасцю, якую неаб-
ходна ўлічваць у сваёй перадвыбарчай стратэгіі”658.

6.1.7. І зноў аўтакратыя?
У 2019 годзе прэзідэнцкія выбары выйграў Каіс Саід – прававед і палітычны аўт-

сайдэр з іміджам антысістэмнага палітыка і змагара з карупцыяй, што не можа не 
нагадваць прыход да ўлады Аляксандра Лукашэнкі ў 1994 годзе. Аналагічна як Лу-
кашэнка, Саід атрымаў салідную электаральную падтрымку (73 адсоткі), каб паз-
ней цягам двух-трох гадоў ажыццявіць канстытуцыйны “самапераварот” (self-coup).

“Самапераварот” пачаўся з таго, што ў ліпені 2021 года Саід аднаасобна зволь-
ніў тагачаснага прэм’ер-міністра Хішэма Мешышы і прыпыніў працу дэмакратыч-
на абранага парламента. У 2022 годзе прэзідэнт прасунуў праз рэферэндум но-
вую Канстытуцыю, якая істотна пашырала паўнамоцтвы сканцэнтравала прэзідэн-
та, значна абмежаваўшы ролю заканадаўчай улады659.

“Магчыма, мы назіраем нараджэнне новага дыктатара” – казаў тады школьны 
настаўнік Набіль Гуасумі ў інтэрв’ю France 24, каментуючы вынікі канстытуцыйна-
га рэферэндуму. Затым паясніў: “Тунісцы, якія прагаласавалі “за”, не абавязкова 
падтрымлівалі Саіда, а хутчэй хацелі пакараць сістэму, якая існуе з 2011 года”660. 
Хічэм Абайдзі, беспрацоўны выпускнік хімічнага факультэта, так сказаў пра ўрад, 
адпраўлены ў адстаўку Саідам: “Мы нічога не бачылі – ні працы, ні свабоды, ні 
годнасці. Пакуль яны былі ва ўладзе, мы нічога не атрымалі”661. Гэтыя выказванні 
адлюстроўваюць грамадскія настроі, на фоне якіх распачалося згортванне дэма-
кратычнага працэсу ў Тунісе.

Неўзабаве пасля канстытуцыйнага рэферэндуму Саід надаў сабе права зваль-
няць суддзяў на падставе звычайных паліцэйскіх справаздач, у сувязі з чым судо-
вая сістэма апынулася пад фактычным кантролем прэзідэнта662. Незалежны вышэй-

656 Тамсама.
657 Hassan, Tunisia Elections.
658 H. Ayadi. Les partis politiques face au phenomenene tribal // La Tunisie Vote, 2011, http://www.latunisievote.org/fr/
politique/item/86-metlaoui [31.01.2021].
659 Freedom House. Tunisia: Freedom in the World 2025.
660 France24, Tunisia’s referendum: Victory for ‘yes’ vote, but failure for revolution, 27.07.2022, https://www.france24.
com/en/middle-east/20220727-tunisia-s-referendum-victory-for-yes-vote-but-failure-for-revolution [23.02.2023].
661 Тамсама.
662 H. Nafti. How Kais Saied undermined Tunisia’s democratic experience // Middle East Eye, 9.02.2025, https://www.
middleeasteye.net/opinion/our-friend-kais-saied-essay-tunisian-democracy [28.05.2025].

шы орган па выбарах (ISIE), які ў 2011–2021 гады меў рэпутацыю як сапраўды неза-
лежны орган, у траўні 2022 года быў перафарматаваны: Саід аднаасобна замяніў 
яго выканаўчы камітэт, што сур’ёзна падарвала аўтаномію гэтай структуры663. 

Эрозія дэмакратычных інстытутаў яшчэ больш паглыбілася падчас прэзідэнц-
кіх выбараў у кастрычніку 2024 года. Гэтыя выбары праходзілі на фоне выключэн-
ня або арышту апазіцыйных кандыдатаў, жорсткіх абмежаванняў для СМІ і спеш-
на прынятых змяненняў у выбарчым заканадаўстве, што ўводзіліся літаральна ў 
апошні момант. У выніку, акрамя самога Каіса Саіда, да ўдзелу ў выбарах былі да-
пушчаныя толькі два іншыя кандыдаты. Паводле афіцыйных дадзеных, дзеючы 
прэзідэнт перамог з 90,7 адсоткаў галасоў, аднак пры нізкай яўцы выбаршчыкаў 
– менш за 30 адсоткаў. Шэраг міжнародных назіральных місій не быў дапушчаны 
да акрэдытацыі для назірання за выбарамі664.

Цягам 2025 года рэпрэсіўная дынаміка яшчэ больш узмацнілася. У красавіку 
ў шэрагу гучных працэсаў 40 апазіцыйных лідараў былі асуджаныя па абвінава-
чваннях у “здрадзе дзяржаве” і тэрарызме – на тэрміны да 66 гадоў665. У пачатку 
ліпеня туніскі суд вынес драконаўскія прысуды былому лідару партыі “Энахда” 
Рашэду Ганушы і некалькім былым супрацоўнікам службы бяспекі – ад 14 да 35 
гадоў зняволення – за нібыта ўдзел у змове з мэтай дзяржаўнага перавароту666. 

Такі курс Саіда выразна нагадвае палітыку Аляксандра Лукашэнкі ў Беларусі 
ў дзевяностых гадах: здушэнне толькі-толькі сфармаваных парасткаў дэмакра-
тычных інстытутаў, ліквідацыя ідэйных праціўнікаў (як гэта было з БНФ і Зяно-
нам Пазьняком у Беларусі, так цяпер адбываецца з Энахдай і Ганнушы ў Тунісе), 
а таксама поўнае падпарадкаванне спецслужбаў выканаўчай уладзе (пар. па-
драздзел 4.3.8).

Аднак у адрозненне ад аўтакратызацыі ў Беларусі ў 1990–2000-х гадах, а так-
сама ад аўтарытарнага кіравання папярэднікаў Саіда – Хабіба Бургібы і Бен Алі, – 
сучасная аўтарытарная трансфармацыя ў Тунісе не суправаджаецца эканамічным 
ростам. У 2024 годзе ВУП вырас усяго на 1,4 адсоткаў прагноз на 2025 год скла-
дае 1,9 адсоткаў, а ў 2026–2027 гадах чакаецца толькі марудная стабілізацыя на 
ўзроўні 1,6–1,7 адсоткаў667. 

У 2022 годзе дэмакратычны статус Туніса ў рэйтынгу Freedom House знізіўся з 
катэгорыі “свабодная краіна” да “часткова свабоднай”. У Індэксе дэмакратыі EIU 
Туніс быў класіфікаваны як “гібрыдны рэжым” з агульным балам 55 з 100. Тэндэн-
цыя да пагаршэння працягнулася: у 2024 годзе краіна страціла яшчэ 8 балаў, апус-
ціўшыся да 47/100, што прывяло да зніжэння на 11 пазіцый у сусветным рэйтын-
гу і набліжэння да верхняй мяжы катэгорыі “аўтарытарных рэжымаў” (хоць фар-
663 Freedom House. Tunisia: Freedom in the World 2025.
664 Тамсама.
665 AP News. Tunisian oppositi on fi gures sentenced to up to 66 years in prison, 19.04.2025, htt ps://apnews.com/arti cle/
tunisia-trial-oppositi on-prison-sentences-a6f222c5719b30713eeba2db467ef6f8 [05.08.2025].
666 Reuters. Tunisia sentences top politi cians, including ex-PM oppositi on leader, to 12–35 years, 08.07.2025, 
https://www.reuters.com/world/africa/tunisia-sentences-top-politicians-including-ex-pm-opposition-lead-
er-12-35-years-2025-07-08/ [05.08.2025].
667 World Bank. Improved Connectivity Offers a Path to Stronger Growth in Tunisia // Press Release, 14.05.2025, https://
www.worldbank.org/en/news/press-release/2025/05/14/improved-connectivity-offers-a-path-to-stronger-growth-in-
tunisia [28.05.2025].

мальна Туніс усё яшчэ застаецца ў групе “гібрыдных”)668. Асабліва рэзкае пагар-
шэнне назіраецца ў ключавой для дэмакратыі катэгорыі – “выбарчы працэс і плю-
ралізм”. У 2024 годзе Туніс атрымаў у ёй усяго 34 балы са 100, у той час як у 2020 
годзе – 92 (гл. дыяграмы 66 і 67.) 

Графік 66. Агульны індэкс дэмакратыі ў Тунісе і рэгіёне 
ў 2015-2024 гадах (шкала ад “0” да “100”)

Крыніца: EIU

Графік 67. Туніс: пяць параметраў дэмакратыі ў 2015-2024 гадах 
(шкала ад “0” да “100”)

Крыніца: EIU

668 The Economist Intelligence Unit. Democracy Index 2024.

6.2. Паўднёвая Карэя: паэтапная трансфармацыя
Працэс палітычнай трансфармацыі ў Паўднёвай Карэі можна рэтраспектыўна 

падзяліць на два этапы: лібералізацыя (студзень 1984 – красавік 1987) і дэмакра-
тызацыя (красавік – снежань 1987)669. Давайце прасочым гэтыя этапы.

6.2.1. Лібералізацыя
Пасля палітычнага крызісу 1979–1980 гадоў і жорсткага падаўлення пратэстаў 

грамадства адышло ад адкрытага выказвання палітычных пазіцый. Тым не менш 
паўстала шмат творчых і ахвярных ініцыятыў. Звяртае на сябе ўвагу ідэя студэнц-
кай моладзі працаўладкавання на заводах, каб, хаваючы сваю адукацыю, вы-
хоўваць рабочых і дапамагаць арганізоўваць прафсаюзы. “Замаскіраваныя” сту-
дэнцкія работнікі “служылі кропкамі сувязі паміж працоўнымі арганізацыямі і 
студэнтамі”670. Удзел студэнцкага актыву ў працоўных справах садзейнічаў ро-
сту палітычнай свядомасці і актыўнасці рабочага класа. Стаўка ў супрацоўніцтве 
з рабочым класам была апраўданай, таму што гэтая сацыяльная група адчува-
ла, што ўрад, настойваючы на свабодным рынку, быў на баку “багатых” і ігна-
раваў патрэбы працоўных671.

У канцы 1983 і ў пачатку 1984 года ўрад прыняў шэраг рашэнняў аб змякчэн-
ні рэпрэсій і асцярожнай лібералізацыі палітычнага жыцця. Многія выключаныя 
выкладчыкі і студэнцкія актывісты былі адноўлены на працы і вучобе, больш за 
дзвесце палітыкаў былі рэабілітаваныя, паліцыя была адклікана з кампусаў, а 306 
зняволеных, асуджаных за “злачынствы ў сферы бяспекі”, г.зн. палітычных зняво-
леных, былі вызваленыя672. Універсітэты атрымалі пэўную аўтаномію ў галіне на-
вуковай і адукацыйнай дзейнасці673. У сакавіку 1984 года быў створаны Карэйскі 
савет дабрабыту працоўных, першая нацыянальная арганізацыя працоўных, ство-
раная былымі рабочымі, звольненымі з-за іх удзелу ў дэмакратычных рухах у па-
чатку васьмідзясятых гадоў674.

Лібералізацыя была звязана з некалькімі фактарамі. Па-першае, напрыканцы 
1983 года Чон меў падставы меркаваць, што ягоны ўрад здабыў салідную выніко-
вую легітымацыю, паколькі эканамічны рост аднавіўся, беспрацоўе знізілася, а 
ўзровень інфляцыі ўпаў больш чым у трынаццаць разоў (з 32,2 адсоткаў у 1980 
годзе да 2,4 адсоткаў – у 1983)675. Што праўда, павялічваўся доўг краіны: у 1983 
годзе знешні доўг склаў 41 мільярд долараў, у сувязі з чым Паўднёвая Карэя раз-
ам з Бразіліяй і Мексікай увайшла ў тройку самых запазычаных на той час краін 
у свеце676. Факт запазычанасці не адчуваўся наўпрост звычайнымі грамадзянамі, 
але гэта рабіла ўрад больш залежным ад замежных або міжнародных структур, 
таму клопат пра свой імідж набываў усё большае значэнне.
669 Гл. Yun. Democratization In South Korea, стар. 148.
670 Тамсама, стар. 159.
671 Гл. тамсама, стар. 161.
672 Гл. тамсама, стар. 156.
673 Тамсама, стар. 158.
674 Тамсама, стар. 160.
675 Гл. тамсама, стар. 157.
676 Chong-Min. Authoritarian Rule in South Korea, стар. 745.

Па-другое, рэжым Чона ўсведамляў, што ва ўмовах жорсткіх рэпрэсій цяжка 
дасягнуць доўгатэрміновага эканамічнага развіцця і захаваць сваю рэпутацыю на 
міжнароднай арэне, а рэжым быў шчыра зацікаўлены ў абодвух гэтых рэчах. З гэ-
тым фактарам быў цесна звязаны яшчэ адзін момант – па-трэцяе – Чон, верагод-
на, лічыў, што варта кантраляваць апазіцыю больш вытанчанымі сродкамі, а не 
грубай сілай. Назіранні за працэсамі ва ўласнай краіне, а таксама ў іншых краінах 
рэгіёну (напрыклад, Сінгапур, Тайвань, Малайзія) маглі б спрыяць такому пады-
ходу. Нягледзячы на тое, што жорсткія рэпрэсіі падавілі пратэстную актыўнасць, 
гэта не зрабіла рэжым папулярным ні ўнутры краіны, ні за мяжой.

Культ “пакутнікаў Кванджу” распаўсюджваўся ў краіне ў падпольлі, а рэпрэсіі, 
якія працягваліся, толькі пацвярджалі ў вачах часткі грамадства тыранічны воб-
раз улады677, якім у крызісныя часы магла скарыстацца як унутраная апазіцыя, так 
і варожыя знешнія сілы (напрыклад, паўночнакарэйскія). За межамі краіны тэ-
ма правоў чалавека ў Паўднёвай Карэі – праз цэрквы і праваабарончыя арганіза-
цыі – усё часцей уздымалася на розных канферэнцыях і ў рамках грамадскіх кам-
паній. Прагматычны сэнс падказваў, што апазіцыйныя цэнтры трэба ізаляваць ад 
простых людзей, а зрабіць гэта можна толькі праз умацаванне пазітыўнага імід-
жу кіроўнай групы ў грамадстве.

Лібералізацыя зверху ўніз стала таксама выклікам для апазіцыі, таму што ў такіх 
выпадках заўсёды ўзнікае дылема, ці варта – у імя агульнага дабра – падтрымлі-
ваць некаторыя элементы палітыкі рэжыму ці патрабаваць больш радыкальных 
і комплексных рэформаў. Узнікненне такой дылемы звычайна прыводзіць да па-
дзелу на “памяркоўную” і “радыкальную” апазіцыю, што – прынамсі на некато-
ры час – аслабляе яе ўплыў на грамадства.

Па-чацвёртае, важным фактарам – магчыма, нават вырашальным – стаў трох-
дзённы візіт прэзідэнта ЗША Рональда Рэйгана ў Сеул́ у лістападзе 1983 года. 
Нягледзячы на тое, што падчас папярэдніх сустрэч Рэйган быў шчодры на цёплыя 
словы і кампліменты ў адрас Чона, пытанне правоў чалавека і паступовай дэма-
кратызацыі, верагодна, было пытаннем, якое амерыканскі бок вырашыў даволі 
выразна падняць падчас гэтага візіту. У канфідэнцыйным мемарандуме, прад-
стаўленым Рэйгану дзяржсакратаром Джорджам Шульцам, незадоўга да таго візіту 
ў Карэю, было сярод іншага сказана: “Мы павінны прадэманстраваць нашу мо-
цную зацікаўленасць у далейшым прагрэсе [ў галіне правоў чалавека] і, у прыват-
насці, заахвочваць Чона выканаць сваё абяцанне перадаць уладу ў ходзе мірнай 
трансфармацыі ў 1988 годзе678„.

Паслабленне рэпрэсій прывяло да эфекту дэкампрэсіі, калі схаваная апазіцыя 
становіцца адкрытай і набывае інстытуцыяналізаваныя формы. Па меры набліжэн-
ня выбараў 1985 года была створана Дэмакратычная партыя Новай Карэі, якая на-
звай і палітычнай праграмай устанаўлівала повязь з Новай дэмакратычнай парты-
яй, якая была ліквідавана ў 1980 годзе. Яе ўзначалілі два моцныя лідэры – Кім Ён 
Сам і Кім Дэ Чжун. Нягледзячы на тое, што ніхто з іх не быў дапушчаны да ўдзелу 
677 Гл. Yun. Democratization In South Korea, стар. 157.
678 Chae Jin Lee. A Troubled Peace. U.S. Policy and the Two Koreas. Baltimor: The Johns Hopkins University Press, 2006, 
стар. 120.

ў выбарах, іх партыя атрымала 67 з 276 месцаў у Нацыянальнай асамблеі. Падчас 
выбарчай кампаніі ўпершыню за шмат гадоў у публічнай прасторы былі падня-
тыя такія вострыя тэмы, як крывавыя падзеі ў Кванджу, аўтарытарны стыль кіра-
вання Чона і нават пытанне аб законнасці яго кіравання679.

Неўзабаве пасля выбараў рэжым пачаў прасоўваць ідэю перафарматавання 
палітычнай сістэмы, а менавіта пераходу ад прэзідэнцкай да парламенцкай фор-
мы кіравання680. У сітуацыі, калі Канстытуцыя забараняла адной і той жа асобе – 
пасля заканчэння сямігадовага тэрміну – зноў балатавацца на пасаду прэзідэнта, 
а магчымае змяненне гэтага канстытуцыйнага палажэння ўспрымалася як занад-
та рызыкоўны крок, Чон, відаць, разлічваў на магчымасць захаваць уладу ў якас-
ці прэм’ер-міністра з пашыранымі паўнамоцтвамі. Так, у 1986 годзе паміж рэжы-
мам і апазіцыяй пачаліся перамовы аб пераходзе да парламенцкай сістэмы ў аб-
мен на некаторыя дэмакратычныя рэформы681.

У студзені 1987 года Пак Чон Чхоль, студэнт Сеу́льскага нацыянальнага універ-
сітэта, памёр ад катаванняў падчас допыту ў паліцыі682. Інфармацыю пра гэтую тра-
гедыю абнародаваў каталіцкі святар Кім Сын Хун, а таксама тое, што да допытаў і 
катаванняў моладзевага актывіста прымалі непасрэдны ўдзел вышэйшыя супра-
цоўнікі паліцыі683. На думку Юна, гэта быў адзін з фактараў палітызацыі сярэдня-
га класа, які раней быў даволі пасіўным у палітычных пытаннях684.

13 красавіка Чон забараняе любыя палітычныя дыскусіі аб магчымай змене 
канстытуцыі з мэтай увядзення прамых прэзідэнцкіх выбараў. Гэта быў яшчэ адзін 
фактар сацыяльнай незадаволенасці. 

27 траўня 1987 года была створана Нацыянальная кааліцыя за дэмакратычную 
канстытуцыю (NCDC). Як піша Сонгі Юн, 

Сябрамі кааліцыі былі прадстаўнікі большасці слаёў грамадства, у тым ліку палітыкі, ка-
толікі, пратэстанты, будысты, прадстаўнікі Аб’яднанага народнага руху за дэмакратыю 
і аб’яднанне, пісьменнікі, навукоўцы, прадстаўнікі жаночых арганізацый, фермеры, ра-
бочыя, мастакі, журналісты, моладзь і сваякі палітвязняў. Гэта была найбуйнейшая аргані-
зацыя грамадскага руху, якая ўзнікла ў барацьбе за дэмакратыю ў Карэі685. 

Праз два тыдні праходзіць “Народная маніфестацыя супраць утойвання ката-
ванняў і забойстваў”, у яакой бяруць удзел каля 240 тысяч чалавек з 22 гарадоў. 
Дэманстрацыі і маршы ўзмацняліся з кожным днём, пікам якіх стаў “Вялікі марш 
міру” 26 чэрвеня 1987 года, у якім прынялі ўдзел больш за мільён чалавек з 34 га-
радоў і 4 акругаў686. Акцэнт быў зроблены на мірным характары пратэстаў і твор-
чым выяўленні сваіх поглядаў. Магчыма, гэтым і быў абумоўлены такі вялікі по-
спех гэтых акцый.
679 Yun. Democratization In South Korea, стар. 158.
680 Han Sung-joo. South Korea in 1987: The Politics of Democratization // Asian Survey, vol. 28, no. 1, 1988, стар. 53.
681 Тамсама.
682 Тамсама, стар. 52
683 Yun. Democratization In South Korea, стар. 163.
684 Тамсама, стар. 161.
685 Тамсама, стар. 164.
686 Тамсама, стар. 164.

Адначасова ЗША ўсё больш актыўна ангажаваліся ў падтрымку прадэмакра-
тычных памкненняў у Паўднёвай Карэі. Па словах Юна, распаўсюджванне прат-
эстных настрояў стала стымулам для адміністрацыі Рэйгана пачаць сістэматычную 
падтрымку грамадзянскай супольнасці ў краіне687. Вашынгтон пры гэтым пасылаў 
рэжыму Чона выразныя сігналы аб тым, што на гэты раз ён не падтрымае ні гвал-
тоўнага разгону пратэстаў, ні ўвядзення ваеннага становішча. Каб пераканацца, 
што гэта паведамленне ўспрынята сур’ёзна, у чэрвені 1987 года ў Сеу́л прыбыў да-
радца дзяржсакратара Гастан Дж. Сігур. Верагодна, гэта стала вырашальным фак-
тарам абвяшчэння рэжымам Чона так званай Дэкларацыі 29 чэрвеня.

Дэкларацыя 29 чэрвеня ўяўляе сабой дарожную карту па дэмакратызацыі краіны 
з васьмі пунктаў, сярод якіх былі такія важныя для апазіцыі пункты, як невылучэн-
не Чона ў прэзідэнты на будучых прэзідэнцкіх выбарах, вызваленне аднаго з ліда-
раў апазіцыі Кім Дэ Чжуна з турмы і гарантыі правоў чалавека і свабоды слова688.

6.2.2. Дэмакратызацыя

Нягледзячы на ўсе гэтыя сацыяльна-палітычныя патрасенні, у элітах не было 
асаблівых расколін, яны заставаліся лаяльнымі як у адносінах да сваіх калег, так і 
свайго лідэра Чон Ду Хвана689. Прэзідэнт Чон па-ранейшаму меў моцную падтрым-
ку ў войску, і Ро Дэ У, другі па ўплыву чалавек у краіне і кандыдат у прэзідэнты ад 
кіроўнай партыі DJP, заставаўся верным Чону690. Цалкам магчыма, што страх перад 
прыходам да ўлады апазіцыі і перспектыва адказнасці за жорсткія рэпрэсіі пачат-
ку васьмідзясятых прымушалі эліты трымацца разам. Цікава, што, як сцвярджае 
Сонгі Юн са спасылкай на “правераныя крыніцы”, на этапе перамоваў з апазіцы-
яй Ро не хацеў пагаджацца на прамыя прэзідэнцкія выбары, і менавіта Чон пера-
канаў яго пагадзіцца на гэты крок691.

Пасля беспрэцэдэнтных поспехаў у чэрвені апазіцыйныя сілы сутыкнуліся з 
новымі выклікамі і праблемамі. Пасля Дэкларацыі 29 чэрвеня значная частка 
пратэстнага руху адмовілася ад далейшага ўдзелу ў дэманстрацыях, верагодна, 
палічыўшы, што найважнейшыя мэты дасягнуты. Больш за тое, многія жыхары, 
асабліва сярэдні клас, баяліся дэстабілізацыі сітуацыі ў краіне. “Толькі ў ліпені 
1987 года адбылося больш за 600 працоўных забастовак – больш, чым агульная 
колькасць у 1985-1986 гадах”692. Паколькі з 1981 года назіраўся значны эканаміч-
ны рост, такая магутная хваля забастовак выклікала небеспадстаўныя апасенні 
адносна далейшага эканамічнага развіцця. На ўсё гэта наклаўся раскол апазіцыі. 
Два вядомыя лідэры апазіцыі, Кім Ён Сам і Кім Дэ Чжун, не змаглі дамовіцца аб 
адзіным кандыдаце ад апазіцыі і абодва балатаваліся693.

Вынікі галасавання паказалі, наколькі непамысным быў удзел у прэзідэнцкіх 
выбарах абодвух лідэраў апазіцыі. Кандыдат ад кіроўнай партыі DJP Ро Дэ У на-
687 Гл. тамсама, стар. 161-162.
688 Тамсама, стар. 164-165.
689 Тамсама, стар. 149 і 165.
690 Тамсама, стар. 165.
691 Тамсама, стар. 168.
692 Тамсама, стар. 166.
693 Тамсама, стар. 165.

браў 36,6 адсоткаў галасоў, а два апазіцыйныя кандыдаты атрымалі ў суме пры-
кладна 54 адсоткаў, па 27 адсоткаў кожны694. Паводле прынятай у той час выбар-
чай сістэме прэзідэнтам станавіўся той, хто атрымаў звычайную большасць гала-
соў; другі тур не прадугледжваўся.

Нягледзячы на перамогу на выбарах прадстаўніка ancien regime’у, новыя правілы 
гульні, захаванне якіх было важным хаця б з-за запланаваных на люты 1988 го-
да Алімпійскіх гульняў, патрабавалі новай формы палітычнай камунікацыі. Жа-
даючы нейтралізаваць апазіцыйных кандыдатаў, Ро – незалежна ад ступені аса-
бістай лаяльнасці свайму патрону – падчас выбарчай кампаніі дыстанцыяваўся ад 
палітыкі Чона. Іншымі словамі, імкнучыся аслабіць апазіцыю, ён пагадзіўся, што 
яна прынамсі часткова мае рацыю, што займела працяг у выглядзе пакрокавай 
дэмакратызацыі палітычнай сістэмы.

Ро належаў да таго ж класа Карэйскай ваеннай акадэміі, што і Чон. У 1979 годзе 
ён адыграў ключавую ролю ў атрыманні Чонам кантролю над войскам пасля за-
бойства Пака. Праграма рэформаў, прапанаваная былым генералам Ро, уключала 
прамыя прэзідэнцкія выбары, выбарчыя рэформы, свабоду друку і гарантыі для 
палітычных партый. Нягледзячы на відавочную прыхільнасць дэмакратычным рэ-
формам, Ро па-ранейшаму разглядаўся як прадстаўнік аўтарытарнага кіравання695.

На думку Майкла Трызмана, дэмакратызацыя ў Паўднёвай Карэі “імаверна” на-
лежыць да адносна рэдкай катэгорыі “дэмакратызацыя па выбары”, калі аўтары-
тарны рэжым ідзе на пэўныя саступкі, усведамляючы, што яны могуць прывесці 
да змены існуючай сістэмы696. Гэта сітуацыя, калі дэмакратыя “свядома абраная 
кіроўнай групай або яе падгрупай”. Гэта быў працэс зверху, старанна кантралява-
ны ўладамі. Закон аб палітычных партыях 1963 года або NSA з 1948 года, якія знач-
на абмяжоўвалі палітычны плюралізм, заставаліся недатыкальнымі697. Усё гэта не 
змяняе таго факту, што ў часы Ро працэс дэмакратызацыі паглыбляўся і што кіроў-
ная каманда, хутчэй за ўсё, гэта ўсведамляла.

Апытанні грамадскай думкі, праведзеныя ў 1987–1988 гадах, паказалі, што ўрад 
Чона ўспрымаўся як дастаткова эфектыўны ў стабілізацыі цэн і забеспячэнні на-
цыянальнай бяспекі, у той час як яго палітыка ў такіх галінах, як правы чалавека і 
свабода слова, успрымаліся даволі негатыўна698.

У паўднёвакарэйцаў істотна ўзрасла ўпэўненасць у сабе. У той час як у пачатку 
васьмідзясятых гадоў на пытанне аб магчымасці свабодна ўладкоўваць сваё жыц-
цё сярэдняе значэнне станоўчага адказу было, як было сказана вышэй, “5,1” (па 
шкале ад “1” да “10”), у пачатку дзевяностых значэнне складала ажно “7,53”699.

У канцы васьмідзясятых Ро афіцыйна прынёс прабачэнні ад імя ўрада за інцы-
дэнт у Кванджу, які адбыўся ў траўні 1980 года, а ахвяры пацыфікацыі былі паха-
694 Elections in Asia and the Pacific: A Data Handbook. Volume II: South East Asia, East Asia, and the South Pacific / 
Ed. Dieter Nohlen, Florian Grotz, and Christof Hartmann. Oxford Scholarship Online, 2001, https://global.oup.com/
academic/product/elections-in-asia-and-the-pacific--a-data-handbook-9780199249596?lang=en&cc=pl# [23.07.2023].  
695 Park. Authoritarian Rule in South Korea, стар. 761.
696 Гл. Democracy by Mistake.
697 Nilsson-Wright. Contested politics in South Korea, стар. 12.
698 Падрабязней гл. табліцу 8.
699 WVS, Wave 2 (1990 – 1994), https://www.worldvaluessurvey.org/ [23.02.2023].  

ваны на адмысловых могілках. У 1998 годзе Кім Дэ Чжун, дысідэнт часоў дыкта-
туры Чона, будучы прэзідэнтам, наведаў магілы ахвяр Кванджу, сустрэўся з іх сва-
якамі і сказаў у прысутнасці журналістаў, што “Паўстанне ў Кванджу стала калы-
скай дэмакратыі ў Рэспубліка Карэя”700.

У XXI стагоддзі развіццё дэмакратыі ў Паўднёвай Карэі было няроўным, але ў ас-
ноўным стабільным. Сур’ёзнае выпрабаванне для карэйскай дэмакратыі паўста-
ла ўзімку на зломе 2024–2025 гадоў, калі дзейны прэзідэнт абвясціў ваеннае ста-
новішча, абгрунтоўваючы яго пагрозай нацыянальнай бяспецы і неабходнасцю 
забеспячэння грамадскага парадку. Афіцыйныя тлумачэнні спасылаліся на небя-
спеку “замежнага ўмяшання” і “падрыву канстытуцыйнага парадку” ў кантэксце 
масавых пратэстаў і паглыблення палітычнай палярызацыі. На практыцы ж гэта 
было спробай утрымаць уладу ва ўмовах хутка нарастаючай незадаволенасці гра-
мадства і крытыкі з боку парламента і СМІ701.

Увядзенне ваеннага становішча суправаджалася шэрагам рэпрэсіўных захадаў. 
Былі абмежаваныя права на сходы і свабода выказвання. У шэрагу гарадоў, аса-
бліва ў Сеуле і Пусане, паліцыя і вайсковыя падраздзяленні выкарыстоўвалі сілу 
для разгону дэманстрацый. Закон аб нацыянальнай бяспецы, які захаваў элемен-
ты з аўтарытарнай эпохі, стаў прававой асновай для пераследу журналістаў, апазі-
цыйных палітыкаў і актывістаў. У шэрагу выпадкаў былі заведзены крымінальныя 
справы за распаўсюд інфармацыі, якую ўлады кваліфікавалі як “ілжывую” або “па-
дрыўную”702.

Аднак, у адрозненне ад Туніса, тут інстытуцыйная сістэма дэмакратычных су-
працьваг працягвала функцыянавць. Парламент, Канстытуцыйны суд і паліцыя не 
падтрымалі працяг надзвычайнага становішча, што дазволіла аднавіць канстыту-
цыйны парадак і арганізаваць датэрміновыя выбары. Перамога кандыдата апазі-
цыі Лі Чжэ Мёна на прэзідэнцкіх выбарах у чэрвені 2025 года стала вынікам гэтага 
працэсу і пацвердзіла функцыянальнасць механізмаў мірнай змены ўлады ў дэ-
макратычнай сістэме Паўднёвай Карэі703. 

6.3. Сінгапур: эвалюцыйная трансфармацыя
У адрозненне ад Туніса і Паўднёвай Карэі, у выпадку Сінгапура цяжка выявіць 

нейкую цэзуру ў палітычным працэсе, якая б дазволіла адрозніць “эпоху недэма-
кратыі” ад “эпохі дэмакратыі”. Як мы адзначалі ў падраздзеле 3.3, сярод даслед-
чыкаў няма адзінага меркавання наконт таго, як варта кваліфікаваць цяпераш-
нюю палітычную сістэму ў гэтай краіне. Гэта, збольшага, адна з прычын, чаму Сін-

700 Гл. B. Cumings. The Bottom-up Nature of Korean Democratization: Civil Society, Anti-Americanism and Popular Protest 
// East Asia’s New Democracies Deepening, Reversal, Non-liberal Alternatives / Ed. Yin-wah Chu, Siu-lun Wong. London: 
Routledge, 2010, стар. 75.
701 Human Rights Watch. South Korea: Rights and Democracy Prevail. President’s Short-Lived Martial Law Ends in Impeachment, 
16.01.2025, https://www.hrw.org/news/2025/01/16/south-korea-rights-and-democracy-prevail [11.11.2025].
702 F. Spohr. Impeachment in the Name of Democracy, 04.04.2025 // Friedrich Naumann Foundation for Freedom (FNF), 
https://www.freiheit.org/north-and-south-korea/impeachment-name-democracy [11.11.2025].
703 M. Lee. Martial Law and Its Aftermath: The Authoritarian Shadows Still Haunting South Korean Democracy, 31.07.2025 
// Australian Outlook, https://www.internationalaffairs.org.au/australianoutlook/martial-law-and-its-aftermath-the-
authoritarian-shadows-still-haunting-south-korean-democracy/ [11.11.2025].

гапур быў уключаны ў гэтае параўнальнае даследаванне: яго выпадак дазваляе 
паглядзець на сітуацыю, калі палітычны працэс палягае ў павольнай эвалюцыі з 
ледзь прыкметнымі зменамі.

Грунтуючыся на адным з аўтарытэтных індэксаў дэмакратыі – індэксе EIU, пры-
маем, што прыкладна ў сярэдзіне другога дзесяцігоддзя ХХІ стагоддзя Сінгапур 
пераступіў умоўную мяжу (заганнай) дэмакратыі. Нягледзячы на некаторае пагар-
шэнне сітуацыі ў 2018 годзе, сістэма краіны цягам апошніх дзевяці гадоў трапляе 
ў катэгорыю заганных дэмакратый – гл. графік 68.

Графік 68. Агульны паказнік дэмакратыі ў Сінгапуры і рэгіёне
(шкала ад “0” да “100”)

Крыніца: EIU

Не маем магчымасці параўноўнаць гэтыя паказнікі з паказнікамі па эпосе Лі Ку-
ан Ю, бо EIU вядзе індэкс дэмакратыі з 2006 года і не апрацоўвае рэтраспектыў-
ныя індэксы. Аднак на падставе індэксаў іншых інстытуцый і аналізу, прадстаўле-
нага ў трэцім раздзеле можам з упэўненасцю сцвердзіць, што ў эпоху Лі-старэй-
шага Сінгапур не быў дэмакратыяй. Іншымі словамі, за апошнія два дзесяцігоддзі 
палітычны працэс уключаў у сябе вельмі павольную, але няўхільную дэмакраты-
зацыю сістэмы. Давайце падрабязней разгледзім гэты працэс. 

6.3.1. Адстаўка Лі-старэйшага і (ледзь прыкметная) лібералізацыя

Пасля таго, як у 1990 годзе Лі Куан Ю перадаў уладу свайму найбліжэйшаму 
прыхільніку і паплечніку Го Чок Тонгу, была прынята папраўка ў Канстытуцыю, якая 
зрабіла пасаду прэзідэнта абіральнай704. Адбыліся таксама некаторыя паслаблен-
ні ў сферы свабоды слова і сходаў.

Аднак варта адзначыць, што гэтыя міні-рэформы не сталі вынікам з’яўлення но-
вай канфігурацыі ўлады. Канфігурацыя практычна засталася ранейшай, бо былы 
704 Elections Department. Singapore, https://web.archive.org/web/20130119031101/http://www.eld.gov.sg/elections_
presidential.html [23.06.2023].  

прэм’ер стаў “міністрам-ментарам”, захаваўшы тым самым уплыў на дзяржаўную 
палітыку. Па-ранейшаму дзейнічаў Акт аб унутранай бяспецы (ISA), які быў адным 
з найважнейшых інструментаў падтрымання дысцыпліны ў грамадстве. Нягле-
дзячы на тое, што ўлады стараюцца не злоўжываць гэтым інструментам (апошні 
раз ён выкарыстоўваўся ў 1987 годзе), як ужо азначалася вышэй, сама магчы масць 
яго выкарыстання функцыянуе як элемент псіхалагічнага ціску, схіляючы грамад-
зянаў устрымлівацца ад занадта выразнай крытыкі ўлады.

Пройдзе яшчэ дваццаць гадоў, перш чым Лі-старэйшы адмовіцца ад пасады 
афіцыйнага ментара і адыдзе ад дзяржаўных спраў. Гэта сталася ў траўні 2011 го-
да. Разам з Лі пакінуў палітыку і Го Чок Тонг, які займаў пасаду прэм’ер-міністра 
да 2004 года, а пасля перадачы прэм’ерства Лі Сянь Луну (сыну свайго папярэд-
ніка) сукіраваў краінай у якасці “старэйшага міністра”.

У 2011 годзе Го абвясціў, што “прыйшоў час для маладога пакалення”705. Адыход 
ад палітыкі Лі Куан Ю і Го Чок Тонга, а таксама словы апошняга пра “маладое па-
каленне” стваралі ўражанне, што гэта была прэлюдыя да палітычных зменаў і па-
ступовага пераходу да ліберальнай дэмакратыі. Аднак на працягу наступных дзе-
сяці гадоў сістэма заставалася больш-менш ранейшай. Чарговыя здагадкі аб пера-
менах у экспертных колах з’явіліся ў 2020 годзе, калі апазіцыя атрымала рэкорд-
ныя 10 месцаў у парламенце, а ва ўладнай эліце пачаліся пошукі новага прэм’ера. 

Як і прагназавалася ў цытаваным вышэй аналітычным артыкуле ВВС706, у 2025 
годзе пераемнікам Лі Сянь Луна стаў міністр фінансаў і віцэ-прэм’ер Лорэнс Вонг. 
Вонг пачаў сваю палітычную кар’еру на хвалі “амаладжэння” кіроўнай эліты на па-
чатку другога дзесяцігоддзя бягучага стагоддзя, вядомы сваім прагматычным сты-
лем кіраўніцтва і засяроджанасцю на сацыяльных і эканамічных рэформах. Тым 
не менш, можна з упэўненасцю прагназаваць, рэформы Вонга не выйдуць па-за 
тыповую для Сінгапура логіку эвалюцыйных зменаў. Актуальнай застаецца выка-
званне Лі Сянь Луна, які ў траўні 2022 года ў Токія заявіў, што “палітычную сістэму 
Сінгапура нельга вынайсці нанова, але яе можна палепшыць”707. 

6.3.2. Акцэнт на азіяцкіх каштоўнасцях і абмежаванне грамадзянскіх свабод

З пачатку дзевяностых гадоў сінгапурскія эліты актывізавалі свае намаганні па 
стварэнні нацыянальнай ідэнтычнасці сінгапурцаў. Будаўніцтва ідэнтычнасці само 
па сабе з’яўляецца чымсьці нейтральным ці нават станоўчым з пункту гледжання 
дэмакратызацыі, але ў дадзеным выпадку гаворка ідзе аб прасоўванні “азіяцкіх 
каштоўнасцяў”, якія проціпастаўляюцца заходняй мадэлі дэмакратыі. На пачатку 
1991 года экспертная група пры прэзідэнце прадставіла парламенту даклад (white 
paper) з прапановамі па “нацыянальнай ідэалогіі”. Даклад заклікае да прасоўван-
ня ў краіне “супольных каштоўнасцяў”, якія павінны былі грунтавацца на канфу-

705 BBC News. Singapore founding father Lee Kuan Yew resigns, 14.05.2021, https://sudhirtv.com/2021/01/06/singapores-
leadership-crisis-lawrence-and-pritam/ [23.06.2023].  
706 Гл. тамсама. 
707 S. Galimberti. Democratization in Southeast Asia: Insights from Democracy Report 2023 // The Online Citizen, 10.03.2023, 
https://www.theonlinecitizen.com/2023/03/10/democratization-in-southeast-asia-insights-from-democracy-report-2023/ 
[20.06.2023].  

цыянскай рэлігійнай і этычнай традыцыі708. Як адзначае Ортман, гэта было “част-
кай дыскурсу ‘азіяцкіх каштоўнасцяў’, які, у сваю чаргу, быў накіраваны супраць 
прасоўвання ліберальнай дэмакратыі ў азіяцкіх грамадствах, паколькі незаходнія 
краіны па сваёй сутнасці схільныя да аўтарытарызму”709.

Працягвалася таксама практыка прыцягнення журналістаў да суду за “паклёп”, 
што было даволі эфектыўным інструментам супрацьдзеяння публічнай крытыцы 
ўлады. Былі выпадкі, калі нават на міжнародныя газеты, такія як New York Times, 
у судах Сінгапура прыцягваліся да адказнасці за “паклёп”. У сваю чаргу, прыняты ў 
2019 годзе Закон аб абароне ад хлусні і маніпуляцый у Сеціве абавязвае такія кам-
паніі, як Facebook і Google, публікаваць абвяржэнні і выдаляць кантэнт, які дзяр-
жава прызнае ілжывым710.

Практыка абмежавання свабоды слова і сходаў працягваецца і пасля выбараў 2020 
года, якія з-за павелічэння прадстаўніцтва апазіцыі ў парламенце некаторымі былі 
ўспрынятыя як прадвеснік лібералізацыі. У верасні 2020 года адзін блогер пасля пу-
блікацыі артыкула з крытыкай урада быў аштрафаваны на 156 000 долараў за “па-
клёп і ачарненне прэм’ер-міністра, партыі і нацыі”711. У лістападзе 2020 года актывіст 
свабоды слова быў арыштаваны за тое, што трымаў на вуліцы кардон з намалява-
ным смайлікам712 (гэта была форма крытыкі абмежаванняў свабоды слова ў Сеціве).

Сыход Лі-старэйшага з пасады прэм’ер-міністра не прывяло да спынення не-
каторых форм рэпрэсій “малой інтэнсіўнасці”. Добрым прыкладам у гэтым плане 
з’яўляецца выпадак універсітэцкага выкладчыка Чы Сун Хуана. У 1992 годзе Чы 
балатаваўся на дадатковых парламенцкіх выбарах ад апазіцыйнай Сінгапурскай 
дэмакратычнай партыі, але прайграў выбары. У красавіку наступнага года Чы быў 
звольнены з універсітэта за няправільнае выкарыстанне невялікай сумы грошай 
са свайго даследчага фонду. Выкладчык назваў звальненне палітычна матывава-
ным і абвясціў галадоўку. Такая форма пратэсту нават прывяла да адмысловых дэ-
батаў у парламенце, падчас якіх дамінаваў тэзіс, што ўся справа была выклікана 
“несумленнасцю” Чы і што ўніверсітэт дзейнічаў правільна. Пазней кіраўнік дэ-
партамента, які быў чальцом парламента і прадстаўляў кіроўную партыю PAP, па-
даў у суд на Чы за паклёп, які нібыта займеў месца ў выніку публічнага абмену лі-
стамі і словамі пасля звальнення Чы713.

У 2025 годзе Freedom House ацаніў узровень свабоды ў Сінгапуры ў 48 балаў 
са 100. Узровень грамадзянскіх свабод склаў 29/60, а ўзровень палітычных пра-
воў – 19/40714.
708 Shared Values White Paper. Presented to the Parliament by Command of the President of the Republic of Singapore, 
Cmd. 1 of 1991, htt ps://www.academia.edu/36190449/Shared_Values_White_Paper_Singapore_ [20.06.2023]; Char-
lene Tan. “Our Shared Values” In Singapore: A Confucian Perspecti ve // Educati onal Theory, vol. 62, 2012, htt ps://doi.
org/10.1111/j.1741-5446.2012.00456.x [20.06.2023].  
709 Ortmann. Singapore, стар. 42.
710 NPR (Ashley Westerman). ‘Fake News’ Law Goes Into Eff ect In Singapore, Worrying Free Speech Advocates, 02.10.2019, 
htt ps://www.npr.org/2019/10/02/766399689/fake-news-law-goes-into-eff ect-in-singapore-worrying-free-speech-ad-
vocates [20.06.2023].
711 Giolando. Technocracy, Autocracy
712 BBC News (Jolovan Wham). Singapore: Jolovan Wham charged for holding up a smiley face sign, 27.11.2020, https://
www.bbc.com/news/world-asia-55068007 [20.06.2023].   
713 Chua. Arrested Development, стар. 661.
714 Freedom in the World 2025. Singapore, https://freedomhouse.org/country/singapore [20.06.2025].   

6.3.3. Мадыфікацыя сацыяльнага кантракту

Пасля таго, як Лі Куан Ю пакінуў пасаду прэм’ер-міністра, урад даволі паспяхова 
падтрымліваў эканамічны рост, што вяло да росту дабрабыту грамадзян. Акрамя 
таго, з’явіліся элементы палітыкі welfare. Былі ўведзены прамыя субсідыі для дзе-
сяці адсоткаў грамадзян з самымі нізкімі даходамі. У 1993 годзе была запушчана 
“Схема малой сям’і”, якая складалася з розных відаў субсідый, такіх як штомесяч-
ная адукацыйная стыпендыя для дзяцей у тых выпадках, калі сям’я была малаза-
бяспечаная, мела двое дзяцей, а маці было менш за 45 гадоў715.

Як і ў часы Лі-старэйшага, так і пасля яго сыходу з пасады прэм’ер-міністра ў сін-
гапурскім грамадстве не было асаблівых пратэстных настрояў. Індэксы V-Dem па-
казваюць, што сярэдні ўзровень “прадэмакратычнай мабілізацыі” ў Сінгапуры за 
перыяд з 1965 па 2024 год складае ўсяго 0,2/4, у той час як сярэдні паказнік у рэ-
гіёне (Усходняя Азія і Ціхаакіянскі рэгіён) за той жа перыяд быў больш у шэсць ра-
зоў вышэйшым (1,3/4)716. Як заўважыў у канцы дзевяностых сінгапурскі палітолаг 
Майкл Хаас (які даволі крытычна настроены да ўрада), “выбарцы Сінгапура збіва-
юць з панталыку многіх назіральнікаў, пераважнай большасцю падтрымліваючы 
РАР на кожных выбарах”717.

Такі стан рэчаў звязаны, з аднаго боку, з адносна высокім узроўнем задаваль-
нення насельніцтва палітыкай ураду, асабліва ў пытаннях эканамічнага развіц-
ця і гарантавання грамадскага ладу, а з другога боку, з палітычнай апатыяй, якая, 
зноў жа, абумоўлена задаволенасцю існуючым становішчам спраў. Паводле спра-
ваздачы Global Barometer за 2008 год, 86 адсоткаў сінгапурцаў лічылі, што іх краі-
на з’яўляецца “поўнай дэмакратыяй” або “дэмакратыяй, але з невялікімі прабле-
мамі”. Такі ж адсотак згодны з тым, што мінулыя выбары былі альбо “цалкам сва-
боднымі і справядлівымі”, альбо “свабоднымі і справядлівымі, але з невялікімі 
праблемамі”718.

Сінгапурскае грамадства нясхільнае таксама чакаць, што міжнародныя аргані-
зацыі будуць больш дэмакратычнымі. У адказ на пытанне: Ці павінны міжнарод-
ныя арганізацыі ставіць на першае месца паляпшэнне жыцця людзей, нават 
калі гэта можа азначаць, што рашэнні прымаюцца недэмакратычна? – сярэд-
ні бал склаў “4,92”, дзе “1” азначала “эфектыўнасць павінна быць прыярытэтам”, 
а “10” азначае “дэмакратыя павінна быць прыярытэтам”719.

Адносна добрыя матэрыяльныя ўмовы зніжаюць матывацыю супрацьстаяць 
рэжыму. Гэта тычыцца, на думку некаторых даследчыкаў, асабліва сярэдняга кла-
са, “само існаванне якога з’яўляецца вынікам паспяховай эканамічнай палітыкі”720. 
Як піша Бэн-Хуат Чуа,

715 Chua. Arrested Development, стар. 660.
716 Гл. V-Dem → Selected Indicators → Prodemocracy Mobilization Index, https://v-dem.net/data_analysis/ScatterGraph/ 
[10.06.2025].
717 Haas. Mass Society, стар. 171.
718 Ern Ser Tan, Z. Wang. The State of Democracy in Singapore: Rethinking Some Paradoxes Канферэнцыйны даклад, 
прадстаўлены падчас канферэнцыі The Asian Barometer Conference on The State of Democratic Governance in Asia 
(20-21.06.2008, Taipei (Taiwan), // Asian Barometer, 2008, стар. 6.
719 WVS, Wave 7 (2017 – 2022), ідэнтыфікатар пытання: Q90, https://www.worldvaluessurvey.org/ [10.06.2023].  
720 Гл. D. M. Jones, D. Brown. Singapore and the myth of the liberal middle class // Pacific Review, vol. 7, 1994.

адчуваючы ігнараванне ўрадам іх поглядаў і не жадаючы ствараць праблемы сваім эка-
намічным інтарэсам, людзі сярэдняга класа аддаюць перавагу засяроджвацца на ўлас-
ных прыватных інтарэсах, пакідаючы ўраду ўсталёўванне правілаў і прымання палітыч-
ных рашэнняў, якія альбо не закранаюць іх асабіста, альбо якія можна знесці без фінан-
савых стратаў721.

Некаторыя назіральнікі распавядалі, што лідары PAP былі нават занепакоеныя 
палітычнай апатыяй сярэдняга класа, паколькі гэта зніжала здольнасць партыі пры-
цягваць адпаведных чальцоў722. Нізкі ўзровень палітычнай мабілізацыі шмат у чым 
абумоўлены тым, што працаздольныя грамадзяне занятыя пераважна ў дзяржаў-
ных установах або на буйных дзяржаўных прадпрыемствах723. У сваю чаргу, доў-
гая гісторыя поспехаў кіроўнай партыі пакідае апазіцыі мала прасторы для выха-
ходжання пераканаўчай альтэрнатыўнай прапановыдля грамадства724.

Аднак напрыканцы другога дзесяцігоддзя ХХІ стагоддзя з’явіліся пэўныя сімпто-
мы ўзрастання попыту на змены ў грамадстве. Апытанне грамадскай думкі, пра-
ведзенае Blackbox Research сярод 1,5 тыс. Выбарцаў непасрэдна перад выбарамі 
2020 года выявілі, што большасць грамадзян пагадзіліся з тым, што “павелічэнне 
палітычных варыянтаў было б добрай справай для дэмакратыі Сінгапура, нават 
калі некаторыя [новыя палітыкі] не маюць рэальнага досведу кіравання краінай”. 
Нават сярод людзей старэйшых за 60 гадоў доля тых, хто падтрымлівае такія зме-
ны, склала 58 адсоткаў. Сярод моладзі ад 21 да 24 гадоў – ажно 75 адсоткаў725.

На дадзены момант, аднак, няма асаблівых сімптомаў росту пратэстных настро-
яў няма: паводле ацэнак V-Dem, узровень прадэмакратычнай мабілізацыі ў 2021–
2023 гадах не перавышаў 0,16, што ў прынцыпе не адрознівалася ад “нормы”, 
якая характарызавала увесь дагэтулешні перыяд незалежнасці (гл. пачатак гэта-
га падраздзела). У 2024 годзе быў зафіксаваны невялічкі рост мабілізацыі (0,43). 
Цытаваны вышэй японскі публіцыст Хісасуэ Роічы, які ў 2023 годзе канстатаваў, 
што сінгапурскае грамадства спее да пераменаў, прыкмячае таксама, што “сінга-
пурцы з занепакаеннем думаюць аб жыцці без ‘Лі’ на найвышэйшай пасадзе”726. 
Палітыка новага прэм’ера Лорэнса Вонга па ўсёй бачнасці скіравана на рэдукцыю 
гэтага занепакаення.

6.4. Перабудова па-лукашэнкаўску: контуры аўтарытарнай 
трансфармацыі ў Беларусі

Пасля жорсткага падаўлення масавых пратэстаў 2020 года беларускі рэжым на 
чале з Аляксандрам Лукашэнкам апынуўся перад сур’ёзнымі ўнутранымі і знеш-
німі выклікамі. Спалучэнне выбарчых фальсіфікацый і беспрэцэдэнтнага ўзроўню 
721 Chua. Arrested Development, стар. 664.
722 Heng Chee Chan. The PAP and the Structuring of the Political System // Management of Success: The Moulding of 
Modern Singapore / Ed. Kernial S. Sandhu, Paul Wheatley. Singapore: Institute of Southeast Asian Studies, 1989.
723 Chua. Arrested Development, стар. 660.
724 Тамсама, стар. 667.
725 K. Iwamoto. Singapore’s ‘Democratic Dawn’? Parties Adapt to New Landscape // Nikkei Asia, 28.07.2020, https://asia.
nikkei.com/Spotlight/Asia-Insight/Singapore-s-democratic-dawn-Parties-adapt-to-new-landscape [20.06.2023].   
726 Ryōichi. Prospects for Expanded Democracy.

рэпрэсій падарвала давер значнай часткі грамадства да ўлады, што выклікала вос-
тры крызіс легітымнасці ў краіне і ізаляцыю на міжнароднай арэне.

Знешняя палітыка Беларусі пасля 2020 года, а яшчэ больш пасля 2022, амаль 
цалкам пераарыентавалася на Расію, што стала адказам на санкцыі і палітычны 
ціск з боку Захаду. Сацыяльна-эканамічныя праблемы – ад адтоку кадраў і інве-
стыцый да эканамічнай стагнацыі пад уплывам санкцый – сталі дадатковым вы-
клікам для ўстойлівасці рэжыму727.

Тым не менш, нягледзячы на быццё-пад-пагрозай, Лукашэнка і яго акружэнне 
настроены не толькі выжыць, але і паказаць сваю палітычную і ідэалагічную пе-
равагу над апанентамі. Гэты працэс, аднак, запатрабаваў своеасаблівай перабу-
довы – цягам 2022–2024 гадоў адбыліся значныя змены ў архітэктуры беларускай 
аўтакратыі. З немалой доляй імавернасці можна казаць пра падрыхтоўку транзіту 
прэзідэнцкай улады.

6.4.1. Канстытуцыйная рэформа і перафарматаванне дзяржаўнай улады

Палітычны крызіс 2020 года падштурхнуў рэжым да перабудовы дзяржаўных ін-
стытутаў з мэтай замацавання аўтарытарнай улады на доўгатэрміновую перспек-
тыву. Найбольш значныя змены былі замацаваныя ў новай рэдакцыі Канстыту-
цыі, вынесенай на рэферэндум 27 лютага 2022 года. Само галасаванне адбыло-
ся незадоўга пасля поўнамаштабнага ўварвання Расіі ва Украіну, без прысутнасці 
міжнародных назіральнікаў і пад поўным кантролем уладаў, таму яго вынікі былі 
прадказальна спрыяльнымі для рэжыму.

У канстытуцыйных папраўках з’явіліся дзве ключавыя навацыі. Першая з іх – вяр-
танне абмежавання прэзідэнцкага тэрміну дзвюма пяцігодкамі728. Другая навацыя 
заключаецца ў ператварэнні Усебеларускага народнага сходу (УНС) з нефармаль-
нага з’езда наменклатуры ў “найвышэйшы прадстаўнічы орган”729. Згодна з новай 
Канстытуцыяй, УНС атрымлівае шырокі спектр паўнамоцтваў: вызначае “стратэ-
гічныя кірункі развіцця дзяржавы і грамадства”, удзельнічае ў кадравай паліты-
цы, у тым ліку ў дачыненні да судовай сістэмы, задае асноўныя напрамкі ўнутра-
най і знешняй палітыкі, ініцыюе рэферэндумы і змены Канстытуцыі, зацвярджае 
вынікі выбараў, абвяшчае імпічмент прэзідэнту, прызначае суддзяў вышэйшых су-
доў і членаў Цэнтральнай выбарчай камісіі730.

Такім чынам, калі б УНС па-сапраўднаму запрацаваў, то ў Беларусі паўстаў бы 
другі – поруч з прэзідэнцкім – магутны цэнтр улады. На дадзены момант ён не 
больш “прадстаўнічы”, чым кішэнны парламент: гэта хутчэй сімвалічна-цыры-
маніяльны орган, згуртаваны вакол той самай асобы, што і ўвесь апарат дзяр-
жаўнай улады ў краіне. На першым пасяджэнні абноўленага УНС у красавіку 2024 
727 Пар. Беларусская экономика в 2023 Q2-Q3 // Центр экономических исследований «Берок» 14.11.2023, https://
beroc.org/upload/medialibrary/b00/b0011a07a3097e1c189df1a06e50f8a9.pdf [12.07.2025].
728 Конституция Республики Беларусь 1994 года (с изменениями и дополнениями, принятыми на республикан-
ских референдумах 24 ноября 1996 г., 17 октября 2004 г. и 27 февраля 2022 г.), ст. 81 (ч. 1–2) // Националь-
ный правовой Интернет-портал Республики Беларусь, https://pravo.by/document/?guid=3871&p0=v19402875 
[03.11.2025].
729 Конституция, ст. 891. 
730 Конституция, ст. 71; ст. 893, пп. 1–13.

года Лукашэнку амаль аднагалосна абралі старшынём Прэзідыума731. 
Склад УНС налічвае каля 1200 дэлегатаў, падзеленых на тры прыкладна роўныя 

групы: чыноўнікі, што займаюць вышэйшыя дзяржаўныя пасады, дэпутаты мяс-
цовых саветаў, а таксама прадстаўнікі “грамадзянскай супольнасці”, пад якой ма-
юцца на ўвазе буйныя і ўплывовыя грамадскія аб’яднанні. Шараговыя дэлегаты 
ўдзельнічаюць у працы УНС без дадатковай аплаты, сумяшчаючы гэту дзейнасць 
са сваёй асноўнай працай, у той час як старшыня, яго намеснікі і члены Прэзіды-
ума атрымліваюць заробак732.

Чарговай навацыяй, якая, хоць для цяперашняй сістэмы ўлады не мае асаблі-
вага значэння, паказальная ў кантэксце магчымых інтэнцый і планаў на будучае, 
сталі адмысловыя гарантыі для былога прэзідэнта. Яны фактычна замацоўваюць 
недатыкальнасць і прывілейны статус былога кіраўніка пасля спынення яго паўна-
моцтваў. Згодна з артыкулам 89 Канстытуцыі (ч.2-3), прэзідэнт, які спыніў выка-
нанне сваіх паўнамоцтваў, не можа быць прыцягнуты да адказнасці за дзеянні, 
звязаныя з рэалізацыяй гэтых паўнамоцтваў. 

Акрамя гэтага, у рамках канстытуцыйнай рэформы  з’явіліся і іншыя навацыі:

• Беларусь афіцыйна змяніла свой статус – знікла згадка пра “нейтральна-
сць” і “бяз’ядзернасць”  краіны;

• на канстытуцыйным узроўні замацавана дэфініцыя шлюбу як “саюзу жан-
чыны і мужчыны”733;

• у выбарчым заканадаўстве ўведзены прынцып “адзінага дня галасаван-
ня” – апошняя нядзеля лютага кожныя пяць гадоў, што забяспечвае аднача-
совае правядзенне мясцовых і парламенцкіх выбараў734.

Паралельна з канстытуцыйнымі або заканадаўчымі навацыямі адбыліся і чы-
ста палітычныя змены. Улады скарацілі колькасць палітычных партый, значна па-
высіўшы патрабаванні да мінімальнай колькасці іх членаў. Акрамя таго, Рэспу-
бліканскае грамадскае аб’яднанне “Белая Русь”, створанае яшчэ ў 2007 годзе для 
падтрымкі Лукашэнкі, у сакавіку 2023 года афіцыйна трансфармавалася ў палітыч-
ную партыю. Партыя адкрыта падтрымлівае палітыку Лукашэнкі, заяўляючы пра 
мэту “захаваць і развіваць яго ідэі і прынцыпы пабудовы суверэннай беларускай 
дзяржавы”. На парламенцкіх выбарах 2024 года “Белая Русь” – водле афіцый-
ных дадзеных – атрымала 46 адсоткаў галасоў і заняла 51 месца ў Палаце прад-
стаўнікоў, што засведчыла яе сімвалічную ролю ў палітычнай канфігурацыі735. Па 
стане на люты 2026 года, „Белая Русь” за амаль тры гады з моманту свайго пе-
ратварэння з грамадскага аб’яднання ў партыю так і не праявіла сябе як сама-
стойны палітычны суб’ект, а яе рэальныя кааптацыйныя функцыі пакуль застаюц-
ца пад пытаннем. 
731 Радыё Свабода. Лукашэнку выбралі старшынём VII Усебеларускага народнага сходу, 24.04.2024, https://www.
svaboda.org/a/32919117.html [03.11.2025].
732 БелТА. Романов рассказал, как простому белорусу попасть на ВНС, 23.10.2022, htt ps://www.belta.by/society/
view/romanov-rasskazal-kak-prostomu-belorusu-popast-na-vns-530982- 2022/ ?utm_source=belta&utm_medium=-
news&utm_campaign=accent [20.07.2023].
733 Конституция, ст. 32 (ч. 1).
734 Конституция, ст. 67 (ч. 2)
735 Kłysiński, Żochowski. Voti ng with no alternati ve.

Нягледзячы на тое, што ў Беларусі захоўваецца надзвычай высокі ўзровень пер-
саналізацыі дзяржаўнай улады (гл. падраздзел 4.3.8), палітычная трансфармацыя 
пасля 2022 года набывае ўсё больш выразныя інстытуцыйныя абрысы. Канстыту-
цыйная рэформа заклала падмурак двухузроўневай мадэлі вярхоўнай улады — 
прэзідэнт і УНС — з перавагай апошняга ў стратэгічных пытаннях. Хоць гэтая пе-
равага пакуль што мае толькі фармальны характар, інстытуцыйныя ўмовы дазва-
ляюць у любы момант напоўніць яе рэальным палітычным зместам.

У 2024–2025 гадах УНС ужо замацаваўся як абавязковая пляцоўка для штогадо-
вага Паслання прэзідэнта народу і парламенту. Гэта істотна ўзмацняе яго сімваліч-
ны статус як патэнцыйнай „крыніцы ўлады” і можа разглядацца як папярэдні крок 
да фармальнай перадачы яму часткі выбарчых або легітымацыйных паўнамоцтваў.

У снежні 2025 года адбылася другая сесія УНС у статусе канстытуцыйнага ор-
гана, падчас якой былі задзейнічаны новыя кампетэнцыі сходу — у тым ліку за-
цвярджэнне праграмы сацыяльна-эканамічнага развіцця на 2026–2030 гады736. 
Варта адзначыць, што на гэтай сесіі дэманстратыўна адпрацоўваліся працэдуры 
тайнага галасавання па персанальных пытаннях (абранне члена Прэзідыума, ка-
дравыя рашэнні ў судовай сістэме737), што сведчыць пра тэхнічную гатоўнасць УНС 
да выканання функцый электаральнай калегіі.

6.4.2. Ідэя „калектыўнага Лукашэнкі” і выбараў прэзідэнта праз УНС

Як было адзначана вышэй, у кантэксце аўтарытарнай трансфармацыі Беларусі 
адбылася нетыповая для персаналісцкай аўтакратыі з’ява — вяртанне канстыту-
цыйнага абмежавання прэзідэнцкіх паўнамоцтваў двума пяцігадовымі тэрмінамі. 
Гэты крок варта разглядаць не ізалявана, а ў повязі з шэрагам фрагментарных, але 
паказальных сігналаў, якія прасочваюцца знутры даволі герметычнай палітычнай 
сістэмы пасля 2020 года і, імаверна, адлюстроўваюць унутраныя дыскусіі ў рэжыме 
адносна далейшай трансфармацыі палітычнай мадэлі і яе тэмпаў.

Адзін з такіх сігналаў — з’яўленне ў публічнай прасторы ідэі пераносу прэзідэнц-
кіх выбараў з фармату ўсеагульнага галасавання на галасаванне ў рамках УНС. У 
жніўні 2022 года, неўзабаве пасля правядзення канстытуцыйнага рэферэндуму, 
Аляксандр Лукашэнка публічна выказаў (шчырае ці паказное) шкадаванне з на-
годы таго, што ў новую рэдакцыю Канстытуцыі не была ўключаная норма, якая 
прадугледжвала б абранне ўсіх органаў улады, у тым ліку прэзідэнта, праз УНС738.

Гэта быў, бадай, адзіны выпадак, калі Лукашэнка публічна закрануў гэтую тэму, 
аднак яна раз-пораз з’яўлялася ў выказваннях іншых чыноўнікаў. У лютым 2025 го-
736 БелТА. Утверждена программа социально-экономического развития Беларуси на 2026–2030 годы. 
19.12.2025, https://belta.by/economics/view/utverzhdena-programma-sotsekonomrazvitija-belarusi-na-2026-2030-
gody-755092-2025/ [31.01.2026].
737 Всебелорусское народное собрание. Начало работу второе заседание VII Всебелорусского народного 
собрания. 18.12.2025, https://vns.gov.by/ru/events-ru/view/nachalo-rabotu-vtoroe-zasedanie-vii-vsebelorusskogo-
narodnogo-sobranija-397-2025 [31.01.2026]; Национальный правовой Интернет-портал Республики Беларусь. 
Второе заседание VII Всебелорусского народного собрания. 18.12.2025, https://pravo.by/novosti/obshchestvenno-
politicheskie-i-v-oblasti-prava/2025/december/91477/ [31.01.2026]. 
738 БелТА. Лукашенко: при принятии Конституции зря не рискнули предложить людям избирать президента 
на ВНС, 30.08.2022, https://belta.by/president/view/lukashenko-pri-prinjatii-konstitutsii-zrja-ne-risknuli-predlozhit-
ljudjam-izbirat-prezidenta-na-vns-521140-2022/ [03.11.2025].

да старшыня Цэнтральнай выбарчай камісіі Ігар Карпенка, характарызуючы кітай-
скую мадэль аднапартыйнай сістэмы, адкрыта прапанаваў абмеркаваць магчы-
масць абрання прэзідэнта праз УНС замест усенароднага галасавання739. У канцы 
траўня 2025 года падобную пазіцыю агучыў і лідар праўладнай Камуністычнай пар-
тыі Сяргей Сыранкоў: ён падтрымаў гэтую ідэю і дадаў, што ў такім выпадку „на-
род увогуле не прыйдзецца турбаваць” выбарамі, а паўнамоцтвы кіраўніка дзяр-
жавы можна было б падаўжаць рашэннем Сходу740.

Другі тып фрагментарнай інфармацыі — выказванні калярэжымных экспер-
таў і палітыкаў, у якіх канстатуецца важнасць адыходу ад персаналісцкай мадэлі 
кіравання або нават сігналізуецца неабходнасць паскарэння транзіту. З 2021 года 
ў публічнай прасторы цыркулюе ідэя пераходу да так званага „калектыўнага Лу-
кашэнкі”, якую агучвае праўладны палітолаг, член Камуністычнай партыі і эксперт 
партыі „Белая Русь” Пётр Пятроўскі741. У траўні 2023 года праўладны эксперт Аляк-
сандр Шпакоўскі напісаў у сацыяльных сетках, што „ў бліжэйшыя гады завершыц-
ца эпоха Лукашэнкі, які стаў стваральнікам беларускай дзяржавы”742. Нагодай для 
такіх разважанняў сталі шырока абмяркоўваныя ў той перыяд сімптомы пагаршэн-
не стану здароўя Лукашэнкі, у тым ліку праблемы з голасам, што стала асабліва 
заўважным падчас мерапрыемстваў з нагоды святкавання 9 траўня.

Элементам фрагментарнай інфармацыі пра ўнутрырэжымныя дэбаты можа быць 
і допіс экс-кандыдаткі ў прэзідэнты Ганны Канапацкай у Facebook, апублікаваны 
непасрэдна пасля паведамленняў пра праведзеную 3 студзеня 2026 года амеры-
канскімі вайскоўцамі спецаперацыю па арышце венесуэльскага дыктатара Ніка-
ласа Мадура. Роля Канапацкай у рэжымнай канфігурацыі застаецца не цалкам 
зразумелай: яна паходзіць з апазіцыйнага асяроддзя, аднак з пэўнага часу яе пу-
блічная і палітычная пазіцыя істотна змянілася, што выклікала недаўменне як у 
былых палітычных паплечнікаў, так і ў яе ўласнага бацькі. З улікам гэтага, а такса-
ма яе паслядоўнай і рэзкай крытыкі апазіцыі, можна зрабіць выснову, што з пэў-
нага моманту яна, імаверна, знаходзіцца ў нефармальнай узаемасувязі з рэжы-
мам або з адной з унутрырэжымных груповак.

Вось жа каментуючы падзеі вакол амерыканскай спецаперацыі, Канапацкая не-

739 Зеркало. «Китайская система более честна». Глава ЦИК Карпенко считает, что можно обсуждать во-
прос избрания Лукашенко главой Беларуси через ВНС, 30.01.2025, https://news.zerkalo.io/economics/89945.html?c 
[03.11.2025].
740 REFORM.news. Глава Компартии допустил, что президента будет выбирать ВНС, и предложил переимено-
вать его в председателя, 30.05.2025, https://reform.news/glava-kompartii-dopustil-chto-prezidenta-budet-vybirat-
vns-i-predlozhil-pereimenovat-ego-v-predsedatelja [03.11.2025].
741 Еўрарадыё. Петровский: от Лукашенко отдельного к Лукашенко коллективному — вот наша идея, 
08.02.2021, https://euroradio.fm/ru/petrovskiy-ot-lukashenko-otdelnogo-k-lukashenko-kollektivnomu-vot-nasha-ideya 
[03.02.2026]; СТВ. Петровский: наши выборы – это коллективный Лукашенко против «шестой колонны», 
14.02.2024, https://ctv.by/news/obshestvo/petrovskij-nashi-vybory-eto-kollektivnyj-lukashenko-protiv-shestoj-kolonny
?ysclid=ml3s835yei54575817 [03.02.2026]; Зеркало. На госТВ артистам дали выбор: «коллективные» Лукашенко 
и Путин либо «уголовка». Теперь все обязаны быть за власть? Спросили в Минкульте, 31.01.2024, https://
news.zerkalo.io/economics/60035.html [03.02.2026]; news.ru. Белорусский политолог назвал главную задачу для 
Минска на ближайшие годы, 24.01.2025, https://news.ru/cis/belorusskij-politolog-nazval-glavnuyu-zadachu-dlya-
minska-na-blizhajshie-gody?ysclid=ml3rjt3gxq45244498 [03.02.2026].
742 Facebook. Пост Аляксандра Шпакоўскага («Друзья, мне было интересно почитать Ваши комментарии…»), 
14.05.2023, https://www.facebook.com/profile/100001322840161/search/?q=%D0%AD%D0%BF%D0%BE%D1%85%D
0%B0%20%D0%BB%D1%83%D0%BA%D0%B0%D1%88%D0%B5%D0%BD%D0%BA%D0%BE [03.02.2026].



213

Аўтарытарызм пад пагрозай • Беларуская палітычная сістэма ў параўнальнай перспектыве

двухсэнсоўна намякнула на неабходнасць транзіту ўлады ў Беларусі, заклікаўшы 
„без спешкі падрыхтавацца да сыходу”, „аднавіць механізмы не толькі кулуар-
най, але і дзяржаўна-публічнай камунікацыі”, а таксама „ўзгодніць з дыпламатыч-
нымі структурамі кандыдатуру магчымай фігуру (ці фігуры) транзіту”743. Гэта выка-
званне, якое пасля ўзнікнення рэзанансу Канапацкая патлумачыла як няправільна 
зразуметае, можна разглядаць як яшчэ адзін ускосны сігнал наяўнасці ў праўлад-
най публічнай прасторы дыскусій вакол сцэнару трансфармацыі палітычнай сістэ-
мы ў напрамку транзіту або/і больш калектыўнага кіравання.

Паколькі апісваны тут працэс усё яшчэ працягваецца, а сістэма, якой ён да-
тычыць, застаецца закрытай і веда аб ёй магчыма толькі на базе апасродкаванай 
і фрагментарнай інфармацыі, яе стан і ўнутраныя тэндэнцыі могуць быць рэкан-
струяваныя толькі гіпатэтычна. У якасці рабочай гіпотэзы можна вылучыць уну-
тры рэжыму дзве групы:

• „Інстытуцыяналісты” — гэта перадусім прадстаўнікі бюракратычнага 
апарату і ідэалагічнага блоку (у тым ліку структуры Адміністрацыі прэзідэн-
та, кіраўніцтва УНС), якія ўспрымаюць УНС як інструмент паступовага пера-
ходу да больш калегіяльнай мадэлі кіравання краінай. 

• „Персаналісты” — гэта сілавы блок і сам Лукашэнка. У межах дадзенай 
гіпотэзы для гэтай групы прынцыпова важным застаецца захаванне мадэлі 
прамога кантакту „правадыра” з народам. 

Згаданая вышэй ідэя пераносу выбараў прэзідэнта на УНС, хутчэй за ўсё, на-
лежыць да опцый, якія адстойвае першая з вылучаных груп. Як і „персаналісты”, 
яе прадстаўнікі імкнуцца выключыць рызыку вулічных пратэстаў і зрабіць транзіт 
улады максімальна кантраляваным. Аднак, у адрозненне ад другой групы, яны, 
імаверна, разглядаюць УНС як калектыўнага пераемніка, у межах якога Прэзідыум 
— паводле логікі, блізкай да мадэлі палітбюро ў СССР часоў Брэжнева або Паста-
яннага камітэта Палітбюро ў сучасным Кітаі, — сумесна са старшынём ажыццяўляе 
фактычнае кіраўніцтва краінай. 

„Персаналісты”, у сваю чаргу, зыходзяць з таго, што легітымнасць, атрыманая 
праз УНС, будзе слабейшай, што можа справакаваць унутраную канкурэнцыю і ба-
рацьбу ў элітах. Пакуль Лукашэнка лічыць сябе здольным утрымліваць кантроль 
над грамадскай сітуацыяй, ён аддае перавагу сцэнару „ўсенароднага” галасавання.

Дадатковым матывам „інстытуцыяналістаў” на карысць пераносу выбараў прэ-
зідэнта на УНС можа быць усведамленне ўстойлівага крызісу працэдурнай легіты-
мацыі (гл. падраздзел 5.4.4). Правядзенне фінансава затратных і арганізацый-
на складаных усеагульных прэзідэнцкіх выбараў у аўтарытарнай дзяржаве мае 
сэнс толькі тады, калі значная частка грамадства і наменклатуры захоўвае веру ў 
тое, што іх вынікі хаця б часткова адлюстроўваюць рэальны ўзровень падтрымкі 
рэжымнага фаварыта (у дадзеным выпадку — Лукашэнкі). У такім выпадку выба-
ры выконваюць функцыю аднаго з ключавых элементаў аўтакратычнай легітым-
насці — яе працэдурнай складовай.

Пасля 2020 года працэдурная легітымацыя перастала эфектыўна працаваць на-
743 Facebook. Право сильного возвращается., 04.01.2026, https://www.facebook.com/anna.kanopatskaya/posts/129
1572719442616?ref=embed_post [03.02.2026].

ват для часткі ранейшых прыхільнікаў улады; далёка не ўсе з якіх паверылі ў афі-
цыйна абвешчаныя вынікі выбараў. Тое, што падчас кампаніі 2025 года не назіра-
лася маштабных праяваў такога непрыняцця, выпадае тлумачыць не аднаўлен-
нем даверу, а хутчэй беспрэцэдэнтным маштабам рэпрэсій і агульным узроўнем 
запалоханасці грамадства. Імавернасць таго, што ў грамадстве — або хаця б у на-
менклатуры — сапраўды сфармавалася ўпэўненасць у празрыстасці выбарчага 
працэсу, застаецца даволі нізкай.

6.4.3. Транзіт на гарызонце?

Тут дарэчным будзе сфармуляваць трэцюю гіпотэзу: ні „персаналісты”, ні „інсты-
туцыяналісты” не адмаўляюць неабходнасці падрыхтоўкі да транзіту ўлады, аднак 
па-рознаму ўяўляюць яго формулу і тэмпы. Магчыма, 2035 год — калі завярша-
ецца другі дазволены новай рэдакцыяй Канстытуцыі тэрмін Лукашэнкі — і з’яўля-
ецца тым кампрамісным дэдлайнам, да якога такі транзіт павінен адбыцца. Цал-
кам магчыма, што гіпатэтычныя „інстытуцыяналісты” разлічваюць на больш ран-
ні сцэнар — або, прынамсі, на значны зрух у бок большай калегіяльнасці ў сістэме 
дзяржаўнага кіравання яшчэ да гэтага моманту.

Як Лукашэнка, так і ўладныя эліты разумеюць, што праблема пераемнасці ніку-
ды не знікне, а яе ігнараванне можа мець для сістэмы катастрафічныя наступствы. 
Сам Лукашэнка, глыбока ўкаранёны ў савецкі гістарычны кантэкст, напэўна добра 
памятае сітуацыю ў паслясталінскім СССР, калі пасля смерці Сталіна адбылася рэ-
зкая пераацэнка яго ролі — ХХ з’езд КПСС, дэсталінізацыя, публічнае асуджэнне 
культу асобы. Імкнучыся замацавацца ў гістарычнай памяці і „жыць у вяках”, ён, 
імаверна, зацікаўлены ў тым, каб праз дзесяцігоддзі яго імя не падверглася такой 
сімвалічнай дэканструкцыі, як імя Сталіна.

Тэма транзіту набывае дадатковую актуальнасць і ў сувязі з банальным, але 
істотным фактарам фізічнага старэння Лукашэнкі. З узростам зніжаецца здольна-
сць да асабістага кантролю над складанымі палітычна-адміністрацыйнымі прац-
эсамі, у тым ліку над арганізацыяй усеагульных выбараў, якія на працягу доўга-
га часу з’яўляліся адным з ключавых элементаў падтрымання вонкава бачнай ле-
гітымнасці рэжыму.

Акрамя таго, частку кіроўнай эліты, імаверна, хвалюе праблема выбудоўвання 
адносін з Расіяй, Украінай і Захадам пасля заканчэння расійска-ўкраінскай вайны. 
Лукашэнка, абараняючы сваю ўладу ў 2020 годзе любой цаной, фактычна спаліў 
значную частку знешнепалітычных і камунікацыйных мастоў, і без яго адыходу — 
прынамсі з галоўнай палітычнай сцэны — перазапуск знішчаных адносін будзе 
знаходзіцца на мяжы палітычнай магчымасці. 

Такім чынам, сістэма апынаецца на стратэгічным раздарожжы, пры наяўнас-
ці, аднак, зафіксаванага дэдлайну прыняцця канчатковага рашэння — 2035 года. 

Табліца 29. Ключавыя інстытуцыйныя змены ў Беларусі (пасля 2020 года)

Інстытут / 
Правіла

Статус да 
“рэформы”

Статус пасля 
“рэформы” Ключавыя функцыі / Мэта

УНС
Неафіцыйны 

з'езд 
наменклатуры.

“Найвышэйшы 
прадстаўнічы 

орган” 

Патэнцыйны „калектыўны 
пераемнік”

“Запасны варыянт” для Лукашэнкі
Мінімізацыя ўплыву ўсеагульна-

выбарчых механізмаў

Прэзідэнцкія 
тэрміны

Без 
абмежаванняў 

(пасля 
рэферэндуму 

2004 г.)

Абмежаваныя 
двума тэрмінамі

Стварэнне бачнасці лібералізацыі 
пры захаванні кантролю праз УНС

Вызначэнне 2035 года як 
кампраміснага дэдлайну для 

транзіту ўлады

Выбарчае 
заканадаўства

Выбары ў 
розныя тэрміны 

(мясцовыя і 
парламенцкія)

„Адзіны дзень 
галасавання” 

(апошняя нядзеля 
лютага)

Упарадкаванне і ўмацаванне 
кантролю над выбарчымі 
працэсамі

Палітычныя 
партыі

15 
зарэгістраваных 

партый

Скарочана да 
4 праз павышэнне 
патрабаванняў да 
колькасці сябраў

Ліквідацыя апазіцыі, 
цэнтралізацыя палітычнага 

кантролю

Партыя 
“Белая Русь”

Грамадскае 
аб’яднанне

Фармальная 
палітычная 

партыя (з сакавіка 
2023 г.)

(У будучыні, магчыма) каналізацыя 
прарэжымнай падтрымкі

Інструмент мабілізацыі

Геапалітычны 
і ідэалагічны 
статус

Дэклараванне 
нейтральнасці 
і бяз’ядзернага 

статусу

Знікла згадка пра 
“нейтральнасць” 

і “бяз’ядзернасць” 
з Канстытуцыі

Замацаванне статусу саюзніка Расіі 
ў супрацьстаянні з Захадам

Пераарыентацыя на Расію і 
глыбокая інтэграцыя ў расійскую 

ваенную сістэму

Дэфініцыя 
шлюбу

Не 
канкрэтызавана 
ў Канстытуцыі

На канстытуцый-
ным узроўні зама-

цавана як „саюз 
жанчыны і муж-
чыны” (арт. 32).

Элемент ідэалагічнай легітымацыі 
ўнутры краіны

Дэманстрацыя процідзеяння 
заходняй культуры

Элемент мяккай сілы

6.4.4. Вялікая невядомая: архітэктура бяспекі пасля заканчэння вайны ва Украіне

На момант фіналізацыі беларускай версіі манаграфіі набліжаецца чацвёртая 
гадавіна паўнамаштабнага ўварвання Расіі ва Украіну. За гэты час многія паспелі 
расчаравацца ў рэалістычнасці якога-кольвечы мірнага пагаднення, здольнага па-
класці канец вайне ў найбліжэйшай перспектыве. Аднак напрыканцы 2025 года і 
на пачатку 2026 года з’явіліся істотныя падставы меркаваць, што такое пагаднен-
не ўсё ж можа быць дасягнута. Важным элементам гэтых зрухаў стаў праект двух-
баковага пагаднення паміж Украінай і ЗША, які прадугледжвае прадастаўленне 
Украіне ваенна-эканамічных гарантый на пасляваенны перыяд. Заяву прэзідэнта 
Украіны Уладзіміра Зяленскага пра тое, што дакумент „гатовы на 100 адсоткаў”744 
можна лічыць сімптомам сур’ёзных зрухаў у гэтым працэсе. Дадатковай падста-
вай для такіх ацэнак сталі заявы Вялікабрытаніі і Францыі ў межах так званай „ка-
аліцыі ахвотных”745 аб гатоўнасці накіраваць свае вайсковыя падраздзяленні для 
маніторынгу буфернай зоны ў пасляваенным перыяд746. 

Акрамя таго, прыкметна актывізуецца буйны міжнародны бізнес: фінансавыя 
структуры і прамысловыя карпарацыі публічна заяўляюць пра гатоўнасць уклад-
ваць сродкі ў аднаўленне і мадэрнізацыю ўкраінскай эканомікі, найперш — у ін-
фраструктуру, энергетыку і жыллёвае будаўніцтва. Дынаміка фінансавых рынкаў 
сведчыць, што чаканні маштабных пасляваенных кантрактаў ужо закладзеныя ў ін-
вестыцыйных стратэгіях747. У студзені 2026 года афіцыйна пачаў працу анлайн-пар-
тал для падачы інвестыцыйных праектаў у амерыкана-ўкраінскі фонд інвестыцый 
у адбудову са стартавым капіталам 150 млн долараў, які разглядаецца перадусім 
як інструмент прыцягнення вялікіх аб’ёмаў прыватнага капіталу748.

Тут не месца падрабязна аналізаваць перспектывы міру ва Украіне; дастатко-
ва адзначыць, што яны становяцца ўсё больш рэалістычнымі, сведчаннем чаго 
з’яўляцца згаданыя ў папярэдніх двух абзацах тэндэнцыі. Такім чынам, у бліжэй-
шай перспектыве беларускі рэжым можа апынуцца ў новых геапалітычных умо-
вах. Безумоўна, застаецца шмат невядомых, але пры любым раскладзе для бе-
ларускага рэжыму ключавымі будуць два фактары. Па-першае, з’яўленне побач з 
Беларуссю суседа, які валодае адной з самых шматлікіх і найбольш баяздольных 
армій у Еўропе. Па-другое, наяўнасць у гэтага суседа глыбокага рэсентыменту ў 
дачыненні да беларускага рэжыму і асабіста Лукашэнкі, звязанага з успрыняццем 
744 TSN.ua. Zelenskyy says security agreement with US is 100% ready, signing awaited, 25.01.2026, https://tsn.ua/en/
politika/zelenskyy-says-security-agreement-with-us-is-100-ready-signing-awaited-3007676.html [03.02.2026].
745 Кааліцыя ахвотных – утвораная ў 2025 годзе група з 35 краін (на чале з Вялікабрытаніяй і Францыяй), якая 
рыхтуе адпраўку еўрапейскіх ваенных місій ва Украіну для падтрымкі бяспекі.
746 Би-би-си. О чем договорились США и «коалиция желающих» в Париже: гарантии безопасности Украине; 
Британия и Франция отправят войска после перемирия, 06.01.2026, https://www.bbc.com/russian/articles/
c4g3wzejv0lo [03.02.2026].
747 Forbes. JPMorgan заявил о планах вложить $10 млрд в важные для безопасности США компании, 13.10.2025, 
https://www.forbes.ru/investicii/547746-jpmorgan-zaavil-o-planah-vlozit-10-mlrd-v-vaznye-dla-bezopasnosti-ssa-
kompanii [03.02.2026]; Reuters. Rebuilding Ukraine could be top European investment theme of 2026, 07.01.2026, https://
www.reuters.com/markets/europe/rebuilding-ukraine-could-be-top-european-investment-theme-2026-2026-01-07/ 
[03.02.2026].
748 U.S. Embassy in Ukraine. DFC Announces Launch of Online Application Portal for U.S.-Ukraine Reconstruction 
Investment Fund, 09.01.2026, https://ua.usembassy.gov/dfc-announces-launch-of-online-application-portal-for-u-s-
ukraine-reconstruction-investment-fund/ [03.02.2026].

падзей лютага 2022 года як „вераломнай здрады”, калі, насуперак публічным за-
пэўненням з боку Менска, была аказаная фактычная ваенная падтрымка расій-
скай агрэсіі.

Працэс пошуку формулы мірнага пагаднення суправаджаецца даволі красамоў-
нымі жэстамі і выказваннямі з боку Украіны ў дачыненні да беларускага рэжыму 
і яго апанентаў. У студзені 2026 года, падчас мерапрыемства ў Вільні з нагоды га-
давіны Студзеньскага паўстання 1863–1864 гадоў, прэзідэнт Украіны Уладзімір 
Зяленскі заявіў, што недастатковая падтрымка беларускіх пратэстаў у 2020 годзе 
з боку Захаду прывяла да таго, што Беларусь стала хаўрусніцай Крамля ў агрэсіі. 
Паводле яго слоў, з перспектывы часу „стала відавочна, наколькі складаней, да-
ражэй і небяспечней стала для ўсіх з-за залежнасці Беларусі ад Масквы”749. Гэта 
сведчыць пра тое, што фрэймінг падзей 2020 года з боку ўкраінскага кіраўніцтва 
практычна супадае з інтэрпрэтацыяй беларускіх дэмакратычных сіл: падтрымка 
дэмакратычных сіл у Беларусі тут явіцца як пытанне бяспекі Украіны і, шырэй, бя-
спекі Еўропы і заходняга свету. Адпаведна, адсутнасць такой падтрымкі — фак-
тар умацавання рэжыму Лукашэнкі, што, у сваю чаргу, вядзе да ўмацавання пазі-
цый Крамля ў рэалізацыі яго агрэсіўных планаў і, як вынік, стварае пагрозы як для 
Украіны, так і для Еўропы і Захаду.

У кантэксце расійска-ўкраінскай вайны доўгі час афіцыйны Кіеў пазбягаў пра-
мых кантактаў з прадстаўнікамі беларускіх дэмакратычных сіл на найвышэйшым 
узроўні, імкнучыся „не правакаваць” Менск. Аднак падчас згаданых мерапрыем-
стваў у Вільні Уладзімір Зяленскі правёў сустрэчу са Святланай Ціханоўскай, што 
найвідавочней сведчыць пра адыход ад ранейшай тактыкі750. Замацаваннем гэта-
га павароту стала даручэнне прэзідэнта Украіны прызначыць спецыяльнага прад-
стаўніка для ўзаемадзеяння з беларускімі дэмакратычнымі сіламі751.

На пачатку 2026 года міністр замежных спраў Украіны Андрэй Сыбіга ў інтэрв’ю 
„Європейській правді” адзначыў, што Украіна фіксуе факты саўдзелу ўладаў Бела-
русі ў расійскай агрэсіі і перадае адпаведную інфармацыю ў ААН. У гэтым кантэкс-
це адкрываецца патэнцыйны напрамак супрацоўніцтва з Офісам Святланы Ціха-
ноўскай і яго партнёрамі: BELPOL — апазіцыйнае аб’яднанне былых супрацоўнікаў 
сілавых структур Беларусі — сістэматычна займаецца гэтай працай752. Наладжванне 
інстытуцыйнай каардынацыі паміж Украінай і беларускімі дэмакратычнымі струк-
турамі ў гэтым абшары можа стаць адным з інструментаў фармавання перадумоў 
для будучай палітычнай канфігурацыі ў Беларусі.

З эканамічнага пункту гледжання ў пасляваенны перыяд сфармуецца выраз-
ная асіметрыя ўзаемазалежнасці: для Беларусі ўкраінскі эканамічны напрамак 
бу дзе значна больш крытычным, чым беларускі — для Украіны. Як адзначае бе-
749 Atlantic Council. Ukraine changes tone on Belarus and engages exiled opposition, 29.01.2026, https://www.
atlanticcouncil.org/blogs/ukrainealert/ukraine-changes-tone-on-belarus-and-engages-exiled-opposition/ [03.02.2026].
750 DW. Почему Зеленский встретился с Тихановской: версии экспертов, 27.01.2026, https://amp.dw.com/ru/
pocemu-zelenskij-vstretilsa-s-tihanovskoj-versii-ekspertov/a-75684796 [03.02.2026].
751 Салідарнасць. Тышкевіч: «Як паўнавартасны ўдзельнік за стол перамоў Лукашэнка дакладна не трапіць», 
28.01.2026, https://gazetaby.news/post/tyshkevich-yak-paunavartasny-udzelnik-za-stol-peramou-lukashenka-dakla/21
2084/?ysclid=ml57ropljn768621624 [03.02.2026].
752 Belsat. Чаго Украіна чакае ад Ціханоўскай – і што тая зможа прывезці ў Кіеў?, 30.01.2026, https://belsat.
eu/91311425/szto-cichanouskaja-pryviazie-u-kijeu [03.02.2026].

ларуска-ўкраінскі эксперт Ігар Тышкевіч, афіцыйны Менск жыццёва зацікаўлены 
ў аднаўленні эканамічнага супрацоўніцтва з Украінай; для яго надзвычай важна 
вярнуцца на ўкраінскі рынак і аднавіць эканамічныя сувязі. Дадаткова застаюцца 
вострыя пытанні транзіту, доступу да ўкраінскіх партоў, а таксама зняцця санкцый 
з беларускага калійнага экспарту, якія патрабуюць абмеркавання ў пасляваенны 
перыяд. Аднак Лукашэнка ўжо не ўспрымаецца як „адзіны кантакцёр”, здольны 
гарантаваць стабільнасць753. На міжнародных перамовах па завяршэнні вайны ён, 
імаверна, будзе фігураваць не як паўнавартасны ўдзельнік, а як адна з праблем 
на рэгіянальным узроўні, якую неабходна ўрэгуляваць.

6.5. Падагульненне 
Разгледжаныя чатыры кейсы палітычнай трансфармацыі дэманструюць шы-

рокі спектр магчымых мадэляў пераходу: ад раптоўнай дэмакратызацыі ў Тунісе 
— праз паступовы пераход у Паўднёвай Карэі і павольную эвалюцыю ў Сінгапу-
ры — да спланаванай аўтарытарнай перабудовы ў Беларусі. Гэтая разнастай насць 
не з’яўляецца выпадковай: яна адлюстроўвае розныя сацыяльна-эканамічныя, ін-
стытуцыйныя і геапалітычныя ўмовы, у якіх разгортваліся палітычныя працэсы ў 
гэтых краінах, а таксама розныя стратэгіі адаптацыі, выбраныя іх рэжымамі і гра-
мадствамі.

Спасярод чатырох працэсаў палітычнай трансфармацыі, разгледжаных вышэй, 
толькі адзін быў пераходам ад кансалідаванай аўтакратыі да кансалідаванай дэ-
макратыі — выпадак Паўднёвай Карэі. У Сінгапуры працэс трансфармацыі паля-
гаў у ледзь прыкметнай эвалюцыі ў бок большай дэмакратыі, аднак „стартавая сі-
туацыя” не была такой рэпрэсіўнай, як у іншых выпадках, а само развіццё дэма-
кратычных інстытутаў адбывалася на фоне трывалага сацыяльнага кантракту, які 
зніжаў матывацыю грамадства да актыўнага пратэсту. У Тунісе адбыўся хуткі зрух 
у бок дэмакратыі, аднак адсутнасць устойлівай кансалідацыі, спалучаная са сла-
басцю дэмакратычнай культуры і субнацыянальных лаяльнасцей, зафіксаваных у 
раздзеле 6.1.6, праз дзесяцігоддзе прывяла да выразных сімптомаў аўтакратыза-
цыі. Беларусь жа ўвасабляе адваротны вектар — працэс аўтарытарнай трансфар-
мацыі, які нават не імкнецца ствараць бачнасць таго, што накіраваны на пашы-
рэнне грамадзянскіх або палітычных свабод.

Паўднёвакарэйскі выпадак, які можна лічыць сапраўднай гісторыяй поспеху, 
раскрывае некалькі цікавых і павучальных аспектаў гэтага працэсу. Па-першае, 
ён паказвае важнасць умераных апазіцыйных сіл. Яны адыгралі істотную ролю 
ў захаванні пратэстнага патэнцыялу ў перыяд найбольш жорсткіх рэпрэсій, калі 
больш радыкальныя былі маргіналізаваны і ізаляваныя ад шырокага грамадства.

Па-другое, гэты выпадак дэманструе значэнне шырокага грамадскага кансен-
сусу адносна асноўных мэтаў і галоўнай стратэгіі барацьбы з рэжымам. Менавіта 
такі кансенсус — які ўтрымаў разнакласавыя сілы ў адной кааліцыі, створанай у 
траўні 1987 года, — даваў магчымасць эфектыўна ціснуць на рэжым пры спры-
яльных абставінах. Канец халоднай вайны, набліжэнне Алімпійскіх гульняў у Се-
753 Салідарнасць. Тышкевіч.

уле і актыўная амерыканская дыпламатыя сфармавалі геапалітычны кантэкст, у 
якім ціск на рэжым набыў асаблівую сілу.

Па-трэцяе, паўднёвакарэйскі выпадак з’яўляецца напамінам, што гераізм і га-
тоўнасць да пакутніцтва звычайна ўласцівыя вельмі вузкай меншасці. Ва ўмовах 
рэальнай пагрозы рэпрэсій большасць грамадзян адыходзіць ад актыўнага ўдзе-
лу ў грамадскім і палітычным жыцці. Наадварот, зніжэнне рызыкі рэпрэсій часта 
прыводзіць да рэзкага росту грамадзянскай і палітычнай актыўнасці — так звана-
га эфекту дэкампрэсіі, калі схаваная апазіцыя становіцца адкрытай і набывае ін-
стытуцыяналізаваныя формы. А паколькі ўтрыманне рэпрэсій высокай інтэнсіў-
насці на працягу доўгага часу з’яўляецца структурна праблематычным — яно ад-
моўна ўплывае на ўнутраную легітымацыю рэжыму, на знешнепалітычныя кан-
такты, а таксама на магчымасці кааптацыі і ўтрымання элітаў. Таму тактыка ча-
кання „лепшых часоў” у перыяд жорсткіх рэпрэсій — якая нярэдка крытыкуецца 
як заганнае „нічоганерабленне” — з’яўляецца цалкам рацыянальнай для тых, хто 
прыхільны да дэмакратычных зменаў, але пакуль што не мае дастатковых рэсур-
саў для барацьбы.

Туніскі кейс, з другога боку, ставіць пытанне пра цану хуткасці. Раптоўная дэма-
кратызацыя 2010–2011 гадоў — адна з самых хуткіх у гісторыі — не прывяла да па-
будовы ўстойлівых дэмакратычных інстытутаў. Паказальна, што прагрэс тады ад-
быўся ва ўсіх вымярэннях дэмакратыі, акрамя палітычнай культуры (гл. графікі 64 
і 65) — параметра, які адлюстроўвае глыбінныя і доўгатэрміновыя ўстаноўкі гра-
мадства адносна ўлады і грамадзянскага ўдзелу. Адсутнасць шырокага грамадска-
га кансенсусу адносна базавых прынцыпаў дэмакратычнага кіравання, субнацы-
янальныя лаяльнасці і эканамічная незадаволенасць, якія не былі пераадоленыя 
ні рэвалюцыяй, ні наступнымі ўрадамі, стварылі глебу для аўтакратызацыі, якая ў 
2019 годзе пачалася з прыходу Каіса Саіда да ўлады.

Сінгапурскі кейс дэманструе альтэрнатыўную траекторыю — павольную эвалю-
цыю, заснаваную на трывалым сацыяльным кантракце. Урад Сінгапура спалучаў 
эфектыўны кантроль над грамадствам з паспяховай эканамічнай палітыкай, якая 
зніжала матывацыю грамадства да пратэсту. Крайне нізкі ўзровень прадэмакра-
тычнай мабілізацыі — у сярэднім 0,2 з 4 балаў за ўвесь перыяд незалежнасці, — 
абумоўлены быў не столькі рэпрэсіямі, колькі адносна высокім ўзроўнем задаво-
ленасці грамадства існуючым становішчам спраў.

Беларускі кейс у параўнанні з трыма астатнімі вылучаецца дзвюма ключавымі 
асаблівасцямі: адна з іх мае метадалагічны характар, другая — геапалітычны. Ме-
тадалагічная асаблівасць палягае ў тым, што, ў адрозненне ад трох іншых кейсаў, 
працэс аўтарытарнай трансфармацыі ў Беларусі на момант напісання гэтай працы 
не завершаны. Канстытуцыйная рэформа 2022 года, ператварэнне УНС у кансты-
туцыйны орган, а таксама дыскусіі вакол мадэлі транзіту ўлады — усе гэтыя пра-
цэсы знаходзяцца на розных стадыях рэалізацыі, і іх вынікі далёка не прадвызна-
чаныя. Вядома толькі тое, што сістэма знаходзіцца на стратэгічным раздарожжы 
з зафіксаваным дэдлайнам — 2035 годам, калі завяршаецца другі канстытуцый-
на дазволены тэрмін Лукашэнкі. Новая архітэктура аўтарытарнага рэжыму ў Бела-

русі пакуль што не сфармавалася, і параметры яе функцыянавання могуць істотна 
змяніцца ў залежнасці ад палітычных рашэнняў, якія яшчэ не прынятыя.

Геапалітычная асаблівасць заключаецца ў тым, што беларускі кейс упісаны ў 
кантэкст, які істотна адрозніваецца ад кантэксту трох іншых кейсаў. Гаворка ідзе 
пра вайну паміж Расіяй і Украінай, а таксама фармаванне ў рэгіёне новага балансу 
сіл пасля магчымага завяршэння вайны. Пасля вайны Беларусь атрымае па сусед-
стве дзяржаву з адной з наймацнейшых армій у Еўропе і глыбокім рэсентымен-
там да Лукашэнкі, што не можа не паўплываць як на ўнутрырэжымны расклад сіл, 
так і на ўразлівасць да знешніх фактараў.

Такім чынам, чатыры разгледжаныя кейсы дэманструюць не столькі адзіны шлях 
палітычнай трансфармацыі, колькі разнастайнасць фактараў, здольных як паско-
рыць, так і запаволіць або нават разгарнуць гэты працэс у супрацьлеглым кірунку. 
Роля знешніх фактараў — зацікаўленасць ЗША ў дэмакратызацыі Паўднёвай Карэі, 
рэгіянальная дынаміка ў выпадку Туніса, геапалітычная нявызначанасць вакол Бе-
ларусі — аказваецца не менш значнай, чым унутраныя ўмовы: стан грамадзянскай 
супольнасці, эфектыўнасць эканамічнай палітыкі і ступень кансалідацыі элітаў.

Заканчэнне

Праведзены аналіз беларускай аўтакратыі ў параўнальнай перспектыве пака-
звае, што за фасадам стабільнасці хаваецца шэраг ачагоў унутранага напружан-
ня. Нават пасля часовай стабілізацыі, дасягнутай пасля падзей 2020 года, рэжым 
застаецца ў зоне структурных рызык.

Выклікі і рызыкі
Пасля 2020 года беларускі рэжым сутыкнуўся з устойлівым крызісам двух ба-

завых тыпаў легітымацыі. Працэдурная легітымацыя была фактычна канчаткова 
знішчаная ў 2020 годзе: выбары ператварыліся ў рытуалізаваныя „спецаперацыі”, 
а новыя інстытуты (у прыватнасці УНС) характарызуюцца нізкім узроўнем грамад-
скага даверу. Выніковая легітымацыя, якая раней абапіралася на мадэль „IT-краі-
ны” і рост дабрабыту, істотна дэградавала пад уздзеяннем санкцый, адтоку пра-
фесіяналаў і ўцягнутасці краіны ў вайну.

Існуе ўстойлівая праблема кааптацыі тэхнакратаў і прафесіяналаў у сферах эка-
номікі, інфармацыйных тэхналогій, журналістыкі, менеджменту, дыпламатыі, пра-
ва, спорту, культуры і навукі. У гэтым сэнсе беларуская сістэма знаходзіцца ў знач-
на больш складанай сітуацыі, чым недэмакратычныя рэжымы ў Тунісе, Паўднёвай 
Карэі і Сінгапуры на любых этапах іх развіцця. Ніводная з гэтых сістэм не перажы-
вала настолькі глыбокага іміджавага і легітымізацыйнага крызісу, як беларуская 
аўтакратыя пасля 2020 года, што істотна спрашчала для іх задачу рэкрутавання і 
ўтрымання прафесіяналаў для выканання кіроўных функцый.

У Беларусі ж на фоне краху працэдурнай легітымацыі назіраўся масавы сыход 
прафесіяналаў з дзяржаўных структур. Такая сітуацыя стварае перманентную ры-
зыку збояў у сістэме кіравання і, верагодна, адначасова фармуе латэнтнае неза-
давальненне сярод часткі тых, хто застаўся ўнутры сістэмы.

Узмацненне „сярэдняга стаўпа” — сістэмы рэпрэсій — з’яўляецца заканамер-
ным у сітуацыі, калі першы стоўп (легітымацыя) істотна дэфармаваны, а трэці (ка-
аптацыя) застаецца няпэўным і слабым. Аднак утрыманне ўлады, заснаванае пе-
раважна на рэпрэсіях, мае шырокі спектр пабочных эфектаў, якія ўжо праяўлялі-
ся на папярэдніх этапах і, хутчэй за ўсё, будуць праяўляцца ў будучыні.

У 2020 годзе спроба здушыць паслявыбарчыя пратэсты з беспрэцэдэнтнай жор-
сткасцю шакавала раней апалітычныя або лаяльныя слаі грамадства. У сваю чар-
гу міжнародны рэзананс — нават нягледзячы на лаяльную пазіцыю Крамля — 
прывёў да істотных знешнепалітычных і эканамічных выдаткаў для рэжыму: боль-
шасць заходніх дзяржаў і міжнародных арганізацый не прызналі законнасць пе-
раабрання Лукашэнкі, а санкцыйны рэжым эвалюцыянаваў ад персанальных аб-
межаванняў да шырокіх сектаральных эканамічных санкцый.

І Туніс, і Паўднёвая Карэя ў сваёй гісторыі мелі перыяды жорсткіх рэпрэсій. Ад-
нак у абодвух выпадках рэпрэсіі ніколі не выступалі субстытутам ні працэдурнай, 
ні выніковай легітымацыі. Яны выкарыстоўваліся альбо як кароткатэрміновая кон-

трмера (як у Паўднёвай Карэі ў 1980–1982 гадах), альбо як інструментальнае „да-
паўненне” да адносна эфектыўнай мадэлі працэдурна-выніковай легітымацыі (як 
у Тунісе на працягу амаль усяго перыяду аўтакратычнага кіравання).

Сур’ёзным выклікам для рэжыму з’яўляецца геапалітычны фактар. Беларускі 
рэжым выйшаў з крызісу 2020 года перадусім дзякуючы падтрымцы Крамля, і з 
таго часу Крэмль застаецца яго ключавым палітычным і эканамічным апірышчам. 
У гэтым кантэксце дарэчы згадаць заканамернасць HG: аслабленне або падзенне 
вялікага рэгіянальнага аўтарытарнага гегемона з’яўляецца магутным штуршком 
для палітычных Хоць пакуль рана гаварыць пра сістэмны крызіс Расіі як гегемона, 
параўнальны з маштабам катастрофы СССР пачатку 1990-х гадоў, у Расіі ўжо ця-
пер назіраюцца выразныя прыкметы нарастання эканамічных і сацыяльных пра-
блем754. Акрамя таго, яна пацярпела паразы на шэрагу ключавых геапалітычных 
кірункаў — такіх як падзенне рэжыму Асада, арышт Мадуры, а таксама страта пазі-
цый на Каўказе і ў Цэнтральнай Азіі.

На гэта накладаецца яшчэ адзін, роднасны, фактар — пасляваенная сітуацыя 
пасля імавернага падпісання мірнай дамовы паміж Расіяй і Украінай. У спалучэнні 
з „неўральгічнай” фазай унутранай трансфармацыі беларускай палітычнай сістэмы 
— перафарматаваннем архітэктуры дзяржаўнай улады і падрыхтоўкай да транзіту 
праз механізмы УНС — гэта стварае стратэгічны выклік. Пасляваенная канфігура-
цыя будзе фарміраваць моцныя стымулы для часткі элітаў, зацікаўленых у нар-
малізацыі адносінаў як мінімум з Украінай (а пажадана — і з Захадам). Аднак пры 
захаванні ўлады Лукашэнкам такая нармалізацыя выглядае надзвычай праблема-
тычнай — з улікам павароту Кіева да прамых кантактаў з дэмакратычнымі сіламі 
Беларусі, а таксама росту рашучасці ў пытанні прыцягнення Лукашэнкі да міжна-
роднай адказнасці за саўдзел у агрэсіі супраць Украіны (гл. падраздзел 6.4.4).

У пошуку новых механізмаў самазахавання
Нямала выклікаў генеруе і ініцыяваны самім рэжымам працэс „аўтарытарнай 

трансфармацыі”, які ў задуме павінен стаць стратэгіяй самазахавання на наступ-
ныя дзесяцігоддзі. Яго ключавымі элементамі сталі два ўзаемазвязаныя крокі: ад-
наўленне абмежавання прэзідэнцкіх тэрмінаў і стварэнне патэнцыйна магутна-
га цэнтра ўлады ў выглядзе УНС. Доўгатэрміновы сэнс УНС палягае ў забеспячэн-
ні кіраванага транзіту прэзідэнцкай улады, які раней ці пазней павінен будзе ад-
быцца.

УНС можа таксама стаць інструментам пераходу ад чыста персаналісцкай мад-
элі да больш калегіяльнай — і, імаверна, менавіта так ён успрымаецца часткай 
кіроўнай эліты, якую мы назвалі „інстытуцыяналістамі”. Элементам гэтай „кале-
гіялізацыі”, верагодна, павінна стаць замена працэдуры ўсенародных выбараў ме-

754 Паводле вынікаў апытання Russian Field, праведзенага ў чэрвені 2025 года, большасць расіян – 50% – лічаць, 
што Расіі варта пераходзіць да мірных перамоваў з Украінай. Працяг ваеннай аперацыі падтрымліваюць 39%. У 
параўнанні з апытаннем у лютым 2025 года доля тых, хто выступае за перамовы, павялічылася на 5%, а за вай-
ну – зменшылася на 4% (гл. Военная операция в Украине. 18 волна (19–27 июня 2025) // Russian Field, https://
russianfield.com/svo18 [11.11.2025]); I. Wiśniewska. Rosyjska gospodarka w stagnacji, 21.10.2025 // Komentarze OSW, 
https://www.osw.waw.pl/pl/publikacje/komentarze-osw/2025-10-21/rosyjska-gospodarka-w-stagnacji [11.11.2025].

ханізмам адбору праз вузкае кола „прадстаўнікоў народа”. Гэта, у сваю чаргу, у ра-
зы павысіць ролю найбольш амбітных актараў унутры існага істэблішменту, якія 
дагэтуль былі вымушаныя дзейнічаць у цені ўсюдыіснага „Першага” (так у вышэй-
шых эшалонах улады называюць Лукашэнку).

У кароткатэрміновай перспектыве згаданыя манеўры з УНС павінны скіроўваць 
элітам падвойны сігнал. Прыхільнікам жорсткай лініі — перадусім сілавому бло-
ку — яны павінны даць адчуванне стабільнасці і недатыкальнасці іх пазіцый. Тым 
жа, хто разлічвае на паступовую лібералізацыю або глыбокую рэканфігурацыю ба-
лансу ўплываў у структуры ўлады, транслюецца пасыл прыкладна такога зместу: 
не час для пераменаў, сядзіце ціха — ваш час, калі і настане, то вельмі няхутка.

Нягледзячы на тое, што УНС фармуецца самім рэжымам і знаходзіцца пад яго 
жорсткім кантролем, ён усё ж стварае дадатковы ўнутраны выклік. Існаванне двух 
паралельных цэнтраў улады — прэзідэнта і УНС — здольнае справакаваць кан-
курэнцыю паміж рознымі групамі ўплыву („інстытуцыяналістамі” і „персаналі-
стамі”). Калі УНС пачне функцыянаваць як рэальная палітычная пляцоўка, гэта мо-
жа прывесці да барацьбы за кантроль над яго Прэзідыумам — асабліва ва ўмовах 
фізічнага аслаблення або сыходу дзейнага лідара.

Разлік на безумоўную лаяльнасць чальцоў УНС можа аказацца ненадзейным у 
сітуацыі магчымых палітычных або сацыяльных узрушэнняў. Акрамя таго, аргані-
зацыя сістэматычнага кантролю над настолькі шматлікім органам была б вельмі 
затратнай — асабліва калі эканамічная стагнацыя зацягнецца і не адбудзецца пе-
разапуску адносінаў з Захадам.

Актуальнай застаецца і праблема партыі ўлады — дакладней, яе паўнаварта-
снага функцыянавання. І туніская, і паўднёвакарэйская аўтакратыі, а таксама сін-
гапурская недэмакратыя з самага пачатку абапіраліся на рэальную партыйную 
машыну: яна забяспечвала масавую мабілізацыю, выконвала ролю „кузні палітык” 
і служыла важным інструментам кадравай рэкрутацыі. Беларускі ж рэжым сур’ёз-
на звярнуўся да ідэі стварэння партыі ўлады толькі пасля больш як чвэрці стагод-
дзя „беспартыйнага” функцыянавання — і ўжо ва ўмовах пераадолення палітыч-
нага крызісу пасля 2020 года.

Набыццё гэтай партыяй палітычнай суб’ектнасці ўпіраецца ў патройны бар’ер. 
Па-першае, бар’ер кадравы: шматгадовая негатыўная селекцыя і знішчэнне неза-
лежных арганізацый істотна звузілі рэзервуар людзей, якія спалучаюць кампетэнт-
насць з безумоўнай лаяльнасцю. Без укаранення кампетэнцыйных крытэрыяў ад-
бору такая партыя так і застанецца „клубам намэнклатуры”.

Па-другое, бар’ер рэпутацыйны: членства ў структуры, якая не мае пазнаваль-
най праграмы і механізмаў публічнай адказнасці, успрымаецца як яшчэ адна фор-
ма адміністрацыйнай залежнасці — не надта прывабная перспектыва для таго не-
вялікага рэзерву маладых і амбітных людзей, што захаваўся ў Беларусі пасля „чы-
стак” першай паловы 2020-х гадоў.

Па-трэцяе, дзейнічае эфект залежнасці ад каляіны (path dependency): узмац-
ненне суб’ектнасці такой партыі запатрабавала б ад Лукашэнкі адмовы ад уста-
ляваных за тры дзесяцігоддзі практык кіравання — ручнога кантролю над кадрамі, 

мікрамэнеджменту і персаналісцкага кантракту лаяльнасці. Гэта, прынамсі з псі-
халагічных прычын, выглядае надзвычай складаным — калі наогул магчымым. У 
выніку фармуецца своеасаблівае зачараванае кола: каб сістэма здолела паспяхо-
ва перазапусціцца і падрыхтавацца да імавернага транзіту, партыя павінна ста-
ць палітычна суб’ектнай; аднак каб яна стала такой, Лукашэнка мусіў бы загадзя 
ахвяраваць часткай персанальнага кантролю — што супярэчыць базавай логіцы 
яго ўлады. Імаверна, партыя ўлады застанецца ў такім аморфна-эмбрыянальным 
стане прынамсі да моманту запуску непасрэднага працэсу транзіту.

Стабілізуючыя фактары
Варта ўказаць таксама фактары, якія працягваюць спрыяць выжыванню рэжы-

му і з’яўляюцца базай для аўтарытарнай трансфармацыі, распачатай у 2022 годзе. 
Першы такі фактар – абумоўленая перыядам БССР755 даволі моцная савецкая спад-
чына і слабая нацыянальная ідэнтычнасць. Панаванне савецкага наратыву і спа-
дарожная яму русіфікацыя стрымлівалі фармаванне нацыянальнай ідэнтычнасці, 
а антызаходні характар гэтага наратыву азначаў, што ў момант станаўлення неза-
лежнай беларускай дзяржавы расійскія і савецкія палітычныя ўзоры былі элітам і 
грамадству бліжэй, чым заходнія ўзоры.

Ні ў Тунісе, ні ў Паўднёвай Карэі, ні ў Сінгапуры не было эквіваленту “савецка-
га перыяду”. Гісторыя Туніса і Сінгапура да атрымання незалежнасці прайшла пад 
знакам залежнасці ад заходніх дзяржаў. У сваю чаргу Паўднёвая Карэя ўспадка-
вала шматміленійную гісторыю Карэі, якая бярэ свой пачатак у XXIV стагоддзі да 
нашай эры, калі быў заснаваны Гачасон – першая карэйская дзяржава. Перыяд 
японскага пратэктарату (першая палова ХХ ст.) не перашкодзіў фармаванню сучас-
най нацыянальнай свядомасці карэйцаў і не спрыяў замацаванню аўтарытарных 
узораў: таталітарная спадчына Імперыі Вялікай Японіі, як спадчына прайграўшага 
агрэсара, не была і не магла быць пунктам аднясення ў пасляваеннай Карэі. Ад-
сутнасць эквіваленту савецкага часу і адносна моцныя сувязі з Захадам у выпад-
ках Туніса, Паўднёвай Карэі і Сінгапура азначалі, што недэмакратычныя рэжымы 
ў гэтых краінах не маглі разлічваць на “аўтарытарную салідарнасць” дзяржаў-са-
юзніц або партнёраў.

Беларуская аўтакратыя, якая ўзнікла на хвалі настальгіі па савецкім часе, па-ра-
нейшаму функцыянуе як спадкаемца савецкіх традыцыяў і найважнейшы саюзнік 
(аўтарытарнай) Расіі. Моцныя сувязі паміж беларускімі элітамі і расійскімі элітамі, 
залежнасць беларускай эканомікі ад Расіі і трываласць савецкіх сімвалаў і нара-
тываў працягваюць падтрымліваць выжыванне беларускай аўтакратыі, хаця, як 
мы казалі вышэй, па меры аслаблення Расіі як рэгіянальнага гегемона, значнасць 
гэтага фактару будзе паступова зніжацца.

Другім фактарам, які спрыяе выжыванню беларускага рэжыму, з’яўляецца ад-
сутнасць сур’ёзнай сацыяльнай напружанасці і нізкі ўзровень сацыяльнай няроў-
насці756. У трох іншых краінах, ахопленых параўнальным аналізам, сітуацыя ў гэ-
755 Пар. Marples. Changing Belarus, стар. 280.
756 Гл. Rudkouski et al. Toward a New Belarus, стар. 62-64.

тым плане была іншай. У Тунісе пастаянным фактарам сацыяльных канфліктаў бы-
ла (і застаецца) напружанасць паміж секулярнай і рэлігійна-ісламскай опцыямі. 
Да іх дадаваліся рэгіянальныя і эканамічныя кантрасты: у паўночных раёнах жылі 
жыхары больш секулярнага складу і былі больш заможнымі; а высокарэлігійныя 
жыхары, як правіла, былі беднымі і жылі на пустынных, неўрадлівых тэрыторы-
ях у паўднёвых і цэнтральных рэгіёнах краіны757. У Паўднёвай Карэі і Сінгапуры не 
было сур’ёзнай рэлігійнай напружанасці, але яны былі краінамі з адносна высо-
кай сацыяльна-класавай няроўнасцю.

Трэці фактар – хоць з пэўнай дозай імавернасці можна канстатаваць напружан-
ні паміж тэхнакратамі і сілавікамі, а таксама персаналістамі і інстытуцыяналістамі 
– пакуль што не прыходзіцца  канстатаваць выразнага расколу ў беларускіх кіроў-
ных элітах. Частка элітаў уключаная ў кліентэлісцкую сетку нефармальных сувязяў 
па размеркаванні матэрыяльных рэсурсаў і сфераў уплыву, таму ў іх няма ні маты-
вацыі, ні маральных падстаў, каб кінуць выклік рэжыму. Доўгатэрміновая тактыка 
частых перамяшчэнняў кіраўнікоў з пасады на пасаду таксама прынесла плён: не 
маючы магчымасці выбудаваць трывалыя адносіны даверу, чыноўнікі застаюцца 
атамізаванымі і ніколі не могуць быць упэўненыя, што калегі падтры маюць іх у 
выпадку непадпарадкавання сістэме. Геапалітычная ідэнтычнасць і міжнародная 
сацыялізацыя таксама адыгрываюць істотную ролю. Паколькі сярод беларускіх 
элітаў моцныя прарасійскія настроі, а з расійскімі калегамі яны кантакту юць знач-
на часцей, чым з заходнімі, важным арыенцірам для іх застаецца стаўленне Крам-
ля да рэжыму Лукашэнкі.

Дзясяткі “дамоклавых мячоў”
Калі ўвосень 2023 года распачыналася праца над беларускай версіяй гэтай ма-

награфіі, у адной з эталонных аўтакратый сучаснага свету — Венесуэле — мы на-
зіралі трыумф аўтарытарнага рэжыму як у супрацьстаянні з унутранай апазіцыяй, 
так і ў адносінах з Захадам. Нікалас Мадура тады штучна рэанімаваў даўні тэрыта-
рыяльны канфлікт з Гаянай вакол рэгіёна Эсэкіба, давёўшы ўзровень напружанасці 
да мяжы ўзброенага сутыкнення. Гэты манеўр аказаўся надзвычай эфектыўным. 
Мадура атрымаў зручную нагоду для ўмацавання сваіх пазіцый унутры краіны. 

Хоць „патрыятычны ўздым” і не вырашыў праблему яго нізкай электаральнай 
папулярнасці (гэтага, зрэшты, і не патрабавалася), ён стаў інструментам запуску 
кампаніі брутальнай нейтралізацыі палітычных апанентаў, здольных кінуць яму 
рэальны выклік на прэзідэнцкіх выбарах 2024 года. На міжнароднай арэне Ма-
дура таксама дамогся ўражваючых саступак. У кастрычніку 2023 года ЗША часова 
знялі санкцыі з венесуэльскай нафтавай і залатой галінаў, што забяспечыла рэжы-
му прыток „жывой” валюты. Сімвалічнай вяршыняй гэтага гандлю стала вызвален-
не ў снежні 2023 года Алекса Сааба — ключавога фінансіста Мадуры, вядомага як 
„кашалёк рэжыму”. Гэта стала значнай палітычнай перамогай дыктатара і нагляд-
на прадэманстравала яго здольнасць выбіваць выгадныя для сябе ўмовы нават у 
перамовах з Вашынгтонам.
757 Гл. Charrad, Reith. Local Solidarities, стар. 1181.

На той момант здавалася, што Мадура канчаткова перахітрыў як унутраных, 
так і знешніх апанентаў, гарантаваўшы сабе кіраванне краінай як мінімум яшчэ 
на шэсць гадоў.

Аднак на момант фіналізацыі гэтай манаграфіі палітычны ландшафт у Венесуэ-
ле выглядае зусім інакш: Нікалас Мадура знаходзіцца ў нью-ёркскай турме і дае 
паказанні па справах, звязаных з наркагандлем. Хоць сама дзяржаўная машы-
на чавізму пакуль што не заняпала канчаткова, яна пазбаўлена свайго ключавога 
апорнага пункту — персаніфікаванага лідара, вакол якога трымаўся баланс эліт-
ных груп. У выніку рэжым вымушаны ісці на саступкі як унутрыпалітычнага, так і 
міжнароднага характару. Выпадак Мадуры наглядна паказвае, наколькі зманлі-
вым можа быць уяўленне пра стабільнасць аўтарытарных сістэм.

Вяртаючыся да беларускага кейса, варта адзначыць, што на дадзены момант ба-
ланс „крызісных” і „стабілізуючых” фактараў не дае падстаў чакаць хуткага абвалу 
рэжыму. Разам з тым згаданы вышэй венесуэльскі выпадак, а таксама параўнан-
не з іншымі кейсамі, прааналізаванымі ў гэтай манаграфіі, дазваляюць убачыць, 
што аўтакратычныя рэжымы — асабліва ў посткрызісны перыяд — застаюцца над-
звычай уразлівымі да так званых „чорных лебедзяў”. Наяўнасць вялікай колькас-
ці невядомых і слабапрадказальных фактараў у сукупнасці фармуе для рэжыму 
перманентную рызыку рэзкага і нечаканага падзення.

Калі выкарыстаць вядомую метафару “Дамоклава мяча”, то ў выпадку аўтакра-
тый гэта, хутчэй, не класічны “меч”, а сціжма маленькіх, няўлоўных дамоклавых 
мячоў. Параўнальны аналіз паказвае, наколькі разнастайнымі і непрадказальнымі 
яны могуць быць. Гэта і эмацыйны зрыў ключавога сілавіка (як у Паўднёвай Карэі 
ў 1979), і “жэст міласэрнасці” ад лаяліста, які раптам вырашыў, што “пажыццёвы” 
лідэр страціў дзеяздольнасць (выпадак Туніса ў 1987), і адчайны жэст прыніжа-
нага гандляра ў далёкай правінцыі, які нечакана выклікае ланцуговую рэакцыю 
(выпадак, зноў жа, Туніса ў 2010-2011). Не ўсе такога тыпу “мячы” смерцяносныя, 
але некаторыя – асабліва калі ападаюць адначасова – так.

Варта тут адзначыць, што масіраваны знешні ціск на аўтакратаў не дужа эфек-
тыўны ў плане справакавання сістэмных зменаў. Калі ціск аднастайны і прадка-
зальны, то аўтакраты хутка да яго адаптуюцца. Яны робяцца ўразлівымі тады, калі 
вымушаныя вырашаць “ураўненні з некалькімі невядомымі”: калі патрэба ў між-
народным прызнанні або іміджавых праектах (тыпу вялікіх спартыўных падзей) 
патрабуе змякчэння ўнутранага курсу, калі падтрымка адносін з Захадам дыктуе 
“кантраляваныя” саступкі ці калі ўзнікаюць новыя канфігурацыі стасункаў улады. 

Спроба беларускага рэжыму выбудаваць новую архітэктуру ўлады з УНС як 
патэнцыйна магутным цэнтрам палітычнага ўплыву, манеўраванне паміж патрэ-
бай перазапуску адносін з Захадам і захаваннем рэпрэсіўнага кантролю, а так-
сама пошук мадэлі пераемнасці — усё гэта сведчыць пра падрыхтоўку рэжыму 
да ўваходжання ў фазу падвышанай і структурнай непрадказальнасці. Той самы 
УНС, задуманы як інстытуцыйны гарант стабільнасці, можа аказацца як ахоўным 
буферам ад палітычных зрухаў, так і арэнай сутыкнення інтарэсаў эліт у крытыч-
ны момант. Кожная новая зменная — а з цягам часу іх будзе множыцца як праз 

эканамічныя выклікі і геапалітычныя зрухі, так і праз набліжэнне транзіту ўлады 
— фармуе дадатковы вузел рызыкі, які можа спрацаваць у найбольш неспрыяль-
ны для рэжыму момант.

На фоне сказанага вышэй варта яшчэ раз звярнуцца да сэнсу пратэстаў 2020 го-
да. Іх галоўны вынік — не імгненнае падзенне рэжыму, а дэмантаж старой фор-
мулы яго існавання. Пратэсты прымусілі ўладу перайсці з рэжыму адносна прад-
казальнай палітычнай руціны ў рэжым рызыкоўнай і структурнай трансфармацыі. 
У гэтым і заключаецца іх доўгатэрміновая інвестыцыя ў дэмакратычныя змены: 
яны не зрынулі аўтакрата, але ўвялі яго ў лабірынт, выхад з якога ўжо не з’яўля-
ецца гарантаваным.

